
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᔪᐊ, ᕕᕗᐊᕆ 26, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

   ᐊᓪᓚᑦᑎ           ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 

   

ᐊᓪᓚᑦᑎᐅᑉ ᐃᑲᔪᖅᑎᐊ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪᖅ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ  
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; 

ᒥᓂᔅᑕ ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐱᖓᔪᐊ, ᕕᕗᐊᕆ 26, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 1:31 ᐅᓐᓄᓴᒃᑯᑦ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ. ᐱᒋᐊᕐᓂᐊᕋᑉᓯ ᒥᔅᑕ ᖃᐃᕐᓂᖅ, ᑐᒃᓯᐊᕐᓂᒃᑯᑦ 

ᐊᒻᒪᐃᔪᓐᓇᖅᐲᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᑲᑎᒪᔨᐅᖃᑎᒃᑲᑦ. ᐅᑉᓗᒥ ᑲᑎᒪᑦᓯᐊᕐᓂᐊᕆᕗᒍᑦ, ᑭᒡᒐᖅᑐᖅᑕᕗᑦ ᐃᑲᔪᕈᓐᓇᖁᑉᓗᑎᒍᑦ. 

(ᑐᓵᔨᑎᒎᓕᖅᑐᖅ) ᓈᓴᐅᑎᓕᒃ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 531 - 6(2): ᐃᓕᓴᕆᔭᖃᓐᓂᖅ ᐊᕐᕌᒍᒐᓵᓗᓐᓄᑦ ᒥᑦᑕᕝᕕᐅᔪᒧᑦ ᐸᖅᑭᔨᒋᔭᐅᔪᖅ 

ᐃᓂᐋᓯ ᐊᖑᑎᕐᔪᐊᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓗᒃᑰᖅᐸᔅᓯ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖁᑦᑎᒃᑐᒥᐅᑕᐃᑦ 

ᑕᕝᕙᐅᕗᑏᑦᑎᐊᖅᐸᒃᑲ, ᐊᓚᐊᓇᐃᑦ ᖃᐅᑉᐸᑦ ᑕᑉᐸᐅᖓ ᑕᑯᔭᖅᑐᓛᑦᑕᐃᓐᓇᕆᓕᕐᒥᔭᒃᑲ.  

 

ᐅᖃᖅᑎᑦᑎᔩ, ᐃᓕᓴᖅᓯᒍᒪᒐᒪ ᐃᓅᒍᓐᓃᕐᓂᕆᓚᐅᖅᑕᖓᓂᒃ ᐃᑲᔪᕈᒪᓂᖃᑦᓯᐊᖅᑐᓂ ᐊᑯᓂ ᖃᖓᑕᔫᒃᑯᕕᒻᒥ 

ᓴᓇᔨᐅᓚᐅᖅᑐᒥᒃ, ᐃᓂᐊᔅ ᐊᖑᑎᕐᔪᐊᖅ, ᐅᐃᒋᔭᐅᓪᓗᓂ, ᐊᑖᑕᒋᔭᐅᓪᓗᓂ ᐃᑦᑐᕆᔭᐅᓪᓗᓂᓗ 

ᑐᙵᕕᑦᓯᐊᖑᖃᑕᐅᓪᓗᓂᓗ ᓄᓇᖅᑲᑎᒋᔭᐅᓪᓗᓂ ᐃᒡᓗᓕᒻᒥ. 

 

ᐊᕐᕌᒍᕋᓴᕐᓂᒃ, ᐃᓂᐊᔅ ᖃᖓᑕᔫᒃᑯᕕᒻᒥ ᓴᓇᒋᐊᖅᑎᐅᓚᐅᖅᑐᖅ ᐃᒡᓗᓕᒻᒥ, ᐊᑦᑕᓇᖅᑐᒦᑦᑕᐃᓕᑎᑦᓯᓂᕐᒧᑦ 

ᐊᐅᓚᑕᐅᓂᖏᓐᓄᓪᓗ ᐊᐅᓪᓚᖃᑦᑕᕆᐊᓖᑦ ᐊᖅᑯᓵᖅᐸᑦᑐᑦ ᐃᒡᓗᓕᒃ ᖃᖓᑕᔫᒃᑯᕕᖓᑕ ᐅᑕᖅᑭᕕᖓᓂ. 

ᐊᑦᓱᕉᑎᖃᓚᐅᕐᓂᖓ ᐃᖅᑲᓇᐃᔮᒥᓄᑦ ᓄᓇᓕᒥᓄᓪᓗ ᓱᕐᕋᔪᐃᑦᑑᓚᐅᖅᑐᖅ. ᐅᐱᒍᓲᑎᖃᑦᓯᐊᓚᐅᖅᑐᖅ 

ᐃᖅᑲᓇᐃᔮᒥᓂᒃ, ᖃᖓᑕᔫᒃᑯᕕᒻᒦᖃᑦᑕᕐᓂᖓᓗ ᐅᖓᓕᖅᑕᐅᒻᒪᕆᓐᓂᐊᖅᑐᖅ. 

 

ᐅᖃᖅᑎᑦᑎᔩ, ᐃᓄᐃᑦ ᐃᓂᐊᔅᑎᑐᑦ ᖃᑦᓰᓐᓇᐃᑦ ᐊᒥᒐᖅᑐᑎᓪᓗ. ᐃᖅᑲᓇᐃᔭᖅᑎᑦᓯᐊᖑᓂᖓ, 

ᑕᑎᒋᔭᑦᓴᑦᓯᐊᖑᓂᖓ, ᐊᑯᓂᓗ ᐃᖅᑲᓇᐃᔭᖅᓯᒪᓂᖓ ᖃᖓᑕᔪᒃᑯᕕᒻᒥ ᐊᐅᓚᑕᐅᔪᓄᑦ ᐊᑦᑐᐃᓂᖃᑦᓯᐊᖅᓯᒪᔪᖅ 

ᐃᖅᑲᓇᐃᔭᖃᑎᒋᓯᒪᔭᖏᓐᓄᑦ. ᐊᑯᓂ ᐋᓐᓂᐊᒥᓄᑦ ᐃᓅᓕᓴᖅᑕᐅᓚᐅᕋᓗᐊᖅᑐᓂ ᑳᓐᓱᒧᑦ, 

ᓴᐱᓕᖅᑕᐃᓖᓐᓇᓚᐅᖅᑐᖅ ᓴᐃᒪᓪᓗᓂ, ᓴᐱᓕᖅᑕᐃᓕᒍᓐᓇᕐᓂᖓ ᐊᒥᓱᓄᑦ ᐃᔾᔪᐊᖅᑕᐅᒍᒪᓂᖃᑦᓯᐊᖅᑐᖅ. 

 

ᑕᐃᒪᓐᓇᐃᑎᓪᓗᒍ, ᒪᓕᒐᓕᐅᖅᑎᐅᖃᑎᒃᑲ ᐱᓕᕆᕕᑦᑎᓐᓄᓗ, ᐆᒻᒪᑎᒃᑯᑦ ᓴᐃᒻᒪᑦᓯᐊᖁᕙᒃᑲ ᐃᓚᖏᑦ, 

ᐱᖃᓐᓇᕆᔭᖏᑦ, ᓄᓇᖅᑲᑎᖏᓪᓗ ᐃᒡᓗᓕᒻᒥ ᓄᓇᕗᒻᒥᓗ. ᐃᑲᔪᕐᓂᖃᖅᓯᒪᓂᖓ ᐳᐃᒍᖅᑕᐅᔾᔮᙱᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 532 - 6(2): ᓱᕈᓯᓂᒃ ᐱᓂᓪᓗᐃᓃᑦ ᑲᒪᑦᑎᐊᖏᑦᑐᓪᓗ ᑲᒪᒋᔭᐅᓂᖏᓄᑦ 

ᐊᖏᕈᑎᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ ᐊᒻᒪ ᐸᓐᓂᖅᑑᒻᒥᐅᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᐃᓄᓕᕆᔨᒃᑯᑦ 

ᐱᓕᕆᐊᕆᔭᖏᓐᓂᒃ ᐱᓕᕆᖃᑎᖏᓐᓂᒡᓗ ᓄᑕᖅᑲᑦ ᒪᒃᑯᒃᑐᓪᓗ ᐊᑦᑕᕐᓇᙱᑦᑐᒦᖁᓪᓗᒋᑦ 

ᖁᓄᔪᕐᓂᐊᖅᑕᐅᑎᓪᓗᒋᑦ ᐃᒃᓯᓐᓇᑰᑎᓪᓗᒋᓪᓗ ᐅᖃᐅᓯᐅᑎᓪᓗᒋᑦ. 

 

ᐱᓕᕆᕝᕕᒃ ᐋᖅᑭᒋᐊᕆᓚᐅᖅᑐᑦ ᓄᑕᖅᑲᑦ ᐱᓂᕐᓗᒃᑕᐅᓲᓄᑦ ᐃᒃᓯᓐᓇᑯᓄᓪᓗ ᖃᓄᐃᓕᐅᕆᓂᕐᒧᑦ ᐊᖏᕈᑎ, 

ᐅᕝᕙᓗ CANRA, ᐱᓕᕆᖃᑎᒌᖑᔪᓂᑦ ᐄᐳᕈᓪ 2024−ᖑᑎᓪᓗᒍ ᐊᒻᒪ ᑐᑭᑖᕈᑎᖏᑦ ᓴᖅᑭᑕᐅᓪᓗᑎᒃ. ᑖᒃᑯᐊ 

ᐱᓕᕆᖃᑎᒌᑦ ᐱᒋᐊᖅᑎᑦᑎᓚᐅᖅᐳᑦ ᕿᒥᕐᕈᓪᓗᑎᒃ ᒫᓐᓇ ᐊᖏᖃᑎᒌᒍᑕᐅᔪᒥᒃ, ᑐᙵᕕᒋᔭᐅᓪᓗᑎᒃ 

ᐊᑐᓕᖁᔭᐅᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᒧᑦ, ᐊᑕᖐᓂᖅᓴᒥᒡᓗ ᐊᖏᖃᑎᒌᒍᑎᒥᒃ 

ᑎᑎᕋᖅᑕᐅᔪᖃᓚᐅᖅᖢᓂ. 

 

ᓂᕆᐅᒋᔭᐅᔪᖃᖅᐳᖅ ᑖᓐᓇ ᓄᑖᖅ ᑎᑎᕋᖅᓯᒪᔪᖅ ᓄᑕᖅᑲᑦ ᐱᓂᕐᓗᒃᑕᐅᓲᓄᑦ ᐃᒃᓯᓐᓇᕐᑯᓄᓪᓗ 

ᖃᓄᐃᓕᐅᕆᓂᕐᒧᑦ ᐊᖏᕈᑎ ᑐᓂᔭᐅᓂᐊᕐᓂᖓᓂᒃ ᓈᒻᒪᒃᑐᓄᑦ ᑲᑐᔾᔨᖃᑎᒌᓄᑦ, ᐱᓕᕆᕝᕕᒋᔭᐅᔪᕐᓗ 

ᓯᕗᓕᖅᑎᒋᔭᐅᓪᓗᓂ ᐊᑎᓕᐅᕆᓂᕐᒧᑦ ᒫᑦᓯ 2025−ᒥ.  

ᐱᓕᕆᖃᑎᒌᒃᑐᑦ ᐱᒋᐊᖅᓯᒪᓕᖅᑐᑦ ᓴᖅᑭᑦᑎᓇᓱᒃᖢᑎᒃ ᓄᑕᖅᑲᑦ ᖁᓄᔪᕐᓂᐊᖅᑕᐅᓂᕐᒧᑦ ᖃᓄᐃᓕᐅᕈᑎᒃᓴᓄᑦ 

ᐸᕐᓇᐅᑎᒥᒃ, ᐋᖅᑭᒃᑕᐅᓪᓗᓂ ᐊᑕᖏᕐᓗᒍ ᒐᕙᒪᒃᑯᓐᓂ ᐱᓕᕆᐊᖑᔪᒃᑯᑦ.  

 

ᐊᐱᖅᓱᕈᑎᑦ ᒫᓐᓇ ᐱᒋᐊᖅᑐᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ, ᓄᓇᕗᑦ ᑐᙵᕕᒃᑯᓐᓂ ᐊᓯᖏᓐᓂᒃᓗ 

ᑎᒍᒥᐊᖅᑎᐅᖃᑕᐅᔪᓂ. ᑖᓐᓇ ᐱᓕᕆᔾᔪᑎᒃᓴᓄᑦ ᐸᕐᓇᐅᑦ ᐃᓚᖃᕐᓂᐊᖅᐳᖅ ᐊᑕᖐᔪᒥᒃ ᑐᓴᐅᒪᔪᓕᕆᔾᔪᑎᓂᒃ 

ᐊᒻᒪ ᐃᓕᓐᓂᐊᖅᑕᐅᔪᒃᓴᓂᒃ ᖃᓄᐃᓕᐅᕈᑕᐅᔪᒪᔪᓂᒃ. ᑖᓐᓇ ᐱᓕᕆᐊᒃᓴᖅ ᐱᐊᓂᒃᑕᐅᓂᐊᕋᓱᒋᔭᐅᔪᖅ 2025 

ᐊᐅᔭᖓᓂ.  

 

ᐅᖃᖅᑎᑦᑎᔩ, ᖁᔭᓕᔪᒪᕙᒃᑲ ᐱᓕᕆᖃᑎᕗᑦ ᐱᓕᕆᐊᖃᓚᐅᕐᓂᖏᓐᓂᒃ ᐱᒻᒪᕆᐅᔪᒥᑦ ᐱᓕᕆᐊᒥᑦ, ᐃᓚᐅᓪᓗᑎᒃ 

ᒪᓕᒐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐅᒥᖕᒪᒃ ᐅᐸᒡᕕᐊᓂᑦ, ᐸᓖᓯᒃᑯᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 533 - 6(2): ᓯᕗᓂᒃᓴᖓ ᐃᓄᖕᓄᑦ ᓱᕈᓯᕆᔭᐅᔪᓄᑦ ᓯᕗᓕᐅᕆᓂᖅ ᐱᒋᐊᖅᑎᑕᒧᑦ 

(ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓪᓗᑦᓯᐊᖅ, ᑲᑎᒪᔨᐅᖃᑎᒃᑳ. ᐅᖃᖅᑎᑦᓯᔩ, ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᑐᑭᓯᓇᖅᓯᑎᑕᐅᑦᑎᐊᕆᐊᖃᕐᓂᖓᓂᒃ ᓯᕗᓂᒃᓴᖓᓄᑦ ᐃᓄᐃᑦ ᓄᑕᖅᑲᑦ 

ᓯᕗᓪᓕᐅᑎᓂᐊᕐᓗᒋᑦ ᐱᓕᕆᐊᖑᕙᓪᓕᐊᔪᒪᔪᑦ.  

 

ᑐᓴᖃᑦᑕᖅᓯᒪᕗᖓ ᖃᔅᓯᑲᓪᓚᖕᓂᒃ ᓄᓇᓕᖕᓂᙶᖅᑐᓂᒃ ᐱᐅᔪᓂᒃ ᐊᒃᑐᐃᔾᔪᑕᐅᓲᓂᒃ ᐃᑲᔪᖅᓱᖅᑕᐅᔪᓄᑦ ᐃᓄᐃᑦ 

ᓄᑕᖅᑲᑦ ᓯᕗᓪᓕᐅᓂᖕᒧᑦ ᐱᒋᐊᖅᑕᐅᓯᒪᔪᓐᓂ − ᐃᓕᓐᓂᐊᕐᕕᖕᒥ ᓂᕆᔭᒃᓴᓄᑦ ᐱᓕᕆᐊᓄᑦ ᐃᑲᔪᖅᓱᐃᔾᔪᑎᓄᑦ, 

ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᐸᒃᑐᓄᑦ ᐃᑲᔫᑎᑦ ᒪᒃᑯᒃᑐᓄᑦ ᐃᓚᒌᓄᑦ, ᓂᕆᔭᒃᓴᖅᑖᕈᑎᒃᓴᑦ ᐊᑐᐃᓐᓇᕈᖅᑎᑕᐅᔪᑦ 

ᕼᐋᒻᒪᓚᒃᑯᓐᓂ, ᐅᕝᕙᓘᓐᓃᑦ ᐊᓯᖏᑦ ᓇᓗᓇᐃᖅᑕᐅᓯᒪᔪᑦ ᐃᑲᔪᖅᓱᐃᔾᔪᑎᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔭᐅᒋᐊᓕᖕᓄᑦ − ᑐᑭᓯᓇᖅᐳᖅ ᐱᐅᔪᒥᒃ ᐊᒻᒪ ᐃᑲᔪᖅᓱᐃᔪᒥᒃ ᐱᑕᖃᕐᓂᖓᓂᒃ ᑖᒃᑯᓇᓂ 

ᐱᓕᕆᐊᖑᕙᓪᓕᐊᔪᒪᔪᓂᒃ. 

 

(ᑐᓵᔨᑎᒎᓕᖅᑐᖅ) ᓂᕿᖃᑦᑎᐊᖃᑦᑕᙱᓐᓂᖅ ᐊᒻᒪ ᓂᕆᔭᒃᓴᖃᑦᑎᐊᙱᓐᓂᖅ ᐃᓱᒫᓘᑕᐅᕐᔪᐊᕐᒪᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᖃᐅᔨᒪᔪᒍᑦ ᓂᕿᑦᑎᐊᕙᖕᓂ ᓂᕆᖃᑦᑕᕐᓂᖅ ᐊᒃᓱᕈᕐᓇᖅᑐᒻᒪᕆᐊᓘᖕᒪᑦ 

ᐊᒥᓱᓄᑦ ᓄᓇᕗᒥᐅᓄᑦ ᑐᑭᓯᓇᖅᑐᓂᒃ ᐊᒃᑐᐃᔾᔪᑕᐅᓲᓂᒃ ᖃᓄᐃᙱᑦᑎᐊᕈᓯᕐᒧᑦ. ᑖᒃᑯᐊ ᐊᒃᑐᐃᓂᐅᔪᑦ 

ᑭᒡᓕᖃᙱᑦᑐᑦ ᑎᒥᒧᑦ ᖃᓄᐃᙱᑦᑎᐊᖕᓂᖕᒧᑦ; ᖃᐅᔨᓴᕈᑎᑦ ᑕᑯᒃᓴᐅᑎᑦᑎᕗᑦ ᐊᒃᑐᐊᓂᖃᑦᑎᐊᕐᓂᖏᓐᓂᒃ 

ᓂᕿᑦᑎᐊᕙᐅᙱᑦᑐᑦ ᐊᒻᒪ ᐱᐅᙱᑦᑐᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᓴᖅᑭᓲᑦ.  

 

ᑖᒃᑯᐊ ᐃᑲᔪᕈᑏᑦ ᐃᓄᐃᑦ ᓄᑕᖅᑲᑦ ᓯᕗᓪᓕᐅᓂᖕᒧᑦ ᐱᒋᐊᖅᑕᐅᓯᒪᔪᒃᑯᑎᒍᑦ ᐃᑲᔪᕐᒪᑕ ᑕᒪᒃᑯᓂᖓ 

ᐊᒃᓱᕈᕈᑕᐅᔪᓂᒃ ᒥᑭᓪᓕᕚᓪᓕᑎᑦᑎᓪᓗᑎᒃ ᐊᒻᒪᓗ ᐅᒃᐱᕈᓱᒃᑐᖓ, ᐃᑲᔪᖅᑐᑎᒃ ᐱᐅᓂᖅᓴᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓴᖅᑭᐊᔪᓂᒃ ᑕᒪᒃᑯᓄᖓ ᓄᓇᑖᖃᑕᐅᓯᒪᔪᓄᑦ. ᑖᒃᑯᐊ ᐃᓄᐃᑦ ᓄᑕᖅᑲᑦ 

ᓯᕗᓪᓕᐅᑎᓗᒋᑦ ᐱᒋᐊᕈᑎᒃᓴᑦ ᐃᑲᔪᖅᓱᐃᔾᔪᑎᑦ ᐃᖏᕐᕋᐃᓐᓇᕆᐊᖃᖅᐳᑦ ᑕᑯᔪᓐᓇᖁᓪᓗᒋᑦ 

ᐱᐅᓯᕚᓪᓕᖅᓯᒪᐃᓐᓇᖅᑐᓂᒃ ᑎᒥᒃᑯᑦ ᐊᒻᒪ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒥᒃ. 

 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᖅ ᐊᒃᓱᕈᕐᓇᖅᐳᖅ ᓄᓇᕗᒻᒥ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᑐᖅᐸᒃᑕᕗᑦ ᐊᑐᓪᓚᕆᒋᐊᖃᖅᐸᖕᓂᕆᔭᖏᑦ ᐋᓐᓂᐊᕕᓕᐊᕐᓗᓂ ᓄᒃᑕᕐᓂᕆᔭᐅᕙᒃᑐᓂᒃ ᐱᔮᕆᙱᓪᓗᓂ 

ᐊᒃᑐᖅᓯᔪᓐᓇᖅᐳᖅ ᐃᓄᖕᓂᒃ ᐃᓚᒌᓂᒃ. ᑖᒃᑯᐊ ᐃᑲᔪᖅᑕᐅᔾᔪᑏᑦ ᐃᓄᐃᑦ ᓄᑕᖅᑲᑦ ᓯᕗᓪᓕᐅᓂᖕᒧᑦ 

ᐱᒋᐊᖅᑕᐅᓯᒪᔪᒃᑯᑎᒍᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᖏᓐᓄᑦ ᐃᑲᔫᑎᖃᖅᓯᒪᔪᑦ ᒪᓕᑦᑐᒋᑦ ᑐᓴᖅᓯᒪᔭᒃᑲ.  

 

ᐃᓄᐃᑦ ᐅᕙᓐᓄᑦ ᐅᖃᖃᑦᑕᖅᓯᒪᕗᑦ ᖃᓄᖅ ᑕᒪᒃᑯᐊ ᐃᑲᔪᖅᑐᐃᓃᑦ ᐃᑲᔪᖅᓯᒪᖕᒪᖔᑕ ᐃᓚᒥᓂᒃ 

ᐊᑕᐅᓰᓐᓇᒃᑰᖅᑎᑦᑎᔪᒪᓪᓗᑎᒃ ᐊᒃᓱᕈᕐᓇᖅᑐᖅᓯᐅᖅᑐᖃᖅᑎᓪᓗᒍ. ᐱᑐᐃᓐᓇᐅᙱᑦᑐᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᑦ ᐱᑎᑦᑎᕙᖕᓂᕐᒧᓪᓗ ᐃᓄᐃᑦ ᓄᑕᖅᑲᑦ 

ᓯᕗᓪᓕᖅᐸᐅᑦᑎᐅᑎᕙᖕᓂᖏᓐᓄᑦ ᐱᓕᕆᐊᖑᕙᓪᓕᐊᔪᑦ ᐃᑲᔪᖅᓯᒪᒋᕗᑦ ᐊᒥᓱᓄᑦ, ᑕᒪᓐᓇ 

ᑐᙵᕕᖃᖅᑎᑕᐅᓪᓗᓂ ᑐᓴᖅᓯᒪᔭᓐᓂᒃ ᐃᓚᒌᓂᑦ, ᑕᒪᓐᓇᓗ ᐃᑲᔪᕈᑕᐅᓪᓗᑎᒃ ᐱᑕᖃᖅᐸᒌᖅᑐᓄᑦ 

ᐱᓕᕆᐊᒃᓴᓄᑦ. 

 

ᐱᔪᒪᔪᖃᕐᔪᐊᖅᑎᓪᓗᒍ ᓄᓇᕗᒻᒥ ᐃᓄᖕᓂᒃ ᐱᔪᓐᓇᕐᓗᑎᒃ ᐃᓄᐃᑦ ᓄᑕᖅᑲᑦ ᓯᕗᓪᓕᐅᓂᖕᒧᑦ ᐱᒋᐊᖅᑕᐅᓯᒪᔪᒧᑦ 

ᐃᑲᔪᖅᑕᐅᓂᕐᒥᒃ, ᐱᐅᔪᒃᑯᓪᓗ ᐊᒃᑑᑎᔪᖅ ᐊᑐᓕᖅᑎᑕᐅᔪᖅ ᓄᓇᕗᓕᒫᒥ, ᐃᓚᒌᓄᑦ ᑲᑐᔾᔨᖃᑎᒌᓄᓪᓗ 

ᐊᐱᕆᔭᐅᓯᒪᔪᖓ ᑦ ᐱᓪᓗᒍ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ ᐊᖅᑯᑎᖓ ᓯᕗᒻᒧᑦ ᐊᑐᓕᖅᑎᑕᐅᔪᒧᑦ.  

 

ᑖᒃᑯᐊ ᐱᖃᖅᑎᐅᖃᑕᐅᔪᑦ ᑐᑭᓯᔪᒪᖕᒪᑕ ᐃᓄᐃᑦ ᓄᑕᖅᑲᑦ ᓯᕗᓪᓕᐅᓂᖕᒧᑦ ᐱᒋᐊᖅᑕᐅᓯᒪᔪᒃᑯᑦ ᑲᔪᓯᓂᐊᕐᒪᖔᑕ, 

ᐊᓯᔾᔨᖅᑕᐅᓂᐊᕐᒪᖔᑕ ᐱᓕᕆᐊᑉ ᐊᐅᓚᑕᐅᓂᖓ ᐊᒻᒪ ᐊᔪᙱᑎᑕᐅᔪᓄᑦ ᒪᓕᒋᐊᓕᑦ, ᖃᓄᕐᓗ 

ᐋᖅᑭᒋᐊᖅᓯᔪᓐᓇᕐᒪᖔᑕ ᐱᓕᕆᐊᖏᓐᓂᒃ ᒪᓕᒡᓗᑎᒃ.  

 

ᐃᓚᒌᑦ ᐃᑲᔪᖅᑕᐅᔪᑦ ᐊᐱᕆᓯᒪᕗᑦ ᐃᓱᓕᕝᕕᒃᓴᖃᕐᒪᖔᑦ ᐃᓄᐃᑦ ᓄᑕᖅᑲᑦ ᓯᕗᓪᓕᐅᓂᖕᒧᑦ ᐱᒋᐊᖅᑕᐅᓯᒪᔪᒧᑦ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᖓᓂᒃ. ᒥᓂᔅᑕᐅᑎᓪᓗᖓ, ᑖᒃᑯᐊ ᐊᐱᖅᑯᑎᑦ ᐊᐱᖅᑯᑎᒋᓯᒪᕙᒃᑲ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᖏᓐᓄᑦ ᑲᓇᑕᒥ ᑭᓯᐊᓂ ᓱᓕ ᑭᐅᔭᐅᓚᐅᙱᓐᓇᒪ. 

 

ᑕᑯᒃᓴᐅᓪᓗᓂ ᐱᐅᔪᒥᒃ ᐊᒃᑑᑎᔪᖅ ᐃᓄᐃᑦ ᓄᑕᖅᑲᑦ ᓯᕗᓪᓕᐅᓂᖕᒧᑦ ᐱᒋᐊᖅᑕᐅᓯᒪᔪᒃᑯᓐᓂ ᓄᓇᕗᒻᒥ, 

ᐃᑲᔪᖅᓱᕈᒪᕙᕋ ᐊᑐᓕᖅᑎᑕᐅᔪᖅ ᑲᔪᓯᖁᓪᓗᒍ ᓯᕗᓂᒃᓴᒧᑦ. ᐅᖃᖅᑲᐅᒐᒪ, ᑖᒃᑯᐊ ᐃᓄᐃᑦ ᓄᑕᖅᑲᑦ 

ᓯᕗᓪᓕᐅᓂᖕᒧᑦ ᐱᒋᐊᖅᑕᐅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓂᕿᑦᑎᐊᕙᓕᕆᓂᕐᒧᑦ ᑐᕌᖓᔪᑦ ᐃᑲᔪᕈᑕᐅᔪᑦ 

ᐃᑲᔪᕈᑕᐅᒻᒪᑕ ᐊᓯᖏᓐᓄᑦ ᑲᔪᓯᔪᓄᑦ ᓲᕐᓗ ᓄᓇᕗᒻᒥ ᖃᓄᐃᙱᓯᐊᕐᓂᕐᒧᑦ ᐊᖏᕈᑎᐅᔪᖅ, ᐊᒻᒪᓗ ᐅᒃᐱᕈᓱᒃᑐᖓ 

ᑕᒪᓐᓇ ᐊᑲᐅᔪᒥᒃ ᐊᓯᔾᔩᓂᖃᕐᒪᑦ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑉᐱᕈᓱᒃᑐᖓ ᑮᓇᐅᔭᐃᑦ ᐊᑐᖅᑕᐅᓯᒪᔪᑦ ᐱᒻᒪᕆᐅᒋᐊᖏᓐᓂᒃ ᑮᓇᐅᔭᓕᐅᕈᑕᐅᓪᓗᑎᒃ ᓯᕗᓂᒃᓴᖓᓄᑦ ᓄᓇᕗᑦ 

ᐱᓪᓗᒋᑦ ᐱᐅᓯᕚᓪᓕᖅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᓴᖅᑭᐊᔪᑦ ᐃᓄᐃᑦ ᓱᕈᓯᖏᓐᓄᑦ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᓇᓗᓇᕈᓐᓃᖅᑐᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓂᕿᑦᑎᐊᕙᓕᕆᓂᕐᒧᓪᓗ 

ᐃᓄᐃᑦ ᓱᕈᓯᖏᓐᓄᑦ ᑐᕌᖓᔪᑦ ᐅᓄᖅᑐᓂᒃ ᐱᐅᔪᓂᒃ ᐊᒃᑐᐃᓂᖃᖅᓯᒪᖕᒪᑕ ᓄᓇᕗᒻᒥ. ᐱᓕᕆᕝᕕᒃᐳᑦ 

ᑭᒡᒐᖅᑐᐃᖏᓐᓇᖕᓂᐊᖅᑐᑦ ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓗᒋᑦ ᐱᒋᐊᖅᑕᐅᓯᒪᔪᑦ ᑲᔪᓰᓐᓇᖁᓪᓗᒋᑦ ᓯᕗᓂᑦᑎᓐᓂᑦ 

ᐊᕐᕌᒍᒥᑦ.  

 

ᑎᓕᐅᖅᐸᒃᑲ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ ᑐᑭᓯᓇᖅᓯᑎᑦᑎᖁᓪᓗᒋᑦ ᓄᓇᕗᒻᒥ 

ᓇᖕᒥᓂᖃᖃᑕᐅᔪᓄᑦ ᐱᓕᕆᐊᖑᕙᓪᓕᐊᔪᒪᔪᑦ ᐊᖅᑯᑎᒋᓂᐊᖅᑕᖏᓐᓂᒃ ᓯᕗᒻᒧᑦ, ᐊᒥᓱᑦ ᐊᔪᖅᑎᑕᐅᙱᑦᑐᑦ 

ᑲᑐᔾᔨᖃᑎᒌᑦ ᐊᒻᒪ ᐃᓚᒌᑦ ᐸᕐᓇᐃᑦᑎᐊᕈᓐᓇᕐᓂᐊᕐᒪᑕ ᓯᕗᓂᒃᓴᑦᑎᓐᓂ. ᒪ’ᓇ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 534 - 6(2): ᐊᐅᐸᔮᖅᑐᒥᒃ ᐅᕕᓂᕈᒥᒃ ᐅᓪᓗᖃᕈᑖ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᓐᓄᓴᒃᑰᖃᒃᑲᑦᑕᐅᖅ ᐅᕙᓃᖃᑎᓕᒫᑦᑎᐊᕗᑦ, 

ᓄᓇᕗᒻᒦᑦᑐᓕᒫᓪᓗ ᐅᓐᓄᓴᒃᑰᖃᒃᑲ. ᐅᖃᖅᑎᑦᑎᔩ, ᐅᓪᓗᒥ ᓇᖏᖃᑎᒌᑦᑐᒍᑦ ᓄᖅᑲᖅᑎᑦᓯᒍᒪᓪᓗᑕ 

ᐃᓕᕋᓇᖅᓵᕆᓂᐅᕙᑦᑐᓂᒃ, ᓇᓪᓕᑦᑎᒌᓐᓂᕐᒥᒃ, ᖁᕕᐊᓲᑎᖃᕐᓂᒥᓪᓗ ᐊᔾᔨᐅᙱᔾᔪᑎᑦᑎᓐᓂᒃ.  

 

ᓄᓇᕗᓕᒫᒥ, ᓄᓇᓕᑦᑎᓐᓂ, ᐃᓕᓐᓂᐊᕐᕕᑦᑎᓐᓂ, ᐃᓚᒌᓂᓗ ᓂᓪᓕᕆᐊᕈᑎᖃᓕᖅᑐᑦ ᓄᖅᑲᖅᑎᑦᓯᖁᔨᓪᓗᑎᒃ 

ᐃᓕᕋᓇᖅᓴᕆᓂᐅᕙᑦᑐᓂᒃ ᐊᖏᕈᑎᖃᕐᓂᒧᓪᓗ ᐊᑦᑕᓇᖏᑦᑐᓂᒃ, ᑐᙵᓇᕐᓂᖃᖅᑐᓂᒃ ᐃᓂᒋᔭᐅᒍᓐᓇᖅᑐᓂᒃ 

ᑭᒃᑯᓕᒫᓄᑦ. 

ᐅᓪᓗᒥ, ᐃᓕᓐᓂᐊᕐᕕᕗᑦ ᑐᙵᓱᑦᑎᑦᓯᔪᑦ ᐊᐅᐸᔮᖓᔪᓂᒃ ᐅᕕᓂᕋᖅᓯᒪᓇᐅᑉ ᐅᓪᓗᖓᓂ ᓴᖅᑭᔮᖅᑎᑦᓯᒍᒪᓪᓗᑎᒃ 

ᐅᐱᒋᔭᖃᕐᓂᕐᒥᒃ ᐃᑉᐱᒍᓱᑦᓱᐊᕐᓂᒥᓪᓗ−ᐃᓅᖃᑎᒌᑦᓯᐊᕐᓂᖅ− ᑐᑭᓯᓇᖅᑎᑦᓯᒍᒪᓂᕐᒧᓪᓗ: 

ᐃᓕᕋᓇᖅᓵᕆᓂᐅᕙᑦᑐᖅ ᐃᓂᖃᙱᑦᑐᖅ ᐃᓕᓐᓂᐊᕐᕕᑦᑎᓐᓂ, ᐊᖏᕐᕋᑎᓐᓂ, ᐃᖅᑲᓇᐃᔭᕐᕕᑎᓐᓂ, 

ᖃᕆᓴᐅᔭᒃᑯᑦ, ᓇᒥᑐᐃᓐᓇᕐᓘᓐᓃᑦ. 

ᐅᖃᖅᑎᑦᑎᔩ, ᐱᓕᕆᕕᑦᑎᓐᓂ ᖃᓄᐃᓕᒋᐊᕈᑎᖃᖅᑐᑦ. ᐊᐅᓪᓚᖅᑎᑦᓯᓯᒪᔪᒍᑦ ᐃᓕᕋᓇᖅᓵᖅᐸᑦᑐᓂᒃ 

ᓄᖅᑲᖅᑎᑦᓯᒐᓱᐊᕐᓂᕐᒧᑦ ᐱᓕᕆᔾᔪᑎᑦᓴᓂᒃ ᐃᓕᓐᓂᐊᕐᕕᓕᒫᓄᑦ, ᒥᑭᔫᑕᐅᓂᖅᐹᓂᑦ ᖁᑦᑎᓐᓂᓖᑦ 12-ᒧᑦ. 

ᐃᓗᓕᓕᒃ ᓱᓕᔪᓂᒃ, ᖃᓄᐃᓕᐅᕈᑎᐅᒍᓐᓇᖅᑐᓂᒃ ᓇᓗᓇᐃᖅᓯᒍᓐᓇᓂᕐᒧᑦ ᐃᓕᕋᓇᖅᓵᖅᐸᑦᑐᓂᒃ, 

ᐊᑐᐊᖅᑕᐅᒍᓐᓇᖅᑐᓂᓪᓗ ᓄᖅᑲᖅᑎᑦᓯᒐᓱᐊᕐᓂᕐᒧᑦ.  

 

ᑐᓂᐅᖅᑲᖅᓯᒪᒻᒥᔭᕗᑦ “ᐊᔪᙱᑦᑐᑎᑦ! ᐊᐅᐸᔮᖓᔪᓂᒃ ᐅᕕᓂᕈᖅᓯᒪᓇᐅᑉ ᐅᓪᓗᖓ: ᐃᓕᓐᓂᐊᕐᕕᒻᒥ 

ᐱᓕᕆᔾᔪᑎᑦᓴᓄᑦ ᐊᑐᐊᒐᐃᑦ” ᐃᑲᔪᖅᑕᐅᖁᓪᓗᒋᑦ ᐃᓕᓐᓂᐊᕐᕖᑦ ᖁᕕᐊᓇᖅᑐᓂᒃ ᐃᓂᖃᖅᑎᑦᓯᒍᓐᓇᖁᓪᓗᒋᑦ 

ᖁᕕᐊᓇᖅᑐᒃᑯᑦ, ᐊᒡᒐᒥᓄᓪᓗ ᖃᓄᓕᐃᓕᐅᕈᑎᖃᕐᓂᒃᑯᑦ. 

 

ᑕᕝᕗᖓ ᓄᖅᑲᔾᔮᖏᑦᑐᒍᑦ. ᐃᓕᓐᓂᐊᕐᓂᓕᕆᔨᒃᑯᑦ ᑲᑐᔾᔨᖃᑎᑖᖅᓯᒪᔪᑦ ᑲᓇᑕᒥ ᑐᐊᕕᕐᓇᖅᑐᓕᕆᔨᓄᑦ 

ᐃᑲᔪᖅᑎᓄᑦ Canadian Red Cross ᐊᐅᓚᑦᓯᖃᑎᒋᓂᐊᕐᓗᒋᑦ ᐃᓕᕋᓇᖅᓵᖅᐸᑦᑐᓂᒃ ᓄᖅᑲᖅᑎᑦᓯᒐᓱᐊᕐᓂᕐᒧᑦ 

ᐱᓕᒻᒪᑦᓴᐃᓂᕐᒧᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᑦᓯᔨᓄᓪᓗ.  

 

ᐊᒻᒪᓗ, ᑐᙵᓱᑦᑎᑦᓯᔨᐅᓛᖅᑐᒍᑦ ᑕᕝᕙᓂ ᐊᕐᕌᒍᒥ ᓂᐱᕗᑦ ᒪᒃᑯᑦᑐᓄᑦ ᑲᑎᒪᓂᕐᔪᐊᕐᒥᒃ, ᑐᕌᒐᖃᕐᓗᓂ 

ᓴᐱᓕᖅᑕᐃᓕᒪᓂᕐᒧᑦ, ᐊᐃᑉᐸᕇᑦᓯᐊᕐᓂᕐᒥᒃ, ᐃᒻᒥᓃᖅᑕᐃᓕᒪᑎᑦᓯᓂᕐᒥᒃ, ᓇᒻᒥᓂᖅ ᐃᑉᐱᒋᑦᓯᐊᕐᓂᕐᒥᒃ, 

ᓂᓪᓕᕆᐊᖃᑦᑕᕈᓐᓇᓂᕐᒧᓪᓗ. 

ᐊᑕᖏᖅᑐᒥᒃ ᐊᑦᓱᕉᑎᖃᖅᑐᒍᑦ ᒪᑭᑕᑦᑎᐊᕐᓂᕐᒧᑦ−ᐊᑦᑕᓇᖏᑦᑐᒃᑯᑦ, ᐃᑉᐱᒍᓱᑦᓯᐊᖅᑐᓂᒃ 

ᐃᓕᓐᓂᐊᕐᕕᓐᓂᒃ−ᐊᒻᒪᓗ ᐃᑲᔪᖅᓱᐃᓂᕐᒧᑦ ᐃᓕᓐᓂᐊᖅᑎᓂᒃ ᓴᐃᒪᓂᖃᕈᓐᓇᑦᓯᐊᖁᓪᓗᒋᑦ ᐃᓅᓯᖃᑦᓯᐊᕐᓗᑎᒃ. 

ᖁᕕᐊᓱᓪᓗᑎᒃ, ᖃᓄᐃᙱᓐᓂᖃᑦᓯᐊᕐᓗᑎᒃ ᐃᓕᓐᓂᐊᖅᑏᑦ ᑲᔪᓯᑦᓯᐊᕈᑎᖃᕈᓐᓇᖁᓪᓗᒋᑦ, ᐃᓚᓯᓯᒪᔪᒍᑦ 

ᐃᓱᒪᓕᕆᓂᕐᒧᑦ ᐃᑲᔪᖅᓱᐃᔾᔪᑎᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᓄᑦ ᐃᓕᓐᓂᐊᕐᕕᓕᒫᓂ. 

 

ᒪᒃᑯᑦᑐᕗᑦ: ᖃᐅᔨᒪᔭᖃᕈᕕᑦ ᐃᓕᕋᓇᖅᓵᕐᕕᐅᕙᑦᑐᒥᒃ ᐅᕝᕙᓘᓐᓃᑦ ᐅᖁᒪᐃᑦᑐᒃᑰᖅᑐᒥᒃ ᐃᑲᔪᕆᐊᖃᑦᑕᖅᓯᐅᒃ. 

ᐅᖃᖃᑎᖃᖅᐸᓪᓗᓯ ᐊᖏᔪᖅᑳᕆᔭᐅᔪᒧᑦ, ᐃᓕᓐᓂᐊᖅᑎᑦᓯᔨᒧᑦ, ᓱᓕᔪᕆᑦᓯᐊᖅᑕᓐᓄᓪᓘᓐᓃᑦ ᐱᖃᓐᓇᕆᔭᕐᓄᑦ. 

ᐅᖄᓚᖃᑦᑕᕈᓐᓇᖅᑐᑦ ᓄᓇᕗᒻᒥ ᑲᒪᑦᓯᐊᖅᑐᑦ ᐅᖄᓚᕕᐅᒍᓐᓇᖅᑐᒧᑦ ᑕᑯᒋᐊᕐᓗᒍᓘᓐᓃᑦ ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᖓ ᐃᓱᒪᓕᕆᓂᕐᒧᑦ ᐃᑲᔫᑎᐅᒍᓐᓇᖅᑐᓄᑦ. 

 

ᐱᓕᕆᖃᑎᒌᑦᑐᐃᓐᓇᐅᖃᑦᑕᖅᑕ ᐅᓗᕆᐊᓇᖏᑦᑐᓂᒃ, ᐃᑲᔪᖅᓱᐃᑦᓯᐊᖅᑐᓂᒃ ᐃᓕᓐᓂᐊᕐᕕᖃᖁᓪᓗᑕ 

ᐃᓕᓐᓂᐊᖅᑎᓕᒫᓄᑦ ᐃᓕᓐᓂᐊᖅᑎᓯᔨᓕᒫᓄᓪᓗ. ᖁᐊᓇᖅ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 535 - 6(2): ᑲᓇᑕᒥ ᑭᒃᑯᓕᒫᓄᑦ ᑐᓴᖅᑎᑦᑎᔾᔪᑖ ᑐᐊᕕᕐᓇᐅᑎᔪᓄᑦ ᑲᓇᑕᒥ 

(NPAS) (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ. ᑖᓐᓇᐅ 

ᐊᐅᐸᔮᖅᑐᓂ ᐊᑐᖅᑐᐃᓐᓇᐅᖅᑰᕋᑦᑕ ᑕᑯᒥᓇᑦᓯᐊᖅᓱᓂᓗ. ᐅᖃᖅᑎᑦᑎᔩ, ᐊᕐᕌᒍᕆᓵᖅᑕᑦᑎᓐᓂ, ᓄᓇᕗᒻᒥ 

ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᐱᓕᕆᖃᑎᖃᑦᑎᐊᖃᑦᑕᖅᓯᒪᕗᑦ ᐸᓖᓯᒃᑯᓐᓂ V−ᒥᐅᑕᓂᒃ 

ᐊᑐᐃᓐᓇᐅᖁᓪᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᔾᔪᑎᒃᓴᑦ ᐃᑲᔪᖅᓱᕐᓗᒋᑦ ᐸᓖᓯᒃᑯᑦ ᐱᔨᑦᑎᕋᖅᑎᓪᓗᒋᑦ 

ᓄᓇᕗᒥᐅᓂᒃ.  

 

ᐅᖃᖅᑎᑦᑎᔩ, ᐃᓚᖓᑦ ᑖᒃᑯᐊ ᐱᓕᕆᔾᔪᑏᑦ ᑲᓇᑕᒥ ᐃᓄᖕᓄᑦ ᐅᔾᔨᖅᓱᖁᔨᔾᔪᑎᑦ, ᖃᐅᔨᒪᔭᐅᖕᒥᔪᖅ 

ᑐᐊᕕᕐᓇᖅᑐᖃᓕᕐᓂᖅᐸᑦ ᐅᐸᓗᖓᐃᔭᐅᑎᑦ. ᑐᐊᕕᕐᓇᖅᑐᖃᓕᕐᓂᖅᐸᑦ ᐅᐸᓗᖓᐃᔭᐅᑎᑦ ᐋᖅᑭᒃᑕᐅᓯᒪᕗᑦ 

ᑐᓴᖅᑎᑦᑎᔾᔪᑕᐅᓇᓱᒃᑐᑎᒃ ᐱᕐᔪᐊᓂᒃ ᐊᒻᒪ ᐃᓅᓕᒃᖠᕈᑕᐅᑐᐃᓐᓇᕆᐊᖃᖅᑐᓂᒃ ᑲᓇᑕᒥᐅᓄᑦ 

ᐅᖃᓘᑎᕋᓛᖏᑎᒍᑦ ᐊᒻᒪ ᐃᑭᐊᖅᑭᕕᒃᑰᕈᓐᓇᐅᑎᖏᑦ ᐊᑐᕐᓗᒋᑦ.  

 

ᑕᐃᒪᙵᑦ ᐸᓖᓯᖃᖅᑎᐅᔪᑦ ᐃᓚᒋᔭᐅᓕᓚᐅᖅᑎᓪᓗᒋᑦ, ᑕᒪᓐᓇ ᐊᑐᖅᑕᐅᓕᖅᑐᖅ ᐱᒋᐊᖅᑎᑕᐅᓯᒪᓕᖅᑐᖅ 

ᑐᓴᖅᑎᑦᑎᒍᑕᐅᓪᓗᓂ ᐃᓄᓐᓂᒃ ᑕᓪᓕᒪᐅᔪᓂᒃ ᐃᓅᓯᕐᒧᑦ ᐊᑦᑕᓇᖅᑐᓂᒃ ᐊᒻᒪᓗ ᐃᓅᓯᕐᒧᑦ ᐅᓗᕆᐊᓇᖅᑐᓂᒃ.  

 

ᐅᖃᖅᑏ, ᐊᑐᕐᓂᖅ ᑖᒃᑯᓂᖓ ᐊᑐᒐᒃᓴᓂᑦ ᐊᒥᓱᕈᕆᐊᖅᑎᑦᑎᔪᖅ ᐱᔪᓐᓇᕐᓂᑦᑎᓐᓂᒃ ᐃᑲᔪᕐᓗᒍ ᑐᐊᕕᕐᓇᖅᑐᓂᒃ 

ᑭᐅᒋᐊᕐᓂᖅ, ᐃᓚᖏᓐᓂ ᐊᒃᓱᕈᕐᓇᕈᑎᖃᖅᑐᖅ. ᐱᓗᐊᖅᑐᒥᒃ, ᑕᒪᓐᓇ ᐊᑐᓕᖅᑎᑕᐅᓯᒪᔪᖅ ᑲᓇᑕᓕᒫᒥᑦ, 

ᐋᖅᑭᒃᑕᐅᓯᒪᓚᐅᙱᓚᖅ ᐃᑲᔪᖅᑐᐃᔾᔪᑕᐅᓂᐊᕐᓗᓂ ᑐᓴᐅᒪᔪᓕᕆᔾᔪᑎᓄᑦ ᑕᒪᐃᓐᓂᒃ ᓄᓇᕗᒻᒥ ᐅᖃᐅᓯᖅᑕᓂᒃ 

ᐃᓕᑕᕆᔭᐅᓯᒪᔪᓂᒃ.  

 

ᐅᖃᖅᑎᑦᑎᔩ, ᖁᔭᓕᔪᒪᕙᒃᑲ ᐅᖃᐅᓯᖕᓄᑦ ᑲᒥᓯᓇ ᓄᓇᓕᖕᒥᐅᓪᓗ ᐃᑲᔪᓚᐅᖅᑐᑦ ᐱᓕᕆᖃᑎᑦᑎᓐᓂᑦ 

ᐱᓕᕆᖃᑎᖃᖅᑎᓪᓗᑕ ᒐᕙᒪᑐᖃᒃᑯᓐᓂᑦ ᕿᓂᖅᑎᓪᓗᑕ ᐋᖅᑭᒋᐊᕈᑎᒃᓴᒥᑦ. ᖁᕕᐊᓱᒃᐳᖓ ᓇᓗᓇᐃᖅᓯᔪᓐᓇᕋᒪ 

ᖃᐅᔨᓴᕈᑕᐅᓂᐊᖅᑐᒥᒃ ᐱᕙᒌᔭᖅᑎᑦᑎᓵᖅᑎᓪᓗᒋᑦ ᐊᑐᓂ ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐊᑐᐃᓐᓇᐅᓚᐅᕐᒪᑕ.  

 

ᐅᖃᖅᑎᑦᑎᔩ, ᐱᓕᕆᖃᑎᒌᓐᓇᕐᓂᐊᖅᐸᕗᑦ ᐱᓕᕆᖃᑎᕗᑦ ᑭᒃᑯᑐᐃᓇᑦ ᐊᑦᑕᖕᓇᖅᑐᒦᖁᓇᒋᑦ 

ᖃᓄᐃᙱᑦᑎᐊᖁᓪᓗᒋᑦ ᐊᑦᑕᕐᓇᖅᑐᒦᖁᓇᒋᓪᓗ ᓄᓇᓕᖁᑎᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 536 - 6(2): ᐸᓖᓯᒃᑯᓐᓄᑦ ᐃᑲᔪᖅᑎ ᖃᒪᓂᑦᑐᐋᕐᒥᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᒪᓕᒐᓕᐅᕐᕕᖕᒥ 

ᑐᓴᖅᑎᑦᑐᒪᓪᓗᒋᑦ ᑎᓰᕝᕙ 1, 2024−ᒥ, ᐸᓖᓯᒃᑯᑦ "V"−ᒥᐅᑕᑦ ᐊᒻᒪ ᖃᒪᓂ'ᑐᐊᕐᒥ ᐸᓖᓯᒃᑯᑦ ᐱᒻᒪᕆᐅᔪᒥᒃ 

ᐱᓕᕆᓚᐅᕐᒪᑕ ᐃᓕᓴᖅᓯᓇᓱᒃᖢᑎᒃ ᐸᓖᓯᒥᒃ, ᐋᓐᑐᕉ ᐆᔪᒧᑦ, ᐃᓅᔪᓐᓃᓚᐅᖅᑐᖅ ᐃᖅᑲᓇᐃᔭᖅᖢᓂ ᓄᓇᓕᖓᑕ 

ᖃᓂᒋᔮᓂ 1954-ᒥ. 

 

ᓇᓪᓕᐅᓂᖅᓯᐅᖅᑎᓪᓗᒋᑦ, ᓇᓗᓇᐃᒃᑯᑎᒥᒃ ᓴᖅᑮᔪᖃᓚᐅᖅᑐᖅ ᐅᐱᒋᔭᐅᓪᓗᓂ ᓇᓗᓇᐃᖅᓯᓪᓗᓂ 

ᐱᔪᓐᓇᑎᐊᕐᓂᖓᓂᒃ ᐊᒻᒪᓗ ᐊᖏᖅᓯᒪᓂᖓᓂᒃ ᐸᓖᓯᓄᑦ ᐆᔪᒨᒧᑦ ᐊᒻᒪᓗ ᐊᒥᓱᑦ ᐃᓄᐃᑦ ᐸᓖᓯᐅᔪᑦ 

ᐅᑭᐅᖅᑕᖅᑐᒥ ᐱᔨᑦᑎᖅᓯᒪᔪᑦ. ᐸᓖᓯ ᐆᔪᒧᑦ ᐃᓕᓴᕆᔭᐅᖃᑕᐅᓚᐅᕐᒥᔪᖅ 227-ᒋᔭᐅᓕᖅᖢᓂ ᐸᓖᓯᐅᖃᑕᐅᓪᓗᓂ, 

ᐃᓕᓴᖅᓯᓪᓗᓂ ᐸᓖᓯᓂᒃ ᑐᓂᓯᓚᐅᖅᓯᒪᔪᓂᒃ ᐱᔨᑦᑎᕋᖅᖢᑎᒃ ᓄᓇᒥᖕᓂᖅ ᑖᓐᓇ ᖁᕕᐊᓱᒍᑕᐅᓚᐅᖅᑐᖅ 

ᐸᓖᓯᒧᑦ ᐆᔪᒨᑉ ᐸᓂᖓᓄᑦ ᓵᓕ ᐅᐊᑉᔅᑐ, ᐊᒻᒪᓗ ᐃᕐᖑᑕᖓ, ᑎᐴᓚ ᐅᐃᑉᔅᑐ, ᑖᓐᓇ ᐅᐸᒃᓯᒪᓚᐅᖅᑐᖅ ᓇᒻᒥᓂᖅ 

ᐊᑕᓂᖃᓚᐅᖅᑐᖅ ᐊᒻᒪᓗ ᓇᓗᓇᐃᖅᓯᓪᓗᓂ ᐃᖅᑲᐅᒪᓇᖅᑐᒥᒃ ᐸᓖᓯᒧᑦ ᐆᔪᒧᑦ. 

 

ᐸᓖᓯᒃᑯᑦ ᓴᖅᑭᔮᖅᑎᑦᑎᓚᐅᕐᒥᔪᑦ ᑮᓇᖏᓐᓂᒃ ᐊᑎᖏᓐᓂᒡᓗ ᐊᓯᖏᓐᓂᒃ ᐃᓄᖕᓂᒃ ᐸᓖᓯᓂᒃ ᐸᓖᓯᒃᑯᑦ 

ᐊᔭᐅᖅᑐᐃᔨᖏᓐᓂᒃ ᐱᓕᕆᓪᓚᕆᒍᒪᑎᓪᓗᒋᑦ. ᖁᕕᐊᓲᑎᖃᓚᐅᖅᑎᓪᓗᒋᑦ, ᓄᓇᓕᖕᓂ 

ᓂᕆᕕᒡᔪᐊᖅᑎᑦᑎᓚᐅᖅᐳᑦ ᖁᕕᐊᓲᑎᖃᖅᖢᑎᒃ ᐸᓖᓯᓂᒃ, ᐅᓂᒃᑳᖅᑐᖃᖅᖢᓂ ᐃᓚᒌᓄᑦ ᐸᓖᓯᓄᑦ ᐆᔪᒧᑦ 

ᐃᓅᓯᖓᑕ ᒥᒃᓵᓄᑦ ᐊᒻᒪ ᐱᔨᑦᑎᕋᖅᓯᒪᓂᖓᓂᒃ. 

 

ᐱᒋᐊᖅᑎᑦᑎᔪᒻᒪᕆᐅᕗᖓ ᑲᑉᐱᐊᑕᐃᑦᑑᓂᕐᒧᑦ ᓴᖅᑭᔮᖅᑎᑕᐅᔪᓂᑦ ᐸᓖᓯᓄᑦ ᐆᔪᒧᑦ ᐊᒻᒪ ᐃᓄᐃᓐᓇᕐᓄᑦ 

ᐸᓖᓯᓄᑦ. ᐃᑲᔪᕐᓂᕆᓚᐅᖅᑕᖏᑦ ᐊᑑᑎᖃᖅᓯᒪᒻᒪᕆᑉᐳᑦ ᓯᕗᓂᕆᓯᒪᔭᑦᑎᓐᓄᑦ, ᐊᒻᒪᓗ ᐱᒻᒪᕆᐅᕗᖅ ᐅᐱᒋᓗᒋᑦ 

ᐅᓂᒃᑳᖅᑐᐊᖏᑦ ᐊᒻᒪᓗ ᑐᓂᖃᑦᑕᖅᓯᒪᔭᖏᑦ. 

 

ᖁᔭᓕᔪᒪᕙᒃᑲ ᐸᓖᓯᒃᑯᑦ ᐊᖓᔪᖅᑲᐅᑎᖏᑦ, ᖃᒪᓂ'ᑐᐊᒥᑦ ᐸᓖᓯᒃᑯᑦ, ᐊᔾᔨᐅᙱᑦᑐᑦ ᐸᓖᓯᑦ ᐆᔪᒧᑦ ᐃᓚᖏᑦ, 

ᓄᓇᓕᖓᓗ ᖃᒪᓂ'ᑐᐊᑉ ᑕᒪᑐᒥᖓ ᖁᔭᓕᑦᑎᐊᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑦᑎᓐᓂ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 730 - 6(2): ᐃᓱᒪᓕᕆᔾᔪᓯᓄᑦ ᐃᓱᒫᓘᑕᐅᔪᑦ (ᖃᐃᓐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑏᑦ, ᐊᒥᑦᑐᕐᒥᐅᑦ, ᓄᓇᕗᒻᒥᐅᓪᓗ. ᐅᖃᖅᑎᑦᑎᔩ, 

ᐅᓪᓗᒥ ᓇᖏᖅᓯᕗᖓ ᑕᒪᓐᓇ ᖁᔭᒋᔪᒪᒐᓗᐊᖅᖢᒋᑦᑕᐅᖅ ᐊᐅᑦᑖᕈᓱᒃᑲᓗᐊᖅᖢᖓᑦᑕᐅᖅ, ᐅᒡᒍᐊᖅᖢᖓᑦᑕᖅ 

ᑐᓴᖅᑐᐃᓐᓇᐅᓚᐅᕋᑦᑕ ᑕᑉᐱᑲᓂ ᐃᒡᓗᓕᖕᒥ ᐱᕐᕈᑕᑦᑐᑦ. ᑖᓐᓇ ᒪᒃᑯᖦᖢᓂᓘᖕᒪᑦ.  

 

ᐅᖃᖅᑎᑦᑎᔩ, ᑕᐃᒃᑯᐊ ᕿᓂᓚᐅᖅᑐᐃᑦ ᐃᒡᓗᓕᖕᒥ, ᐅᓇᓕᔅᓴᔭᐃᑦ ᐃᓚᐅᓚᐅᖅᑐᑦ ᑭᒃᑯᓕᒫᑦ, 

ᐊᑦᑐᖅᑕᐅᓚᐅᖅᑐᓪᓗ. ᐃᑉᐱᒋᑦᑎᐊᕋᓗᐊᖅᐸᔅᓯ. ᖃᓄᖅᑑᕆᐊᒃᓴᖅ ᐊᔪᕐᓇᖃᑦᑕᖦᖤᖅᐳᖅ ᐃᓅᕐᒧᑦ ᐊᔪᕐᓇᖅᑐᒥᒃ 

ᑎᑭᑦᑕᕌᖓᑕ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᒡᓗᓕᖕᒥᐅᑦ ᐊᒃᓱᕈᖅᑎᓪᓗᒋᑦ, ᐅᓇ ᐱᔾᔪᑎᒋᓪᓗᑦᑕᐅᖅ ᓇᖏᖅᓯᒻᒥᔪᖓ. ᑕᐃᒪ ᐅᑭᐊᒃᓵᖅ 

ᑲᑎᒪᓂᖃᖅᑎᓪᓗᑕ ᑕᒪᓐᓇ ᐃᓱᒪᒃᑯᑦ ᐊᒃᓱᕈᓗᐊᖃᑦᑕᖅᑐᐃᑦ ᐅᖃᐅᓯᕆᓚᐅᖅᓯᒪᖕᒥᒐᒃᑯ. ᑖᓐᓇ ᑕᐃᒪᓐᓇ 

ᐱᔾᔪᑎᖃᓚᐅᕐᒪᑦ, ᐅᒡᒍᓇᖅᐴᒐᓗᐊᖅ ᑕᐃᒃᑯᐊ ᐊᖓᔪᖅᑳᖑᔪᐃᑦ ᕿᒃᓵᖅᑐᑦ, ᓇᒡᓕᓐᓇᖅᐴᒐᓗᐊᖅ. 

ᖁᔭᓕᔪᒪᓪᓗᖓᐅᒐᓗᐊᖅ ᖃᓄᒃᑲᓐᓂᖅ ᓴᖅᑭᑦᑕᕆᐊᒃᓴᖅ ᓇᓗᓇᖃᑦᑕᕐᒥᖕᒪ.  

 

ᑕᐃᒪᓐᓇ ᓇᖏᖅᓯᔾᔪᑎᖃᖅᑐᖓ ᐊᒻᒪᓗ ᑕᒪᓐᓇ ᐊᒃᓱᕈᕐᓇᕐᒪᐃᓛᒃ ᓄᓇᓕᓐᓂ ᑕᐃᒪᓐᓇᐃᑦᑐᖃᖅᑎᓪᓗᒍ 

ᐃᓅᓯᕐᒧᑦ ᐊᒃᑐᐃᓐᓇᓪᓚᒃᑖᖃᑦᑕᕐᒪᑦ ᐃᓱᒪᓕᕆᓂᖅ ᐱᓪᓗᒍ. 

 

ᐅᖃᖅᑎᑦᑎᔩ, ᑕᐃᒪᓕ ᐊᐱᖅᓱᕐᓂᖃᓕᕐᒥᒍᑦᑕᐃᓛᒃ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᐃᒪ 

ᐊᐱᖅᓱᕐᓂᖃᕐᓂᐊᕐᒥᒐᒪ ᑕᒪᓐᓇ ᖃᓄᖅ, ᖃᓄᖅ ᒐᕙᒪᒃᑯᑦ ᐱᒃᑲᓐᓂᕈᓐᓇᖅᐸᑦ ᑕᒪᒃᑯᐊ ᐃᓱᒪᖏᑦᑎᒍᑦ 

ᐊᒃᓱᕈᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ. ᐊᐱᖅᓱᕐᓂᖅ, ᑕᐃᒪᓐᓇᐅᔾᔮᓵᖏᒃᑲᓗᐊᖅᑐᖔᓯᑦ, ᐃᓅᓯᕐᒥᑦᑕᐅᖅ ᐊᑕᒻᒥᒐᒪ. 

ᐊᐱᖅᓱᕐᓇᖅᓯᑉᐸᑦ ᑖᓐᓇ, ᑖᓐᓇ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ ᐊᐱᖅᓱᕐᕕᒋᓂᐊᖅᐸᕋ, ᐃᓱᒪᒃᑯᑦ 

ᐊᒃᓱᕈᓗᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 731 - 6(2): ᓲᖑᓴᓲᓄᑦ ᓄᖅᑲᖓᔾᔪᑎᒃᓴᑦ (ᖂᒃᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᓪᓗᒥ ᐊᐅᐸᔮᖅᑐᒥᒃ 

ᐅᕕᓂᕈᖅᓯᒪᓐᓇᐅᑎᓪᓗᒍ ᑕᒪᒃᑯᓂᖓ ᓄᓇᓕᖕᓂ ᖃᓄᐃᖏᑦᑎᐊᖁᓪᓗᒋᑦ ᐱᑦᑎᐊᖃᑦᑕᐅᑎᖃᑦᑕᖁᓪᓗᒋᑦ. 

 

ᐅᖃᖅᑏ, ᑲᑐᔾᔨᓗᑕ ᐊᑐᓂ ᐃᓚᐅᔪᓐᓇᑦᑎᐊᕋᑦᑕ ᓇᓃᓐᓂᑎᓐᓂᒃ ᐃᓚᐅᔪᓐᓇᕐᓂᑦᑎᓐᓂᒃ ᐃᑉᐱᒍᓱᒡᓗᑕ 

ᐃᖅᑲᓇᐃᔭᕐᕕᖕᒥ, ᐃᓕᓐᓂᐊᕐᕕᖕᒥᓗ.  

 

ᐅᖃᖅᑏ, ᑖᒃᑯᓂᖓ ᐱᒋᐊᕈᑎᖃᕈᓐᓇᖅᑐᒍᑦ ᒥᑭᔪᑯᓘᒐᓗᐊᓂᒃ ᐃᓅᖃᑎᑦᑎᓐᓂᒃ ᐱᑦᑎᐊᕐᓗᑕ ᑐᑭᓯᒪᑦᑎᐊᕐᓗᑕ 

ᐃᑲᔪᖅᑐᐃᓗᑕᓗ. 

 

ᐅᖃᖅᑏ, ᑕᒪᒃᑯᐊ ᑕᐃᒪᓐᓇᐃᑦᑐᓂᒃ ᓲᕐᓗ ᐱᕈᖅᓯᐊᒃᓴᑯᓗᒃᑎᓐᓂ ᐃᓗᑦᑎᓐᓃᑦᑐᓂᒃ ᐊᓂᐊᕋᐃᒍᑦᑕ 

ᐃᑲᔪᕈᓐᓇᖅᑐᒍᑦ ᐃᓅᖃᑎᑦᑎᓐᓂᒃ ᐱᑦᑎᐊᓂᖅᓴᐅᖁᓪᓗᒋᑦ ᐊᒻᒪᓗᒃᑕᐅᖅ ᕿᓄᒃᑲᐃᖏᓐᓂᖅᓴᐅᓕᖁᓪᓗᒋᓪᓗ. 

ᐅᖃᖅᑏ, ᐃᓅᓐᓇᖏᑦ ᓇᓪᓕᒋᔭᐃᓐᓈᓗᒋᓗᒋ ᖀᒥᒍᓱᖏᖔᕐᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 732 - 6(2): ᐃᓱᒪᓇᖅᑐᑦ ᓇᒡᓕᖕᓂᒃᑯᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᑦ ᐃᒡᓗᓕᖕᒥᐅᑦ. 

ᓂᓪᓕᕈᔾᔨᒐᔪᓗᐊᖏᓐᓇᑦᑕ ᐅᖃᖅᑎᑦᑎᔩ, ᑕᐃᓐᓇ ᑕᐃᒃᑯᐊ ᐃᓚᒌᑦ ᕿᒪᒃᑕᐅᓵᖅᑐᑦ ᓂᒡᓕᕈᑎᓂᐊᕐᓂᕋᓚᐅᒃᑭᑦ. 

ᐃᒪᓐᓇᐃᓕᓚᐅᕐᒪᑕ “ᐃᓚᒌᑎᒍᑦ ᑕᒪᑦᑕ ᐊᑐᓂ ᒪᓕᒐᓕᐅᖅᑏᑦ. ᖁᔭᓐᓇᒦᒃ. ᐊᔪᕐᓇᖅᑐᖅᓯᐅᖅᑎᓪᓗᑕ ᐃᓚᒌᑎᒍᑦ, 

ᐊᖏᔪᒥᒃ ᖁᔭᓕᕗᖓ ᐃᓱᒪᒋᔭᐅᔪᓐᓇᕋᑦᑕ ᐃᓕᔅᓯᓐᓄᑦ”. 

 

ᑕᐃᒪᓐᓇᐃᓕᓚᐅᕐᒪᑦ ᓂᓪᓕᕈᑎᓂᐊᕐᓂᕋᓚᐅᒃᑯ ᐃᓛᒃ, ᖁᔭᓐᓇᒦᒃ ᐃᑉᐱᒍᓱᑦᑎᐊᖃᑦᑕᕋᔅᓯ ᐃᓄᖕᓂᑦ, ᑕᐃᒫᒃ 

ᐱᔭᕆᐊᖃᕋᑦᑕ ᐃᒃᓯᓐᓇᑐᐃᓐᓇᕈᒪᓚᐅᖏᓇᒃᑯᑦ ᓂᓪᓕᕈᑎᒋᓂᐊᕐᓂᕋᓚᐅᕋᒃᑯᑦ, ᓂᓪᓕᕈᑎᒋᕙᕋ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓚᒌᓄᑦ ᑕᐃᒃᑯᓄᖓ ᒪᒥᐊᑉᐳᒍᑦ, ᐃᓚᐃᖅᑐᓄᑦ. ᒪᓕᒐᓕᐅᖅᑏᑦ, ᐅᖃᐅᓯᖏᑦ. 

ᖁᓪᓗᖅᑐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 733 - 6(2): ᐃᓄᐃᓐᓇᖅᑐᓐ ᐅᖃᐅᓯᖓ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ. ᐃᑉᐸᒃᓴᖅ ᐊᐱᖅᓱᓚᐅᕋᒪ ᒥᓂᔅᑕᖓᖕᓄᑦ 

ᐅᖃᐅᓯᓕᕆᔨᒃᑯᑦ ᐆᒻᒪᖅᑎᑕᐅᒃᑲᓐᓂᕐᓂᖓᓄᑦ ᐃᓄᐃᓐᓇᖅᑐᓐ ᐅᖃᐅᓯᖓ, ᑕᐅᕙᓂ ᐱᖓᓐᓇᖓᓂᒃ ᕿᑎᕐᒥᐅᑦ.  

 

ᒪᒃᑯᒃᑐᓂ ᑐᕌᒐᖃᓚᐅᖅᑐᖓ ᐅᖃᐅᓯᕐᒥᓂᒃ ᐃᓄᐃᓐᓇᖅᑐᓐ ᐅᖃᐅᓯᕐᒥᓂᒃ ᔭᒐᐃᒌᖅᓯᒪᔪᓄᑦ. ᐊᐱᖅᓱᕐᓇᐅᑎᓪᓗᒍ 

ᐅᖃᓚᐅᕐᒪᑦ ᐅᖃᓕᒫᕐᓂᐊᕐᓂᕋᖅᖢᖓ ᖃᓪᓗᓈᑎᑐᑦ ᓱᖅᑯᐃᖅᓯᓂᐊᕐᒪᑕ.  

 

ᑖᒃᑯᐊ ᒥᓂᔅᑕᒥᖅᑲᐃ ᑭᐅᑦᑎᐊᓂᖅᓴᐅᔪᓐᓇᕋᓱᒋᑦ ᓈᓚᒃᑯᑎᒃ. ᑭᐅᒡᒍᓯᐅᓚᐅᖅᑐᑦ ᐃᓄᒃᑎᑐᑦ ᐅᖃᐅᓯᖏᓐᓄᑦ, 

ᐃᖅᑲᒋᑦᑎᐊᖅᑕᕋ ᑕᐃᒃᑯᐊ ᑐᓵᔩᓪᓗᑕ ᑕᐃᒪᓐᓇ ᐃᖅᑲᒋᑦᑎᐊᖅᐸᒃᑲ ᑭᓯᐊᓂᓗ ᐅᕙᓐᓃᕌᖓᓇ ᒪᒃᑯᒃᑐᓂ 

ᐅᖃᐅᓯᖃᖅᑎᓪᓗᖓ. ᒪᒃᑯᒃᑐᓂ ᐆᒻᒪᖅᑎᕆᓇᓱᓐᓂᕐᒥᒃ ᐅᖃᐅᓯᑦᑎᓐᓂᒃ ᐱᐅᓂᖅᐹᖑᖅᑰᖅᑐᖅ ᑭᐅᖃᑦᑕᕐᓗᑕ 

ᖃᓪᓗᓈᑎᑐᑦ, ᐃᓚᖏᓐᓄᑦ ᑐᑭᓯᐊᔪᓐᓃᕋᑦᑕ ᐅᖃᐅᓯᑦᑎᓐᓂᒃ. ᓯᕗᓂᒃᓴᑦᑎᓐᓂᒃ ᑖᒃᑯᐊ ᓇᓗᓇᐃᖅᑕᐅᖁᓪᓗᒍ 

ᒪᒃᑯᒃᑐᕗᑦ ᐃᑲᔪᕋᓱᒃᑯᑦᑎᒍ ᐃᓄᐃᓐᓇᖅᑐᓐ ᐅᖃᐅᓯᖏᓐᓂᒃ ᔭᒐᐃᓯᒪᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 734 - 6(2): ᐃᑲᔪᖅᓱᖅᑕᐅᓂᖏᑦ ᐃᕐᓂᓱᒃᓰᔨᑦ ᐱᔨᑦᑎᐅᓯᖏᑦ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐱᒋᐊᕈᒪᓪᓗᖓ ᖁᔭᓐᓇᒦᕈᒪᓪᓗᒋᑦ ᐊᒥᑦᑐᕐᒥᐅᕗᑦ ᒪᓕᒐᓕᐅᖅᑎ 

ᐅᓂᒃᑳᑦᑎᐊᕋᑖᕐᒪᑦ ᐊᒃᓱᕈᕐᓇᖅᑐᒃᑰᕐᒪᑕ ᐃᓱᒪᖏᑎᒍᑦ ᐋᓐᓂᐊᖃᕐᓂᕐᒧᑦ. ᐊᑯᓂᐊᓗ ᓯᕕᑐᔪᒧᐊᕆᐊᖃᕋᑦᑕ 

ᑕᐃᒃᑯᐊ ᐃᓱᒪᒥᒍᑦ ᐊᓐᓂᐊᕈᑎᖃᖅᑐᑦ ᐃᑉᐱᒋᔭᐅᑦᑎᐊᖁᓪᓗᒋᑦ ᐊᒻᒪ ᐋᓪᓛᐅᖏᓪᓗᑎᒃ ᐱᓕᕆᔭᐅᖁᓪᓗᒋᑦ 

ᐊᒃᓱᕈᖃᑦᑕᕐᒥᖕᒪᑕᑦᑕᐅᖅ. 

 

ᖃᐅᔨᒪᔪᑎᑦ ᐃᑲᔪᖅᑐᑦᑎᐊᖅᐸᒋᒃ ᐊᒃᓱᕈᓐᓇᖅᑐᒃᑯᑦ ᑭᓱᑐᐃᓐᓇᕐᒥᒃ ᑭᙴᒪᒃᓯᕋᕕᑦ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐊᑯᓂᐊᓗᒃ ᐱᐅᓯᒋᐊᖅᑕᐅᔭᕆᐊᖃᕐᓂᖓ ᐅᖃᐅᓯᕆᔪᒪᓪᓗᒍ ᐃᕐᓂᓱᒃᓰᓂᖅ 

ᓄᓇᕗᒻᒥ. ᐅᖃᖅᑏ, ᑕᐃᒃᑯᐊ ᒪᓕᒐᓕᐅᖅᑎᐅᓚᐅᖅᓯᒪᔪᑦ ᑐᒡᓕᐊᓂ ᑲᑎᒪᔪᔪᑦ ᓄᓇᕗᒻᒥ ᐊᒃᓱᕈᖅᖢᑎᒃ 

ᓴᖅᑭᑦᑎᓇᓱᓚᐅᕐᒪᑕ ᓄᓇᕗᒻᒥ ᐃᕐᓂᓱᒃᓰᕕᖕᒥᑦ ᐃᕐᓂᓱᒃᓰᔩ ᐱᖁᔭᕐᔪᐊᖏᑦ. ᓄᓇᕗᒻᒥ ᑖᒃᑯᐊ 

ᐃᖅᑲᓇᐃᔭᖃᑎᖃᕈᓐᓇᖁᓪᓗᒋᑦ ᐃᓚᕆᔭᐅᓯᒪᓗᑎᒃ ᐃᕐᓂᓱᒃᓰᔪᑎᒃ ᐅᓪᓗᒥᐅᔪᖅ ᐋᓐᓂᐊᕕᓐᓂ. 

 

ᑕᐃᒪᓐᓇᐃᑦᑐᓂᒃ ᐃᓕᓐᓂᐊᖅᓯᒪᔪᓂᒃ ᐃᕐᓂᓱᒃᓰᔨᖃᖅᑎᓪᓗᒋᑦ ᓄᓇᓕᖏᓐᓂᒃ, ᑖᒃᑯᐊ ᐃᓚᒌᖏᓐᓄᑦ ᐊᒻᒪ 

ᖁᕕᐊᒋᔭᐅᓪᓗᑎᒃ ᐃᓕᖅᑯᓯᖓ ᐱᖁᓯᑐᖃᖓᓪᓗ ᐊᑐᖅᖢᒋᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎᐅᔪᖅ 

ᐅᖃᐅᓯᖃᑦᑎᐊᓚᐅᕐᒥᖕᒪᑦ ᑖᒃᑯᐊᓂᖓ. 

 

ᑕᐃᔅᓱᒪᓂ ᐱᒻᒪᕆᐅᔪᖅ ᐱᖁᔭᕐᔪᐊᖅ ᐊᓂᒍᖅᑎᑕᐅᑎᓪᓗᒍ ᐅᖃᖅᑏ, ᐊᕐᕌᒍᒃᑯᑦ ᐊᕙᑏᑦ ᐊᓂᒍᖅᑎᓪᓗᒋᑦ 

ᐃᓕᓐᓂᐊᑎᑦᑎᓚᐅᕐᒪᑕ ᐃᕐᓂᓱᒃᓰᓂᕐᒥᑦ ᓯᓚᑦᑐᓴᕐᕕᒻᒥ ᐊᒻᒪ ᐃᓕᓐᓂᐊᖅᑎᑦᑎᓪᓗᑎᒃ ᑕᐃᒃᑯᐊᓂ ᓱᕈᓯᓕᕆᓂᕐᒧᑦ, 

ᓇᔾᔨᔪᓕᕆᓂᕐᒧᑦ ᐃᖅᑲᓇᐃᔭᖅᑐᑦ. 

 

ᒪᒥᐊᑦᑑᒐᓗᐊᑦ ᑖᓐᓇ ᐊᑐᖅᑕᐅᔫᓐᓃᕐᒪᑦ ᐱᕈᖅᐸᓪᓕᐊᔪᓐᓃᕐᒪᑦ ᐃᕐᓂᓱᒃᓰᓂᖅ ᓄᓇᓕᖕᓂ ᐊᒡᒍᖅᑐᖅᓯᒪᓂᓘᓐᓃᑦ 

ᐃᕐᓂᓱᒃᓰᔨᖃᕆᐊᖃᖅᖢᑎᒃ. ᑭᓯᐊᓂ ᓱᓕ ᐊᐅᓪᓚᖃᑦᑕᕆᐊᖃᕐᒪᑕ ᐃᕐᓂᔭᖅᑐᖅᑐᑦ ᐃᕐᓂᓚᐅᖏᓐᓂᖏᓐᓂᒃ.  

 

ᐅᖃᖅᑏ, ᐃᓄᑑᙳᓐᓇᕐᒪᑦ ᑭᐸᐃᙳᓐᓇᖅᖢᓂᓗ ᐃᕐᓂᔭᖅᑐᖅᓯᒪᑎᓪᓗᒋᑦ ᐃᓚᑯᓗᖏᑦ ᕿᑐᕐᖓᖏᓪᓗ 

ᕿᒪᒃᓯᒪᓪᓗᒋᑦ ᐃᕐᓂᔭᖅᑐᖅᓯᒪᓪᓗᑎᒃ.  

 

2019-ᖑᑎᓪᓗᒍ ᐊᐅᓪᓚᐅᔾᔨᔩᑦ ᖃᖓᑦᑕᐅᓯᕆᔨᒃᑯᖏᑦ ᑖᒃᑯᐊ ᑮᓇᐅᔭᖃᖅᑎᑕᐅᖃᑦᑕᓚᐅᕐᒪᑕ ᐃᓚᖏᑎᒍᑦ. 

ᐊᓯᔾᔨᖅᑕᐅᓚᐅᕐᒪᑦ ᑖᒃᑯᓄᖓ ᐱᖃᑎᖃᕈᓐᓇᖅᑎᑕᐅᓪᓗᓂ ᐊᕐᓇᖅ ᑖᓐᓇ ᓇᔾᔨᔪᖅ ᐃᕐᓂᔭᖅᑐᖅᑐᖅ. 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᕋᑖᖑᓚᐅᖅᑐᖅ ᐃᓄᐃᑦ ᓱᕈᓯᕐᓄᑦ ᐃᑲᔪᕈᑏᑦ ᑖᒃᑯᐊ ᐊᑭᓖᖃᑦᑕᓚᐅᕐᒪᑕ ᕿᑐᕐᖓᖏᑦ ᐃᓚᐅᖁᓪᓗᒋᑦ 

ᐸᐃᕆᔨᖃᙱᑎᓪᓗᒋᑦ ᐊᖏᕐᕋᒥ. ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ 

ᐅᖃᐅᓯᒃᓴᕋ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖓᓗᐊᖅᑐᖓ ᐱᔭᕇᖁᓪᓗᒍ ᐅᖃᐅᓯᒃᓴᓂ. 

ᐋᒃᑳᖅᑐᖃᖅᐹ? ᐱᑕᖃᖏᒻᒪᑦ ᑲᔪᓯᑐᐃᓐᓇᕆᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᒫᓐᓇᓵᑯᓗᒃ ᓄᑕᖅᑲᑦ ᓯᕗᓪᓕᖅᐹᑦ ᐱᓇᓱᒃᑕᐅᔪᑦ 

ᐊᖏᔪᖅᑳᒥᓂᒃ ᐊᐅᓪᓚᖃᑕᐅᕙᒻᒥᖕᒪᑦ ᐸᖅᑭᔨᔅᓴᖃᕌᖓᑦ ᐊᖏᕐᕋᒥᓂᒃ. ᒪᑕᒃᑯᐊ ᑮᓇᐅᔭᖏᑦ 

ᐊᑐᐃᓐᓇᐅᒐᔭᕐᒪᖔᑕ ᐱᑕᖃᙱᓐᓂᐅᓴᑐᐃᓐᓇᓕᕐᓂᖏᓐᓄᑦ, ᓄᑖᕈᕆᐊᖅᑕᐅᖁᓪᓚᕆᑉᐸᒃᑲ ᑮᓇᐅᔭᐃᑦ ᑕᒪᒃᑯᐊ 

ᑮᓇᐅᔭᐃᑦ ᐊᑐᖅᐸᑦᑐᑦ ᐃᕐᓂᓱᑦᓰᕙᑦᑐᓄᑦ.  

 

ᑕᒪᒃᑯᐊ ᐃᕐᓂᓱᑦᓰᔨᖃᓪᓗᐊᕋᓗᐊᕐᒪᑕ ᑕᒪᒃᑯᐊ ᓇᔾᔨᕙᑦᑐᓕᒫᑦᓯᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 735 - 6(2): ᔪᐊᑕᓐᒧᑦ ᑐᙵᕕᓕᐅᖅᑕᐅᓯᒪᔪᒧᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔾᔪᑎᖃᖅᑐᖓ ᐊᑲᐅᓈᑦᑎᐊᖅᑐᓂᓘᒻᒪ ᖁᕕᐊᑦᑐᖓ ᐱᔾᔪᑎᖃᖅᑐᑦ 

ᑕᐃᒃᑯᐊ ᔪᐊᑕᓐ ᐳᕆᓐᔅᓴᐳ ᒐᕙᒪᑐᖃᒃᑯᑎᒍᑦ ᓱᕈᓯᕐᓄᑦ ᑐᕌᖓᔪᒥᒃ ᑮᓇᐅᔭᓂᒃ ᓴᖅᑮᓚᐅᖅᓯᒪᒻᒪᑕ 

ᐊᖏᔪᐊᓗᓐᓂᒃ. ᑖᓐᓇ ᐃᓱᓕᕝᕕᖃᕐᓂᐊᓕᕐᓂᖓ ᒫᔅᓯ 31-ᖑᓕᖅᐸᑦ ᑕᖅᑭᕆᓂᐊᖅᑕᑦᑎᓐᓂᒃ ᐅᒡᒍᓇᓪᓚᕆᑦᑐᖅ. 

 

ᑭᓯᐊᓂᓕ ᐅᖃᕈᒪᔪᖓ ᖁᔭᓐᓇᒦᕈᔾᔨᒍᒪᓪᓗᖓ ᑭᒡᒐᑐᖅᑕᓐᓂᒃ ᐅᖅᑯᕐᒥᐅᓂᒃ. ᑖᓐᓇ ᓴᖅᑭᖅᑕᐅᓚᐅᖅᓯᒪᔪᑦ 

ᓱᕈᓯᕐᓄᑦ ᑐᕌᖓᔪᓂᑦ ᐅᕘᓇ ᓂᕿᒃᑯᑦ ᐃᑲᔪᕐᓂᕐᒥᒃ ᓱᕈᓯᐅᔪᓄᑦ ᐃᓚᒌᓄᑦ, ᐃᒫᓪᓚᕆᒃ ᐊᑲᕐᕆᔾᔪᑕᐅᓯᒪᒻᒪᑦ 

ᓴᐃᓕᓕᕈᑕᐅᓯᒪᓪᓚᕆᑦᑐᓂᓗ. ᐱᐅᔫᓯᒪᓂᖓ ᖁᕕᐊᓱᓕᖅᐹᓪᓕᖅᓯᒪᒻᒪᑕ ᓄᓇᓕᓐᓂ, ᓇᓗᓇᖏᑦᑐᖅ ᑕᒫᓂ 

ᐅᑭᐅᖅᑕᖅᑐᒥ.  

 

ᖁᔭᓐᓇᒦᕈᑎᕙᒃᑲ ᖁᔭᓐᓇᒦᖅᑐᖓᓗ ᒪᓕᒐᓕᐅᖅᑎᓪᓗᖓ ᐆᒻᒪᑎᓐᓂᒃ, ᑕᒪᓐᓇ ᑭᒡᒐᑐᖅᑕᓐᓄᑦ 

ᐱᐅᔪᓪᓚᕆᐅᓯᒪᒻᒪᑦ. ᐊᓈᓇᐅᔪᐃᑦ ᐅᕙᓐᓄᑦ ᖃᐃᖃᑦᑕᖅᓯᒪᓕᕐᒪᑕ ᑕᒪᓐᓇ ᐃᓱᖃᙳᓱᓕᕐᒪᑦ, ᐆᒻᒪᑎᒻᒥᓂᒃ 

ᒥᑭᓪᓕᑎᖅᓯᒪᓪᓗᑎᒃ ᖁᔭᓕᓪᓗᑎᒃ ᒐᕙᒪᑐᖃᒃᑯᑦ ᒥᓂᔅᑕᖓᓂᑦ ᑕᒪᓐᓇ ᓴᖅᑭᖅᑕᐅᓚᐅᖅᓯᒪᓂᖓ ᐱᔾᔪᑎᒋᓪᓗᒍ, 

ᐅᖃᖅᑏ. 

 

ᐊᔅᓱᐊᓗᒃ ᒥᑭᓪᓕᕚᓪᓕᖅᓯᒪᔪᖅ ᖃᐅᔨᒪᔭᐅᖁᒥᓇᕐᒪᑦ ᑳᖃᑦᑕᕐᓂᖅ ᑲᑕᑉᐹᓪᓕᓪᓚᕆᔅᓯᒪᔪᖅ, ᐃᓕᓐᓂᐊᕆᐊᕐᓂᖅ 

ᖁᕝᕙᖅᐹᓪᓕᖅᓯᒪᓪᓗᓂ. ᓱᕈᓰᓪᓗ ᓱᕈᑦᑎᕆᕈᓘᔭᑐᐃᓐᓇᖏᓐᓂᖅᓴᐅᖂᔨᓕᖅᑐᑎᒃ ᐸᕝᕕᓴᓐᓂᒃᑯᑦ ᓱᓇᓂᒃ 

ᑲᒪᒋᔪᓐᓇᖅᑕᒥᓂᒃ ᑲᒪᒋᒋᐊᖃᖏᑕᒥᓂᒃ ᑕᕝᕙᓂ ᓄᓇᓕᓐᓂ.  

 

ᐊᒻᒪᓗᑦᑕᐅᖅ, ᓂᕿᑐᐃᓐᓇᖅᑎᒎᖏᑦᑐᖅ ᓂᕿᓂ, ᐊᓐᓄᕌᓂᓪᓗ, ᐊᒻᒪᓗᑦᑕᐅᖅ ᐃᓪᓗᓯᐅᑎᓂᒃ ᐊᓪᓛᒃ 

ᐃᖏᕐᕋᔾᔪᑎᒧᑦ ᑎᑭᑦᑐᒥ ᐃᑲᔪᖃᑦᑕᖅᓯᒪᓂᓯ. ᖁᔭᓐᓇᒦᓪᓚᕆᑦᑕᒃᑲ ᒐᕙᒪᑐᖃᒃᑯᑦ. ᐃᒫᓪᓚᕆᒃ 

ᓴᐃᒪᑎᑦᑎᔾᔪᑕᐅᓯᒪᒻᒪᑦ ᐊᓈᓇᐅᔪᓄᑦ ᐊᔅᓱᕈᖃᑦᑕᖅᑐᓄᑦ ᓂᕿᔅᓴᖃᕈᓐᓃᐸᑦᑐᓄᑦ ᐱᓗᐊᙳᐊᖅᑐᖅ 

ᓇᓪᓕᒋᔨᒥᓄᑦ, ᓇᓪᓕᒋᔭᒥᓄᑦ.  

 

ᑕᒪᓐᓇ ᐃᒫᓪᓚᕆᒃ ᑭᖑᓂᖃᕐᓂᐊᖅᑐᖅ, ᐃᖏᕐᕋᑲᓐᓂᖅᑎᑕᐅᓂᐊᖏᑉᐸᑦ. ᐊᒻᒪᓗᑦᑕᐅᖅ ᐅᖃᕋᑖᖅᑕᖓ ᑖᔅᓱᒪᑉ 

ᐱᕕᖃᖅᑎᑕᐅᒍᒪᒃᑲᓐᓂᑲᐃᓐᓇᖅᑐᖓ ᐱᔭᕇᕈᒪᓪᓗᒍ ᑕᒪᓐᓇ, ᐊᐱᕆᕙᒋᑦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᐊᓂᒃᓯᔪᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᖅᐹ? 

ᐱᑕᖃᙱᒻᒪᑦ ᑲᔪᓯᑐᐃᓐᓇᕆᑦ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᑯᓗᒃ ᐅᓇ ᐱᔭᕇᕈᑐᐃᓐᓇᖅᑐᒍᑦ. ᐅᖃᕋᑖᕐᒪᑦ ᒥᓂᔅᑕ ᑖᓐᓇ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐃᓄᐃᑦ ᓱᕈᓯᖏᓐᓄᑦ ᑐᕌᖓᔪᓄᑦ ᐃᓄᖅᑐᓂᒃ ᐱᐅᔪᓂᒃ ᐊᑦᑐᐃᓂᖃᖅᓯᒪᓂᖓ 

ᓄᓇᕗᒻᒥ.  

 

ᖁᔭᓐᓇᒦᓪᓚᕆᑉᐸᕋ ᑕᒪᔅᓱᒥᖓ ᐅᖃᐅᔾᔨᒋᐊᒃᑲᓐᓂᖅᑐᓂᓗ ᑐᓴᖅᑎᑎᒻᒪᑦ. ᑕᒪᓐᓇ ᑲᔪᓯᑕᐅᖁᓪᓗᒍ, 

ᖁᔭᓐᓇᒦᖅᑲᒋᑦ ᒥᔅᑕ ᒪᐃᓐ ᐃᒫᓪᓚᕆᒃ, ᐊᒻᒪᓗ ᐅᖃᖅᑏ, ᖁᔭᓐᓇᒦ ᐱᕕᖃᖅᑎᑕᐃᓐᓇᕋᑖᕋᕕᙵ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒻᒧᑦ, ᒥᔅᑕ 

ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 736 - 6(2): ᐃᓄᖕᓂᑦ ᓯᕗᓪᓕᐅᑎᑦᑎᓂᖅ ᓱᕈᓯᓐᓄᑦ ᐱᒋᐊᖅᑎᑕᒧᑦ 

(ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ 

ᐃᓱᒫᓘᑎᐅᖃᑦᑕᖅᓯᒪᔪᓂᑦᑕᐅᖅ ᓂᕈᐊᖅᑎᖁᑎᒋᔭᓐᓄᑦ, ᓇᓗᓇᖅᑐᒦᑉᐸᓐᓂᖓ ᓄᑕᖅᑲᑦ ᓯᕗᓪᓕᐅᔭᕆᐊᖃᕐᓂᖏᑦ 

ᓄᓇᕗᒻᒥ. ᐅᖃᐅᓯᐅᖅᑲᐅᔪᓪᓗ ᖃᓄᖅ ᐊᑦᑕᐃᓯᒪᓂᖃᕐᒪᖔᑦ ᓂᕿᑦᓴᒧᑦ ᐃᓕᓐᓂᐊᕐᕕᒻᒥ ᐊᒻᒪᓗ 

ᐋᓐᓂᐊᕕᓕᐊᖅᑐᓄᑦ ᐃᑲᔫᑎᐅᕙᑦᑐᓂᒃ, ᐊᓯᖏᓐᓄᓪᓗ. 

 

ᑐᓴᖅᑎᒻᒫᑎᒍᑦ ᐅᖃᖃᑎᖃᑦᓴᐃᓐᓇᕐᒪᒡᒎᖅ ᒥᓂᔅᑕᐅᔪᖅ ᐊᒻᒪᓗ ᖃᓄᐃᓕᐅᒋᐊᖅᓯᒪᓂᖓ ᒥᓂᔅᑕᐅᓂᕐᒥᓂᒃ 

ᐋᓐᓂᐊᖅᑐᓕᕆᔨᒃᑯᓐᓂᑦ. 

 

ᐅᖃᖅᑏ, ᐃᓚᖓ ᑕᐃᒪ ᑐᒃᓯᕋᕈᑎᐅᓯᒪᔪᖅ ᓂᕈᐊᖅᑎᖁᑎᒋᔨᓐᓄᑦ ᓯᕗᒧᑦᓯᒍᓐᓇᖏᒃᑲᓗᐊᕐᒪᖔᑦᑕ 

ᐊᐱᖅᑯᒻᒥᑦᑕᐅᖅ ᓯᕗᓕᖅᑎᒧᑦ. ᑐᓴᖅᑎᔪᒪᓪᓗᒍ ᓯᕗᓕᖅᑎᐅᑉ ᐊᑲᐅᓈᓕᖅᑲᖅ ᐊᐱᖅᓱᓛᕋᒃᑯ ᖃᓄᖅ 

ᐊᔭᐅᖅᑐᐃᓯᒪᒻᒪᖔᖅ ᓯᕗᓪᓕᖅᑎ ᐃᓂᒋᔭᒥᓂᒃ ᓯᕗᓕᖅᑎᐅᑎᓪᓗᒍ. ᑲᔪᓰᓐᓇᖁᓪᓗᒋ ᔪᐊᑕᓐ ᐳᕆᓐᔅᓯᐳ ᐊᒻᒪ 

ᐱᓗᐊᖅᑐᒥᒃ ᓄᑕᖅᑲᑦ ᓯᕗᓪᓕᐅᔭᕆᐊᓖᑦ ᐱᓪᓗᒋᑦ, ᐊᓯᖏᓪᓗ ᐱᓕᕆᐊᒃᓴᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᑲᖏᖅᓯᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 737 - 6(2): ᖁᔭᓕᒻᒪᕆᒃᑕᕗᑦ ᑐᐊᕕᕐᓇᖅᑐᓕᕆᔨᑦ ᐱᔨᑦᑎᖅᑎᖏᑦ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᔭᓐᓇᒦᕈᒪᑉᓗᖓ ᓂᑯᕕᑦᑐᖓ 

ᑐᓴᖅᓯᒪᔪᐃᓐᓇᕐᓚᐅᓕᕋᑦᑕ ᐃᑉᐸᒃᓴᖅ ᐅᓐᓄᔅᓴᕋᓗᐊᖅᑎᓪᓗᒍ ᑎᒻᒥᓲᓛᒥᒃ ᑭᒃᑐᖃᕆᐊᖃᓚᐅᕐᒪᑦ ᑐᐊᕕᕐᓇᖅᖢᓂ 

ᐅᓗᕆᐊᓇᖅᑐᒦᒃᖢᓂ ᑲᖏᖅᖠᓂᕐᒥᒃ. ᖃᓄᐃᑦᑐᖃᓚᐅᖏᑦᑐᖅ, ᑎᒻᒥᓲᓛᑉ ᐊᒃᓴᓗᐊᖏᑦ ᓯᕗᓂᐊᓃᑦᑐᖅ 

ᓄᐃᔪᓐᓇᖏᒻᒪᑦ ᑐᐊᕕᕐᓇᕈᑎᒋᓕᓚᐅᕐᒪᒍ. ᑕᐃᒃᑯᐊ ᐃᓗᐊᓃᑦᑐᑦ ᑎᖕᒥᓲᕐᒦᑦᑐᑦ ᖃᓄᐃᑦᑐᖃᖏᑦᓯᐊᓚᐅᖅᑐᑦ.  

 

ᖁᔭᓐᓇᒦᕈᒪᑉᓗᒋᑦ ᑲᖏᖅᖠᓂᕐᒥ ᑐᐊᕕᕐᓇᖅᑐᓕᕆᔨᒃᑯᑦ, ᖃᑦᑎᕆᔨᒃᑯᑦ, ᐅᓗᕆᐊᓇᖅᑐᖃᓕᕌᖓᓪᓗ 

ᐅᕐᓂᒍᑎᔭᕆᐊᖃᖅᑐᑦ ᑎᒦᑦ ᑲᖏᖅᖠᓂᕐᒥ ᒥᑦᑕᕐᕕᖕᒧᐊᑦᓯᐊᓚᐅᕐᒪᑕ. ᓇᔭᙳᐊᑦ ᐊᑐᐃᓐᓇᕈᑦᓯᐊᖅᖢᑎᒡᓗ, 

ᐋᓐᓂᐊᕐᕕᒃ ᒪᑐᐃᖓᑦᓯᐊᓕᓚᐅᖅᖢᓂ. ᐊᒻᒪ ᒥᑦᑕᕐᕕᒻᒥ ᐱᓕᕆᔩᑦ ᑐᐊᕕᕐᓇᖅᑐᓕᕆᔩᑦ ᑕᒪᕐᒥᒃ 

ᐸᕐᓇᒃᓯᒪᑦᓯᐊᓚᐅᕐᒪᑕ.  

 

ᐅᖃᖅᑎᑦᓯᔩ, ᖁᔭᓐᓇᒦᕈᒪᑉᓗᒋᑦ ᐊᒻᒪ ᐱᓗᐊᖅᑐᒥᒃ ᑎᖕᒥᓲᖅᑎᖏᔭᐅᓚᐅᖅᑐᑦ ᑕᐃᑲᓂ. 

ᐅᓗᕆᐊᓇᖅᑐᖕᒪᕆᖕᒦᓕᖅᑎᓪᓗᒍ ᒥᑦᓯᐊᕈᓐᓇᓚᐅᕐᒪᑕ, ᓯᕗᓂᐊᓂ ᐊᒃᓴᓗᐊᖃᖏᒃᑲᓗᐊᖅᖢᓂ. ᖁᔭᓕᕗᖓ 

ᐊᖏᔪᒥᒃ ᑕᒪᐃᓐᓂᒃ ᑲᖏᖅᖠᓂᕐᒥ ᑐᐊᕕᕐᓇᖅᑐᓕᕆᑎᓪᓗᒋᑦ ᖃᓄᐃᑦᑐᖃᖏᑦᓯᐊᓚᐅᕐᒪᑦ, ᒥᑦᑕᕐᕕᓪᓗ 

ᐅᒃᑯᐃᖓᒃᑲᓐᓂᓕᖅᖢᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 738 - 6(2): ᓲᖑᓴᓲᓄᑦ ᓄᖅᑲᖓᔾᔪᑎᒃᓴᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒻᒪ ᐅᖃᖅᑕᖏᑦ 

ᐊᔅᓱᐊᓗᒃ ᐅᓪᓗᒥ ᑐᓴᕐᓂᕐᖓᑕ. ᐅᖃᐅᓯᕆᒃᑲᓐᓂᕈᒪᒋᓪᓗᒍᓗ ᐅᓪᓗᒥ ᐊᑐᕐᓂᕆᔭᕗᑦ ᐊᐅᐸᕈᔪᑦᑐᓂᒃ, ᑖᓐᓇ ᓅᕙ 

ᓯᑰᓴᒥ ᐅᑭᐅᓕᑯᓗᒃ 9, ᐊᐅᐸᕈᔪᑦᑐᒥᒃ ᐊᑐᕋᒥ ᐊᖑᑎ ᓈᒻᒪᒋᔭᐅᖃᑦᑕᕈᓐᓃᕋᒥ ᑖᓐᓇ ᐱᒋᐊᕐᓂᑰᒻᒪᑦ ᑕᐃᑲᙵ. 

 

ᑭᓯᐊᓂ ᐅᓪᓗᒥ ᑕᑯᒍᓐᓇᕋᑦᑕ ᓇᒦᒃᑲᓗᐊᕈᑦᑕ ᐊᓪᓛᒃ ᐃᓐᓈᓘᒐᓗᐊᖅᑐᑕ ᓇᒦᒃᑯᑦᑕ ᑐᓴᖃᑦᑕᖅᓯᒪᔪᒍᑦ 

ᖃᓄᐃᓕᐅᖅᑕᐅᔪᓂᒃ, ᐅᖃᐅᓯᒃᑯᑦ ᐋᓐᓂᓇᖅᑐᓂᒃ. ᐃᖅᑲᓇᐃᔭᕐᕕᐅᑉ ᐃᓗᐊᓂ, ᐃᓕᓐᓂᐊᕐᕖᑦ ᐃᓗᐊᓂ, ᐊᒥᐊᑦᑕ 

ᑎᒥᐅᑉ ᐊᒥᐊᖓ ᖃᓄᐃᑦᑑᓂᖓ ᐊᓪᓛᒃ. ᐃᓅᓂᕗᑦ ᐊᓪᓛᒃ, ᑕᒪᒃᑯᐊ ᐅᔾᔨᖅᓱᕋᓱᐊᕐᓂᕐᒧᑦ ᓴᖅᑭᔮᖅᑎᑦᑎᓂᖅ 

ᐊᐅᐸᕈᔪᑦᑐᒥᒃ ᐊᑐᖅᑎᓪᓗᑕ, ᑕᒃᑯᓂᑐᐊᒃᑯᑦ ᐱᖁᙱᒃᑲᓗᐊᕋᑦᑎᒍ.  

 

ᐊᒥᓱᐊᖅᑎᖅᑐᑕ ᑐᓴᖃᑦᑕᖅᓯᒪᔪᒍᑦ ᐊᓪᓛᑦ ᖃᕋᓴᐅᔭᒃᑯᑦ ᓴᖅᑭᖅᑕᐃᑦ, ᐅᖄᓚᐅᑎᕋᓛᒃᑯᑦ ᓂᐱᓕᐅᖅᑕᐅᓯᒪᔪᐃᑦ 

ᓈᒻᒪᓴᙱᑦᑐᑦ ᐃᔅᓱᒪᙵᑦ. ᖃᓄᐃᓕᐅᖅᑕᐅᓯᒪᓂᕋᓗ ᓴᖅᑭᖅᑐᒍ. ᓈᒻᒪᖏᒻᒪᑕ ᑕᒪᒃᑯᐊ ᐃᓐᓈᓘᓪᓗᑕ 

ᐅᔾᔨᖅᓱᕆᐊᕈᓐᓇᖅᓯᒐᑦᑕ, ᓱᕈᓯᑐᐊᑦ ᑕᐃᒪᐃᓕᐅᖅᑕᐅᕙᙱᒻᒪᑕ ᐃᓐᓇᐃᑦᑕᐅᖅ ᐊᓪᓛᑦ ᑕᐃᒪᐃᓕᐅᖅᑕᐅᕙᑦᑐᑦ 

ᑖᒃᑯᐊ ᐅᖃᕋᑖᖅᑕᒪ ᐃᓗᐊᓂ, ᐃᖅᑲᓇᐃᔭᕐᕕᐅᑉ ᐃᓗᐊᓂ, ᐃᓕᓐᓂᐊᕐᕕᐅᑉ ᐃᓐᓇᐃᑦ ᐃᓕᓐᓂᐊᕐᕕᖏᑕᓘᓐᓃᑦ 

ᐃᓗᐊᓂ, ᓯᓚᑦᑐᓴᕐᕕᕐᔪᐊᒥᓪᓘᓐᓃᑦ.  

 

ᓇᒥᑐᐃᓐᓇᑦᑎᐊᖅ ᑕᒪᒃᑯᐊ ᑐᓴᖃᑦᑕᖅᓯᒪᓕᕋᑦᑎᒍᑦ, ᐃᓐᓇᐅᓪᓗᑕ ᐅᖃᐅᓯᕆᔭᑦᑎᓐᓂᒃ ᐅᔾᔨᖅᓱᕆᐊᓚᐅᖅᑕ. 

ᑕᒪᓐᓇ ᐱᙳᐊᖑᙱᒻᒪᑕ, ᐃᓐᓇᐅᓗᑕ ᐅᖃᕈᓐᓇᕋᑦᑕ ᓂᐱᓕᐅᕆᔪᓐᓇᖅᑐᒍᑦ ᑕᐃᒪᐃᑦᑐᖃᖅᑲᑦ. 

ᐊᖏᔪᖅᑳᖏᓐᓄᑦ ᐅᖃᐅᓯᕆᓗᒋᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ. ᐊᖏᔪᖅᑳᖓ ᑐᓴᕐᓂᐊᖏᑉᐸᑦ ᖄᒃᑲᓐᓂᐊᒍᑦ 

ᐅᖃᐅᔾᔨᑲᓐᓂᕐᓗᑕ.  

 

ᐊᓪᓛᑦ ᐊᕐᓇᐅᓂᕗᑦ ᑕᐃᒪᐃᓐᓇᖃᑦᑕᖅᑐᖅ ᐃᖅᑲᓇᐃᔭᕐᕕᐅᑉ ᐃᓗᐊᓂᐅᒐᓗᐊᖅ. ᑕᒪᔅᓱᒥᖓ 

ᐅᔾᔨᖅᓱᕆᐊᒃᑲᓐᓂᕆᐊᖃᕐᓂᕐᒥᒃ ᐃᓐᓇᐅᓗᑕ ᐅᖃᐅᓯᖃᒃᑲᓐᓂᕈᒪᕋᑖᕋᒪ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᓱᖅᑐᕐᒧᑦ, ᒥᔅᑕ ᐋᖁᐊᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 739 - 6(2): ᐅᖅᓱᖅᑑᒻᒥ ᑐᐊᕕᕐᓇᖅᑐᓕᕆᔨᑦ ᐱᔨᑦᑎᖅᑎᖏᑦ (ᐋᖁᐊᖅ)  

 

ᐋᖁᐊᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕈᒪᑐᐃᓐᓇᖅᑲᐅᔪᖓ ᖁᔭᓐᓇᒦᖅᑕᐃᓐᓇᕆᔪᒪᓪᓗᒋᑦ ᓂᕈᐊᖅᑎᖁᑎᒋᔭᒃᑲ 

ᐅᖅᓱᖅᑑᒥ.  

 

ᐱᕕᖃᕋᓱᑉᐸᒻᒪᑕ ᐊᑭᓕᖅᓱᖅᑕᐅᖏᒃᓱᑎᒃ 24/7 ᐃᖅᑲᓇᐃᔭᙱᒃᓱᑎᒃ ᐸᖅᑭᔪᑦ ᓄᓇᖅᑲᑎᒥᓂᒃ. 

ᐊᑐᐃᓐᓇᐅᖏᓐᓇᖅᑐᑦ ᐊᑭᓕᖅᓱᖅᑕᐅᕙᙱᖦᖢᑎᒃ ᓄᓇᖅᑲᑎᒥᓂᒃ ᐅᖅᓱᖅᑑᒥ.  

 

ᑖᒃᑯᐊ ᑐᐊᕕᕐᓇᖅᑐᖁᑎᕗᑦ ᐊᖁᑎᐅᕙᑦᑐᑦ ᐸᖅᑭᕙᑦᑐᑦ ᐃᓄᖁᑎᒥᓂᒃ ᖁᔭᓐᓇᒦᕐᔪᐊᖅᖢᒋᑦ 

ᐸᐃᕆᑦᑎᑦᓯᐊᖅᐸᒻᒪᑕ ᓄᓇᖅᑲᑎᒥᓂᒃ, ᓄᓇᖅᑲᑎᖓᑦ ᓇᓪᓕᐊᑦ ᐃᑲᔪᖅᑕᐅᔭᕆᐊᖃᓕᕌᖓᑦ ᐊᒃᓱᐊᓗᒃ 

ᖁᔭᓐᓇᒦᖅᐸᒃᑲ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᓂᒃ 4. ᑭᐅᔾᔪᑏᑦ ᐊᐱᖅᑯᑎᐅᓯᒪᔪᓄᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᐃᒡᓗᒧᑦ. ᒪᓕᒐᓕᐅᖅᑎ ᖁᑦᑎᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᖓᓱᑦ ᐃᓄᐃᑦ 

ᐃᓕᑕᕆᔪᒪᓪᓗᒋᑦ ᑕᕝᕙᓃᑦᑐᑦ, ᐱᓕᕆᑦᑎᐊᖅᐸᒻᒪᑕ ᐸᓖᓯᒃᑯᓐᓄᑦ. ᑐᙵᓇᖅᑐᖁᑎᒋᓪᓚᕆᒋᔭᕗᑦ ᐊᖏᔪᖅᑳᖓᑦ 

ᐋᓐᓄᓘ ᑖᓐᓇ ᐊᖏᔪᖅᑳᓪᓚᕆᐅᔪᖅ ᓄᓇᕗᒻᒥ V-Division. ᓵᔨᓐ ᕙᒡᓱᕐ, ᑖᓐᓇ ᐅᐊᓕᓂᖅᐸᓯᒻᒥ 

ᐊᐅᓚᑦᑎᔨᐅᖃᑕᐅᔪᖅ ᐊᒻᒪ ᖁᕕᐊᓱᕝᕕᒻᒥ ᑲᒪᔨᒻᒪᕆᐅᕙᒻᒥᔪᖅ ᑕᒫᓂ ᐃᖃᓗᓐᓂ. 

 

>>ᐸᑦᑕᑐᖅᑐᑦ 

 

ᐊᒻᒪ ᐃᖅᑲᓇᐃᔭᖅᑎ ᐊᖓᔪᖅᑳᒻᒪᕆᖓ ᐹᓖᑦ ᒥᓛᓐᓴᑦ, ᓄᓇᕗᒻᒥ ᐸᓖᓯᒃᑯᓐᓄᑦ ᑲᒪᔨᐅᖃᑕᐅᒻᒥᔪᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ ᐃᒡᓗᒧᑦ. ᑲᑎᒪᔾᔪᑎᓂᒃ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑕ ᓚᐃᑦᓯᑑᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1105 - 6(2): ᓱᕈᓯᐊᕿᔾᔪᑎᑦ ᓄᓇᓯᐅᑎᑦ ᐅᓗᕆᐊᓇᔾᔭᐃᒃᑯᑎᖏᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓐᓇᐅᑎᓪᓗᒍ 

ᐊᐱᖅᑯᑎᖃᕐᓂᐊᖅᐳᖓ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ ᕚᓯᒥ ᐊᑦᑕᓇᕆᐊᖃᙱᓐᓂᖅ ᐱᓪᓗᒍ. 

ᐅᖃᐅᓯᕆᖃᑦᑕᖅᓯᒪᓪᓗᒍ ᓯᕗᓂᐊᓂ ᑭᓯᐊᓂ ᐃᓱᒫᓘᑕᐅᖏᓐᓇᕐᒪᑦ ᐊᓪᓛᑦ ᐱᐅᙱᓕᕙᓪᓕᐊᑐᐃᓐᓇᖅᑰᔨᓪᓗᓂ.  

 

ᑐᓴᖅᑎᑕᐅᓵᓚᐅᕐᒥᒐᒪ ᓄᖅᑲᖅ ᕚᓯᒦᑦᑐᖅ ᑐᓵᔾᔪᑎᖓᓂᒃ ᐊᖁᑎᐅᑉ ᐲᖅᓯᔪᒻᒪᑦ ᓯᐅᒻᒥᐅᑕᕆᔭᖓᓂᒃ ᓇᒧᑦ 

ᓄᖅᑲᕆᐊᖃᓕᖅᓱᓂ ᕿᓂᓕᖅᓱᒍ ᑐᓵᔾᔪᑎᓂ ᐃᖏᕐᕋᓯᒍᓐᓇᑦᓯᐊᕐᓂᐊᕐᒪᑦ. ᑕᒪᒃᑯᐊ ᐱᐅᓯᕐᓘᑎᐅᕙᑦᑐᑦ ᕚᓯᒥ 

ᓄᖅᑲᖓᑎᑦᑎᑐᐃᓐᓇᖅᐸᙱᓚᑦ ᐊᓪᓛᓘᓐᓃᑦ ᐊᑦᑕᓇᖅᑐᒦᑎᒍᑕᐅᒍᓐᓇᕐᒪᑦ ᐅᐱᓐᓇᖏᑦᑑᑎᓪᓗᒋᑦ 

ᐱᓂᕐᓗᑦᑎᓪᓗᒋᑦ.  

 

ᑐᓴᖅᑎᑦᑎᔪᓐᓇᖅᐹ ᒥᓂᔅᑕᐅᔪᖅ ᖃᓄᐃᑦᑐᑦ ᐊᑐᐊᒐᑦ ᐃᓕᔭᐅᓯᒪᓕᖅᐸᑦ ᕚᓯᐅᔪᑦ ᐊᑦᑕᓇᖅᑑᖁᓇᒋᑦ 

ᐃᓕᓐᓂᐊᖅᑎᓄᑦ ᐊᖁᑎᓄᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎᐅᖃᑎᒐ 

ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓐᓇᐅᑎᓪᓗᒍ ᐅᖃᕐᒪᑦ. ᐃᓛᓐᓂᒃᑯᑦ ᕚᓯᖁᑎᑦᑎᓐᓂᒃ ᐊᖏᔪᖅᑲᐅᓯᖅ ᓲᖑᓵᖅᑐᑦ 

ᐱᕙᒻᒥᒻᒪᑦ ᐊᐃᑦᑖᖑᒐᓗᐊᖅ. ᑭᓯᐊᓂ ᖃᐅᔨᓴᐅᑎᖃᖅᐸᒻᒥᔪᑦ ᑕᒪᒃᑯᐊ ᕚᓰᑦ ᐱᓂᕐᓗᑦᑐᑦ ᓇᐅᔅᓯᖅᑐᖅᑕᐅᖁᓪᓗᒋᑦ 

ᓄᓇᓕᓐᓂ ᕚᓯᖃᖅᑎᑦᑎᒍᑏᑦ ᑳᓐᑐᕌᒃᑕᐅᕙᒃᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑐᔅᓯᕋᕈᓐᓇᖅᐳᑦ ᕚᓯᒥᒃ ᖃᐅᔨᓴᕈᑏᑦ 

ᐊᔾᔨᓕᐅᕈᑏᑦ ᐋᖀᑦᑕᐅᓯᒪᕙᖁᓪᓗᒋᑦ.  

 

ᑳᓐᑐᕌᒃᑕᐅᑦᑕᕌᖓᑕ ᑕᑕᑎᕆᐊᓕᓐᓂᒃ ᐱᑕᖃᖅᐸᑦᑐᑦ ᐃᓕᓐᓂᐊᖅᑐᓕᕆᔨ ᐃᑲᔪᖅᑕᐅᓪᓗᑎᒃ ᑕᕝᕙᓂᓗ 

ᑕᑕᑎᕆᐊᓕᓐᓂᒃ ᐃᓕᓐᓂᐊᖅᑐᓕᕆᔩᑦ ᐃᓱᒪᒃᓴᖅᓯᐅᓲᖑᔪᑦ ᑖᒃᑯᓂᖓ ᖃᐅᔨᓴᐅᑎᓂᒃ ᐊᔾᔨᓕᐅᕈᑎᓂᒃ 

ᐱᖃᖁᔨᒻᒪᖔᕐᒦᒃ. ᐊᑦᑕᓇᖅᑐᒦᖁᓇᙱᒻᒪᑕ ᕚᓯᖁᑎᕗᑦ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᐱᓕᕆᖃᑎᒋᓪᓗᑎᒍ 

ᐊᑐᐊᒐᐃᑦ ᐱᓪᓗᒋᑦ ᑕᒻᒃᑯᐊ ᓲᖑᓵᖅᐸᑦᑐᑦ ᐊᖏᔪᖅᑲᐅᓯᖅᐸᑦᑐᑦ ᐱᔾᔪᑎᒋᓪᓗᒋᑦ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑕᕝᕙ ᓄᓇᓕᓐᓂ ᐃᓇᑉᐸᓪᓕᐊᓯᒪᕙᕗᑦ ᑕᒪᕐᒥᒃ ᐊᑐᐊᒐᓕᐅᖁᓪᓗᒋᑦᑕᐅᖅ ᕚᓯᖃᖅᑎᑦᑎᓂᖅ ᐱᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐃᖃᓗᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒃᑯᐊ ᓇᐅᑦᑎᖅᓱᖅᑎᓂᒃ ᐃᑭᒪᑎᑦᑎᖃᑦᑕᕐᒪᑕ ᓱᕈᓯᖅᑕᐅᑏᑦ 

ᓱᕈᓯᖅᑕᐅᑎᓂ.  

 

ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑕᒪᒃᑯᐊ ᑎᑎᕋᖅᑕᐅᕙᓪᓕᐊᒻᒪᖔᑦ ᓄᐊᑕᐅᕙᓪᓕᐊᖃᑦᑕᕐᒪᖔᓪᓗ 

ᐃᑭᐊᖅᑭᕕᒃᑯᑦ ᑐᑭᓯᐅᒪᓂᐊᕋᑦᑕ ᖃᓄᖅ ᐊᑯᓚᐃᑎᒋᔪᖅ ᑕᐃᒪᐃᖃᑦᑕᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ.  

 

ᐄ’, ᑕᒫᓂ ᐃᖃᓗᓐᓂ ᓇᐅᑦᑎᖅᓱᖅᑎᖃᖃᑦᑕᖅᑐᒍᑦ ᓱᕈᓯᖅᑕᐅᑏᑦ ᐃᓗᐊᓂ ᐃᑭᒪᑎᑕᐅᖃᑦᑕᖅᑐᓂᒃ ᐊᒻᒪᓗ 

ᐅᓂᒃᑲᐅᓯᕆᔭᐅᖃᑦᑕᕐᓂᖏᑦ ᖃᓄᐃᑦᑐᖃᖅᑎᓪᓗᒍ ᑕᐃᓐᓇ ᓱᕈᓯᖅᑕᐅᑎᓂᒃ ᐊᖁᑎ ᐊᒻᒪᓗ ᓇᐅᑦᑎᖅᓱᖅᑎ 

ᓇᓗᓇᐃᖅᓯᖃᑦᑕᖅᑐᖅ ᖃᓄᐃᑦᑐᕌᖓᑦ. ᖃᓄᐃᑦᑐᖃᖅᐸᑦ ᖃᕋᓴᐅᔭᖅᑎᒍᑦ ᑐᖅᑯᖅᑕᐅᕙᓪᓕᐊᖃᑦᑕᖅᑐᑦ, 

ᖃᐅᔨᒪᔮᕆᔭᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓚᐃᑦᓯᑑᑦ.  

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ. ᖃᓄᖅᑑᕈᑎᒋᓗᒍ ᑕᒪᓐᓇ 

ᓱᕈᓯᖅᑕᐅᑎᓂᒃ ᐊᑦᑕᓇᔾᔭᐃᖅᓯᓯᒪᓂᖅ.  

 

ᐊᑦᑐᐃᓂᖃᓪᓚᕆᒍᓐᓇᕐᒪᑦ ᓱᕈᓯᑦᑎᓐᓂᒃ ᐊᒻᒪᓗ ᖃᓄᖅ ᐊᒻᒪ ᐅᓪᓗᓕᒫᖓᓄᑦ ᐃᑉᐱᒋᔭᐅᖃᑦᑕᕐᒪᑕ 

ᖃᓄᐃᑦᑐᖃᓚᐅᖅᑎᓪᓗᒍ. ᐃᓚᐅᔪᓐᓇᖅᓯᓚᐅᖅᓯᒪᒐᒪ ᐸᓖᓯᒃᑯᑦ ᐊᖁᑲᑕᑦᑎᓪᓗᒋᑦ ᐊᒻᒪᓗ ᐊᒃᓱᐊᓗᒃ 

ᑐᑭᓯᕚᓪᓕᓚᐅᖅᑐᖓ ᐊᒻᒪᓗ ᑖᒃᑯᓇᓂ ᓱᕈᓯᖅᑕᐅᑎᓂᒃ ᐃᓚᐅᓛᕈᒪᒻᒥᔪᖓ ᑖᓐᓇ ᒥᓂᔅᑕ ᐱᖃᑎᒋᓗᒍ, ᖃᓄᖅ 

ᐱᔭᕐᓂᖏᓐᓂᖓᓂᒃ ᑐᑭᓯᑦᑎᐊᒃᑲᓐᓂᖁᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᖃᓄᖅᑑᕈᑎᒃᓴᖅ 

ᐅᖃᐅᑎᒋᒻᒪᒍ. ᐄ’, ᑐᑭᓯᒋᐊᓚᐅᕐᓗᖓ ᖃᐅᔨᓂᐊᖅᐳᖓ ᖃᓄᐃᓕᖓᓂᐊᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1106 - 6(2): ᐱᒡᒐᖅᑐᓄᑦ ᐊᓇᕐᕕᒃᓴᖅ ᖃᒪᓂᑦᑐᐊᑉ ᐃᓕᓐᓂᐊᕝᕕᖓᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ ᐱᓗᐊᕐᓗᒋᑦ ᖃᒪᓂᑦᑐᐊᕐᒥᐅᑦ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᓪᓗᖓ.  

 

ᑖᓐᓇ ᒥᓂᔅᑕ ᖃᐅᔨᒪᔪᔅᓴᐅᕗᖅ ᓴᓇᔭᐅᑦᑎᐊᒃᑲᓐᓂᕆᐊᖃᕋᓗᐊᕐᒪᓂᓐᓇ ᐊᔪᕈᑎᓕᓐᓄᑦ ᐊᓇᕐᕕᒃ ᔫᓇ ᐊᒥ’ᓈᖅ 

ᐃᓕᓐᓂᐊᕐᕕᐊᓂ. ᐅᖃᐅᓯᕆᖃᑦᑕᖅᓯᒪᔭᕋ ᑖᓐᓇ ᐊᐱᖅᑯᑎᒋᖃᑦᑕᖅᓯᒪᔭᕋ ᖃᕋᓴᐅᔭᒃᑯᑦ ᑎᑎᕋᐅᓯᒋᖃᑦᑕᖅᓯᒪᔭᕋ 

ᐱᔭᕇᖅᑕᐅᖁᓪᓗᒍ ᓱᓖᓛᒃ ᐱᒡᒐᖅᑐᓄᑦ ᐊᑐᕆᐊᖃᖅᑕᖏᓐᓄᑦ ᐋᖅᑭᐊᓂᒃᓯᒪᙱᒻᒪᑦ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑖᓐᓇ ᖃᖔᓗᒃ ᐅᖃᐅᓯᕆᓚᐅᖅᑕᖓ ᐋᖅᑭᔅᓯᒪᓕᖅᑐᕉᓚᓚᐅᕐᒪᑦ ᓱᓕᙱᑦᑐᖅ ᐱᔭᕇᖅᑕᐅᔭᕆᐊᓕᒃ 

ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑦ ᐃᓕᓴᖅᑎᓄᑦ.  

 

ᒥᓂᔅᑕᖃᐃ ᓇᓗᓇᐃᖅᓯᕕᐅᓚᐅᖅᐸ ᑎᑎᕋᕐᕕᐅᓚᐅᖅᐸᓗ ᖃᒪᓂᑦᑐᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᖅᑲᓇᐃᔭᖅᑎᓂᓪᓘᓐᓃᑦ ᐱᓪᓗᒍ ᑕᐃᓐᓇ ᐊᓇᕐᕕᒃ ᐱᔭᕇᖅᑕᐅᓯᒪᙱᑦᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ 

ᖃᒪᓂ’ᑐᐊᕐᒥ ᐃᓕᓐᓂᐊᕐᕕᐊᓘᑉ ᐊᓇᕐᕕᐊ.  

 

ᐄ’, ᑎᑎᕋᕐᕕᐅᓯᒪᓪᓗᖓ ᐅᖃᓪᓚᖃᑎᒌᒃᑲᓐᓂᓚᐅᕐᓗᑎᒡᒎᖅ ᐃᓕᓐᓂᐊᕐᕖᑦ ᐃᖅᑲᓇᐃᔭᖅᑎᖏᓐᓂᒃ ᑕᐃᓐᓇ 

ᐊᓇᕐᕕᒃ ᒪᕐᕉᓐᓄᑦ ᐃᓐᓄᑦᑕᐅᔪᓐᓇᕐᒪᑦ. ᐊᒻᒪᓗ ᑕᒪᓐᓇ ᖃᐅᔨᓴᒃᑲᓐᓂᕋᑦᑎᒃᑯᑦ ᖃᐅᔨᒪᔨᑕᕐᒥᒃ ᐊᑐᓯᔪᒍᑦ ᐊᒻᒪᓗ 

ᐋᖅᑭᒋᐊᒃᑲᓐᓂᕐᓂᐊᕐᓗᑎᒃᑯᑦ ᐃᓱᐊᖅᓯᓂᖅᓴᐅᓂᐊᕐᒪᑦ ᐃᓕᓴᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᕕᐊᓇᖅ ᑖᓐᓇ ᒥᓂᔅᑕ ᑕᒪᑐᒥᖓ 

ᐱᓕᕆᐊᖃᕋᓱᓕᑕᐃᓐᓇᕐᒪᑦ. ᐄ’, ᑕᐃᒪ ᐸᕐᓈᓂᒃᓯᒪᙱᐊᓗᒃᑐᑎᒃ ᑕᐃᓐᓇ ᐱᓕᕆᐊᕆᔭᐅᒐᓱᓚᐅᖅᓯᒪᒻᒪᑦ ᒥᓂᔅᑕ 

ᓂᐱᖃᖅᑎᑦᑎ ᓲᕐᓗ ᓂᓪᓕᖅᑕᐃᓕᒪᑎᑦᑎᒻᒪᑦ ᐅᕙᑦᑎᓐᓂᒃ, ᓈᓚᖃᑦᑕᕐᓕᑐᖅ ᑲᑐᔾᔨᖃᑎᒌᓐᓂᒃᑰᕐᓗᑕ 

ᐱᓕᕆᖃᑦᑕᕐᓂᐊᕋᑦᑕ ᓄᓇᕗᑦ ᑭᙴᒪᔭᖏᑦ ᐱᓪᓗᒋᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐃᓕᓐᓂᐊᖅᑐᓕᕆᔨᒃᑯᑦ ᑲᒥᒋᑦᑎᐊᖁᓪᓗᒋᑦ ᓄᓇᕗᓕᒫᒥ, 

ᐃᓕᓐᓂᐊᖃᑕᐅᑦᑎᐊᕈᓐᓇᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᑲᐅᔪᖓ ᐃᓂᖅᑎᕆᔾᔪᒻᒥᒃ 

ᒪᓕᒍᓐᓃᖅᑐᖃᖅᑎᓪᓗᒍ ᑕᐃᔅᓱᒪᓂ ᑕᒪᓐᓇ ᑲᒪᒋᓚᐅᖅᓯᒪᒐᑦᑎᒃᑯᑦ. ᐄ, ᐊᖏᖅᓯᒪᑦᑎᐊᖅᑐᒍᑦ 

ᐃᖅᑲᓇᐃᔭᖃᑎᖃᕐᓗᑕ ᑕᐃᓐᓇ ᐃᓕᓐᓂᐊᕐᕕᒃ ᐊᔪᕈᑎᓕᓐᓄᑦ ᓈᒻᒪᓯᓕᖅᑕᐅᓯᒪᓂᐊᕐᒪᑦ ᐃᓕᓴᖅᑎᓄᑦ 

ᐃᖅᑲᓇᐃᔭᖅᑎᓄᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᑐᒡᓕᐊᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑕᒻᒪᕐᒪᑦ ᐅᖃᐅᓯᕆᖅᑲᐅᔭᖓ. ᑖᒃᑯᐊ ᑲᑎᒪᔾᔪᑎᕕᓃᑦ 

ᑐᖑᔪᖅᑕᑦ ᐅᖃᓕᒫᕈᓐᓇᖅᑕᖏᑦ. ᑕᒫᓂ $200-ᑕᐅᓴᓐᑐᓚᐅᖅᓯᒪᒻᒪᑦ ᑕᐃᒪᓐᓇ ᑕᐃᒪᐃᑦᑐᖃᕆᐊᖃᙱᑦᑐᖅ 

ᐸᕐᓈᕆᔭᐅᑦᑎᐊᖅᓯᒪᒋᐊᓕᒃ ᐋᖅᑭᒃᓯᒪᑦᑎᐊᕆᐊᓕᒃ ᐊᑐᖅᑕᐅᔪᓐᓇᕐᓂᐊᕐᒪᑦ ᐊᔪᕈᑎᓕᓐᓄᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ $300,000-ᓂᒃ ᐊᑭᓖᓚᐅᖅᓯᒪᔪᑦ 

ᐊᑐᖅᑕᐅᔪᓐᓇᖏᑦᑐᖅ ᐃᓕᓴᖅᑎᓄᑦ ᐃᖅᑲᓇᐃᔭᖅᑎᓄᓪᓗ. ᒪᕐᕉᒃ ᐃᓐᓈᒃ ᐃᑲᔪᖃᑦᑕᕆᐊᓖᒃ ᐊᔪᕈᑎᓕᓐᓂᒃ 

ᐊᓇᕐᕕᒻᒥᒃ ᐊᑐᕆᐊᖃᕌᖓᑦ ᑕᐃᒪᐃᒻᒪᑦ ᐃᓂᖅᑎᖅᑕᐅᔾᔪᑎᒋᓚᐅᖅᓯᒪᔭᕋ. ᐃᖅᑲᓇᐃᔮᕆᒃᑲᓐᓂᕆᐊᖃᖅᑕᖓ 

ᑕᒪᓐᓇ.  

 

ᐅᖃᖅᑏ, ᖃᒪᓂᖅᑐᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᕙᓐᓂᒃ ᐅᖃᐅᔾᔨᓯᒪᓕᖅᑐᑦ ᒫᓐᓇᒎᖅ ᑖᒃᑯᐊ 

ᐱᓕᕆᐊᕆᔭᐅᕙᓪᓕᐊᔪᑦ ᓈᒻᒪᔅᓯᓕᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓃᙶᖅᑐᓂᒃ ᑎᑎᖅᑲᓂᒃ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓂᐊᖅᑐᖓ.  

ᓴᓇᔭᐅᑦᑎᐊᕐᓂᐊᕋᓗᐊᖅᐹ ᑕᐃᓐᓇ ᐱᒡᒐᖅᑐᑦ ᐊᓇᕐᕕᖓᑦ ᔫᓇ ᐊᒥᓐᓈᖅ ᐃᓕᓐᓂᐊᕐᕕᖓᓂ ᐊᒻᒪ ᖃᖓ 

ᐱᔭᕇᖅᑕᐅᓛᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑕᐃᓐᓇ ᐅᐊᓴᕐᕕᒃ ᐋᖅᑭᒋᐊᒃᑲᓐᓂᕐᓂᐊᖅᑕᕗᑦ 

ᐃᓱᕐᕆᔮᕐᓂᖅᓴᐅᖁᓗᒋᑦ ᐃᓕᓴᖅᑏᑦ ᐃᖅᑲᓇᐃᔭᖅᑎᓪᓗ.  

 

ᐱᔪᓐᓇᖅᓯᑐᐊᕈᑦᑕ ᐱᔭᕇᕋᓱᓐᓂᐊᖅᑕᕗᑦ ᐊᒻᒪᓗ ᑎᑎᕋᕐᕕᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ, ᓇᓗᓇᐃᔭᐃᕕᒋᓗᒍ 

ᖃᓄᖅ ᐱᓕᕆᐊᕆᔭᐅᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 1107 - 6(2): ᒥᑦᑕᕝᕕᖁᑎᑦᑕ ᐱᖁᑎᔾᔪᐊᒋᓲᖏᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ ᐊᐱᖅᑯᑎᒋᓂᐊᖅᑕᕋ, ᒥᕝᕕᒃ ᐱᔾᔪᑎᒋᓪᓗᒍ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᔪᑦ ᐱᓕᕆᕕᐊᑕ ᐊᕙᑎᓄᑦ ᐊᕐᕌᒍᓄᑦ ᒥᕝᕕᓐᓂ 

ᑭᙴᒪᔭᐅᔪᑦ ᑲᑎᒪᕐᔪᐊᖅᑎᓪᓗᑕ ᒫᑦᓯ 10, 2023-ᒥ. ᑖᒃᑯᐊ ᐅᓂᒃᑳᑦ ᓇᓗᓇᐃᔭᐃᓯᒪᔪᑦ ᐊᑕᐅᓯᐅᙱᑦᑐᓂᒃ 

ᑲᒪᒋᔭᐅᑦᓴᐅᑎᒋᔭᕆᐊᖃᖅᑐᓂᒃ ᐃᒡᓗᓕᒻᒥ ᒥᕝᕕᒻᒥ ᐱᓗᐊᕐᓗᒍ ᑕᐃᓐᓇ ᓴᖑᒋᐊᕐᕕᖓ. ᖃᖓᑕᓲᓄᑦ ᐃᖏᕐᕋᕕᒃ 

ᖃᖓᑦᑕᕆᐊᕕᒡᓗ.  

 

ᖃᖓ ᑕᒪᓐᓇ ᐱᓕᕆᐊᕆᔭᐅᕙᓪᓕᐊᓂᐊᖅᐸ ᓯᒋᐊᕐᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᕝᕗᖓ ᑐᕌᖓᔪᓂᒃ ᓵᓐᓃᖏᒻᒪᑦ 

ᓇᓕᐊᒃ ᐱᓕᕆᐊᕆᔭᐅᖅᑳᕐᓂᐊᕐᒪᖔᑦ ᑭᓱᓕᕆᓂᐊᕐᒪᖔᓪᓗ. ᑭᓯᐊᓂ ᑖᒃᑯᐊ ᐊᖏᖅᑕᐅᓯᒪᔪᑦ ᐅᕙᓂ ᓵᓐᓃᑦᑐᑦ 

ᑲᓇᑕᐅᑉ ᒐᕙᒪᒃᑯᖏᑎᒎᖅᑐᖅ, ᑭᓯᐊᓂ ᐃᒡᓗᓕᒃ ᑕᕝᕙᓃᖃᑕᐅᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒃᑯᐊ ᓂᕆᐅᒋᓂᐊᖅᐸᒃᑲ. (ᑐᓵᔨᑎᒎᓕᖅᑐᖅ ᐅᖃᖅᑏ, ᑖᓐᓇ ᒥᓂᔅᑕ 

ᖃᐅᔨᒪᓪᓗᓂ ᐃᒡᓗᓕᐅᑉ ᐃᓄᖏᑦ ᐊᒥᓱᕈᑲᓪᓚᒃᓯᒪᒻᒪᑕ ᐊᒻᒪᓗ ᑕᐃᓐᓇ ᒥᕝᕕᒃ ᓱᕐᕋᓚᐅᖅᓯᒪᙱᒃᑐᓂ 

ᐊᖏᓪᓕᒋᐊᖅᑕᐅᓚᐅᖅᓯᒪᙱᑦᑐᖅ ᑕᒪᓐᓇ ᐃᓱᒫᓘᑎᒋᔭᐅᓪᓗᓂ ᐅᖃᐅᓯᕆᔭᐅᖃᑦᑕᖅᓯᒪᔪᑦ ᐅᕙᓐᓄᑦ 

ᐱᑐᖃᐅᓗᐊᕐᓕᕐᒪᒡᒎᖅ ᓈᒪᒍᓐᓃᕐᒪᓪᓗ ᑕᐃᓐᓇ ᒥᕝᕕᒃ.  

 

ᖃᐅᔨᒪᓪᓗᖓ ᑲᓇᑕᐅᑉ ᒐᕙᒪᒃᑯᖏᓂᒃᑯᐊ ᓄᑖᓂᒃ ᐅᑕᖅᑭᕕᖏᓐᓂᒃ ᓴᓇᕙᓪᓕᐊᒻᒪᑕ ᓄᓇᓕᓐᓂ. ᓲᕐᓗ 

ᑲᖏᖅᓯᓂᕐᒥᒃ ᑕᐃᓐᓇ ᓴᓇᔭᐅᔪᖅ ᐱᔭᕇᖅᑕᐅᓚᐅᕐᒪᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ 

ᓇᓖᕌᕈᑎᓂᒃ ᐊᑐᐃᓐᓇᖅᑕᖃᕐᒪᖔᑦ ᐊᖏᓪᓕᒋᐊᖅᑕᐅᖁᓪᓗ ᐊᓯᔾᔨᖅᑕᐅᖁᓗᒍᓘᓐᓃᑦ ᐃᒡᓗᓕᐅᑉ ᒥᕝᕕᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐱᓕᕆᕕᒃᐳᑦ ᑲᓇᑕᐅᑉ 

ᒐᕙᒪᒃᑯᖏᓐᓃᙶᖅᑐᓂᒃ ᑮᓇᐅᔭᓂᒃ ᑎᒍᓯᓯᒪᔪᑦ ᐊᑐᖅᑕᐅᓪᓗᑎᓪᓗ 6-ᓄᑦ ᓄᓇᓕᓐᓄᑦ.  

 

ᐱᓕᕆᕕᐅᓪᓗᑕ ᒐᕙᒪᐅᓪᓗᑕᓗ ᐃᑲᔪᕋᓱᖃᑦᑕᖅᑐᒍᑦ ᑕᐃᒃᑯᐊ ᐱᑐᖃᙳᖅᐸᓪᓕᐊᑎᓪᓗᒋᑦ ᒥᕝᕖᑦ. ᐊᒻᒪᓗ 

ᐊᐃᑉᐸᖓ ᐊᑐᖃᑦᑕᕐᒥᔭᕗᑦ ᐅᕙᒍᑦ ᒪᓕᒐᓕᐅᕐᕕᒃ ᐊᖅᑯᑎᒋᖃᑦᑕᖅᖢᑎᒃᑯᑦ ᑖᒃᑯᐊ ᒪᕐᕉᒃ ᓇᓖᕌᕈᑏᒃ 

ᐊᑐᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᑕᒪᒃᑯᐊ ᐃᒡᓗᐃᑦ ᓄᑕᐅᔪᓐᓃᖅᓯᐊᖑᓗᐊᕌᓗᙱᓪᓗᑎᒃ 

ᐊᑲᐅᓂᖅᓴᐅᖃᑦᑕᕋᔭᖅᑰᖅᑐᖅ ᐃᓄᐃᑦ ᐅᓄᖅᓯᕙᓪᓕᐊᓂᖏᑦ ᒪᓕᑦᑕᐅᖔᕐᓂᖅᓴᐅᑉᐸᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᑐᒪᓂ ᐱᓇᓱᐊᕈᓯᕐᒥ ᑐᓴᖅᑎᑕᐅᓚᐅᕋᑦᑕ ᑲᓇᐃᑎᐊᑦ ᓄᐊᒃᑯᑦ ᓂᐅᕐᕈᑕᐅᒻᒪᑦ 

ᐊᒻᒪᓗ ᑕᐃᒪᐃᑦᑑᒻᒪᑦ ᖃᖓᑕᓲᖅᑕᐅᖃᑦᑕᕆᐊᓖᑦ ᑖᒃᑯᐊᓕᒫᑦᑎᐊᑦ 25 ᓄᓇᓖᑦ ᓄᓇᕗᑦ ᐃᓗᐊᓃᑦᑐᑦ ᐊᒻᒪᓗ 

ᖃᐅᔨᒪᓪᓗᑕ ᑲᓇᐃᑎᐊᑦ ᓄᐊᒃᑯᒡᒎᖅ ᓄᑖᓂᒃ ᓱᐴᔫᕐᓂᒃ ᓄᑕᐅᓂᖅᓴᓂᒃ ᓂᐅᕕᖅᐸᓪᓕᐊᔪᑦ. ᑭᓯᐊᓂᓗ 

ᑐᑭᓯᓯᒪᓪᓗᖓ ᑕᐃᒃᑯᐊ ATR ᓄᓇᓕᓐᓄᐊᖅᑕᖅᑐᑦ ᓲᕐᓗᒃ ᐃᒡᓗᓕᖕᒧᑦ ᓴᓂᕋᔭᒻᒧᓪᓗ ᑕᒫᓂ 30 ᐊᕐᕌᒍᓂᒃ 

ᓄᑕᐅᙱᑎᒋᓕᖅᑐᑦ, ᓲᕐᓗᒃ ᖃᐅᒻᒪᖅᑯᑎᖃᕐᕕᑦᑎᑐᑦ ᐱᑐᖃᐅᑎᒋᔪᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑲᓇᐃᑎᐊᓐ ᓄᐊᒃᑯᑦ ᓇᒻᒥᓂᖃᖅᑎᒋᓂᐊᓕᖅᑕᖏᑦ ᐅᖃᖃᑎᒋᓂᐊᕐᒪᖔᑦ 

ᓄᑖᙳᕆᐊᖅᑕᐅᓗᑎᒡᓗ ᑕᒪᒃᑯᐊ ᖃᖓᑕᓲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑏ, ᓇᓕᐊᑐᐃᓐᓇᖅ ᖃᖓᑕᓲᖅᑏᑦ 

ᓄᓇᑦᑎᓐᓄᐊᖃᑦᑕᕐᓂᐊᕐᒪᖔᖏᑦ ᐃᒡᓗᓕᒃ ᑖᓐᓇ ᐃᓚᒋᔭᐅᖃᑕᐅᕗᖅ ᑕᒪᒃᑯᓂᖓ ᐊᖏᓂᖅᓴᓄᑦ 

ᒥᕝᕕᐅᔪᓇᕋᔭᖅᑐᖅ.  

 

ᑕᐃᒃᑯᐊ ᖃᖓᑕᓲᖅᑏᑦ ᑭᓇᒃᑰᒐᓗᐊᖅᐸᑕ ᐅᖃᓪᓚᖃᑎᒌᓐᓇᖃᑦᑕᖅᑕᕗᑦ. ᐊᑦᑕᓇᖁᙱᓐᓇᑦᑎᒃᑯᑦ 

ᐊᑐᖅᑕᐅᑦᑎᐊᖁᓪᓗᑎᒃᑯᓪᓗ ᑕᐃᒃᑯᐊ ᐅᑕᖅᑭᕖᑦ ᒥᕝᕕᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓴᕕᑲᑖᖅ, ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ. 

 

ᐊᐱᖅᑯᑦ 1108 - 6(2): ᐅᓄᕐᓂᖏᓄᑦ ᐃᒡᓗᓕᐊᖑᓯᒪᔪᑦ ᐊᕐᕕᐊᓐᓂᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕙᐃᕐᒥᐅᑦ ᐅᓪᓗᑰᑦᓯᐊᐸᑉᓯ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᖃᓚᐅᙱᓐᓂᓐᓂ 

ᖁᔭᓐᓇᒦᑦᑎᐊᖅᐳᖓ ᑲᖏᖅᓯᓂᕐᒥ ᑕᐃᓐᓇ ᐱᕐᓗᐊᕿᑲᓴᑦᑐᐊᓘᓚᐅᖅᑐᖅ ᖃᓄᐃᙱᑦᑎᐊᕐᒪᑕ ᑕᐃᒃᑯᐊ 

ᐅᓯᔭᖏᑦ ᖃᖓᑕᓲᖅᑎᖏᓪᓗ ᐊᒻᒪ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐊᖁᑎᖏᑦ, ᐊᑦᑕᓇᖅᑐᒥᒃ ᑕᑯᓚᐅᙱᓐᓇᑦᑕ. 

 

>>ᐸᒃᑕᑦᑐᑦ 

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᓪᓗᒍ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᐅᖃᖅᑏ, ᓯᕗᓪᓕᖅᐹᒥᒃ 

ᑲᑎᒪᕐᔪᐊᖅᑎᓪᓗᑕ ᖃᕋᓴᐅᔭᒃᑯᑦ ᑎᑎᕋᐅᓯᕆᖃᑦᑕᓚᐅᖅᓯᒪᔭᒃᑲ ᒪᐃᔭᒧᑦ ᒥᔅᑕ ᓴᕕᑲᑖᕐᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᓪᓗ ᑎᑎᕋᐅᓯᕆᖃᑦᑕᓚᐅᖅᑕᕗᑦ ᓴᖅᑭᓚᐅᕋᒃᑭᑦ ᑕᕝᕗᖓ. ᐅᓇ ᐊᐱᖅᑯᑎ 

ᐱᔭᕐᓂᖅᑐᑯᓘᒐᓗᐊᖅ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᑐᕌᖅᑎᓚᐅᖅᑕᕋ: “ 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᔪᓐᓇᖅᐱᑖ ᓱᓕᔪᓂᒃ ᓈᓴᐅᑎᓂᒃ ᑕᑯᖃᑦᑕᕈᓐᓇᕐᓂᐊᕋᑦᑕ. ᐹᑦ ᖃᑦᓯᐅᒻᒪᖔᑦ ᑕᒪᒃᑯᓈᖏᓕᒫᖅ 

ᑐᑭᓯᔪᒪᒐᒪ ᑭᕙᓪᓕᕐᒥ ᖃᑦᓯᐅᒻᒪᖔᑦ ᐃᓪᓗᑦ ᑕᐃᓐᓇ ᓄᓇᕗᑦ 3000 ᓇᓗᓇᐃᖅᑕᐅᒻᒪᑦ ᖃᑦᓯᑦ ᓴᓇᔭᐅᓯᒪᓕᖅᐸᑦ 

ᐊᕐᕕᐊᑦ, ᑲᖏᖅᑎᓂᖅ, ᓇᐅᔮᑦ, ᓴᓪᓖᑦ, ᑎᑭᕋᕐᔪᐊᕐᒥ?”  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᐊᐱᖅᑯᑎᒋᔭᓐᓂᒃ ᖃᑦᓯᑦ ᐃᓪᓗᓕᐊᕆᔭᐅᕌᓂᑦᓯᒪᓕᖅᐸᑦ ᐊᕐᕕᐊᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ, ᒥᔅᑕ ᑯᓱᒐᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᑏ, ᐅᖃᓕᒫᕐᓂᐊᖃᒃᑲ ᐅᐃᒍᓕᐊᖑᓯᒪᔪᖅ 

ᖃᕋᓴᐅᔭᒃᑯᑦ ᑎᑎᖅᑲᕐᓄᑦ ᒪᓕᑦᑎᑕᐅᖃᑦᑕᓚᐅᖅᑐᖅ ᒪᐃᔭ ᔫᓂᐊ ᓴᕕᑲᑖᕐᒥᑦ ᐊᒻᒪᓗ ᐊᖏᔪᖅᑳᖓᓂᑦ 

ᐃᓪᓗᓕᕆᔨᕐᔪᐊᒃᑯᑦ, ᒪᓕᒐᓕᐅᕐᕕᒻᒨᖅᑕᐅᓯᒪᙱᒻᒪᑦ.  

 

ᑖᓐᓇ ᐅᐃᒍᖓ ᓇᓗᓇᐃᖅᓯᑎᐊᖅᓯᒪᔪᖅ ᐃᓄᖃᕈᓐᓇᓕᕐᓂᖏᓐᓄᑦ ᓇᓗᓇᐃᕈᑎᖏᑦ ᓇᓗᓇᐃᖅᑕᐅᓚᐅᖅᑐᑎᒃ 

ᐃᓐᓄᑦᑕᒥᓂᐅᔪᑦ 2022-2023-ᒥ 13, 2022-ᒥ ᑲᑎᑦᑐᒋᑦ 25-ᖑᓪᓗᑎᒃ. ᖃᒪᓂᑦᑐᐊᖅ ᑲᑎᑦᑐᒋᑦ ᑎᓴᒪᑦ. ᓇᐅᔮᑦ 

30, ᐊᒻᒪ ᑲᖏᕐᓯᓂᖅ, 54-ᖑᓪᓗᑎᒃ ᑖᒃᑯᐊ ᑲᑎᓪᓗᒋᑦ.  

 

ᒪᓕᒐᓕᐅᖅᑎᐅᖃᑎᒐ ᒪᓕᒐᓕᐅᕐᕕᒻᒨᕆᖁᔨᑉᐸᑦ ᑕᐃᒪᐃᒍᓐᓇᑎᐊᖅᑐᖓ. ᑖᓐᓇ ᐅᐃᒍ ᑎᑎᖅᑲᐅᓚᐅᖅᑐᒥᒃ 

ᒪᓕᑦᑐᒥᓂᕐᒥᒃ ᓴᖅᑭᕈᓐᓇᖅᓯᑐᐊᕈᒃᑯ ᓴᖅᑭᕈᓐᓇᙳᓱᑦᑕᕋ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕐᕕᐊᓂ ᓄᓇᖃᕋᒪ ᖃᐅᔨᒪᑦᑎᐊᓪᓚᕆᒃᑲᒪ 

ᖃᓄᐃᓕᐅᖅᑐᖃᖅᐸᒻᒪᖔᖅ ᑕᐅᓇᓂ. ᓄᓇᕗᑦ 3000 ᓴᕿᖅᑕᐅᓚᐅᖅᓯᒪᒻᒪᑦ 8 ᑲᑎᙵᔪᑦ, 12 ᑲᑎᙵᔪᑦ 

ᓴᓇᒋᐊᖅᑕᐅᓯᒪᓕᖅᑐᐃᑦ ᐱᔭᕇᖅᑕᐅᓯᒪᔪᖃᙱᑦᑐᖅ ᐃᓪᓗᒥᑦ ᐱᔭᕇᖅᓯᒪᔪᒥᒃ ᑐᓂᓯᔪᖃᖅᓯᒪᙱᑦᑐᖅ ᓄᓇᕗᑦ 

3000  

ᓴᖅᑭᓚᐅᖅᑎᓪᓗᒍ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᓕᐊᑦ ᐃᓪᓗᐃᑦ ᐱᔭᕇᖅᑕᐅᓪᓗᑎᒃ ᑐᓂᔭᐅᓯᒪᓕᕐᒪᖔᑕ ᐃᓪᓗᓕᕆᔨᒃᑯᓐᓄᑦ? 

ᑕᐃᑲᓂ ᓄᓇᖃᕋᒪ ᓄᑖᒥᒃ ᐃᓪᓗᓕᐅᖅᑐᖃᓚᐅᖅᓯᒪᙱᒻᒪᑦ ᑕᐃᒪᑐᐊᑦ ᑕᐃᒃᑯᐊ 8 ᑲᑎᙵᔪᑦ, 12-ᓗ ᑲᑎᙵᔪᑦ. 

ᐊᓯᖃᙱᒻᒪᑕ ᑕᐃᑲᓃᕋᑖᔪᒻᒥᒐᒪᑦᑕᐅᖅ ᖃᓄᐃᑦᑐᑦ ᐃᓪᓗᓂᒃᑯ ᐱᔭᕇᖅᑕᐅᓯᒪᒻᒪᑕ ᑕᐃᑯᐊᖑᙱᑐᓪᓕ 12, ᐊᒻᒪ 

8 ᑲᑎᙵᔪᐃᑦ ᐊᓯᖔᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᒻᒪᑦ ᑎᑎᖅᑲᖅ ᐅᖃᐅᓯᕆᒋᐊᖃᖅᑭᐅᒃ 

ᖃᐅᔨᒪᒌᕐᓂᕈᕕᑦ ᑖᔅᓱᒥᖓ. ᓄᓇᕗᑦ 3000 ᐱᒋᐊᓚᐅᖅᓯᒪᔪᖅ ᐅᓇ ᒐᕙᒪ ᓂᕈᐊᖅᑕᐅᕋᑖᒥᓂᐅᑎᓪᓗᒍ 

ᐃᓗᓕᖃᖅᑐᖅ ᑕᐃᒪᙵᑦ ᒪᓕᒐᓕᐅᖅᑎᕈᓚᐅᖅᓯᒪᒐᑦᑕ ᒐᕙᒪᕈᖅᑐᑕ. ᐃᓪᓗᓕᒫᑦ ᐱᔭᕇᖅᑕᐅᓯᒪᔪᐃᑦ 

ᒪᓕᒐᓕᐅᖅᑎᐅᓕᖅᑎᓪᓗᑕ ᑕᐃᑲᓂ ᓄᓇᕗᑦ 3000 ᐃᓗᐊᓃᑦᑐᐃᓐᓈᓘᔪᐃᑦ.  

 

ᑖᓐᓇ ᓄᓇᕗᑦ 3000 ᑐᑭᒧᐊᒍᑎᔅᓴᖓ ᓴᖅᑭᖅᑕᐅᑎᓪᓗᒍ ᐊᑯᓂᑲᓪᓛᓗᒃ ᐱᔾᕇᖅᑕᐅᒐᓱᖅᑳᕆᐊᖃᔪᒻᒥᒻᒪᑦ. 

ᐃᓱᒪᒋᔭᐅᔪᕈᓘᔮᓗᐃᑦ ᐅᖃᖃᑎᒌᓐᓂᕈᓘᔮᓘᔪᔪᐃᓪᓗ ᐱᖃᑕᐅᓪᓗᓂ ᐃᖃᓗᑦᑑᑦᑎᐊᕐᒥ ᐃᓱᒪᒋᔭᐅᒋᐊᖃᔪᒻᒪᑕ. 

ᓄᓇᕗᑦ 3000 ᐄᐳᕈ 1, 2018 ᐱᒋᐊᓛᕐᓗᒍ ᐅᖃᖅᓯᒪᙱᑦᑐᒍᑦ, ᐅᓇ ᒐᕙᒪᐅᔪᖅ ᒫᓐᓇ ᐱᒋᐊᖅᑎᓪᓗᒍ 

ᐱᒋᐊᖃᑕᐅᔪᔪᖅ. ᑕᐃᒪᙵᑦ ᓂᕈᐊᖅᑕᐅᓚᐅᖅᓯᒪᒐᑦᑕ ᒪᓕᒐᓕᐅᖅᑎᕈᖅᑐᑕ ᑕᐃᑲᙵᑦ ᐱᒋᐊᖃᑎᒋᓯᒪᒐᑦᑎᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓴᕕᑲᑖᖅ.  



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒪᖅᑲᐅᒐᒪᓕ ᑖᓐᓇ ᐱᔭᔅᓴᖅᑖᕆᓯᒪᔭᕗᑦ ᐃᓛᒃ 

ᒐᕙᒪᒃᑯᓂᓛᖅ ᐃᓛᒃᑯᑦ ᐱᔭᔅᓴᑖᖅᑐᒡᒍᑕᐅᖃᑦᑕᓲᖑᒻᒪᑖ ᑕᐃᒫᓪᓗ ᐊᐅᓚᑦᑎᐊᒪᖔᑕᓗ 

ᖃᐅᔨᓴᖅᑕᐅᖃᑦᑕᕆᐊᖃᖅᑐᑎᒃ.  

 

ᓄᓇᕗᑦ 3000 ᒪᓕᒐᓕᐅᖅᑎᐅᓕᖅᑎᓪᓗᒋᑦ ᐅᑯᐊ ᓴᖅᑭᖅᑕᐅᔪᒻᒪᑦ ᐊᒻᒪ ᓄᓇᕗᑦ ᐱᒋᐊᓚᐅᖅᓯᒪᑎᓪᓗᒍ 

ᐃᓪᓗᓕᐅᖅᓯᒪᒻᒥᒻᒪᑕᑦᑕᐅᖅ. ᐊᒻᒪ ᐱᔭᔅᓴᑖᕈᑎᐅᓯᒪᔪᐃᑦ ᐅᖃᖅᓯᒪᒻᒪᑕ 1000-ᓂᒃ ᐃᓪᓗᓕᐅᖅᑐᖃᕆᐊᖃᕋᔭᕐᖓᑦ 

ᐅᓇ ᒐᕙᒪᐅᑎᓪᓗᒍ. ᐊᓯᒃᑲᓐᓂᖏᓪᓕ 12 ᑲᑎᙵᔪᑦ 8-ᓗ ᑲᑎᙵᔪᑦ 

ᐱᔭᕇᖅᑕᐅᑐᐃᓐᓇᕆᐊᖃᕋᔭᖅᑐᔅᓴᐅᔫᒐᓗᐊᑦ ᒪᓕᒐᓕᐅᖅᑎᐅᑎᓪᓗᑕ ᓱᓕ. ᑕᐃᒃᑯᐊᓗᑦᑕᐅᖅ 12 

ᐱᔭᕇᖅᑕᐅᓂᐊᕆᐊᖏᑕ ᖁᓚᕐᓇᖅᑑᔮᕆᓪᓗᓂ ᒐᕙᒪᐅᑎᓪᓗᑕ.  

 

ᖃᑦᑎᑦ ᐃᓪᓗᐃᑦ ᓴᓇᔭᐅᓯᒪᓕᖅᑲᑦ ᐊᐅᓪᓛᕐᕕᐅᓯᒪᓕᖅᑐᑎᓪᓗ ᐆᒪ ᒪᓕᒐᓕᐅᕐᕕᐅᑉ 

ᐱᔭᔅᓴᖅᑖᕆᓯᒪᔭᖏᓐᓃᙶᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᑦ ᑯᐊᐸᕇᓴᙵᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᕗᑦ ᑲᔪᓯᕗᖅ ᓱᓕ ᒐᕙᒪ 

ᐃᒪᐃᑦᑑᔪᖅ ᐊᖏᖃᑎᒌᓐᓂᒃᑯᑦ ᐃᖏᕐᕋᔪᖅ, ᖁᕕᐊᓱᐃᓐᓇᓲᖑᔪᒍᑦ ᐱᔭᕇᖅᓯᔪᓐᓇᕋᐃᒐᑦᑕ.  

 

ᑕᐃᒫᑦᑕᐅᖅ ᒐᕙᒪᐅᖃᑦᑕᓚᐅᖅᓯᒪᔪᓂᒃ ᓯᕗᓕᖅᑎᐅᓚᐅᖅᓯᒪᒻᒪᑦ ᒥᔅᑕ ᓴᕕᑲᑖᖅ ᖁᕕᐊᓱᒍᑎᖃᖅᐸᔪᒻᒥᔪᒍᑦ 

ᐱᔭᕇᖅᑕᒥᓂᐅᔪᓂᒃ ᒐᕙᒪᐅᑉ ᓯᕗᓕᖅᑎᐅᓚᐅᖅᑎᓐᓇᒍ ᐱᒋᐊᖅᑎᑕᒥᓂᐅᔪᓂᒃ.  

 

ᐊᒻᒪᑦᑕᐅᖅ, ᐃᓐᓇᒃᑯᕕᒃ ᖁᕕᐊᒋᓚᐅᕐᒥᔭᕗᑦ ᐱᔭᕇᖅᑕᐅᓂᕆᓕᖅᑕᖓ. ᓯᕗᓪᓕᐅᔪᔪᓂᒃ ᐅᕙᑦᑎᓐᓂᒃ ᒐᕙᒪᐅᔪᓄᑦ 

ᐱᒋᐊᖅᑎᑕᐅᓚᐅᖅᓯᒪᔪᖅ. ᑕᐃᒫᒃ ᒐᕙᒪᐅᑎᓪᓗᑕ ᐱᓕᕆᐊᖑᓯᒪᔪᐃᑦ ᑲᔪᓰᓐᓇᕆᐊᖃᕐᖓᑕ ᐊᒻᒪ 

ᑕᐃᒪᐃᖁᔨᓪᓚᕆᑦᑐᖓ ᑭᖑᓪᓕᕐᒥᒃ ᒪᓕᒐᓕᐅᕐᕕᐅᓛᖅᑐᖅ ᐊᒥᓲᓂᖅᓴᒻᒪᕆᑯᓗᓐᓂᒃ ᐃᓪᓗᓂᒃ ᐱᔭᕇᕐᓂᕋᐃᓗᑎᒃ 

ᖁᕕᐊᓱᖁᓇᓛᕐᖓᑕ.  

 

ᑖᓐᓇ ᓄᓇᕗᑦ 3000 ᐊᒥᓲᓂᖅᐹᓂᒃ ᓴᓇᒍᓐᓇᑕᑦᑎᓐᓂᒃ ᐃᓪᓗᓕᐅᕐᓂᐅᒐᓱᒻᒪᑦ. ᐅᓇ ᒐᕙᒪᐅᑉ 

ᐱᒋᐊᕐᓂᕆᔪᔭᖓᓂᒃ ᐊᖏᔫᑕᐅᓂᖅᓴᓂᒃ ᐃᓪᓗᓕᐅᖅᑎᑦᑎᖃᑦᑕᖅᓯᒪᓕᕋᑦᑕ. ᑕᐃᒫᓪᓗ ᐊᑯᓂᐅᓂᖅᓴᖅ 

ᐱᔭᕇᖅᑕᐅᓲᖑᓪᓗᑎᒃ ᐊᖏᓂᖅᓴᐅᒻᒪᑕ.  

 

ᓄᓇᕗᒻᒥ ᐃᓪᓗᓕᐅᖅᑏᑦ ᑯᐊᐸᕇᔅᓴᒃᑯᓐᓂᒃ ᐱᓕᕆᖃᑎᖃᕈᓐᓇᕈᓘᔭᖅᐸᑲᑦᑕ ᐃᓪᓗᓕᐅᖅᑐᐃᑦ 

ᓄᓇᓕᓕᒫᑦᑎᐊᓂᒃ ᓄᓇᕗᒻᒥ ᐊᒻᒪ ᑕᐃᒪᐃᑦᑐᖃᕆᐅᖅᑐᓂ. ᖁᔭᒋᔭᒃᑲ ᑕᐃᒃᑯᐊ ᑲᑐᔾᔨᔪᑦ 

ᐱᔭᕇᑦᑎᐊᖃᑦᑕᕈᓐᓇᖅᓯᒪᒻᒪᑦ.  

 

ᐊᕐᕕᐊᓂᓕ ᐃᓪᓗᐃᑦ ᐅᑭᐊᔅᓴᖓᓂᑦ 2023-ᖑᑎᓪᓗᒍ 8 ᑲᑎᙵᔪᑦ, 12 ᑲᑎᙵᔪᑦ ᓴᓇᔭᐅᔪᕗᑦ ᓴᐅᓂᖏᑦ 

ᓰᑏᕝᕙ 2024 ᓴᓇᔭᐅᔪᔪᐃᑦ ᑕᒪᒃᑮᒃ. ᐊᒻᒪ 70-ᐳᓴᖓᓃᓕᖅᑐᑦ ᑖᓐᓇ ᑖᒃᑯᐊ 8 ᑲᑎᙵᔪᐃᑦ ᐊᒻᒪ 3-

ᐳᓴᑦᒦᓕᖅᑐᑎᒃ 12 ᑲᑎᙵᔪᑦ. 2025-ᒥ ᐱᔭᕇᖅᑕᐅᕝᕕᔅᓴᓖᑦ. ᐊᒻᒪ ᐅᑭᐅᖓᓂᒃ 2025 ᑕᒪᒃᑯᐊ 12 

ᑲᑎᙵᔪᐃᑦ ᐱᔭᕇᖅᑕᐅᕕᔅᓴᖃᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 1109 - 6(2): ᑭᒃᑯᓕᒫᑦ ᐸᐸᑦᑎᔨᖓ ᐸᖅᑭᒃᖠᔨᒋᔭᕗᓪᓗ (ᕿᓕᖅᑎ) 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ ᐊᒻᒪ 

ᐱᔾᔪᑎᖃᖅᑐᑎᒃ ᐱᓕᕆᕕᖓᑕ ᐊᓪᓚᕝᕕᖁᑎᒋᔭᖓᓂᒃ ᐸᐸᑦᑎᔩᑦ ᐊᒻᒪ ᐱᓯᒪᑦᑎᔩᑦ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑖᓐᓇ ᑖᒃᑯᐊ ᐸᐸᑦᑎᔩᑦ ᐊᐅᓚᑦᑎᖃᑦᑕᓲᖑᒻᒪᑕ ᐃᓅᒍᓐᓃᖅᓯᒪᔪᓄᑦ 

ᑎᑎᕋᖅᑳᖅᓯᒪᓇᑎᑦ ᕿᒪᑦᑕᖏᑦ ᓱᔭᐅᓛᕐᒪᖔᑕ. ᐅᓇᑦᑕᐅᖅ ᐊᓪᓚᕝᕕᒃ ᐃᑲᔪᖅᓰᓲᖑᒻᒥᒻᒪᑦ ᐃᓄᓐᓂᒃ 

ᐊᔪᕈᑎᓕᓐᓂᑦ ᐃᑲᔪᖅᐸᑦᑐᑎᓪᓗ ᐃᑲᔪᖅᑕᐅᕝᕕᒋᒋᐊᓕᖏᓐᓄᑦ ᑕᒪᐅᓇ ᐋᓐᓂᐊᕕᓕᐊᖃᑦᑕᕆᐊᖃᕐᓂᖏᑎᒍᑦ 

ᑮᓇᐅᔭᓕᕆᓂᖅᑎᒍᓪᓗ ᑲᑐᔾᔨᖃᑎᖃᖅᑐᑎᑦ ᐃᓚᒋᔭᖏᓐᓂᒃ.  

 

ᐅᖃᖅᑏ, ᑭᖑᓪᓕᖅᐹᒥᒃ ᐅᓇ ᐅᖃᐅᓯᕆᓚᐅᖅᓯᒪᒐᒃᑯ ᒥᓂᔅᑕᓗ ᑕᐃᔅᓱᒪᓂ ᐅᖃᔪᓪᓗᓂ ᑖᒃᑯᐊ ᐊᓪᓚᕝᕕᖓᑦ 

ᐸᐸᑦᑎᔨᒃᑯᑦ ᐃᖅᑲᓇᐃᔭᖅᑎᑭᔅᓴᕐᖓᑕᒎᖅ ᐃᓐᓄᐃᒐᓱᐊᖅᑐᑎᑦ ᐃᖅᑲᓇᐃᔮᖁᑎᖏᓐᓂᒃ ᐱᔭᕆᐊᑐᔪᖅᓯᐅᕐᖓᑕ. 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᖃᑦᑎᑦ ᐃᖅᑲᓇᐃᔮᑦ ᑕᕝᕙᓂ ᐊᓪᓚᕕᒻᒥ ᒫᓐᓇ ᐃᓐᓄᑦᑕᐅᓯᒪᓕᕐᒪᖔᑕ, ᐊᒻᒪ 

ᖃᑦᓯᑦ ᐃᓐᓄᒃᑕᐅᓯᒪᙱᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖃᑦᑎᓚᑦᑖᖑᒻᒪᖔᑕ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᔪᐃᑦ ᐃᓐᓄᑦᑕᐅᓯᒪᙱᑐᓪᓗ ᐅᕙᖓ ᓵᖓᓃᙱᒻᒪᑕ. ᑭᓯᐊᓂ ᐅᖃᕈᒪᔪᖓ ᐱᓕᕆᕐᔪᐊᕋᓱᔅᓯᒪᒻᒪᑕ 

ᐃᓐᓄᔅᓯᒐᓱᑦᑐᑎᑦ ᑕᐃᒃᑯᓂᖓ ᐃᖅᑲᓇᐃᔮᓂᒃ.  

 

ᐊᒻᒪ ᐊᓪᓚᕝᕕᒃ ᑖᓐᓇ ᐊᐅᓚᒍᓐᓇᖁᓪᓗᒍ ᐱᓕᕆᑦᑎᐊᖅᓯᒪᔪᐊᓗᐃᑦ ᑕᐃᒪᙵᑦ ᒪᓕᒐᓕᐅᖅᑏᑦ 

ᐊᐱᖅᓱᖃᑦᑕᓕᓚᐅᖅᓯᒪᒻᒪᑦ ᐱᓪᓗᒍ. ᐊᒻᒪ ᐅᐱᒋᔭᒃᑲ ᑕᐃᒃᑯᐊ ᐸᐸᑦᑎᔨᒃᑯᑦ ᐊᓪᓚᕝᕕᖓᑦ 

ᐊᐅᓚᓪᓚᕆᑦᑐᐊᓘᓕᕐᖓᑦ ᐅᓪᓗᒥᐅᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒻᒪᕆᐊᓗᖏᓛᖑᒻᒪᑕ ᑖᒃᑯᐊ ᐃᖅᑲᓇᐃᔮᑦ ᖃᐅᔨᒪᔭᕗᑦ ᓄᓇᕗᒻᒥ 

ᐱᑕᖃᕐᖓᑕ. ᐅᖃᖅᑏ, ᓂᕈᐊᖅᑎᒋᓯᒪᔭᒃᑲᑦᑕᐅᖅ ᐃᓱᒫᓗᓐᓂᕋᖃᑦᑕᕐᖓᑕ ᐅᕙᓐᓄᑦ ᐅᖃᐅᔾᔨᓪᓗᑎᒃ 

ᐊᑯᓂᐊᓗᒎᖅ ᐸᐃᑉᐹᖁᑎᖏᑦ ᐱᕙᓪᓕᐊᔭᐅᒐᓱᑉᐸᒻᒪᑕ.  

 

ᐅᖃᖅᑏ, ᑐᑭᓯᓯᒪᔪᖓ ᖃᐅᔨᒪᓪᓗᖓᓗ ᑕᒪᒃᑯᐊ ᐱᔭᕆᐊᑐᔪᐊᓘᒍᓐᓇᕐᖓᑕ ᐊᒻᒪ ᐱᕕᖃᕆᐊᖃᖅᑐᑎᒃ 

ᐱᑦᑕᐅᑎᒋᔭᔅᓴᐅᒐᑎᑦ. ᑭᓯᐊᓂᑦᑕᐅᖅ ᖃᐅᔨᒃᑲᖅᑕᐅᓯᒪᒻᒥᒐᒪ ᐃᓚᖏᒡᒎᖅ 7−ᓂᒃ ᐅᑭᐅᓂᒃ 

ᐋᖅᑭᑦᑕᐅᒐᓱᐊᖅᓯᒪᔪᐃᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᒪᑐᐃᖓᔪᓂᒃ ᐸᐃᑉᐹᖁᑎᖃᕐᒪᖔᑕ 

ᐱᓕᕆᐊᕆᒋᐊᖃᖅᑕᖏᓐᓂᒃ ᐊᒻᒪᓗ ᖃᓄᐃᓕᐅᕐᒪᖔᑕ ᕿᓚᒻᒥᐅᓂᖅᓴᖅ ᐋᖅᑭᑦᑕᐅᖃᑦᑕᕈᓐᓇᓛᕐᖓᑕ 

ᐋᖅᑭᑦᑕᐅᒐᓱᑦᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᐸᑦᑎᔩᑦ ᐊᓪᓚᕝᕕᖓᓂ 

ᐸᐃᑉᐹᖁᑎᖏᑦ ᑎᓰᕝᕙ 18, 2024−ᒥ, ᑲᑎᑦᑐᒋᑦ 596 ᐃᑲᔪᖅᑕᐅᔪᑦ, ᒪᑐᐃᖓᔪᐃᑦ ᑖᒃᑯᐊ ᐃᑲᔪᖅᑕᐅᕝᕕᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᑦᑎᐊᕈᒪᐃᓛᒃ, ᑐᑭᓯᑦᑎᐊᕈᒪ 598−ᓚᕋᑖᖅᑐᑎᑦ? ᑳ! ᑖᓐᓇ 

ᑲᒪᓐᓇᓕᑦᑐᖅ. ᐅᖃᖅᑏ, ᑖᓐᓇ ᐅᖃᐅᓯᕆᓚᐅᖅᓯᒪᒐᒃᑯ ᒪᓕᒐᓕᐅᕐᕕᒃ ᐃᔅᓯᕙᓂᖃᖅᑎᓪᓗᒋᑦ ᔫᓂ 8, 2022-ᒥ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂ ᐃᓱᒫᓘᑎᒃᑲ ᐅᖃᐅᓯᕆᓚᐅᖅᓯᒪᔭᒃᑲ. ᑕᒪᓐᓇ ᑐᓴᐅᒪᔭᐅᑦᑎᐊᓂᖅᓴᐅᒋᐊᖃᕐᖓᑦ 

ᓄᓇᓕᕋᓛᖑᓂᖅᓴᐅᔪᓂᑦ ᐊᓪᓚᕝᕕᐅᑉ ᐱᑕᖃᕐᓂᕆᔭᖓᑦ ᑖᔅᓱᒪᑉ. ᐊᓪᓚᕝᕕᖓ ᐸᐸᑦᑎᔨᒃᑯᑦ ᐱᓯᒪᑦᑎᔨᒃᑯᓪᓗ 

ᐃᖃᓗᓐᓂ ᐊᓪᓚᕝᕕᖃᕐᖓᑕ ᐊᒻᒪᓗ ᓄᓇᓕᕋᓛᕐᒥᐅᑕᐃᑦ ᐊᓪᓚᕝᕕᓕᐊᕈᓐᓇᐸᙱᒻᒪᑕ ᑕᐃᑯᖓ. 

 

ᑖᓐᓇ ᐊᐳᖅᑕᕈᑎᓕᐅᕈᓐᓇᖅᑐᖅ ᐱᔨᑦᑎᕋᖅᑕᐅᔭᕆᐊᖃᕋᓗᐊᖅᑎᓪᓗᒋᑦ. ᐊᒻᒪᓗᑦᑕᐅᖅ, ᐃᓚᓗᒎ ᐃᓚᒌᑦ ᑕᐃᒪ 

ᐅᑕᖅᑭᒻᒪᑕ ᑲᔪᓯᒋᐊᕈᒪᓕᖅᑑᒐᓗᐊᑦ ᐃᓅᓯᕐᒥᓂᒃ. ᒥᓂᔅᑕ ᐊᖏᕈᓐᓇᖅᑳ ᐊᓪᓚᕝᕕᖓᑦ ᐸᐸᑦᑎᔨᒃᑯᑦ ᓄᓇᓕᓐᓄᑦ 

ᒥᑭᔫᑕᐅᓂᖅᓴᓄᑦ ᐳᓛᕆᐊᖅᑎᓛᕐᓗᒋᑦ ᑐᓴᐅᒪᑎᑦᑎᔭᖅᑐᕐᓗᑎᑦ ᑖᔅᓱᒪᑉ ᐊᓪᓚᕝᕕᐅᑉ ᐱᒻᒪᕆᐊᓗᓐᓂᑦ 

ᐱᔭᔅᓴᖏᓐᓂᒃ ᐱᓕᕆᐊᕆᒋᐊᖃᓲᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᐱᒋᐊᖅᓯᒪᓕᖅᑐᖅ 

ᑖᔅᓱᒥᖓ ᒪᕐᕉᓐᓂᒃ ᓄᓇᓖᓐᓂᒃ ᐳᓛᕆᐊᖅᓯᒪᓕᖅᑐᒍᑦ ᓄᓇᓕᕋᓛᓂᒃ. ᐊᓯᒃᑲᓐᓂᖏᓐᓂᑦᑕᐅᖅ ᐳᓛᕆᐊᓛᕐᒥᔪᑦ 

ᑖᒃᑯᐊ ᐸᐃᑉᐹᓕᕆᔭᖏᑦ ᐊᒥᓱᑲᓪᓚᐃᑦ ᐅᐊᑦᑎᐊᕈᕐᓂᖅᓴᐅᒻᒪᑕ. 

 

ᐊᒻᒪᓗᑦᑕᐅᖅ, 7−ᓂᑦ ᐅᑭᐅᓂᒃ ᐅᑕᖅᑭᔪᒥᓂᐅᓂᕋᐃᖅᑲᐅᒐᕕᑦ. ᐃᓚᖏᑦᑕᐅᖅ ᐅᐊᑦᑎᐊᕈᕐᓂᖅᓴᐅᓂᖅᓴᐅᒻᒥᔪᑦ 

ᐱᔭᕆᐊᑐᕕᑦᑐᐊᓘᓲᖑᒻᒪᑕ ᐋᖅᑭᒐᓱᒋᐊᖏᑕ. ᑕᐃᒫᓪᓗ ᐱᓕᕆᐊᖑᔭᕆᐊᖃᓪᓚᕆᑦᑐᑎᓪᓗ ᑲᒪᒋᔭᐅᑦᑎᐊᕐᓗᑎᒃ 

ᐃᑉᐱᒋᔭᐅᑦᑎᐊᕐᓗᑎᑦ. ᐊᓪᓚᕝᕕᕗᑦ ᑕᐃᒫᒃ ᐱᓕᕆᐊᕆᒐᓱᑉᐸᑦᑕᖐᑦ ᓯᕗᒧᐊᑦᑎᒐᓱᐊᖅᑐᒋᑦ. 

 

ᐃᓚᖓᓪᓗᑦᑕᐅᖅ ᐊᓪᓚᕕᑦᑕ ᐱᓕᕆᐊᕆᕙᓪᓕᐊᕙᓕᕐᒥᔭᖓ ᓄᓇᓕᓐᓄᑦ ᐳᓛᕆᐊᖅᐸᑦᑐᑕ ᐊᒻᒪ ᓈᓚᐅᑎᒃᑯᑦ 

ᓄᓇᓖᑦ ᑐᓴᐅᑎᖏᑎᒍᑦ. ᑐᓴᖅᓴᐅᖃᑦᑕᖅᑐᑕ ᑕᒪᑐᒪᑉ ᒥᔅᓵᓄᑦ. 

 

ᐃᓅᒍᓐᓃᕈᔅᓯ ᑭᓱᑎᑦ ᓇᒧᙵᓛᕐᒪᖔᑕ ᑎᑎᕋᖅᓯᒪᖃᑦᑕᕐᓂᖅ ᐱᒻᒪᕆᐊᓘᒻᒪᑦ. ᐊᒻᒪ ᒐᕙᒪᒃᑯᓐᓄᑦ ᐊᐅᓚᑕᐅᑉᐸᑖ 

ᒪᓕᒐᕐᓂᒃ ᒪᓕᑦᑐᕕᔾᔪᐊᕌᓘᓗᑎᑦ ᑭᓯᐊᓂ ᐱᓕᕆᐊᖑᒐᔭᕐᒥᒻᒪᑕ ᒐᕙᒪᒃᑯᓐᓅᑉᐸᑦ. ᑕᐃᒫᒃ ᕿᔅᓵᑦᑐᐃᑦ ᐃᓚᒌᑦ 

ᐊᔅᓱᕈᖅᑎᑕᐅᒃᑲᓐᓂᑦᑎᐊᒻᒪᕆᑉᐸᒻᒪᑕ. ᑕᐃᒪᐃᓕᖅᑲᐅᒻᒪᓂᓛᒃ ᒪᓕᒐᓕᐅᖅᑎᐅᖃᑎᒐ. 

ᑕᐃᒪᐃᑦᑕᐃᓕᒪᑎᑦᑎᒐᓱᑉᐸᒃᑲᓗᐊᖅᑐᒍᑦ ᐃᖅᑲᓇᐃᔭᖅᑎᕗᓪᓗᑦᑕᐅᖅ ᐃᓄᒃᑎᑐᑦ ᐅᐃᕖᑎᑐᓪᓗ 

ᐊᑐᐃᓐᓇᐅᑎᑉᐸᑦᑕᕗᑦ ᐅᖃᕈᓐᓇᖅᑐᐃᑦ ᑕᐃᒃᑯᓂᖓ ᑕᐃᒫᒃ ᐊᓪᓚᕝᕕᖓ ᐸᐸᑦᑎᔨᒃᑯᓐᓂ. 

 

ᑖᒃᑯᐊ ᑲᔪᓯᒐᓱᐊᖏᓐᓇᖅᑐᐃᑦ ᒫᓐᓇ ᐅᓪᓗᒥ ᐊᒻᒪ ᓯᕗᓂᕆᓛᖅᑕᑎᓐᓂᑦᑕᐅᖅ ᓱᒃᑲᓕᓂᖅᓴᐅᖁᓇᓛᖅᑑᒐᓗᐊᑦ 

ᕿᔅᓵᑦᑐᓂᑦ ᐃᑲᔪᕋᓱᑦᑎᓪᓗᒋᑦ ᐃᓚᒌᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 1110 - 6(2): ᐃᑲᔪᖅᓱᖅᑕᐅᓂᖏᑦ ᐃᕐᓂᓱᒃᓰᔨᑦ ᐱᔨᑦᑎᐅᓯᖏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᔪᒪᔭᕋ ᑖᒃᑯᐊ ᒥᓂᔅᑕᖓᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᐅᖃᖅᑏ, ᐅᖃᐅᓯᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐱᕚᓪᓕᖁᓪᓗᒋᑦ 

ᐃᕐᓂᓱᒃᓰᓂᖅ ᓄᓇᕗᒻᒥ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᔅᓯᓂᑦ ᐃᕐᓂᓱᒃᓰᔨᑕᖃᕐᒪᖔᑦ ᐊᑎᓕᐅᖅᓯᒪᔪᑦ ᓄᓇᕗᒻᒥ ᐃᕐᓂᓱᒃᓰᔪᓐᓇᖅᑐᑦ? 

ᐸᕐᓇᒃᓯᒪᖕᒪᖔᑕᓘᓐᓃᑦ ᐃᕐᓂᓱᒃᓰᓂᖅ ᐃᖅᑲᓇᐃᔭᖅᑎᑖᕐᓂᐊᕐᒪᖔᑕ ᓄᓇᓕᖕᓂ ᐃᑲᔪᖅᑐᐃᖃᑦᑕᕐᓂᐊᖅᑐᓂᒃ 

ᐱᔨᔅᓯᖅᑕᐅᔪᑦ ᑐᐊᕕᕐᓇᖅᑐᓕᕆᔨᓂᑦ ᐋᓐᓂᐊᓯᐅᑎᓂᒃ ᐊᒥᒐᖅᓯᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒪᑉ ᒥᒃᓵᓄᑦ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔾᔪᑎᒋᓪᓗᒋᑦ ᐃᕐᓂᓱᒃᓰᔪᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᒃᓱᕉᑎᒋᖃᑦᑕᕋᑦᑎᒍᑦ 

ᐃᖅᑲᓇᐃᔭᖅᑎᑖᕋᓱᒃᑎᓪᓗᑕ ᐃᕐᓂᓱᒃᓰᔨᓂᒃ.  

 

ᑕᐃᒃᑯᐊ ᐊᑎᓕᐅᖅᓯᒪᔪᑦ ᐃᕐᓂᓱᒃᓰᔩᑦ ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑐᓴᒐᒃᓴᖓᓄᑦ ᑲᑎᒪᔨᐅᖃᑕᐅᔪᒧᑦ. 12-

ᖑᖅᑰᖅᑐᑦ ᑖᒃᑯᐊ ᐃᓅᔪᑦ ᐃᖅᑲᓇᐃᔮᓖᑦ ᐃᓅᓕᓴᖅᑐᓄᑦ ᑲᒪᖃᑦᑕᖅᑐᑦ. ᑎᓴᒪᐅᔪᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᑲᖏᖅᖠᓂᕐᒦᑦᑐᑦ, ᐊᕐᕕᐊᑦ ᐊᑕᐅᓯᖅ, ᐃᖃᓗᒃᑑᑦᓯᐊᕐᒥ ᒪᕐᕉᒃ, ᐊᑕᐅᓯᖅ ᐃᖃᓗᖕᓂ.  

 

ᐊᒻᒪᓗᑦᑕᐅᖅ ᑖᒃᑯᐊ ᒪᕐᕉᖅ ᐊᒡᒍᖅᑐᖅᓯᒪᓂᕐᒥᒃ ᐊᖓᔪᖅᑳᖃᖅᑐᖅ ᐃᖅᑲᓇᐃᔮᖓ ᐃᖃᓗᒃᑑᑦᓯᐊᕐᒥ, ᐊᑕᐅᓯᖅ 

ᑲᖏᖅᖠᓂᕐᒥᓗ. ᐊᒻᒪᓗᑦᑕᐅᖅ, ᐃᕐᓂᓱᒃᓰᔨᓕᕆᔨ ᐃᖃᓗᖕᓂ ᐊᒻᒪᓗᑦᑕᐅᖅ ᑕᒪᒃᑯᓄᖓ ᐃᖅᑲᓇᐃᔭᖅᑏᑦ ᑕᒪᒃᑯᐊ 

ᓱᕈᓯᓕᕆᔨᐅᖃᑦᑕᖅᑐᑦ ᑲᖏᖅᖠᓂᕐᒦᖦᖢᓂ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᔅᓱᒥᖓ ᐊᐱᕆᒃᑲᓐᓂᐊᕐᔪᒡᓗᖓ. ᐃᕐᓂᓱᒃᓰᔩᑦ ᑖᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᓂᐊᕐᒪᖔᑕ ᐃᓚᒋᐊᕈᑎᒋᓗᒋᑦ ᓄᓇᓕᖕᓂ ᐃᑲᔪᖅᑐᐃᖃᑦᑕᕐᓂᐊᕐᓗᑎᒃ ᑖᒃᑯᓂᖓ 

ᑐᐊᕕᕐᓇᖅᑐᓕᕆᔨᓂᒃ? ᑖᓐᓇ ᐱᕕᒃᓴᑦᑎᐊᕙᐅᖕᒪᑦ.  

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᐅᖃᐅᓯᖃᕐᒪᑕ ᑮᓇᐅᔭᖅᑕᖃᕈᓐᓃᕐᒪᑦ ᓱᕈᓯᕐᓄᑦ ᐊᐅᓪᓚᕈᔾᔭᐅᖃᑦᑕᖅᑐᓄᑦ 

ᐱᖃᑎᖃᕆᐊᖅ ᒪᓕᒡᓗᑎᑦ ᓇᔾᔨᔪᒥᒃ ᐃᕐᓂᔭᖅᑐᖅᑐᒥᒃ. ᐃᓚᖏᑦ ᐊᐅᓪᓚᕈᓐᓇᖃᑦᑕᔾᔮᕈᓐᓃᖅᑐᑦ ᐃᕐᓂᔭᖅᑐᕐᓗᑎᑦ 

ᐊᑦᑕᕐᓈᕿᓕᕈᓐᓇᕐᒪᑦ ᓇᔾᔨᔪᑦ. ᑖᒃᑯᐊ ᐃᕐᓂᓱᒃᓰᔩᑦ ᐊᑐᐃᓐᓇᐅᑎᓪᓗᒋᑦ ᐃᑲᔪᖅᑐᐃᔪᓐᓇᕈᓐᓇᕐᒪᑕ 

ᐊᑦᑕᕐᓇᙱᑦᑐᒥᒃ ᐃᕐᓂᓱᒃᓰᔪᓐᓇᕐᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᐃᓱᒫᓘᖕᓇᖅᑐᐃᑦ ᑭᐅᔭᐅᓯᒪᓕᕋᓗᐊᕐᒪᖔᑦ ᑲᒪᒋᔭᐅᓯᒪᓕᕋᓗᐊᕐᒪᖔᑦ 

ᐱᓕᕆᕕᖏᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑲᑎᒪᔨᐅᔪᕐᓗ ᑖᓐᓇ ᖁᔭᒋᑦᑎᐊᖅᐸᕋ ᑖᓐᓇ 

ᓴᖅᑭᑦᑎᖕᒪᑦ ᐱᔨᔅᓯᖅᑕᐅᔭᕆᐊᖃᕐᓂᖏᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑖᒃᑯᐊ ᐊᑐᓕᖁᔭᓕᐅᖅᓯᒪᔪᖅ 

ᓇᔾᔨᔪᖅ ᑖᒃᑯᐊ ᑎᓴᒪᑦ ᐱᓇᓱᐊᖁᓯᑕᒫᑦ ᐋᓐᓂᐊᕕᓕᐊᖃᑦᑕᖁᓪᓗᒋᑦ 38−ᓂᑦ ᐱᓇᓱᐊᕈᓯᖃᕋᓱᓐᓂᖏᖕᓂᒃ, 

ᐱᓇᓱᐊᕈᓰᓪᓗ ᒪᕐᕈᑕᒫᑦ ᐊᒻᒪ 34-ᓂᒃ ᐱᓇᓱᐊᕈᓯᖃᓕᖅᑎᓪᓗᒋᑦ ᓇᔾᔨᑎᓪᓗᒋᑦ. 

 

ᐅᖃᖅᑎᑦᑎᔩ, ᒫᓐᓇ ᐱᓕᕆᖃᑎᖃᖅᑐᒍᑦ ᑕᐅᑐᙳᐊᕐᓗᑕ ᑖᒃᑯᓂᖓ ᐋᖅᑭᒃᓱᐃᒃᑲᓐᓂᕈᒪᓪᓗᖓ 

ᐃᕐᓂᓱᒃᓰᔨᐅᖃᑦᑕᕐᓂᐊᖅᑐᓄᑦ ᐊᑐᖅᑕᐅᔪᓐᓇᑦᑎᐊᕐᓗᓂ. ᑖᒃᑯᐊ ᐋᖅᑭᒃᓱᖅᑕᐅᒃᑲᓐᓂᖅᑐᑦ ᐃᕐᓂᓱᒃᓰᕕᒃ 

ᐋᖅᑭᒃᓱᖅᑕᐅᒃᑲᓐᓂᕐᓗᓂ ᐃᓕᓐᓂᐊᖅᑎᑦᑎᓗᑎᑦ. ᐃᓄᖕᓂᓪᓗ ᐃᕐᓂᓱᒃᓰᔨᙳᖅᑎᑦᑎᓂᕐᒧᑦ 

ᐃᓕᓐᓂᐊᖅᑎᑦᑎᓪᓗᑎᑦ. ᐆᑦᑐᕋᖅᑕᐅᓯᒪᔪᖅ ᑖᓐᓇ ᖃᐅᔨᓴᖅᑕᐅᓪᓗᓂ ᐊᕐᕕᐊᓂ ᐋᓐᓂᐊᓯᐅᑏᑦ ᑲᒪᓪᓗᓂ 

ᓇᔾᔨᔪᓕᕆᓂᕐᒧᑦ ᕿᒥᕐᕈᓇᖦᖢᑎᓪᓗ ᖃᓄᖅ ᑖᓐᓇ ᖃᓄᖅ ᑲᒪᔾᔪᑕᐅᔪᓐᓇᕐᒪᖔᖅ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᑖᓐᓇ ᐊᐅᓚᒃᑕᐅᔪᖅ. ᑭᓱᑐᐃᓐᓇᖅ ᖃᓄᑐᐃᓐᓇᖅ 

ᐱᓕᕆᔪᓐᓇᑦᑕᓐᓂᒃ ᐃᓚᒌᑦ ᑖᒃᑯᐊ ᑲᑎᙵᐃᓐᓇᖁᓪᓗᒋᑦ ᐱᓗᐊᖅᑐᒥᒃ ᕿᑐᕐᖓᖅᑖᕐᓂᐊᓕᓵᖅᑎᓪᓗᒋᑦ 

ᐱᓗᐊᖅᑐᒥᒃ ᑕᐃᒪᓐᓇ ᐃᑲᔪᖅᑕᐅᑦᑎᐊᕈᓐᓇᕐᓂᖅᓴᐅᓂᐊᕐᒪᑕ. ᑕᐃᒃᑯᐊ ᓇᔾᔨᔪᑑᙱᑦᑐᑦ ᑭᓯᐊᓂᓗ ᑕᐃᒃᑯᐊ 

ᕿᑐᕐᖓᕆᔭᐅᔪᑦᑕᐅᖅ ᐱᖃᓯᐅᔾᔭᐅᒻᒥᓗᑎᑦ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓱᖅᑯᐃᖅᓯᓯᒪᒐᒪ ᐱᓕᕆᕕᐅᑉ ᐱᓕᕆᔾᔪᑎᖏᑦ ᓴᖅᑭᑕᐅᔪᒪᔪᖅ ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐃᖅᑲᓇᐃᔭᒐᒃᓴᓂᑦ ᐸᕐᓇᒃᑕᐅᔪᑦ 2023-2028−ᒥ ᓴᖅᑭᑦᑎᔪᒪᓪᓗᑎᑦ 

ᐊᖓᔪᖅᑳᖑᓂᐊᖅᑐᒥᒃ ᐋᓐᓂᐊᓯᐅᑎᒃᑯᓐᓄᑦ ᐊᒻᒪ ᐃᕐᓂᓱᒃᓰᕕᐅᑉ ᑎᑎᕋᕐᕕᖓᓂᒃ. ᖃᓄᖅ ᑐᓴᖅᑎᑦᑎᔪᓐᓇᕐᒪᖔᖅ 

ᑭᓱᓂᑦ ᓴᖅᑭᑦᑎᓯᒪᓕᕐᒪᖔᑦ ᐱᓕᕆᕕᖓ ᓄᑖᕈᕆᐊᖅᑕᐅᓂᐊᕐᒪᖔᖅ ᐃᑲᔪᖅᑐᐃᓂᐊᕐᒪᖔᑕᓗ 

ᐃᕐᓂᓱᒃᓰᓂᖃᕐᓂᕐᒥᒃ ᓄᓇᕗᒻᒥ ᐊᒻᒪ ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑖᓐᓇ ᐊᐱᖅᓱᕐᒪᑦ.  

 

ᖁᕕᐊᓱᑦᑎᐊᕋᔭᖅᑐᖓ ᑖᒃᑯᐊ ᐋᓐᓂᐊᓯᐅᑎᒃᑯᑦ ᖁᕕᐊᓱᐊ− ᑖᒃᑯᐊ ᐃᓐᓄᒃᑕᐅᑉᐸᑕ ᐃᖅᑲᓇᐃᔮᒃᓴᐃᑦ. 

ᐊᒻᒪᓗᑦᑕᐅᖅ, ᑮᓇᐅᔭᖁᑎᑕᖃᕐᒪᑦ ᑖᒃᑯᓄᖓ 2028−ᒧᑦ ᑎᑭᓪᓗᒋᑦ ᐃᖅᑲᓇᐃᔮᒃᓴᐅᔪᓐᓇᕐᒪᑕ ᐊᖓᔪᖅᑳᖓᔪᖅ 

ᑕᐃᓐᓇ ᐋᓐᓂᐊᓯᐅᑎᒃᑯᓐᓄᑦ ᐊᒻᒪᓗᑦᑕᐅᖅ ᐃᓂᕐᓱᒃᓰᓂᕐᒧᑦ ᐊᖓᔪᖅᑳᖑᔪᖅ ᑲᒪᔨᐅᓗᑎᒃ ᑖᒃᑯᐊ 

ᓯᕗᓪᓕᐅᔾᔭᐅᓯᒪᓪᓗᑎᒃ ᒫᓐᓇ ᐃᖅᑲᓇᐃᔭᖅᑎᑖᕋᓱᒃᑐᑦ ᓄᖅᑲᖅᑕᐃᓕᒪᑎᑦᑎᓂᕐᒧᓪᓗ ᐃᖅᑲᓇᐃᔭᖅᑎᓂᑦ 

ᐸᕐᓇᐅᑎᖃᕆᓪᓗᑎᒃ.  

 

ᐊᒻᒪᓗᑦᑕᐅᖅ, ᑖᒃᑯᐊ ᐱᓕᕆᔾᔪᑎᒋᔭᐅᔪᑦ ᑖᒃᑯᐊ **99 (14:53.35) ᓄᓇᖃᖅᑳᖅᓯᒪᔪᑦ. ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓕᓐᓂᐊᕐᕕᖓᓂᒃ ᑖᒃᑯᓂᖓ ᓄᓇᓕᖕᓂ ᐃᓄᖕᓂᒃ ᑐᓴᐅᒪᑎᑦᑎᓗᑎᒃ 

ᐃᓕᓐᓂᐊᖅᑎᑦᑎᔾᔪᑎᖃᕐᓗᑎᒡᓗ ᐃᕐᓂᓱᒃᓰᓂᕐᒥᒃ ᓄᓇᕗᒻᒥ ᐊᒻᒪ ᐸᐅᒃᑑᑎᒃᑯᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ 

ᐋᖅᑭᐅᒪᕝᕕᒃ ᐊᕐᕕᐊᑦ.  

 

ᐊᕐᓇᐃᑦ ᑲᑐᔾᔨᖃᑎᒌᖏᑦ ᑖᒃᑯᐊ ᐱᓕᕆᖃᑕᐅᔪᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1111 - 6(2): ᖃᐅᔨᒋᐊᕈᑎᑦ ᑭᖑᓂᐊᒍᑦ ᓇᐅᔮᑉ ᐃᓕᓴᐃᔨᖓᑕ ᖃᓄᐃᓕᖓᓕᓐᓂᐊᓄᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᔭᐅᔪᖅ ᑐᕌᕈᒪᔭᕋ ᒥᓂᔅᑕᖓᓄᑦ 

ᐃᓕᓐᓂᐊᕐᓂᓕᕆᔨᖓᓄᑦ ᑖᒃᑯᓂᖓ ᐊᐱᖅᑯᑎᒋᔭᖏᓐᓄᑦ ᑭᒡᒍᓯᕆᓚᐅᖅᑕᖓᓄᑦ ᒥᓂᔅᑕᐅᑉ ᐃᑉᐸᒃᓴᖅ. 

 

ᐅᖃᖅᑏ, ᐅᖃᓚᐅᕐᒪᑦ ᒥᓂᔅᑕ ᖁᓖᑦ 21-ᓂᒃ ᐃᓕᓴᐃᔩᑦ ᐃᓂᖏᑦ ᐃᓕᓐᓂᐊᖅᑎᑦᑎᔨᐅᒐᔭᖅᑐᑦ ᐃᓕᓐᓂᐊᕐᕕᖕᒥ 

ᓈᒻᒪᖕᒪᑕᒎᑦ ᐃᓕᓴᔩᑦ ᐅᓄᕐᓂᕆᔭᖏᑦ ᐃᓕᓐᓂᐊᖅᑎᑦᑎᓂᐊᕐᓗᑎᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐃᓕᓐᓂᐊᕐᕕᐅᔪᖅ ᐅᓪᓗᓕᒫᕌᓗᒃ ᐃᓕᓴᐃᔪᓐᓇᕐᒪᖔᖅ ᐊᕝᕙᐃᓐᓇᖏᑦ ᐃᓕᓴᐃᔩᑦ ᐃᖅᑲᓇᐃᔭᖃᑦᑕᖅᑎᓪᓗᒋᑦ 

ᐃᓐᓄᒃᑕᐅᓯᒪᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨ ᐊᐱᕆᖕᒪᑦ. 

ᐄ’, ᖁᓕᐅᔪᑦ ᑖᒃᑯᐊ ᐃᖅᑲᓇᐃᔭᖅᑐᑦ 21-ᓂᒃ ᐃᖅᑲᓇᐃᔮᒃᓴᓂᒃ, ᖁᓖᑦ ᐃᓐᓄᒃᓯᒪᔪᑦ 21 

ᐃᖅᑲᓇᐃᔮᒃᓴᐅᑎᓪᓗᒋᑦ.  

 

ᓯᕕᑐᔪᒧᓪᓗ ᑭᖑᕝᕕᖅᑎᓂᒃ ᐃᓕᓴᐃᔨᖃᕐᒥᔪᑦ ᖃᐅᑕᒫᑦᑎᐊᖅ ᐃᓕᓐᓂᐊᖃᑦᑕᖅᑐᑦ ᐃᓐᓄᒃᓯᒪᙱᑦᑐᓂᑦ 

ᐃᖅᑲᓇᐃᔮᒃᓴᓂᑦ ᐃᓇᖐᓯᒪᓪᓗᑎᑦ. ᐃᓚᖏᓪᓗ ᑖᒃᑯᐊ ᐃᓕᓴᐃᔩᑦ ᐃᒡᓗᕈᓯᕐᒥ ᐃᓕᓴᐃᖃᑦᑕᙱᑦᑐᑦ ᑭᓯᐊᓂ 

ᐅᖃᐅᓯᓕᕆᓂᕐᒥᒃ.  

 

ᐊᒻᒪ ᓱᕈᓯᓛᓕᕆᓂᕐᒧᑦ ᑐᕌᖓᓪᓗᓂ ᐊᐃᑉᐸᖓ. ᑖᒃᑯᐊ ᐅᓄᙱᑎᑯᓘᑎᓪᓗᒋᑦ ᐃᓕᓐᓂᐊᖅᑐᑦ ᓄᓇᓕᓐᓂ ᑖᒃᑯᐊ 

ᕿᒥᕐᕈᓇᒻᒥᔪᒍᑦ ᐃᓕᓐᓂᐊᖅᑏᑦ ᐅᓄᕐᓂᕆᔭᖏᑦ ᖃᔅᓯᐅᒻᒪᖔᑕ ᐃᓕᓴᐃᔩᑦ ᐅᓄᕐᓂᕆᔭᕆᐊᖃᖅᑕᖏᑦ 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᒃᑲᓗᐊᕐᒪᖔᑕ. ᑭᓯᐊᓂᓕ ᐃᖅᑲᓇᐃᔭᖅᑏᑦ ᓈᒻᒪᒻᒪᑕ ᐅᓄᕐᓂᕆᔭᖏᓐᓂᒃ ᐃᓕᓐᓂᐊᕐᕕᒻᒥ ᐱᓕᕆᔾᔪᑎᒃᓴᓄᑦ 

ᐃᓕᓐᓂᐊᕐᕕᒻᒥᓪᓗ ᐱᓕᕆᔾᔪᑎᒃᓴᐃᑦ ᓯᕗᒪᖏᓐᓇᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᓚᐅᕐᒪᑦ ᓇᐅᔮᒃᑯᑦ ᑑᒑᓕᒃ ᐃᓕᓐᓂᐊᕐᕕᖓ ᐅᑎᕐᒪᑕᒎᖅ 

ᐅᓪᓗᓕᒫᖅ ᐃᓕᓐᓂᐊᖃᑦᑕᓕᖅᑐᑎᒃ ᓱᖅᑯᐃᖅᓯᓯᒪᔪᖓ ᑖᒃᑯᐊ ᐃᓚᖓᑦ ᐃᓕᓐᓂᐊᖅᑐᑦ, ᐃᓕᓐᓂᐊᖅᑐᑦ 

ᐃᓪᓗᕈᓯᕐᒦᖃᑦᑕᖅᑐᑦ ᑭᓯᐊᓂ ᐃᓕᓴᐃᔨᖃᙱᑦᑐᑎᒃ ᐊᒻᒪᓗᑦᑕᐅᖅ ᓇᐅᑦᑎᖅᓱᖅᑕᐅᓇᑎᒃ. ᐃᓪᓗᕈᓯᕐᒥ 

ᐃᔅᓯᕚᑐᐃᓐᓇᖃᑦᑕᖅᑐᑦ ᐃᓕᓐᓂᐊᕐᕕᒻᒥ.  

 

ᑖᓐᓇ ᐃᓱᒫᓘᑎᒋᒐᑦᑎᒍ. ᓇᓗᓇᐃᖅᓯᓯᒪᙱᒻᒪᑦ ᖃᓄᐃᓕᒐᔭᕐᒪᖔᑦ ᑐᐊᕕᕐᓇᖅᑐᖃᓕᕐᓂᖅᐸᑦ ᐅᕝᕙᓘᓐᓃᑦ 

ᐅᓇᑕᖅᑐᖃᓕᕐᓂᖅᐸᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ ᒪᓕᒐᕐᓂᒃ ᓴᖅᑭᑦᑎᓯᒪᒻᒪᖔᑕ ᐃᓘᓐᓇᖏᑦ ᐃᓕᓐᓂᐊᕐᕕᒻᒥ 

ᐊᑦᑕᕐᓇᖏᑦᑐᒦᖁᓪᓗᒋᑦ ᐊᒻᒪ ᓈᓴᖅᑕᐅᔪᐃᓐᓇᐅᔪᓐᓇᖁᓪᓗᒋᑦ ᑐᐊᕕᕐᓇᖅᑐᖃᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᑲᑎᒪᔨᐅᔪᖅ ᐊᐱᕆᒻᒪᑦ 

ᑖᒃᑯᐊ ᐃᓱᒫᓘᑎᑕᖃᖅᐸᑦ ᐃᓕᓐᓂᐊᖅᑎᓂᒃ ᐃᓪᓗᕈᓯᕐᒥᐅᖏᑦᑐᖅ ᐅᕝᕙᓘᓐᓃᑦ ᐅᐊᔅᓯᔨᖃᕐᓂᖏᑉᐸᑕ ᓄᓇᓕᓐᓂ 

ᓴᖅᑭᑦᑕᐅᔪᓐᓇᖅᐸᑦ ᐅᕙᑦᑎᓐᓄᑦ ᐱᓕᕆᔪᓐᓇᑦᑎᐊᖅᑐᒍᑦ ᐊᔅᓱᕈᕐᓗᑕ ᐃᓕᓐᓂᐊᕕᒻᒦᑦᑎᑦᑎᓇᓱᓪᓗᑕ, ᓲᕐᓗ 

ᐅᓇᑕᖅᑐᖃᖁᓇᒍ ᑕᐃᒪᓐᓇ ᑲᑎᒪᔨ ᐅᖃᕋᑖᕐᒪᑦ.  

 

ᑭᓯᐊᓂᓕ ᑖᒃᑯᐊ ᐊᑦᑕᕐᓇᕐᔭᐃᖅᓯᒪᓪᓗᑎᒃ ᐊᑦᑕᕐᓇᕐᔭᐃᖅᑕᐅᓯᒪᓂᖏᑦ ᐃᓕᓐᓂᐊᖅᑏᑦ ᓯᕗᓪᓕᐅᑎᓯᒪᓪᓚᕆᑦᑕᕗᑦ.  

ᓄᓈᓕᓐᓂᓗ ᐃᖅᑲᓇᐃᔭᖃᑎᒌᖃᑦᑕᖅᑐᒍᑦ ᖃᐅᑕᒫᑦᑎᐊᖅ. 

 

ᐃᑉᐸᔅᓴᖅ ᐅᖃᓚᐅᕋᒪᐃᓛᒃ ᓄᑖᒥᒃ ᐊᖏᔪᖅᑳᖃᓕᕐᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᖅ 

ᓄᓇᓕᓐᓂ. ᐃᓛᒃ ᓄᓇᖃᖅᑐᓂᒃ ᐃᑲᔪᖅᑐᕈᒪᐃᓐᓇᖅᑕᕗᑦ ᑖᓐᓇ ᐃᓕᓐᓂᐊᕐᕕᒃ ᐱᓕᕆᕕᕗᓪᓗ ᐃᓕᓐᓂᐊᕐᕕᒻᒥ 

ᓇᐅᑎᖅᓱᐊᖃᐃᓐᓇᕐᓗᑕ ᖃᓄᖅ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᐃᓱᒫᓗᓐᓇᖅᑐᓂᒃ ᓴᖅᑭᑦᑐᖃᕌᖓᑦ 

ᑲᒪᒋᔭᐅᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᒋᒐᑦᑎᒍᑦ ᑖᒃᑯᐊ ᐃᒻᒪᖄ ᐊᖏᔪᖅᑳᖅ ᑕᐃᓐᓇᖃᐃ 

ᐃᖅᑲᓇᐃᔭᖃᑎᖃᙱᒻᒪᑦ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖃᑎᖃᙱᑦᑐᖅ ᑕᐃᖏᓐᓇᕐᒪᒍ ᑕᐃᓐᓇ ᐅᖃᖅᑏ, 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐱᓕᕆᑦᑎᐊᕋᓗᐊᕐᒪᖔᑕ ᐃᓕᓐᓂᐊᕐᕕᒻᒥ ᓇᐅᔮᑦ ᑑᒑᓕᒃ ᐃᓕᓐᓂᐊᕐᕕᒻᒥ 

ᐱᓕᕐᔭᐅᓂᐊᖅᑐᑦ ᑲᔪᓯᑦᑎᐊᖁᓪᓗᒋᑦ ᐸᕝᕕᓴᒃᑕᐅᖏᑦᑎᐊᕐᓗᑎᒃ ᓄᖅᑲᖅᑕᖏᓪᓗᑎᒃ ᑭᓯᐊᓂ ᐊᖏᔪᖅᑳᕆᔭᐅᔪᐃᑦ 

ᐃᓕᓐᓂᐊᖅᑏᓪᓗ ᐃᓱᒫᓘᑎᖃᕐᒪᑕ ᐃᓕᓐᓂᐊᖅᑎᑕᐅᑦᑎᐊᙱᓗᐊᕐᓂᖓᓂᒃ ᐃᓱᒫᓘᑎᖃᖅᑐᑦ ᐃᓕᓐᓂᐊᖅᑏᑦ 

ᓱᓕ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓐᓇᕐᓂᐊᕐᒪᖔᑕ ᑕᐃᒪᐃᑎᓪᓗᒍ.  

 

ᖃᓄᐃᓕᐅᕈᑎᖃᓕᖅᐸ ᒥᓂᔅᑕ ᑖᒃᑯᐊ ᐃᑲᔪᖅᑕᐅᒃᑲᓐᓂᖁᓪᓗᒋᑦ ᐃᓕᓐᓂᐊᕐᕕᒻᒥ ᖁᕝᕙᓯᓐᓂᖅᓴᒥᒃ 

ᐃᓕᓐᓂᐊᖅᑐᑦ ᑕᐃᒪᓐᓇ ᐃᓕᓐᓂᐊᕆᐊᖏᓐᓇᖁᓪᓗᒋᑦ ᐃᓕᓴᑦᑎᐊᕐᓗᑎᒡᓗ ᐊᒻᒪ ᐃᓕᓴᕆᔭᐅᔾᔪᑎᑖᕈᓐᓇᕐᓗᑎᒃ 

ᐃᓕᓐᓂᐊᕐᕕᒻᒥᓂᒃ ᐃᓕᓐᓂᐊᖅᑕᒥᓂᒃ ᐱᔭᕇᖅᓯᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑖᓐᓇ ᑲᑎᒪᔨ. 

ᓇᓗᓇᐃᖅᓯᔪᓐᓇᖅᑐᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᕿᒥᕐᕈᓇᒃᓯᒪᓕᕐᒪᑕ ᑖᒃᑯᓂᖓ ᐃᓕᓐᓂᐊᖅᑏᑦ 

ᐃᓕᓴᖅᑕᖏᑦ ᑭᓱᑯᑦᑎᐊᓂᒃ ᐃᓕᓐᓂᐊᕐᓂᖃᓕᕐᒪᖔᑦᑕ ᐊᒻᒪ ᖃᖓᒃᑯᑦ ᐱᔭᕇᖅᓯᓂᐊᕐᒪᖔᑕ ᐊᒻᒪᓗᑦᑕᐅᖅ 

ᐃᓕᓐᓂᐊᑎᐅᔪᑦ ᐊᖑᒻᒪᑎᖁᓪᓗᒋᑦ ᓇᐅᔮᓂᑦ ᑕᒪᒃᑯᓂᖓ ᐃᓕᓐᓂᐊᕇᕈᑕᐅᕙᓪᓕᐊᔪᓂᒃ ᐱᔭᕇᖅᓯᖃᑦᑕᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ−ᐃᓪᓗᓕᒑᕐᔪᒻᒧᓪᓗ, ᒥᔅᑕ 

ᓴᒻᒧᖅᑐᖅ.  

 

ᐊᐱᖅᑯᑦ 1112 - 6(2): ᒥᑦᑕᕝᕕᖁᑦᑎᑦᑕ ᐱᖁᑎᔾᔪᐊᕆᓲᖏᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐃᓪᓗᓕᒑᕐᔪᒻᒥᐅᑦ ᑲᖏᖅᖠᓂᕐᒥᐅᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᐱᖅᑯᑎᒋᓂᐊᖅᑕᕋ ᐅᖃᖅᑏ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᐅᓄᖅᑐᓂᒃ ᐊᐱᖅᑯᑎᖃᖃᑦᑕᓚᐅᕋᒪ ᑕᐃᒃᑯᓂᖓ ᑕᐃᔅᓱᒪᓂ ᒪᓕᒐᓕᐅᖅᑎᐅᑎᓪᓗᒍ 

ᐱᔾᔪᑎᒋᓪᓗᒍ ᒥᑦᑕᕐᕕᒻᒥ ᑲᖏᖅᖠᓂᕐᒥ, ᐃᒡᓗᓕᒑᕐᔪᒻᒥᓗ. ᑮᓇᐅᔭᓂᒃ ᑕᒪᒃᑯᓂᖓ ᓇᑉᐸᖅᑎᕆᔾᔪᑎᒃᓴᓂᒃ 

ᒥᑦᑕᕐᕕᒻᒥ ᐅᑕᖅᑭᕕᔅᓴᓕᐅᕐᓂᐊᖅᑎᓪᓗᒋᑦ ᓄᓇᓕᓐᓂ ᒫᓐᓇ ᒪᓕᒐᓕᐅᖅᑏᑦ ᑲᑎᒪᔨᖏᑦ ᓄᖅᑲᓚᐅᙱᓂᖏᓐᓂ.  

 

ᑭᖑᓪᓕᖅᐹᒥᒃ ᓴᖅᑭᑲᒃᑯ ᑖᓐᓇ ᒫᓐᓇᕋᑖᖑᓚᐅᖅᑐᖅ ᐅᑭᐊᔅᓵᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᒥᓂᔅᑕ ᐅᖃᓗᐊᖅᓯᒪᒻᒪᑦ 

ᒥᑦᑕᕐᕕᒻᒥ ᐅᑕᖅᑭᕕᒃ ᑕᐃᓐᓇ ᐃᒡᓗᓕᒑᕐᔪᒻᒦᑦᑐᖅ ᐃᒪᓐᓇ ᐅᖃᐅᓯᕆᔭᐅᓚᐅᕐᒪᑦ 2025 ᐱᔭᕇᖅᑕᐅᓚᐅᖅᑎᓐᓇᒍ 

ᐱᒋᐊᖅᑕᐅᓂᐊᕐᒪᒡᒎᖅ.  

 

ᐅᖃᖅᑏ, ᒫᓐᓇ ᕖᕝᕗᐊᓕ ᐃᓱᓕᓕᕐᒪᑦ 2025. ᒥᓂᔅᑕ ᑐᓂᓯᔪᓐᓇᖅᐹ ᑐᓴᒐᔅᓴᓂᒃ ᐅᓪᓗᒥ ᖃᖓᒃᑯᑦ ᑖᒃᑯᐊ 

ᐃᒡᓗᓕᒑᕐᔪᒻᒥ ᐊᑐᖅᑕᐅᒋᐊᓕᕐᓂᐊᕐᒪᖔᑕ ᑕᐃᓐᓇ ᐅᑕᖅᑭᕕᒃ ᒥᑦᑕᕐᕕᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᓴᓇᒋᐊᖃᖅᐸᑦᑐᑦ 

ᐅᓪᓗᖅᓯᐅᖅᑕᐅᓯᒪᓂᖓ ᐊᔾᔨᒌᑉᐸᖏᒻᒪᑕ ᑭᑐᑦ ᓄᑖᑦ ᓴᖅᑭᑦᑕᕌᖓᑕ ᓲᕐᓗᒃ ᐃᓪᓗᓕᒑᕐᔪᒻᒥ ᖁᕕᐊᓱᑉᐳᖓᓕ 

ᐃᑉᐸᔅᓴᐅᓚᐅᖅᑐᖅ ᑖᓐᓇ ᐃᓐᓄᑦᑕᐅᔪᓐᓇᖅᓯᓕᓚᐅᕐᒪᑦ ᑕᕝᕙ ᕖᕝᕗᐊᓕᐅᓕᕋᒥ ᒪᑐᐃᓛᕐᓂᖓᓂᒃ 

ᓂᕆᐅᑦᓯᐊᓕᖅᐳᖓᐅᒐᓗᐊᖅ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᖅᑐᖅ ᑕᒪᓐᓇ, ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ 

ᐃᒡᓗᓕᒑᕐᔪᒻᒥ ᒥᑦᑕᕐᕕᖓ ᓇᐃᓐᓂᖅᐹᖑᖃᑕᐅᒻᒪᑦ ᑭᕙᓪᓕᕐᒥ.  

 

ᑐᓴᐅᒪᓪᓗᖓᓗ 3,600-ᑐᐃᓐᓇᐅᒻᒪᑦ ᑕᑭᓂᖓ. 200-ᒥᒃ ᓇᐃᓐᓂᖅᓴᐅᓪᓗᓂ ᓇᐅᔮᑦ ᓴᓂᐊᓂ ᒥᑦᑕᕐᕕᖓᑕ. 

ᓇᐃᑦᑑᓂᖓᑕ ᒥᑦᑕᕐᕕᐅᑉ ᑖᓐᓇ ᐊᔾᔨᒌᑉᐸᙱᓚᑦ ᐅᓯᒍᓐᓇᖅᑎᒋᓂᖏᑦ ᑎᒻᒥᓲᑦ ᓄᓇᓕᒻᒧᑦ. ᐊᒻᒪᓗ ᑎᒻᒥᓲᑦ 

ᐊᖏᓂᖅᓴᑦ ᐊᑐᖅᑕᐅᒍᓐᓇᖏᓐᓂᖅᓴᐅᓪᓗᑎᒃ ᐅᓯᒍᓐᓇᓂᖅᓴᐅᒐᓗᐊᑦ ᐃᓄᓐᓂᒃ.  

 

ᑭᖑᓪᓕᕐᒥᒃ ᐅᖃᐅᓯᕆᒐᒃᑯ ᐅᑭᐊᔅᓵᖅ ᐃᔅᓯᕙᓂᖃᖅᑎᓪᓗᑕ ᒥᓂᔅᑕ ᐅᖃᕈᓐᓇᔪᙱᒻᒪᑦ ᓄᑖᒥᒃ ᑐᓴᕋᔅᓴᒥᒃ. 

ᖃᓄᐃᓕᐅᖅᑕᐅᓕᕐᒪᖔᖅ ᑮᓇᐅᔭᓂᒃ ᓇᕝᕚᕋᓱᒍᓐᓇᕐᓗᑎᒃ ᒥᑦᑕᕐᕕᐅᒃ ᑕᑭᓪᓕᒋᐊᖅᑕᐅᓂᔅᓴᖓᓄᑦ 

ᑐᓴᖅᑎᑦᓯᔪᓐᓇᖅᐸ ᒥᓂᔅᑕ ᑖᓐᓇ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᐊᓕᐊᓇᐃᕌᓗᖏᓛᒃ ᐱᔭᕇᖅᑕᐅᔪᐊᓐᓅᓕᕐᒪᑕ. ᐊᒻᒪᓗ ᐊᑐᖅᑕᐅᓂᐊᓕᖅᑎᓪᓗᒋᑦ. (ᑐᓵᔨᑎᒎᓕᖅᑐᖅ) ᑖᓐᓇ 

ᑕᑭᓪᓕᒋᐊᖅᑕᐅᒐᔭᕐᓂᖓᑕ ᒥᑦᑕᕐᕕᐅᑉ ᒪᓕᒐᓕᐅᖅᑏᑦ ᐊᐱᖅᓲᑎᖃᖃᑦᑕᖅᓯᒪᒻᒪᑕ ᑕᒪᑐᒪ ᒥᒃᓴᐅᔪᖅ, ᒫᓐᓇᐅᔪᕐᓕ 

ᐊᑭᑐᔫᑎᓄᑦ ᑮᓇᐅᔭᐃᑦ ᐱᑕᖃᙱᑕᐃᓐᓇᕐᒪᑦ ᓄᑖᒥᒃ ᐃᓛᒃ ᒥᑦᑕᕐᕕᒻᒧᑦ ᐊᑐᖅᑐᔅᓴᒥᒃ ᓄᓇᓕᑦᑎᓐᓂ. ᒫᓐᓇᐅᔪᖅ 

ᐅᖃᕈᓐᓇᙱᓚᖓ ᑕᑭᓪᓕᒋᐊᖅᑕᐅᔪᖃᕐᓂᐊᕐᒪᖔᖅ ᒥᑦᑕᕐᕕᒻᒥ.  

 

ᖃᐅᔨᒪᒐᓗᐊᖅᑐᖓ ᐱᓕᕆᕝᕕᕗᑦ ᖃᐅᔨᓴᖃᑦᑕᖅᓯᒪᔪᑦ ᓇᓕᖏᓐᓂᒃ ᓄᓇᓖᑦ ᐱᐊᓂᒃᑕᐅᒍᑎᒃ ᑕᕝᕙ 

ᐊᑭᑐᔫᑎᓄᑦ ᐸᕐᓇᐅᑕᐅᕙᓪᓕᐊᓕᕋᔭᕐᒪᑕ. ᑮᓇᐅᔭᕐᓂᓪᓗ ᕿᓄᐊᖃᕙᓪᓕᐊᓕᕐᓗᑎᒃ ᒐᕙᒪᑐᖃᒃᑯᓐᓂᒃ 

ᑕᐃᒪᐃᑦᓱᓐᓇᖁᓪᓗᒋᑦ ᓄᓇᓖᑦ. ᒫᓐᓇᐅᔪᕐᓕ ᐅᖃᕈᓐᓇᙱᓚᖓ ᐅᓪᓗᖅᓯᐅᑎᒥᓪᓘᓐᓃᑦ ᖃᖓᒃᑯᑦ 

ᑐᔅᓯᕋᐅᑕᐅᕙᓪᓕᐊᓕᕋᔭᕆᐊᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᑉᐸᒎᖅ ᑕᑯᓇᓛᕐᒪᒍ.  

 

ᐅᖃᖅᑏ, ᑲᖏᖅᖠᓂᕐᒥ ᐃᓪᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎᐅᓪᓗᖓ ᑎᒻᒥᓲᖅ ᑳᓪᒻ ᐃᐊᕐ-ᒃᑰᖃᑦᑕᕋᒪ ᐃᓪᓗᓕᒑᕐᔪᒻᒧᑦ 

ᑳᓪᒻ ᐃᐊᕐ-ᑯᑦ ᐊᒻᒪᓗ ᐃᖃᓗᓐᓄᑦ ᐃᑦᓯᕙᒋᐊᖃᓕᕌᖓᒪ ᑲᖏᖅᖠᓂᕐᒥ ᐃᖃᓗᓐᓄᑦ, ᑲᖏᖅᖠᓂᕐᒦᑎᓪᓗᖓ 

ᓄᓇᒃᑰᕈᑎ ᕿᒪᒋᐊᖃᖅᐸᒃᓱᒍ ᑕᐃᒫᒃ ᑐᓴᓕᓚᐅᖅᑕᕗᑦ ᑲᓇᐃᑎᐊᓐᑯᑦ ᓂᐅᕕᖅᑕᐅᓂᐅᔭᓕᕐᓂᖓ ᑳᓪᒻ ᐃᐊᕐ-

ᑯᓐᓂᑦ ᐱᖁᑎᖃᖅᑐᓂᒃ.  

 

ᒥᓂᔅᑕ ᐊᖏᕈᓐᓇᖅᐹ ᐱᖁᑎᖃᓕᖅᑐᓂᒃ ᐃᔅᓯᕙᖃᑎᒋᓗᒋᑦ ᓱᖅᑯᐃᖅᓯᒐᓱᓪᓗᑎᑦ ᒥᑦᑕᕐᕖᑦ ᐋᖅᑭᒋᐊᕆᐊᖃᖅᑐᑦ 

ᑭᕙᓪᓕᕐᒥ ᐃᓱᒪᒋᔭᐅᓗᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓲᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 1113 - 6(2): ᓄᓇᕗᑦ ᐃᒡᓗᓕᕆᔨᔾᔪᐊᒃᑯᑦ ᑎᒥᖓᑕ ᐊᐅᓚᑕᕆᓲᖏᑦ ᕿᑎᒻᒥᐅᓂᑦ (ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲᓪᓕ ᒥᓂᔅᑕᒧᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ. ᐅᖃᖅᑏ, ᒪᓕᒐᓕᐅᖅᑎᐅᓪᓗᓂ ᑭᒡᒐᑐᖅᓱᖓ ᓇᑦᓯᓕᖕᒧᑦ, 

ᐊᔭᐅᖅᑐᐃᖏᓐᓇᓲᑐᖃᐅᒐᒪ ᐃᒡᓗᓂᒃ ᑭᙳᖅᑕᐅᔪᓂᒃ ᑕᓗᕐᔪᐊᒥ ᑰᒑᕐᔪᒻᒥᓗ.  

 

ᐅᖃᖅᑏ, ᒥᓂᔅᑕ ᐊᐅᓚᔨᔪᔅᓴᐅᕗᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐅᖃᐅᓯᖃᔪᒻᒪᑕ ᓇᓗᓇᐃᕆᓪᓗᑎᒃ ᒪᐃ 2024-ᒥ ᐊᑎᓕᐅᖅᓯᒪᓕᕐᓂᕐᒥᓂᒃ ᑲᑐᔾᔨᖃᑎᖃᕐᓂᐊᖅᓱᑎᒃ ᐃᒪᐃᑦᑐᒧᑦ 

ᐅᖃᖅᓱᒋᑦ ᓄᑖᒥᒃ ᐱᓇᓱᐊᕈᑎᖃᕆᐊᓕᕐᓗᑎᒃ ᓄᓇᕗᒻᒧᑦ ᐊᖁᑎᐅᓂᐊᖅᑐᒧᑦ ᓇᒻᒥᓂᖃᖅᐸᓪᓕᐊᓂᕐᒧᑦ ᐃᒡᓗᒥᒃ.  

 

ᐅᑭᐊᒃᓵᖅ ᐃᒃᓯᕙᑎᓪᓗᑕ ᐅᖃᐅᓯᕆᒃᑲᓐᓂᓚᐅᕋᒃᑯ ᓄᑖᒥᒃ ᐊᔾᔨᐅᖏᑦᑐᒥᒃ ᐱᓕᕆᐊᒃᓴᐅᔪᓐᓇᖅᑐᑦ ᑕᒪᒃᑯᑎᒎᓇ 

ᐊᑐᐃᓐᓇᐅᖁᓪᓗᒋᑦ ᓄᓇᕘᓕᒫᒥᒃ ᓄᓇᖃᖅᑑᔪᓄᑦ. ᐊᕕᒃᑐᖅᓯᒪᔪᓂᒃ ᑐᑦᑕᕐᕕᖏᓐᓂᑑᙱᑦᑐᖅ. ᐅᖃᖅᑏ, ᒥᓂᔅᑕ 

ᐅᖃᕆᐊᕈᓐᓇᖅᐹ ᐅᓪᓗᖅᓯᐅᖅᑕᐅᓯᒪᔪᓂᒃ ᑕᒪᑐᒪᐅᑉ ᒥᔅᓵᓄᑦ ᐊᓯᖏᓐᓂᒃ ᓄᓇᓕᐅᔪᓂᒃ ᕿᑎᕐᒥᐅᓂᒃ ᑰᒑᕐᔪᒃ, 

ᐊᒻᒪ ᑕᓪᓗᕐᔪᐊᖅ ᐃᓱᒪᒋᖃᓯᐅᑎᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᒐᓗᐊᖅᐸᕋ ᐊᐱᖅᓱᕐᒪᑦ 

ᒪᓕᒐᓕᐅᖅᑎᐅᖃᑎᒐ.  

ᐅᖃᖅᑏ, ᓇᑉᐹᓂᖅᑲᐃ ᐊᖏᕈᑎᒋᓯᒪᔭᑦᑕ ᐱᓕᕆᖃᑎᖃᕆᐊᖃᕐᓂᕗᑦ ᐆᑦᑎᒋᔫᒻᒪᑦ ᑕᒪᓐᓇ ᐅᖃᖅᑏ. ᐱᐊᓂᒃᐸᑦ 

ᐆᑦᑑᑎᖃᕐᓂᕆᔭᕗᑦ ᓯᕗᒧᒐᓱᒋᐊᓛᕋᑉᑕ ᓇᐅᒃᑯᒃᑲᓐᓂᖅ ᖃᓄᖅᑑᕋᓱᔅᓱᑕ ᑲᑐᔾᔨᖃᑎᒌᓐᓂᐅᒍᓐᓇᖅᑐᓂᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᕿᑎᕐᒥᐅᓂᑑᙱᑦᑐᖅ ᓄᓇᕘᓗᑦᑖᒥ.  

 

ᑕᒪᒃᑯᐊ ᑭᒃᑯᑦ ᐃᓚᐅᒍᒪᓐᓂᕈᑎᒃ ᓇᒻᒥᓂᖃᖅᐸᓪᓕᐊᓂᕐᒧᑦ ᓄᓇᕗᒻᒥᐅᓂᒃ ᐱᓕᕆᖃᑎᖃᖅᐸᓪᓕᐊᒍᒪᕗᒍᑦ 

ᑎᒥᐅᔪᓂᒃ ᐱᓗᐊᖅᑐᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑲᑐᔾᔨᖃᑎᒋᔪᓐᓇᕐᓗᑎᒍᑦ ᐅᓄᕐᓂᖅᓴᐃᑦ 

ᓇᒻᒥᓂᖁᑎᖃᖅᑐᑦ ᖃᐅᔨᒪᒍᓐᓇᖅᓯᐊᖅᑐᓪᓗ ᐊᖏᕐᕋᕆᐊᒥᒃ ᐃᓱᒪᒋᓪᓗᒋᑦ.  

 

ᑖᓐᓇ ᐆᑦᑐᕋᐅᑎᐅᔪᖅ ᐱᐊᓂᑦᑕᐅᓂᖓ ᓂᕆᐅᒋᑦᓯᐊᖅᑕᕋ ᐱᓇᓱᒋᐊᕈᓐᓇᖅᓯᓛᓕᓛᕋᑦᑕ ᓄᓇᕘᓗᑦᑖᒥ 

ᓯᐊᕐᒪᒍᓐᓇᖅᔫᒥᓛᕐᒪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᓪᓗᓂ ᓇᑦᓯᓕᖕᒧᑦ ᐅᐱᒍᓱᑉᐳᖓ 

ᓂᕈᐊᖃᑕᐅᒍᓐᓇᓚᐅᕋᒪ ᒥᓕᐊᖏᓐᓃᑦᑐᓂᒃ ᐊᑭᑐᔫᑎᓄᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᓴᓇᔪᓐᓇᖁᓪᓗᒋᑦ 

ᑭᒃᑯᓕᒫᓄᑦ ᐃᒡᓗᔅᓴᐅᔪᓐᓇᖅᑐᓂᒃ ᕿᑎᕐᒥᐅᓂᒃ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂᒃ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᐅᖃᔪᒻᒪᑕ 

ᑐᓴᕋᔅᓴᖃᖅᓱᑎᒃ ᔮᓐᓄᐊᓕ 31, 2024 ᐊᑎᓕᐅᖅᑐᓚᐅᕐᓂᖓᓂᒃ 2024-ᒥ ᐊᕐᕌᒍᑕᒫᑦ ᑐᖅᑯᖅᑕᐅᕙᒃᑐᑦ 

ᓂᐅᕐᕕᕈᑎᐅᕙᑦᑐᓪᓗ ᐊᒻᒪᓗ ᐃᓪᓗᓕᐅᕈᑎᔅᓴᐅᒍᓐᓇᕐᓂᐊᓕᖅᑐᑦ ᐊᕐᕌᒍᒥ ᓄᑖᒥᒃ.  

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐸ ᖃᖓᒃᑯᑦ 2024-ᒥ ᑐᖅᑯᖅᑕᐅᓂᐊᖅᑐᑦ ᓂᐅᕕᕈᑎᓄᑦ ᐊᖏᕈᑎᐅᓂᐊᖅᑐᖅ 

ᓄᓇᕗᒻᒥ ᐃᓪᓗᓕᐅᖅᑎᒃᑯᓐᓂᒃ ᐊᒻᒪᓗ ᖃᑦᓯᑦ ᐃᒡᓗᐃᑦ ᐃᒡᓗᔅᓴᑦ ᓴᓇᔭᐅᕙᓪᓕᐊᓂᐊᕐᒪᖔᑕ ᑕᓗᕐᔪᐊᕐᒥ, 

ᑰᒑᕐᔪᒻᒥᓗ ᐊᕐᕌᒍᒋᓂᐊᖅᑕᑦᑕ ᓄᙳᐊᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓕ ᓄᓇᕗᑦ 3000 

ᑐᕌᖅᐸᓪᓕᐊᔅᓴᐃᓐᓇᕋᑦᑎᒍ ᐊᖏᖅᓯᒪᔭᕗᓪᓗ ᑎᑎᕋᖅᓯᒪᔪᑦ ᒪᓕᓪᓗᒋᑦ ᐊᐅᔭᖅ ᐱᒋᐊᖅᐸᓪᓕᐊᓂᐊᖅᓱᑕ 

ᐃᖅᑲᓇᐃᔮᖃᐃᓐᓇᕐᓂᐊᖅᓱᑕᓗ ᐃᓪᓗᔅᓴᐅᓂᐊᖅᑐᓂᒃ ᓄᓇᓕᓐᓂᑦ, ᑰᒑᕐᔪᒻᒥ ᑕᓗᕐᔪᐊᕐᒥᓪᓗ. 2026-ᒥᓗ ᐊᓯᖏᑦ 

ᓴᓇᒍᒫᕐᓂᐊᖅᓯᒪᒋᕗᒍᑦ ᓄᓇᕘᒥ, ᓄᓇᕗᑦ 3000-ᒧᑦ ᐃᓗᐊᓃᖃᓯᐅᑎᓯᒪᔪᓂᒃ ᓴᓇᔭᐅᔪᒫᕐᓂᐊᖅᑐᓄᑦ ᑕᒪᒃᑯᐊ 

ᓱᖁᓯᖅᓯᒪᙱᓚᑦ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑐᙵᓱᑦᑎᑦᑎᓛᕐᒪᑕ 2025 ᓄᓇᕗᒻᒥ ᑲᑎᒪᕐᔪᐊᕐᓂᖅ ᔫᓂᐅᓕᖅᐸᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐃᑲᔪᖅᑐᐃᖏᓐᓇᓲᑐᖃᐅᒐᒪ ᓄᓇᓖᑦ ᐃᒡᓗᓕᕆᔨᖏᓐᓂᒃ ᑕᓗᕐᔪᐊᕐᒥ 

ᑰᒑᕐᔪᒻᒥᓗ. ᐊᒻᒪ ᐅᓪᓗᒥᓪᓗ ᐅᐱᒋᕙᑦᓱᒋᑦ ᐃᖅᑲᓇᐃᔭᖅᑎᖏᑦ ᑲᑎᒪᔨᖁᑎᖏᓪᓗ.  

 

ᐅᖃᖅᑏ, ᐱᒻᒪᕆᐅᕗᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᓯᖏᓪᓗ ᐃᓚᐅᖃᑕᐅᔪᑦ ᐱᕕᖃᕈᓐᓇᑦᓯᐊᓛᕐᒪᑕ 

ᑐᓴᕐᕕᒋᔪᓐᓇᕐᓗᒋᑦ ᓄᓇᓕᖁᑎᓐᓂᑦ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓚᐅᑎᑦᓯᓛᕐᓂᖏᓐᓂᒃ ᑰᒑᕐᔪᒻᒥᐅᓂᒃ 

ᑕᓗᕐᔪᐊᕐᒥᓗ ᐃᓪᓗᓕᕆᔨᖁᑎᖏᓐᓂᒃ ᓄᓇᕗᑦ ᐃᓪᓗᓕᕆᓂᕐᒧᑦ ᑲᑎᒪᕐᔪᐊᕐᓂᐅᓛᖅᑐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᓪᓗᒍ ᐊᐱᖅᑯᑎᖓ ᐱᕕᖃᕈᑎᒋᓪᓗᒍ. 

ᐃᓗᓕᒃᑲᓐᓂᖏᑦ ᐃᓪᓗᓕᐅᖅᑕᐅᔪᒫᕐᓂᐊᖅᑐᑦ ᓯᑕᒪᑦ 2027 ᑰᒑᕐᔪᒻᒥ ᐊᒻᒪ ᐊᕙᑎᓂᒃ 2027-ᒥ ᑕᓗᕐᔪᐊᕐᒥ. 

 

ᑕᒪᒃᑯᐊᓗ ᑐᙵᓱᑦᑎᑦᑎᓂᕗᑦ ᑲᑎᒪᔾᔪᐊᑎᑦᑎᓂᔅᓴᕗᑦ ᐃᓗᓪᓕᕆᔨᕐᔪᐊᒃᑯᑦ ᑐᙵᓱᑦᑎᑦᑎᒍᒫᖅᐳᑦ ᓄᓇᓖᑦ 

ᐃᓪᓗᓕᕆᔨᖁᑎᖏᓐᓄᑦ. ᐃᓚᐅᓂᐊᕐᒪᖔᕐᒥᒃ ᖃᓄᑭᐊᖅ ᐃᓱᒪᖅᓲᑎᒋᓂᐊᖅᑕᖓᑦ ᑖᒃᑯᐊ ᑲᑎᒪᔨᖏᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1114 - 6(2): ᐃᓱᒪᓕᕆᔾᔪᓯᓄᑦ ᐃᓱᒫᓘᑕᐅᔪᑦ (ᖃᐃᓐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᐅᖃᐅᓯᕆᖃᑦᑕᖅᓯᒪᔭᕋ ᐃᓱᒪᓕᕆᓂᖅ 

ᐅᑭᐊᒃᓵᖅ ᐃᔅᓯᕙᓂᖃᖅᑎᓪᓗᑕ ᒥᓂᔅᑕ ᐊᐱᕆᔪᒐᒃᑯᑦ ᐅᓄᖅᓯᒋᐊᖅᓯᒪᒻᒪᖔᑕ ᐃᓚᙵᕆᐊᖅᓯᒪᒻᒪᖔᑕᓘᓐᓃᑦ 

ᐃᓱᒪᓕᕆᓂᕐᒨᖓᔪᑦ. ᒥᓂᔅᑕ ᐅᖃᔪᒻᒪᑦ ᐅᓄᖅᓯᒋᐊᖅᓯᒪᔪᐃᒡᒎᖅ ᓄᓇᕘᓗᑦᑖᒥ ᐅᑭᐊᔅᓵᖅ ᐃᔅᓯᕙᑎᓪᓗᑕ.  

 

ᑕᕝᕙᓕ, ᐅᖃᖅᑏ, ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᕆᒋᐊᖅᓯᒪᕙᑦ ᐃᓱᒪᓕᕆᓂᖅ ᐱᓪᓗᒍ ᖃᑦᓯᐅᓂᖏᑦ 

ᓴᖅᑭᐸᑦᑐᑦ ᐃᓱᒪᓕᕆᓂᖅ ᐱᓪᓗᒍ ᓄᓇᕘᒥ? 

 

ᖃᓄᖅ ᐋᓐᓂᐊᖅᑐᓕᕆᔨᒃᑯᑦ ᑲᒥᒋᕙᓪᓕᐊᕙᐅᒃ ᑕᒪᓐᓇ ᖃᓄᖅᑑᕈᑎᒋᕙᓪᓕᐊᓗᓂᐅᒃ ᐃᓱᒪᓕᕆᓂᖅ? ᖃᓄᖅ 

ᐸᕐᓇᐅᑎᖃᖅᐸᓪᓕᐊᓯᒪᕙᑦ ᑖᒃᑯᐊ ᐅᓄᖅᓯᕙᓪᓕᐊᓯᒪᓂᖏᑦ ᐃᓱᒪᔮᖅᐸᑦᑐᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᑦ.   

 

ᐊᖓᔪᖅᑳᖅ ᐋᕐᓗᒃ ᒪᐃᑦ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᑐᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᓯᒃᓴᖃᕐᕕᒋᒻᒪᒍ 

ᑕᒪᓐᓇ. ᑕᐃᒃᑯᐊᓗ ᐃᓚᐃᓵᓚᐅᖅᑐᑦ ᐃᖅᑲᐅᒪᑉᓗᒋᑦ ᓇᓪᓕᒋᑦᓱᒋᓪᓗ ᑕᒪᑉᑕ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᑕᐅᓯᐅᙱᑦᑐᓂᒃ ᐅᖃᐅᓯᖃᖅᐸᓪᓕᐊᓲᖑᒐᑦᑕ ᐃᓱᒪᓕᕆᓂᖅ ᓴᙵᑦᑎᕙᓪᓕᐊᒐᓱᔅᓱᑎᒍ ᐊᑕᐅᓯᐅᙱᑦᑐᑦ.  

 

ᑕᑯᕙᓪᓕᐊᔅᓴᐃᓐᓇᕋᑦᑕ ᐃᓄᐃᑦ ᐃᓱᒪᓕᕆᔪᓐᓇᖅᓯᕙᓪᓕᐊᔪᑦ ᓄᓇᕘᒥ. ᑖᓐᓇ ᖁᕕᐊᓇᖅᑑᓪᓗᓂ ᐅᕙᑦᑎᓐᓄᑦ 

ᑕᒫᓂᖃᐃ 42-ᖑᓕᖅᐳᑦ ᐃᓄᐃᑦ ᐃᓱᒪᓕᕆᔨᐅᓯᓐᓈᕈᓐᓇᓕᖅᑐᑦ ᓴᓂᕋᔭᒻᒥᓗ ᐊᑕᐅᓯᕐᒥᒃ ᐱᑕᖃᖅᑐᓂ. ᐊᒻᒪᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᑦᓴᐃᓇᖅᓱᑕ ᒫᓐᓇ ᐊᑐᓕᖅᑎᕙᓪᓕᐊᓕᕐᒥᔭᕗᑦ ᐃᒻᒥᓃᖅᑕᐃᓕᕐᓂᕐᒧᑦ ᐸᕐᓇᐅᑎᒃ, 

ᐃᓅᓯᕗᑦ ᐊᓐᓂᓇᖅᑑᓛᖅᑐᖅ ᐊᕐᕌᓂ ᓴᖅᑭᔪᔭᕗᑦ ᑲᑐᔾᔨᖃᑎᒋᔭᕗᑦ ᐃᓚᒋᓪᓗᑎᒍᑦ.  

 

ᓴᖅᑮᕙᓪᓕᐊᔅᓱᑕᓗ ᐃᕕᖅᑎᕙᓪᓕᐊᑦᓱᑎᒍ ᓇᐅᑦᓯᖅᑐᕈᑎᕗᑦ ᐃᒻᒥᓃᖅᐸᑦᑐᑦ ᐱᓪᓗᒋᑦ, ᖃᓄᖅᑑᕈᑎᐅᓯᓐᓇᕐᒪᑦ 

ᐃᕕᖅᑐᖅᑕᐅᕙᓪᓕᐊᔪᖅ ᕿᑎᕐᒥᐅᓂ ᕿᑭᖅᑖᓗᒻᒥᓪᓗ ᓄᓇᓖᑦ ᐃᓚᐅᑎᑕᐅᕙᓪᓕᐊᓪᓗᑎᒃ ᑭᐊᕙᓪᓕᕐᒧᓪᓗ.  

 

ᐊᒻᒪᓗ ᑭᖑᓪᓕᖅᐹᒥᒃ ᐅᖃᖅᑏ, ᐱᓕᕆᕙᓪᓕᐊᒻᒥᔪᒍᑦ ᐊᑐᓕᖅᑎᐸᓪᓕᐊᒐᑉᑎᒍᑦ ᐃᓱᒪᓕᕆᓂᕐᒧᑦ ᓄᑖᖅ ᐱᖁᔭᖅ, 

ᑖᒃᑯᐊ ᑲᑎᒪᔩᑦ ᑲᑎᒪᔨᐅᓂᐊᖅᑐᑦ ᐃᓱᒪᓕᕆᔩᑦ ᒪᓕᒐᓕᕆᔩᑦ ᓄᓇᖃᖅᑑᔪᓪᓗ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ 

ᐅᖃᖅᑎᐅᔪᑦ. ᖁᕕᐊᓱᑉᐳᖓ ᐅᖃᕆᐊᒥᒃ ᓯᕗᓕᐅᖅᑎᐅᖃᑎᒃᑲ ᑎᒃᑯᐊᖅᓯᓵᓚᐅᕐᒪᑕ ᑲᑎᒪᔨᐅᓂᐊᖅᓂᐊᖅᑐᓂᒃ. 

ᑕᐃᒪ ᐱᓕᒻᒪᔅᓴᖅᑕᐅᕙᓪᓕᐊᓂᐊᓕᖅᐳᑦ ᐃᓕᓐᓂᐊᖅᑎᑕᐅᓗᑎᒃ ᑖᒃᑯᐊ ᑲᑎᒪᔩᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᖃᐃᕐᓂᖅ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᓈᓴᐅᑎᓂᒃ ᑕᑯᑎᑦᑎᒐᕕᑦ ᑕᒪᒃᑯᓇᙵᑦ ᑭᒡᒐᖅᑐᖅᑕᕗᑦ 

ᐱᔾᔪᑎᒋᓪᓗᒋᑦ ᑕᒪᓐᓇ ᐊᒃᓱᕈᕐᓇᖃᑦᑕᕐᒪᑦ ᐊᖏᔪᖅᑳᖑᔪᓄᑦ ᓄᓇᓕᓐᓄᑦ, ᐃᓗᐊᖅᓴᐃᔨᓄᑦ ᐃᓕᓴᐃᔨᓄᑦ. 

 

ᐊᒻᒪᓗ ᑖᓐᓇ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᕝᕙᓂ ᒥᓂᔅᑕᐅᑉ ᓇᓗᓇᐃᔭᐅᑎᖏᓐᓂᒃ ᐅᖃᖅᑲᐅᒻᒪᑦ 

ᑖᓐᓇᓕ ᑕᐃᒪ ᑖᒃᑯᐊ ᑕᑯᓪᓗᒋᑦ ᐃᓕᓐᓂᐊᕐᕖᑦ ᐊᑦᑕᕐᓇᕆᐊᖃᙱᒻᒪᑕ ᐊᖏᕐᕋᕗᓪᓗ ᐃᖅᑲᓇᐃᔭᕐᕕᒻᒥᓗ 

ᓇᒥᑐᐃᓐᓇᑦᑎᐊᕐᓗ ᐊᒻᒪ ᑐᙵᓇᕐᓂᖅ ᐱᑕᖃᕆᐊᖃᕐᒪᑦ ᑕᒪᓐᓇ ᐃᓅᓯᖃᑦᑎᐊᕐᓂᖅ ᐊᒻᒪᓗ ᑕᒪᓐᓇ 

ᐱᔨᑦᑎᕋᑦᑎᐊᕐᓂᖅ ᐱᑕᖃᕆᐊᖃᕐᓂᖓᓄᑦ.  

 

ᑕᐃᒪᓕ ᒥᓂᔅᑕ ᐊᐱᕆᔪᒪᓕᕆᕙᕋ, ᑕᐃᒪᓗ ᐅᖃᖅᑲᐅᑎᓪᓗᒍ ᐃᒡᓗᓕᒻᒥᒡᒎᖅ ᑕᐃᒪ ᐃᖅᑲᓇᐃᔭᖅᑎᖃᙱᒻᒪᑕ 

ᓱᓕ. ᑕᒪᓐᓇᖃᐃ ᑐᐊᕕᕐᓇᖅᑎᒍᓐᓇᖅᐱᐅᒃ ᑕᑉᐱᑲᓂ ᐅᖃᖅᑲᐅᑎᓪᓗᑎᑦ ᑖᒃᑯᐊ ᐃᓄᐃᑦ ᐃᓅᓯᓕᕆᓂᖏᑦ 

ᐱᔨᑦᑎᕋᕐᓂᕐᒧᑦ ᐅᖃᖅᑲᐅᑎᓪᓗᑎᑦ ᑕᒪᓐᓇ ᐃᒡᓗᓕᒻᒥᑦ ᐅᖃᓵᕐᒥᒐᕕᒃ ᑕᒪᓐᓇ ᐅᖃᐅᓯᕆᖅᑲᐅᔭᓐᓂᒃ 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᒃ.  

 

ᑖᓐᓇᖃᐃ ᑐᐊᕕᐊᕆᔪᓐᓇᖅᐱᐅᒃ ᐃᒡᓗᓕᒻᒧᑦ ᑕᒻᒪᓐᓇ ᐃᖅᑲᓇᐃᔮᒃᓴᖅ ᓴᖅᑭᑕᐅᑎᓪᓗᒍ ᖃᓄᑎᒋᒃ 

ᐱᓕᕆᓯᒪᓕᕐᒪᖔᔅᓯᓘᓐᓃᑦ ᓇᓗᓇᐃᔭᕈᓐᓇᕈᕕᑦ ᑕᕝᕗᖓ ᐃᒡᓗᕐᔪᐊᕐᒧᑦ, ᖃᖓ ᓴᖅᑭᒍᓐᓇᕐᓂᐊᕐᒪᖔᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᑖᓐᓇ ᐃᒡᓗᓕᒻᒥ ᐱᓕᕆᐊᒃᓴᖅ ᐊᑐᐃᓐᓇᐅᔫᒐᓗᐊᖅ 

ᑐᑭᓯᐅᒪᔭᒃᑯᑦ. ᑭᓯᐊᓂ ᖃᐅᔨᒋᐊᒃᑲᓐᓂᕐᓂᐊᖅᐳᖓ ᖃᖓ ᐅᒃᑯᐃᖔᖏᓐᓂᖓᓂᒃ ᐅᕝᕙᓘᓐᓃᑦ 

ᐱᔫᒥᓵᕈᑎᒃᓴᖓᓂᒃ ᖃᖓ ᑐᓴᕈᑎᑎᒍᑦ ᓴᖅᑮᓚᐅᕐᒪᖔᑖ ᐅᕝᕙᓘᓐᓃᑦ ᓴᖅᑮᓂᐊᕐᒪᖔᑉᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓱᒪᓕᕆᓂᖅ ᐅᐃᕆᓯᒪᓂᕐᒧᓪᓗ ᑐᕌᖓᔪᖅ ᑕᐃᓐᓇ ᐃᖅᑲᓇᐃᔭᖅᑎ 

ᐃᓕᓐᓂᐊᑎᐊᖅᑎᑕᐅᔭᕆᐊᓕᒃ ᐱᓕᒻᒪᔅᓴᖅᑕᐅᓗᓂᓗ. ᓄᓇᕗᒻᒥᐅᑕᓂᒃ ᑕᒪᒃᑯᓄᖓ ᐃᖅᑲᓇᐃᔮᓄᑦ 

ᐃᓕᓯᕙᓪᓕᐊᓕᕌᖓᑕ ᐱᔭᔅᓴᖅᑖᖅᑎᑕᐅᕙᒃᐳᑦ ᑕᖃᓗᐊᖁᓇᒋᑦ. ᐱᕐᔪᐊᕐᒪᕆᐊᓘᒻᒪᑕ ᓄᓇᕗᒻᒥᐅᑦ ᐊᒻᒪᓗ 

ᖁᕕᐊᓱᑦᑐᒍᑦ ᐃᓄᐃᑦ ᐅᓄᖅᓯᕙᓪᓕᐊᒻᒪᑕ ᐃᓱᒪᓕᕐᓂᕐᒥᒃ ᐱᓕᕆᐊᓖᑦ.  

 

ᐊᒻᒪ ᐱᔭᕐᓂᙱᑦᑎᑐᒡᒍᑎᑕᖃᐅᕆᓪᓗᓂ ᓲᕐᓗ ᑎᑎᕋᕐᕕᑖᕈᓐᓇᐃᓪᓕᓂᖅ ᐃᒡᓗᓕᕆᓂᖅ ᐊᒻᒪᓗ 

ᐃᖅᑲᓇᐃᔭᖅᑐᓕᕆᓂᐅᑉ ᐃᓗᐊᓂ ᐃᑲᔪᖅᑐᖅᑕᐅᓗᑎᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐅᖁᒪᐃᔅᓴᖅᑐᕈᓘᓕᖃᑦᑕᕐᒪᑕ 

ᐃᖅᑲᓇᐃᔮᒥᓂᒃ ᐱᓪᓗᒍ. ᑕᐃᒪᓐᓇ ᑲᒪᒋᔭᐅᑦᑎᐊᕆᐊᓖᑦ ᐅᖁᒪᐃᑦᑐᓂᒃ ᐱᓕᕆᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒥᓱᐃᑦ ᐊᑦᑐᖅᑕᐅᓲᖑᒻᒪᑕ ᑕᒪᑐᒪᑉ ᑕᒪᑐᒧᖓ. ᑕᒪᓐᓇᓗ 

ᐊᒃᓱᕈᕐᓇᖅᐸᒃᖢᓂ ᕿᒃᓵᕐᓇᖅᑐᒧᑦ ᑎᑭᖁᓇᒋᑦ ᑭᓯᐊᓂ ᑎᑭᖃᑦᑕᕐᒪᑕ ᐊᖓᔪᖅᑳᖑᔪᓪᓗ 

ᐃᓗᖏᖅᓱᓪᓚᕆᓕᕌᖓᒥᒃ ᑭᓇᒧᑦᑐᖅ ᐃᑲᔪᖅᑕᐅᓚᐅᖅᑕ ᑕᒪᒃᑯᐊ ᓄᓇᓕᕋᓛᖑᓂᖅᓴᐅᔪᑎᒍᑦ ᓇᒧᑦ 

ᐅᐸᕝᕕᒃᓴᖃᓗᐊᖃᑦᑕᙱᑎᓪᓗᒋᑦ ᐃᓗᐊᖅᓴᐃᔨ ᑖᓐᓇ ᐃᓱᒪᓕᕆᓂᕐᒧᑦ ᐃᓗᐊᖅᓴᐃᔨᐅᔪᖅ ᐃ, 

ᖃᓪᓗᓈᖑᖃᑦᑕᖅᑎᓪᓗᒍ ᑕᒪᒃᑯᐊᑦᑕᐅᖅ ᐃᓄᐃᑦ ᐃᓅᓯᓕᕆᔭᐅᔪᒪᖃᑦᑕᕐᒥᒻᒪᑕ ᐃᓄᒻᒧᑦ.  

 

ᐱᔾᔪᑎᒋᓪᓗᒍ ᐃᓕᖅᑯᓯᕗᑦ ᐱᖅᑯᓯᕗᑦ ᐊᔾᔨᒋᔭᐅᙱᒻᒪᑦ ᑕᒫᓂ. ᐆᑦᑑᑎᒋᓗᒍ ᑕᐅᓇᙶᖅᑐᐃᑦ ᖃᓪᓗᓈᑦ ᒪᐅᖓ 

ᑎᑭᓲᖑᕗᑦ ᐃᓕᖅᑯᓯᑦᑎᓐᓂᒃ ᖃᐅᔨᒪᓇᑎᒃ ᐊᒻᒪ ᐅᕙᒍᑦ ᐃᓕᖅᑯᓯᐊᓂᒃ ᖃᐅᔨᒪᙱᒃᑭᓪᓗᑕ. ᑕᐃᒪᓕᖃᐃ ᑖᓐᓇ 

ᒥᓂᔅᑕ ᐊᖏᖃᑎᒋᔪᓐᓇᖅᐹᖓ ᑕᐃᒪ ᑕᒪᒃᑯᐊ ᐃᓕᓐᓂᐊᕐᕕᒻᒥ ᐃᓅᓯᓕᕆᔨᐅᖃᑦᑕᕐᒥᔪᐃᑦ ᐊᒻᒪ ᑕᒪᒃᑯᐊ 

ᐃᓱᒪᓕᕆᔨᐅᖃᑦᑕᖅᑐᐃᑦ ᐃᓗᐊᖅᓴᐃᔩᑦ ᐋᓐᓂᐊᕐᕕᒻᒥ ᖃᓄᕐᓕ ᑕᐃᒪ ᑕᒪᒃᑯᐊ ᐃᑲᔪᖅᑎᒌᖃᑎᒋᔪᓐᓇᖅᐸᑦ ᑖᓐᓇ 

ᐃᓱᒪᓕᕆᓂᖅ ᐱᔾᔪᑎᒋᓪᓗᒍ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖃᑎᒋᔪᓐᓇᕈᓂᖓ ᒥᓂᔅᑕᐅᑉ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓪᓗ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐃᓅᓯᓕᕆᔨᖏᑦ 

ᐃᓱᒪᓕᕆᔨᖏᓪᓗ ᑖᒃᑯᐊ ᐅᖃᖅᑲᐅᒐᕕᑦ ᐄ’, ᑕᐃᒪ ᐃᓅᓯᓕᕆᓂᖓᑦ ᑖᒃᑯᐊ ᑕᑯᒋᐊᖅᑕᐅᔪᓐᓇᕐᓂᐊᖅᑐᖅ 

ᑕᐃᒪᓐᓇᖃᐃ ᑖᒃᑯᐊ ᐃᖅᑲᓇᐃᔭᖃᑎᒌᒍᓐᓇᖅᐸᐃᑦ ᐅᓐᓃᑦ ᐊᕕᒃᓯᒪᒐᓗᐊᖅᑎᓪᓗᒋᑦ ᑕᐃᑲᙵᑦ 

ᐃᓕᓐᓂᐊᕐᕕᒻᒦᙶᖅᑐᑦ ᑖᒃᑯᐊ ᐳᖅᑐᓂᖅᓴᐃᑦ ᐱᔾᔪᑎᒋᓪᓗᒋᑦ.  

 

ᑕᐃᓐᓇ ᒪᑯᒃᑐᑯᓘᓚᐅᕐᒪᑦ ᑕᑉᐱᑲᓂ ᐃᒡᓗᓕᒻᒥᑦ ᐃᓅᓯᖓᓂ ᐊᓯᐅᔨᔪᖅ ᑕᐃᒪ ᐊᒃᓱᕈᖅᑐᐃᑦ ᐊᖏᖅᑳᖑᔪᑦ. 

ᐊᖏᖃᑎᒋᔪᓐᓇᖅᐹᖔ ᒥᓂᔅᑕᐅᑉ ᖃᓄᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓪᓗ ᐋᓐᓂᐊᖅᑕᐃᓕᓕᕆᔨᒃᑯᓪᓗ ᑕᒪᓐᓇ 

ᐱᑦᑎᐊᖃᑦᑕᐅᑎᖃᑦᑕᖏᓐᓂᖅ ᐊᒻᒪ ᐃᓱᒪᒃᑯᑦ ᐊᒃᓱᕈᓗᐊᕐᓂᖅ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᔪᓐᓇᕋᔭᕐᒪᖔᔅᓯ 

ᑕᕝᕗᖓ ᑕᕝᕙ ᑖᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐄ’, ᐊᖏᖅᐳᖓ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓛᒃ ᒐᕙᒪᒃᑯᑦ ᐱᓕᕆᕕᓐᓃᙶᖅᑐᓂᒃ ᒪᓕᒐᖅᑕᖃᕐᒪᑦ ᑖᒃᑯᐊ ᒐᕙᒪᒃᑯᑦ 

ᐱᓕᕆᕕᖏᑦ ᓲᕐᓗᒃ ᐆᑦᑐᑎᒋᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᐃᖅᑲᓇᐃᔭᖃᑎᒋᓪᓗᑎᒃ ᓲᕐᓗᒃ ᖃᓄᐃᑦᑐᖃᕌᖓᑦ ᑖᒃᑯᐊ ᑲᑎᓪᓗᑎᒃ ᐱᓕᕆᖃᑎᒌᖃᑦᑕᕐᓗᑎᒃ 

ᐃᒻᒥᓃᖅᑐᖃᕐᓂᐅᓴᖅᑰᔨᑉᐸᑦ ᐅᓗᕆᐊᓇᖅᑐᒦᑦᑐᖃᖅᐸᓪᓘᓐᓃᑦ.  

 

ᐋᓐᓂᐊᓲᖅᑏᑦ ᑕᐃᒃᑯᐊ ᐃᓕᓐᓂᐊᖅᑎᑕᐅᔪᐃᓐᓇᐅᖃᑦᑕᖅᑐᑦ ᐊᒻᒪᓗ ᐊᕐᕌᒍᑕᒫᑦ 

ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᖅᑐᑎᒃ ᓄᓇᕗᑦ ᒥᒃᓵᓄᑦ. ᐱᓕᒻᒪᒃᓴᐃᓂᖅ ᑕᒪᓐᓇ ᑲᔪᓰᓇᖃᑦᑕᖅᑐᖅ ᐱᓕᕆᕕᑦᑎᒍᑦ, 

1000-ᖏᓐᓃᓕᖅᑐᖅᑲᐃ ᑕᐃᒃᑯᐊ ᐃᓕᓐᓂᐊᖅᑎᑕᐅᓚᐅᖅᑐᑦ ᑕᒪᓐᓇ ᐱᒋᐊᖅᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 1115 - 6(2): ᖁᑦᑎᒋᐊᖅᑕᐅᓂᐊ ᑮᓇᐅᔭᓕᐊᕆᓲᖏᑦ ᐸᐃᕆᔩᑦ ᑲᒪᓲᑦ ᓱᕈᓯᑦᑎᓐᓂᒃ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᒻᒥᐅᑦ ᑕᕝᕙᐅᕗᑏᖅᐸᒃᑲ ᐊᒻᒪ ᐳᓛᖅᑐᐃᑦ ᑐᙵᓱᑦᑎᐊᕐᓕᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖅᑎᓐᓂᐊᖅᑕᕋ ᐊᐱᖅᑯᑎᒐ. ᐅᖃᖅᑏ, 

ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ ᐸᐃᕆᕖᑦ ᑮᓇᐅᔾᔭᒃᓵᖏᑦ ᐊᑭᑦᑐᕆᐊᖅᑕᐅᓂᐊᖅᑐᑦ 7.5-

ᐳᓴᓐᑎᓂᒃ. ᐅᓇ ᐃᓱᒫᓘᑎᒋᒐᒃᑯ ᐅᓄᖅᑐᑦ ᐸᐃᕆᕖᑦ ᑮᓇᐅᔭᑭᒃᓴᐃᓐᓇᐅᔭᕐᒪᑕ ᐊᒻᒪᓗ ᑖᒃᑯᓂᖓ ᓄᑖᓂᒃ 

ᐊᑭᑦᑐᕆᐊᕐᓂᕐᓂᒃ ᑮᓐᓇᐅᔾᔭᒃᓵᓂᒃ ᐊᑭᓖᔪᓐᓇᔾᔮᖏᒃᖢᑎᒃ ᐊᐃᐳᕈ 1, 2025-ᖑᓕᖅᐸᑦ.  

 

ᓇᓗᓇᐃᖅᓯᔪᓐᓇᖅᐹ ᑖᓐᓇ ᒥᓂᔅᑕᕆᔭᐅᔪᖅ ᖃᓄᐃᑦᑐᓂᒃ ᐸᕐᓇᐅᓯᐅᖅᑕᐅᓯᒪᒻᒪᖔᑦ ᑮᓇᐅᔾᔭᒃᓵᖏᑦ 

ᐊᑭᑦᑐᕆᐊᖅᑎᑕᐅᓂᐊᖅᑎᓪᓗᒋᑦ ᑲᑎᒪᔨᓄᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᕐᓂᐊᖅᐹ ᖃᑦᓯᑦ ᒐᕙᒪᒃᑯᑦ 

ᐱᓕᕆᕕᖏᑦ ᓂᓪᓕᐅᑎᖃᖅᓯᒪᒻᒪᖔᑦ ᐊᑭᑦᑐᕆᐊᓂᖅ ᖃᓄᖅ ᐋᖅᑭᒃᓯᒪᓂᐊᕐᒪᖔᑦ ᐸᐃᕆᕖᑦ ᐱᓪᓗᒋᑦ 

ᓄᓇᕗᒦᑦᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᒫᓐᓇ ᐸᐃᕆᕕᓐᓄᑦ ᐃᓕᓐᓂᐊᕆᐅᖅᓴᕐᓂᕐᒧᓪᓗ ᑐᕌᖓᔪᑦ ᑖᒃᑯᐊ ᐃᑲᔪᖅᓱᖅᐸᕗᑦ ᑕᐃᒃᑯᐊᓗ ᐃᖅᑲᓇᐃᔭᖅᑏᑦ 

ᐃᓚᐅᖏᓐᓇᖁᓪᓗᒋᑦ.  

 

2024-2025 ᑮᓇᐅᔾᔭᔅᓵᖏᑦ $3.1-ᒥᓕᐊᓐᒧᑦ ᐋᖅᑭᒃᑕᐅᓯᒪᒻᒪᑕ ᐊᒻᒪ ᐱᔪᒥᓵᕈᑎᓂᒃ ᐃᓚᓯᒪᔭᕗᑦ ᑕᐃᒃᑯᐊ 

ᐃᓕᓴᕆᐅᖅᓴᓂᕐᒧᑦ ᐃᖅᑲᓇᐃᔭᖅᑐᑦ, ᑕᐃᒃᑯᐊᓗ ᐊᒃᑐᖅᑕᐅᓂᐊᖅᑐᑦ ᓲᕐᓗ ᑮᓇᐅᔾᔭᒃᓴᖏᑦᑐᑦ ᐸᐃᕆᕖᑦ. 

ᖁᔭᓐᓇᒦᒃ, ᐅᖃᖅᑏ. 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

30 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕙᓱᑦᑐᖓ ᑕᐃᒃᑯᐊ 

ᓚᐃᓴᖃᖅᑐᑦ ᐸᐃᕆᕖᑦ ᑖᒃᑯᓇᙵᑦ ᑮᓇᐅᔭᓂᒃ ᐆᑐᕈᓐᓇᕐᓂᐊᕐᒪᑕ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᓂᖏᑦ 

ᐊᙳᑎᒍᓐᓇᕐᓂᐊᕐᒪᑕ ᑕᐃᒃᑯᓄᖓ ᐊᑭᑦᑐᕆᐊᖅᑐᓄᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ ᐱᕕᑐᔪᕈᓗᒃ ᑲᑎᖅᓱᐃᓇᓱᒃᖢᓂᒃ ᐸᐃᑉᐹᓕᒫᓂᒃ ᐊᑐᕆᐊᓕᓐᓂᒃ ᐊᒻᒪᓗ 

ᐱᕕᖃᒃᑲᓐᓂᕆᐊᖃᖅᖢᑎᒃ ᕿᒥᕐᕈᓇᒃᑕᐅᔭᕆᐊᖃᕐᒪᑕ ᐊᖏᖅᑕᐅᓗᑎᒃᓗ ᑕᒻᒪᒃᑯᐊ ᑐᒃᓯᕋᐅᓯᐊᕆᔭᐅᔪᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐴᖅ ᑖᒃᑯᐊ ᐃᖅᑲᓇᐃᔭᖅᑎᖃᑲᐃᓐᓇᒃᑲᓐᓂᑲᐃᓐᓇᖁᓪᓗᒋᑦ ᑕᒪᓐᓇ 

ᐊᑭᑦᑐᕆᐊᕐᓂᐅᔪᖅ ᐊᖏᖅᑕᐅᓂᐊᖅᑎᓪᓗᒍ ᐄᐳᕈᓪ 1 ᑐᖔᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇᖅ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐃᖅᑲᓇᐃᔭᖅᑏᑦ ᐃᑲᔪᖅᓲᑏᓪᓗ ᐱᓪᓗᒋᑦ, ᑮᓇᐅᔭᖁᑎᖃᖅᑐᒍᑦ ᑲᓇᑕᓕᒫᕐᒧᑦ ᐊᑐᖅᑐᑦ ᐊᖏᕈᑎ ᒪᓕᒡᓗᒋᑦ. 

ᑕᐃᒪᐃᑦᑑᖕᒪᑦ 7−ᓂᒃ ᐃᓚᒃᑲᓐᓂᕈᓐᓇᕐᓂᐊᖅᑐᑦ ᑕᐃᒃᑯᐊ ᐃᖅᑲᓇᐃᔮᑦ. ᐄ’, ᐃᓚᖏᓪᓗ ᑕᐃᒃᑯᐊ 

ᐃᑲᔪᖅᓯᓂᐊᖅᖢᑎᑦ ᐸᐃᕆᕕᖕᓂᑦ ᒪᑯᓂᖓ ᐱᓕᕆᐊᖃᖅᑎᓪᓗᒋᑦ ᑕᑕᑎᕆᐊᓕᖕᓂᒃ ᐊᒻᒪᓗ ᑮᓇᐅᔭᓄᑦ 

ᑐᕌᖓᔪᓂᒃ ᑐᒃᓯᕋᐅᑏᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᑖᓐᓇ ᑐᓴᕈᒥᓇᑦᑎᐊᖅᐳᖅ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᕆᐅᖅᓴᕐᓂᕐᒧᑦ ᐸᐃᕆᕕᖕᓄᓪᓗ ᑐᕌᖓᔪᑦ ᐃᑭᐊᖅᑭᕖᑦ ᐅᖃᖅᓯᒪᖕᒪᑕ, 

ᐅᑭᐅᖅᑕᖅᑐᒥᐅᔾᔪᓯᐊᖃᑦᑕᕐᓂᐊᕐᓂᖏᑦ ᑕᐃᒃᑯᐊ ᐃᓕᓐᓂᐊᕆᐅᖅᓴᖅᑎᑦᑎᔪᑦ ᐸᐃᕆᕕᖕᓂᓗ ᐃᖅᑲᓇᐃᔭᖅᑐᑦ. 

ᑕᖅᑲᒃᑯᐊ ᓈᓚᒃᑐᑦ ᑐᓴᐅᒪᖁᓪᓗᒋᑦ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᕐᓂᐊᖅᐳᖅ ᑖᒃᑯᐊ ᐃᑲᕐᕋᖅᑎᒍᑦ 

ᐃᑲᔫᑎᒃᑲᓐᓃᑦ ᐊᑭᓕᐅᑕᐅᖃᑦᑕᕐᓂᐊᕐᒪᖔᑦ ᐸᐃᕆᕕᖕᓂ ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍ)ᑦ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ.  

 

ᐄ’, ᒥᓂᔅᑕᕆᔭᐅᓚᐅᖅᓯᒪᔪᖅ ᑖᓐᓇ ᑲᑎᒪᖃᑎᒋᔪᓐᓇᖅᓯᓚᐅᖅᓯᒪᒐᒃᑯ ᑕᒪᓐᓇ ᐱᒋᐊᖅᑕᐅᓕᓵᖅᑎᓪᓗᒍ. ᑕᐃᓐᓇ 

ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᑦ ᑕᒪᑐᒥᖓ ᐊᖏᕈᑎᓄᑦ ᐃᓚᓕᐅᔾᔨᖃᓯᐅᔾᔨᓚᐅᖅᓯᒪᖕᒪᑦ. ᐃᑲᔪᖅᑐᖅᖢᒋᓪᓗ 

ᑕᐃᒃᑯᐊ ᐸᐃᕆᕕᖕᓂ ᐃᖅᑲᓇᐃᔭᖅᑐᑦ. ᐅᑭᐅᖅᑕᖅᑐᒥᐅᔾᔪᓯᐊᖅᑖᖃᑦᑕᕐᓂᐊᕐᒪᑕ ᓄᓇᓕᖏᑦᑕ ᑮᓇᐅᔭᑦ 

ᐋᖅᑭᒃᓯᒪᔭᖏᑦ ᒪᓕᖦᖢᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1116 - 6(2): ᐃᓄᖕᓂᑦ ᓯᕗᓪᓕᐅᑎᑦᑎᓂᖅ ᓱᕈᓯᓐᓄᑦ ᐱᒋᐊᖅᑎᑕᒧᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒐᓕᐅᖅᑎᖓᑦ ᐅᖃᐅᓯᖃᖅᑲᐅᖕᒪᑕ ᐃᑲᔫᑏᑦ ᐃᓚᖏᑦ ᐅᖃᐅᓯᖃᖅᖢᓂ 

ᖃᖓᑦᑕᐅᑎᑎᒍᑦ ᐃᑲᔫᑏᑦ ᐊᓯᖏᓪᓗ. ᐊᒃᑐᐃᓂᖃᕐᒪᑦ ᓂᕿᑖᕈᑎᒋᔭᐅᖃᑦᑕᖅᑐᓂᒃ ᑕᒫᓂ ᓄᓇᕗᒻᒥ. ᐊᒻᒪᓗ 

ᐅᓂᒃᑲᐅᓯᖃᖅᑲᐅᓪᓗᓂ ᖃᓄᐃᓕᐅᖃᑦᑕᕐᒪᖔᖓ ᑕᒪᓐᓇ ᐱᓕᕆᐊᕆᓪᓗᓂᐅᒃ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᖃᐅᔨᒃᑲᖅᓯᒪᕙᒌᕐᓂᐊᖅᑲᐅᒐᒃᑯ ᖃᓄᐃᓕᖓᓕᕐᒪᖔᑦ. ᐃᓄᐃᑦ ᓱᕈᓰᑦ ᓯᕗᓪᓕᐅᔾᔭᐅᓂᖏᑦ ᖃᓄᖅ 

ᑲᒪᒋᔭᐅᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᒪᓕᒐᓕᐅᖅᑎᐅᖃᑎᒐ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑖᒃᑯᐊ 

ᐊᔭᐅᖅᑐᐃᔨᒋᔭᐅᖃᑦᑕᖅᐳᖅ ᑕᒪᓐᓇ ᐱᓕᕆᐊᖑᑎᓪᓗᒍ.  

 

ᑕᐃᓐᓇ ᐃᓄᓕᕆᔨᑐᖃᒃᑯᑦ ᒥᓂᔅᑕ ᑲᑎᒪᖃᑎᒋᓪᓗᒍ ᑕᒪᓐᓇ ᓂᓪᓕᐅᑎᒋᓚᐅᖅᓯᒪᔭᒃᑲ ᐊᒻᒪᓗ ᑕᐃᒃᑯᐊ 

ᑎᒥᖁᑎᖏᓐᓄᑦ ᑭᒡᒐᖅᑐᐃᔨᒋᔭᐅᔪᑦ. ᑖᒃᑯᐊ ᑕᕝᕙ ᐊᖅᑯᑎᒋᖃᑦᑕᖅᑕᒃᑲ ᑐᓴᐅᒪᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᓯᕗᓕᖅᑎ. ᐊᔭᐅᖅᑐᐃᔨᒋᖃᑦᑕᕐᓂᓂ 

ᐱᓪᓗᒍ ᓄᓇᕗᑦ ᑭᒡᒐᖅᑐᖅᖢᓂᒋᑦ. ᐊᒻᒪᓗ ᖁᔭᓕᓪᓗᖓ ᑕᒪᓐᓇ ᐊᒃᓱᕉᑎᒋᖕᒪᒍ. ᑕᒪᒃᑯᐊ ᐱᕐᔪᐊᕌᓘᖕᒪᑕ 

ᓴᖅᑭᔮᖅᑎᑕᐅᔪᑦ ᑕᒫᓂ. ᑖᓐᓇ ᐊᐱᕆᔪᒪᓕᕆᓪᓗᒍ ᑕᖅᑲᒃᑯᐊᓗ ᓈᓚᑦᑐᑦ ᑐᓴᐅᒪᖁᓪᓗᒋᑦ.  

 

ᑖᓐᓇ ᓯᕗᓕᖅᑎ ᐊᔭᐅᖅᑐᐃᖏᓐᓇᕐᓂᐊᖅᐹ ᓄᓇᕗᒻᒥᐅᑕᐃᑦ ᐱᓪᓗᒋᑦ ᐱᓗᐊᕐᓗᒋᑦ ᑕᐃᒃᑯᐊ 

ᓂᕿᑦᑎᐊᕙᓕᕆᓂᕐᒧᑦ ᑐᕌᖓᔪᑦ ᐊᑭᓪᓕᒋᐊᕈᑎᒋᔭᐅᖃᑦᑕᖅᑐᓪᓗ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᓄᓇᕗᒻᒥᐅᑦ ᐱᓪᓗᒋᑦ ᓴᐳᔾᔨᔨᐅᖃᑦᑕᖅᓯᒪᒐᒪ ᑮᓇᐅᔭᖃᖅᑎᑕᐅᓪᓗᑎᒡᓗ ᑕᑯᓯᒪᓪᓗᖓ 

ᐱᓗᐊᕐᓗᒋᑦ ᑕᐃᒃᑯᐊ ᐅᓪᓛᕈᕐᒥᑕᖅᑎᑦᑎᖃᑦᑕᖅᑐᑦ ᐊᒻᒪᓗ ᐊᑭᐊᓂ ᐃᒃᓯᕚᖃᑕᐅᔪᖅ ᓂᓪᓕᐅᑎᖃᖅᑲᐅᖕᒪᑦ 

ᐅᓪᓛᕈᕐᒥᑕᖅᑎᑕᐅᖃᑦᑕᖅᑎᓪᓗᒋᑦ ᐃᓕᓐᓂᐊᕆᐊᖅᑐᑦ ᐅᓄᕐᓂᖅᓴᐅᓲᖑᖕᒪᑕ. ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᖁᓪᓗᒍ ᑲᔪᓰᓐᓇᖁᓇᕐᒪᑦ ᐱᕐᔪᐊᕌᓘᓂᖓ ᐱᓪᓗᒍ. 

 

ᑕᐃᒪᐃᑦᑑᓂᖓᓄᑦ ᐊᔭᐅᖅᑐᐃᖏᓐᓇᖃᑦᑕᕐᓂᐊᖅᑐᖓ ᐊᒻᒪᓗ ᒪᓕᒐᓕᐅᖅᑎᓄᑦ ᓇᓗᓇᐃᖅᓯᖃᑦᑕᕐᓂᐊᖅᖢᖓ 

ᑭᓱᑦ ᐱᕙᓪᓕᐊᔪᑦ ᓄᑖᑦ ᓴᖅᑭᑦᑕᕌᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᖕᒪᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᖕᓄᑦ ᐊᖏᖅᑕᐅᔪᒪᔪᖓ ᓈᓴᐅᑎᓕᒃ 5 

ᐅᑎᕐᕕᒋᔪᒪᓪᓗᒍ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᓘᓐᓇᖏᖕᓄᑦ ᐊᖏᖅᑕᐅᔪᒪᔪᖅ. ᓈᓴᐅᑎᓕᒃ 5-ᒧᑦ 

ᐅᑎᓚᐅᑲᒍᒪᓪᓗᓂ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐋᒃᑲᖅᑐᖃᙱᒻᒪᑦ. ᓈᓴᐅᑎᓕᒃ 5 ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒥᔅᑕ ᓚᐃᑦᓯᑐᓐ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᑦᑎᐊᕚᓘᖕᒪᑦ 

ᐅᓪᓗᒥ. ᐃᓕᓴᕆᓚᐅᖃᑦᑕᖅᓯᒪᔭᕋ ᑖᓐᓇ ᐃᓄᒃ ᑕᕝᕙᓂ ᐳᓛᕆᐊᖅᓯᒪᔪᖅ ᐊᓈᓇᒐ, ᓇᖏᖅᓯᓗᑎᑦ 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᕆᔭᐅᓂᐊᕋᕕᑦ. ᖁᕕᐊᓇᖅ. ᐊᒻᒪᓗ ᖁᔭᓐᓇᒦᕈᒪᒋᓪᓗᒍ ᐊᑦᑕᒐ ᑕᕝᕙᓃᖃᑕᐅᒻᒥᔪᖅ ᓯᕗᓪᓕᖅᐹᑦᑎᐊᕐᒥᒃ 

ᑕᕝᕗᙵᕆᐅᖅᑐᖅ. ᑐᙵᓱᒋᔅᓯᒃ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᒪᒻᒥᒐᒃᑭᒃ ᑖᒃᑯᐊ ᑭᒡᒐᖅᑐᖅᑖᒃᑲᒃ ᒪᐃᑲ ᐋᕆᐊᒃ ᐊᒻᒪ ᐆᐸ ᐊᕐᓇᑲᓪᓚᒃ. 

ᐅᓂᒃᑳᕌᕐᔪᓪᓗᖓ, ᐆᐸ ᐃᓕᓴᐃᔨᒋᓚᐅᖅᓯᒪᒐᒃᑯ ᓱᕈᓯᐅᓪᓗᖓ. 

 

>>ᐃᓪᓚᖅᑐᑦ 

 

ᑕᐃᔅᓱᒪᓂ ᓱᐴᖅᑐᖃᑦᑕᓚᐅᕐᒪᑕ ᐃᓕᓐᓂᐊᕐᕕᖕᒥ ᐊᒻᒪ ᓄᔭᓕᕆᔭᐅᕙᖦᖢᑕ ᐃᓕᓴᐃᔨᑦᑎᓐᓄᑦ. ᑲᔾᔮᕆᖃᑦᑕᖅᑕᕋ 

ᓱᓕ ᖃᓂᖓ ᑎᐱᐊ ᑳᐱᓱᓐᓂᖦᖢᓂ ᐊᒻᒪ ᓯᒡᒐᓕᐊᖅᓱᓐᓂᑦᑐᓂ. 

 

>>ᐃᓪᓚᖅᑐᑦ 

 

ᑐᙵᓱᑦᑎᐊᕆᔅᓯᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ ᒪᓕᒐᓕᐅᕐᕕᔅᓯᖕᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9. ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 10. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᒃᓴᖏᖕᓄᑦ 

ᑭᐅᔾᔪᑏᑦ. 11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 12. ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. 13. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᒡᓗ. 14. ᑎᑎᖅᑲᑦ 

ᓴᖅᑭᑕᐅᓂᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᓂᔅᑕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 361 - 6(2): 2021 ᐃᖏᕐᕋᔪᓕᕆᓂᕐᒧᑦ ᐅᓗᕆᐊᓇᖅᓯᒪᔪᑦ ᐊᕐᕌᒍᐊᓄᑦ 

ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᓴᖅᑭᑕᐅᔪᖅ ᑎᑎᖅᑲᒃ 362 - 6(2): 2022 ᐃᖏᕐᕋᔪᓕᕆᓂᕐᒧᑦ ᐅᓗᕆᐊᓇᖅᓯᒪᔪᑦ ᐊᕐᕌᒍᐊᓄᑦ 

ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᓴᖅᑭᑕᐅᔪᖅ ᑎᑎᖅᑲᒃ 363 - 6(2): 2023 ᐃᖏᕐᕋᔪᓕᕆᓂᕐᒧᑦ ᐅᓗᕆᐊᓇᖅᓯᒪᔪᑦ ᐊᕐᕌᒍᐊᓄᑦ 

ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᐱᖓᓱᓂᒃ ᐅᓂᒃᑳᓂᒃ 

ᓴᖅᑭᑦᑎᔪᒪᔪᓐᓇᕋᒪ. 2021-2022 ᐊᒻᒪᓗ 2023 ᐃᖏᕐᕋᔪᑦ ᐊᑦᑕᓇᔾᔭᐃᖅᑕᐅᓯᒪᓂᖏᖕᓄᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 14. ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, 

ᒥᔅᑕ ᓯᒪᐃᓚᒃ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 364 - 6(2): ᑎᑎᖅᑲᑦ ᐅᑎᖅᑕᕈᑎᓯᒪᔪᑦ ᐊᑯᓐᓂᐊᒍᑦ ᒐᕙᒪᑦ ᐊᒻᒪ ᖃᒪᓂᑦᑐᐊᑉ 

ᐃᓕᓐᓂᐊᖅᑐᓕᕆᔨᑦ ᑎᒥᖁᑎᐊᓂᒃ ᐱᔾᔪᑎᖃᖅᑐᑦ ᓄᑖᕈᖅᑕᐅᕙᓪᓕᐊᓂᖓᓄᑦ ᐊᓇᕐᕕᐅᔪᖅ ᑕᐃᑲᓂ 

ᔫᓇ ᐊᒥᑦᓈᖅ ᖁᑦᑎᓐᓂᖅᓴᑦ ᐃᓕᓐᓂᐊᕝᕕᕐᔪᐊᖓᓂ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᓂᒃ ᓴᖅᑭᑦᑎᔪᒪᔪᖓ ᖃᒪᓂ’ᑐᐊᑉ ᐃᓕᓐᓂᐊᖅᑐᓕᕆᔨᖏᑦᑕ 

ᑲᑎᒪᔨᖏᖕᓃᑦᑐᑦ ᐱᔾᔪᑎᓖᑦ ᔫᓇ ᐊᒥ’ᓈᖅ ᐃᓕᓐᓂᐊᕐᕕᐊᓗᐊᓂ ᐅᐊᓴᕐᕕᒃ. ᑕᐃᒃᑯᐊ ᐃᑲᔪᖅᑕᐅᖁᓪᓗᒋᑦ 

ᑕᐃᓐᓇ ᐊᓇᕐᕕᒃ ᓂᕈᑭᓗᐊᕐᒪᑦ ᐊᑐᖅᑕᐅᒡᒐᖅᑐᖅ ᐃᓕᓴᖅᑎᖃᕋᑦᑕ ᐊᔪᕈᑎᓕᖕᒥᒃ.  

 

ᑕᐃᒪᐃᑦᑑᕙᑦ ᐸᕐᓇᐅᑏᑦ ᐅᑎᕐᕕᐅᖁᔭᕗᑦ ᔫᓇ ᐊᒥ’ᓈᑉ ᐊᖓᔪᖅᑳᖓᓂᒃ ᐊᒻᒪᓗ ᐱᓕᕆᐊᕆᔭᐅᓂᐊᕐᓂᖓ ᒫᓐᓇ 

ᑕᐃᓐᓇ ᐊᓇᕐᕕᓕᐊᕈᓐᓇᙱᑦᑐᖅ ᑕᒪᓐᓇ ᐱᒋᐊᖅᑕᐅᓚᐅᖅᓯᒪᔪᖅ 2020-2021-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ ᓴᖅᑭᖅᑕᐅᓂᖏᑦ. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ. 

ᓈᓴᐅᑎᓕᒃ 16. ᐱᖁᔨᕗᖔᕈᑎᑕᖃᕐᓂᐊᕐᖓᑦ ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᒃ ᐱᖁᔭᔅᓴᑦ. 

17−ᖓ. ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. 19−ᖓ. ᐊᐃᑉᐹᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐃᓕᓴᕆᕙᕋ ᓄᓇᓕᓐᓂ ᒐᕙᒪᒃᑯᓐᓂ ᐃᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ 

ᔪᐊᓇᓯ. 

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 73 - ᐸᕐᓇᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐸᓐᓂᖅᑑᒧᑦ, ᐱᖁᔭᔅᓴᖅ 73, ᐸᕐᓇᓂᕐᒧᑦ ᐱᖁᔭᕐᔪᐊᖅ ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ. 

ᑖᓐᓇ ᐱᖁᔭᔅᓴᖅ ᓴᐅᓂᑖᖅᑎᑦᑎᔪᖅ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 

ᐱᓕᕆᓂᐅᔪᓂᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ? ᓂᕈᐊᕈᒪᔪᖃᓕᕐᖓᑦ. 

ᓈᒻᒪᓴᖅᑐᐃᑦ?  

 

ᐃᓚᖏᑦ ᒪᓕᒐᓕᐅᖅᑏᓐ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᓴᙱᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᐱᖁᔭᔅᓴᖅ 73 ᐊᐃᑉᐹᓂᑦ 

ᐅᖃᓕᒫᖅᑕᐅᕗᖅ. ᐊᒻᒪᓗ ᑐᓂᔭᐅᓪᓗᓂ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ. ᓈᓴᐅᑎᓕᒃ 20. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᒃ ᐱᖁᔭᔅᓴᓂᑦ ᐊᓯᖏᓐᓂᓪᓗ. ᐱᖁᔭᔅᓴᖅ 70, ᐱᖁᔭᔅᓴᖅ 71 ᐊᒻᒪ 

72. ᒥᔅᑕ ᕼᐃᒃᔅ ᐃᔅᓯᕙᐅᑕᐅᓗᓂ. ᐊᒻᒪ ᑲᑎᒪᑐᐃᓐᓇᓂᕐᒨᓚᐅᙱᓐᓂᑎᓐᓂ 20 ᒥᓂᔅᓯ 

ᓄᖅᑲᖓᑲᐃᓐᓇᕐᓂᐊᕐᒥᔪᒍᑦ. ᐃᖅᓱᑦᑏ. 

 

>> 15:37:40 ᓄᖅᑲᖅᑐᑦ ᐅᑎᖅᖢᑎᒃ 16:05ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᕐᓂᕐᒥᒃ ᐱᓕᕆᐊᔅᓴᖃᖅᑐᒍᑦ 

ᐱᖁᔭᔅᓴᖅ 70, 71, ᐊᒻᒪ 72. ᓱᒍᒪᕙᑦ ᑲᑎᒪᔨᕋᓛᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂᑦ ᐱᖁᔭᔅᓴᖅ 70-ᒥ, ᑮᓇᐅᔭᓄᑦ 

ᑐᔅᓯᕋᐅᑏᑦ ᐊᐅᓚᒍᑎᔅᓴᓂᑦ ᐋᖅᑭᐅᒪᑎᑦᑎᒍᑎᔅᓴᖏᓐᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ. ᖁᔭᓐᓇᒦᒃ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ ᑲᔪᓯᒍᒪᓪᓗᑕ 

ᕿᒥᕐᕈᓂᕆᔭᑦᑎᓐᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ ᐱᓕᕆᔨᖃᖅᑭᑦ ᑲᑎᒪᔩᑦ ᓵᖓᓃᖃᑎᒋᔪᒪᔭᓐᓂᒃ? 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’, ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᐱᓕᕆᔨᖏᑦ ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓱᖅᑏ ᑖᒃᑯᐊ ᑕᐅᕗᙵᐅᑎᓚᐅᕐᒥᒃᑭᑦ ᐅᖃᕆᐊᖅᑐᕕᒻᒧᑦ. ᐃᖏᑉᐸ, ᒥᔅᑕ ᒪᐃᓐ, 

ᑭᒃᑰᒻᒪᖔᑕ ᓇᓗᓇᐃᒃᑲᓐᓂᕈᓐᓇᖅᑭᒋᑦ? ᑎᑎᕋᖅᑕᐅᓂᐊᕐᖓᑕ. ᐊᒻᒪᓗ ᐃᑉᐸᔅᓴ ᑭᐅᒍᑎᒋᒪᐅᖅᑕᓐᓂᒡᒎᖅ 

ᐃᓚᒋᐊᖅᓯᒍᒪᕙᓪᓚᐃᒐᕕᑦ. 

 

ᒪᓕᒐᒃᓴᖅ 70 - ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᑦᑎᔾᔪᑎᑦ ᑲᒪᒋᔭᐅᓂᖏᓄᓪᓗ) ᒪᓕᒐᖅ, 2025-2026 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᕙᖓ ᑕᓕᖅᐱᐊᓂ ᒪᐃᒐᓐ ᕼᐊᓐᑦ, 

ᒥᓂᔅᑕᐅᑉ ᑐᖏᓕᖓ, ᐊᒻᒪ ᓴᐅᒥᓐᓂ ᕋᓇᐃ ᑖᓐᑲ, ᐊᑕᑲᐃᓐᓇᖅᑐᖅ ᑮᓇᐅᔭᓕᕆᔨ. ᐊᓯᑲᓐᓂᖏᓐᓂᓪᓗ ᐅᕙᓂ 

ᐃᖅᑲᓇᐃᔭᑎᖃᕐᒥᔪᖓ. ᐃᑉᐸᔅᓴᖅ ᐊᐱᖅᑯᑕᐅᓚᐅᖅᑐᒥᒃ ᐊᐅᓪᓚᖅᑐᑕ ᐋᓐᓂᐊᕕᓕᐊᖃᑦᑕᖅᑐᐃᑦ ᒥᔅᓵᓄᑦ, ᐊᒻᒪ 

ᐅᓐᓂᕐᓗᔅᓴᕐᕕᐅᔪᒥ ᐊᓪᓚᕕᒻᒥ.  

  

2024-2025-ᒥ, 22,625 ᐃᑲᔪᖅᑕᒦᑦ ᐋᓐᓂᐊᕕᓕᐊᖃᑦᑕᖅᑐᒥᓃᑦ ᒪᓕᑦᑎᖏᓪᓗ ᐋᓐᓂᐊᕕᓕᐊᖅᑐᓄᑦ. ᑖᒃᑯᐊᓗ 

ᐅᓐᓂᕐᓗᔅᓴᕐᕖᑦ 512-ᓂᑦ ᓈᒻᒪᓴᙱᑦᑐᓂᑦ ᐅᖃᐅᔾᔭᐅᓯᒪᔪᑦ, ᐊᒻᒪ ᐅᓗᒻᒥᒧᑦ 104 20%-ᖏᑦ ᐊᐅᓪᓚᖃᑦᑕᓂᕐᒥᑦ 

ᐋᓐᓂᐊᕕᓕᐊᖅᑐᑎᑦ ᐱᔾᔪᑎᖃᖅᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᑎᑦᑎᒋᐊᕋᕕᑦ ᒥᓂᔅᑕ. ᐃᖅᑲᐃᑎᖅᑳᕐᓗᓯ ᒪᑉᐱᒐ ᕼ-4-ᖓᓃᑦᑐᒍᑦ 

ᐊᖏᔪᖅᑳᖃᕐᕕᖓᓂ, ᑖᒃᑯᐊᓗ ᓂᕈᐊᖅᑕᐅᒋᐊᓖᑦ $167,791,000.00. ᒥᔅᑕ ᖂᑭᐊᖅ ᐊᐱᖅᑯᑎᒋᓂᐊᖅᑕᐃᑦ 

ᐱᒋᐊᕈᓐᓇᓕᖅᑕᐃᑦ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᑉᐸᔅᓴᖅ ᖃᕆᓴᐅᔭᓄᑦ ᐴᖅᑲᖅᑕᐅᓲᓂᑦ 

ᐊᐱᖅᑯᑎᖃᖃᑦᑕᓚᐅᕋᒪ ᐅᖃᐅᓯᖃᖅᑳᕈᒪᔪᖓ ᑲᙳᓇᖅᑐᓕᕆᓂᕐᒥᑦ ᑐᑭᓯᐅᒪᔾᔪᑎᓕᕆᓂᕐᒥᑦ, ᐃᔅᓯᕙᐅᑖᖅ 

ᖃᐅᔨᒃᑲᖅᑕᐅᓚᐅᕋᒪ ᐃᓄᒻᒧᑦ ᑐᑭᓯᑲᓐᓂᕈᑎᔅᓴᓂᑦ ᑕᑯᔪᓐᓇᖅᑐᒥᓂᐅᒻᒪᒡᒎᖅ, ᐊᒻᒪᓗ ᖃᕆᓴᐅᔭᒃᑯᑦ 

ᐳᓚᐅᑎᕕᒃᑯᑦ ᓴᖅᑭᖅᑕᒥᓂᐅᓪᓗᑎᒃ ᐃᓄᒻᒥᑦ ᐱᔾᔪᑎᖃᖅᑐᑎᒃ ᓇᔾᔨᔪᒥᓂᐅᔪᓂᒃ. 

 

ᖃᑦᑎᓪᓗ ᓇᔾᔨᒻᒪᖔᑕ, ᓯᖓᐃᒻᒪᖔᑕᓗ, ᑖᒃᑯᐊ ᑲᙳᓇᖅᑑᒻᒪᑕ ᓴᖅᑭᖅᑕᐅᔭᕆᐊᖃᕐᓂᖏᒃᑲᓗᐊᕐᖓᑕ, ᑖᓐᓇ 

ᖃᐅᔨᒪᔭᐅᓕᕐᖓᑦ, ᐃᔅᓯᕙᐅᑖᖅ, ᐋᓐᓂᐊᕕᓕᐊᖃᑦᑕᖅᓯᒪᒻᒥᒐᒪ ᐋᓐᓂᐊᓪᓗᖓ. 

 

ᐊᒻᒪ ᑕᑯᔭᐅᒐᐃᒐᑦᑕ ᖃᐅᔾᔨᐊᓚᔪᒻᒥᒐᑦᑕᐅᖅ ᐸᐃᑉᐹᖅᑕᖃᓲᖑᒻᒪᑦ ᐋᓐᓂᐊᕕᓕᐊᖅᑐᖅᓯᐅᑎᕈᓘᔭᕐᓂᑦ, 

ᑕᑯᔭᐅᒐᐃᒐᑦᑕ ᐸᐃᑉᐹᒃᑯᑎᒍᑦ ᐲᖅᑕᐅᓲᖑᒻᒪᑕ, ᐊᒻᒪ ᑕᑯᔭᐅᓚᐅᕐᓇᑕ ᐊᓯᕗᑦ ᑕᑯᔭᐅᖅᑳᑕᖅᑯᐃᑦ, ᐊᒻᒪ 

ᖃᐅᔨᔪᒐᒪ ᐊᒥᓱᐊᓗᓐᓂᑦ ᐊᑐᐃᓐᓇᖃᖅᑎᑦᑎᕙᒻᒪᑕ. 

 

ᐊᒻᒪ ᐋᓐᓂᐊᖅᓯᐅᑏᑦ ᐅᓐᓄᒃᑯᑦ ᐃᖅᑲᓇᐃᔭᖅᑎᓪᓗᒍᓘᓐᓃᑦ ᐊᓂᑲᐃᓐᓇᖃᑦᑕᓲᖅ ᐄᔭᒐᐃᓱᖅᑐᓂᓘᓐᓃᑦ, 

ᐃᓅᓕᓴᐃᓱᖅᑐᓂᑦ, ᐸᐃᑉᐹᖁᑎᒋᔭᐅᔪᐃᑦ ᑕᕝᕙᓃᑦᑎᓪᓗᒋᑦ. 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒡᒍᓇᓪᓚᕆᒻᒪᓂᓛᒃ ᑕᒪᓐᓇ ᓄᖅᑲᕆᐊᖃᖅᑐᖅ, ᑕᑯᒍᓐᓇᖃᑦᑕᕋᑦᑕ ᐅᕙᒍᑦ ᑕᑯᒋᐊᖃᙱᑕᖏᓐᓂᒃ. ᐊᒻᒪ 

ᖃᐅᔨᒪᒐᒃᑯ ᑖᓐᓇ ᑕᐃᒪᐃᓪᓚᕆᖃᑦᑕᖅᓯᒪᒻᒪᑦ ᓇᒻᒥᓂᖅ ᑕᑯᓯᒪᒐᒃᑯ, ᐅᕙᖓ ᒪᓕᒐᓕᐅᖅᑎᐅᖃᑕᐅᓪᓗᖓ 

ᒪᓕᒐᓕᐅᕐᕕᒻᒥᑦ ᑕᑯᒍᓐᓇᖏᓐᓇᑭᓪᓕ ᑕᐃᒃᑯᐊ, ᑭᓯᐊᓂ ᑕᑯᔭᐅᖃᑦᑕᑎᓪᓗᒋᑦ ᐊᑲᐅᙱᓪᓚᕆᒻᒪᑦ, 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᑐᐊᒐᓕᐅᖁᑦᑕᕋᓗᐊᖅᑲᒃᑲ ᐱᖁᔭᓕᐅᕐᓗᑎᓪᓘᓐᓃᑦ ᑕᒪᒃᑯᐊ ᐃᖅᑲᓇᐃᔭᖅᑐᐃᑦ 

ᐸᐃᑉᐹᓂ ᐃᓄᓐᓂᑦ ᐱᔾᔪᑎᖃᖅᑐᓂ ᑕᒫᓂᑐᐃᓐᓈᖅᑎᑦᑎᖃᑦᑕᖁᔭᐅᙱᓪᓗᑎᑦ.  

 

ᑕᐃᒫᒃ ᐊᐱᖅᑯᑎᖃᓪᓚᕆᓚᐅᖅᑯᖓ ᖃᕆᓴᐅᔭᒧᑦ ᐴᖅᑲᖅᑕᐅᖃᑦᑕᖅᑐᐃᑦ ᒥᔅᓵᓄᑦ, ᐋᓐᓂᐊᓯᐅᖅᑏᑦ 

ᐃᖅᑲᓇᐃᔭᖅᑎᓪᓗᒋᓗ ᐅᓐᓄᒃᑯᑦ ᐃᓱᒫᓗᓇᖃᑦᑕᕐᖓᑕ. ᐊᓪᓚᕝᕕᓕᓂᑦ ᐃᖅᑲᓇᐃᔭᖅᑎᑦᑎᖃᑦᑕᕆᐊᓕᐅᒐᓗᐊᑦ 

ᐴᖅᑲᐃᖃᑦᑕᕐᓂᐊᕐᖓᑕ ᑭᒃᑯᑐᐃᓐᓇᕐᓄᑦ ᑕᑯᔭᐅᔭᕆᐊᖃᙱᑦᑐᓂᑦ, ᐊᓯᖏᑦ ᐋᓐᓂᐊᕕᓕᐊᖅᓯᒪᔪᐃᑦ ᐊᓯᖏᑕ 

ᐸᐃᑉᐹᖁᑎᖏᓐᓂᒃ ᑕᑯᔪᓐᓇᖃᑦᑕᕐᓂᐊᖏᒻᒪᑕ. ᐊᑐᓕᔨᖁᔨᓪᓚᕆᒃᑲᓗᐊᖅᑐᖓ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐊᑐᐊᒐᓕᐅᕈᓐᓇᖅᑲᑕ ᐋᓐᓂᐊᕕᓕᖅᓯᒪᔪᐃᑦ ᐊᓯᖏᓐᓄᑦ ᐋᓐᓂᐊᕕᓕᐊᖅᓯᒪᔪᓄᑦ ᐸᐃᑉᐹᖁᑎᖏᑦ 

ᑕᑯᔭᐅᖃᑦᑕᕈᓐᓇᖁᓇᒋᑦ.  

 

ᐊᒻᒪ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓚᓕᐅᔾᔨᓯᒪᒻᒥᒪᑕ ᑐᑭᓯᐅᒪᔾᔪᑎᓕᕆᓂᕐᒥ, ᑲᙳᓇᖅᑐᓕᕆᓂᕐᒥ ᐸᕐᓇᐅᑎᖏᑦ 

ᑕᕝᕙᓂ 2017-ᒥᓂ ᐃᓚᖃᖅᑎᑦᑏᓐᓇᕐᖓᑕ. ᐅᓪᓗᒥᓕ ᖃᓄᐃᓕᖓᓕᖅᑲ ᓄᓇᕗᒻᒥ ᑲᙳᓇᖅᑐᓕᕆᓂᕐᒧᑦ 

ᐱᖁᔭᓕᐊᕆᔭᖏᑦ ᖃᓄᐃᓕᖓᓕᖅᑲᑦ, ᐊᒻᒪ ᐃᓱᓕᓚᐅᖅᑕᓐᓇᒍ ᑲᑎᒪᕐᔪᐊᕐᕕᒃ ᖃᓄᐃᓕᖓᓛᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᑖᓐᓇ ᑲᙳᓇᖅᑐᓕᕆᓂᖅ 

ᑖᓐᓇ ᐃᓱᒫᓗᒋᕋᑖᖅᑕᖓ, ᐊᑐᐊᒐᖃᖅᑐᒍᑦ ᐋᖅᑭᔅᓯᒪᔪᓂᑦ, ᑲᙳᓇᖅᑐᓂᒃ ᑲᙳᓇᖅᑑᑎᑦᑎᒋᐊᖃᕐᓂᐅᔪᓂᒃ, 

ᑖᓐᓇ ᐆᑦᑑᑎᒋᕋᑖᖅᑕᐃᑦ ᐃᖅᑲᓇᐃᔭᖅᑎᓐᓄᑦ ᖃᐅᔨᒋᐊᖅᑎᑦᑎᒍᓐᓇᖅᑕᕗᑦ ᐋᓐᓂᐊᕕᔅᓯᓐᓄᑦ. ᑖᓐᓇ 

ᑕᐃᒪᐃᑦᑐᒥᓂᐅᓂᕋᖅᑲᐅᔭᐃᑦ ᖃᐅᔨᓴᖅᑕᐅᒐᔭᕐᖓᑦ. 

 

ᐊᒻᒪ ᐱᖁᔭᕐᒥᒃ ᐅᖃᐅᓯᖃᕋᑖᕐᒥᒻᒪᑦ, ᖁᕕᐊᓱᒻᒥᔪᒍᑦ ᑕᑯᒋᐊᔅᓴᖅ ᖃᓄᖅ ᐃᓱᒪᖃᕐᕕᐅᖔᑕ ᖃᐅᔨᒋᐊᖅᐸᓪᓕᐊᔪᑦ 

ᑲᔪᓯᒻᒪᑦ, ᓄᓇᓕᓐᓂᑦ ᖃᐅᔨᒋᐊᖅᑎᑦᑎᓯᒪᒐᑦᑕ ᕿᑭᖅᑕᕐᔪᐊᕐᒥ, ᐊᕐᕕᐊᓂ, ᑲᖏᖅᓯᓂᕐᒥ, ᖁᓪᓗᖅᑑᒥ, ᐊᒻᒪ 

ᐃᖃᓗᓐᓂ. ᑲᙳᓇᖅᑐᓕᕆᓂᕐᒧᑦ ᐱᖁᔭᔅᓴᖅ ᒥᔅᓵᓄᑦ, ᐊᓯᖏᓐᓄᑦ ᓄᓇᓕᓐᓅᓛᕐᒥᔪᒍᑦ ᒫᑦᓯᐅᓕᖅᑲᑦ 

ᑕᖅᑭᕆᓛᖅᑕᑎᓐᓂ, ᐱᖁᔭᓕᐊᔅᓴᑎᓐᓂ ᑲᑎᑎᕆᕙᓪᓕᐊᒐᑦᑕ ᐸᕐᓇᑦᑐᒍᑦ ᓴᖅᑭᓛᕐᓗᑎᒍᑦ ᑭᖑᓪᓕᕐᒥᒃ, 

ᑭᖑᓪᓕᐅᓛᖅᑐᐃᑦ ᒐᕙᒪᐃᑦ ᐱᒋᐊᓕᕋᑖᖅᑲᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᑭᖑᓪᓕᖅᐹᕆᙳᓱᑦᑕᕋ ᐊᐱᖅᑯᑎ, ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᔅᓴᖃᕐᒥᒻᒪᑕᑦᑕᐅᖅ. ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑕ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ 

ᑐᑭᓯᐅᒪᔾᔪᑎᓕᕆᔩᑦ ᑲᔪᓯᓛᕐᖓᑕᒎᖅ, ᐊᐱᖅᑯᑎᒐᓕ ᖃᐅᔨᓴᕐᓂᕐᒥᓃᑦ ᐊᑐᖅᑕᐅᖃᑦᑕᖅᑳᑦ 

ᐋᓐᓂᐊᖅᑕᐃᓕᓕᕆᓂᕐᒥᑦ ᐱᐅᓯᕚᓪᓕᑎᑦᑎᒍᑕᐅᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᖏᓕᕋᐅᓇ ᓇᓗᓇᐃᖅᑐᕈᑎᔅᓴᖃᖅᑐᖅ 

ᑖᔅᓱᒪᑉ ᒥᔅᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᕆᑦ ᒥᔅ ᕼᐊᓐᑦ. 

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᒫᓐᓇ ᐊᑕᐅᓯᙱᒻᒪᕆᑦᑐᒥᒃ 

ᕿᒥᕐᕈᐊᖅᑎᑦᑎᒐᑦᑕ, ᑕᒪᒃᑯᐊ ᐋᓐᓂᐊᖑᑯᑖᖃᑦᑕᖅᑐᐃᓪᓗ, ᐊᐃᑦᑐᕐᓗᒍᑕᐅᒍᓐᓇᖅᑐᓪᓗ ᐋᓐᓂᐊᑦ, ᐊᒻᒪ ᑳᓐᓱ, 

ᐊᒻᒪ ᐃᓱᒪᓕᕆᓂᕐᒧᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᐊᐱᕆᕋᑖᕐᒥᔪᖅᑕᐅᖅ ᖃᓄᖅ ᖃᐅᔨᔭᐅᔪᑦ ᖃᐅᔨᓴᕐᓂᕐᒥᓂᒃᑯᑦ 

ᐃᓕᔭᐅᖃᑦᑕᓂᐊᖅᑲᑦ ᐱᓕᕆᔾᔪᑎᖏᓐᓄ, ᐱᔨᑦᑎᕋᕐᓂᖏᓐᓄᑦ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᖓᑐᐃᓐᓇᒃᑯᑦ ᑐᑭᓯᐅᒪᔾᔪᑎᓂᑦ ᓄᐊᑦᑎᒐᐃᒐᑦᑕ, 

ᖃᐅᔨᓴᕐᓂᕐᒧᓪᓗ ᐅᓂᒃᑳᓕᐊᕐᒥᓂᕐᓂᑦ ᑕᒪᒃᑯᐊ ᓯᕗᒧᐊᕆᐊᕈᑎᒋᓲᕗᑦ, ᐋᖅᑭᒋᐊᖅᓯᔾᔪᑎᒋᓪᓗᑎᒍᓪᓗ 

ᐱᔨᑦᑎᕋᐅᑎᓂᑦ. 

 

ᐊᒻᒪ ᑐᑭᓯᑦᑎᐊᒃᑲᓐᓂᕈᑎᒋᓪᓗᑎᒍᑦ ᓇᐅᒃᑯᑦ ᓴᙱᓂᖃᕐᒪᖔᑦᑕ ᐋᓐᓂᐊᖅᑕᐃᓕᓕᕆᓂᕐᒥᒃ ᐱᔨᑦᑎᕋᕈᑎᖃᕐᓂᕐᒥᒃ, 

ᐊᔭᐅᕆᖃᑦᑕᕐᒥᒐᑦᑕᖅᑕᐅᖅ ᒐᕙᒪᑐᖃᒃᑯᓐᓂᒃ ᑲᑐᔾᔨᖃᑎᑦᑎᓐᓂᑦ, ᑮᓇᐅᔭᖃᑦᑎᐊᖅᑎᑦᑎᖁᔨᓪᓗᑕ 

ᐱᓕᕆᔾᔪᑎᒋᔭᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᑭᖑᓪᓕᐅᓕᕐᒥᔪᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒃᓴᒃᑲ ᐅᓄᓗᐊᕌᓗᙱᑦᑑᒐᓗᐊᑦ ᑭᓯᐊᓂ 

ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓂᒃ 98-ᒥ ᐃᓐᓇᑐᖃᐃᑦ ᑖᒃᑯᐊ ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐃᖅᑲᒋᔭᐅᑦᑎᐊᕐᓗᑎᑦ 

ᐃᓐᓇᑐᖃᐃᓪᓗ ᐸᖅᑭᔭᐅᔭᕆᐊᓖᑦ. ᐊᑐᓕᖅᑎᑦᑕᐅᓗᑎᒡᓗ ᐃᓐᓇᑐᖃᕐᓄᑦ ᑲᒪᔾᔪᑎᑦ ᐃᓚᒌᓄᑦ ᐊᒻᒪᓗᑦᑕᐅᖅ 

ᑕᐱᕇᑦᑐᓄᑦ, ᑖᒃᑯᐊ ᐸᕐᓇᐅᑎᓕᐊᕆᔭᐅᔪᓄᑦ ᐅᐸᓗᖓᐃᔭᐅᑎᓄᑦ ᐊᕐᕌᓂ ᓴᖅᑭᑕᐅᓚᐅᖅᑐᓄᑦ ᐃᓛᒃᑰᖓᕚᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇᑦᑕᐃᓐᓇᖅ ᐸᕐᓇᐅᑎ, ᑖᓐᓇ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐊᐅᓚᓚᐅᖅᓯᒪᔭᑦᑕ ᑖᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 2025-2026-ᒥ ᑖᒃᑯᐊ ᓴᓂᕐᕙᖅᑕᐃᑦ ᐃᓐᓇᑐᖃᕐᓄᑦ ᐸᕐᓇᐅᑦ, 

ᐃᓐᓇᑐᖃᕐᓄᑦ ᐸᕐᓇᐅᑎ ᓴᖅᑭᑕᐅᓚᐅᖅᑐᖅ ᐊᕐᕌᓂ ᒥᓂᔅᑕ ᐅᖃᓚᐅᕐᒪᑦ, ᓱᖅᑯᐃᑦᑎᐊᕐᒪᑕ ᑖᓐᓇ ᐸᕐᓇᐅᑎ 

ᑖᓐᓇᓴᐃᓐᓇᐅᕚ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔾᔪᑎᒋᓪᓗᒍ ᒫᓐᓇ ᐃᖅᑲᓇᐃᔭᖅᑕᐅᔪᖅ 

ᓴᓇᓂᕐᒧᑦ ᐊᒻᒪ ᓴᖅᑭᑦᑎᖃᑦᑕᕐᓂᖅ ᐊᐅᓚᔾᔭᐃᔾᔪᑎᒃᓴᓄᑦ ᐸᕐᓇᐅᑎ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑕᐃᓐᓇ 

ᐅᐸᓗᖓᐃᔭᐅᑎᐅᑉ ᐃᓚᒋᖕᒪᒍ. ᑖᒃᑯᐊ ᐅᐸᓗᖓᐃᔭᐅᑏᑦ ᐸᕐᓇᐅᑏᑦ ᐃᓚᖏᑦ ᓴᖅᑭᑕᐅᓯᒪᓕᖅᑐᑦ 

ᓴᓇᔭᐅᓯᒪᓪᓗᑎᑦ ᑖᓐᓇ ᐸᕐᓇᐅᑎ ᓯᕗᒧᐊᑦᑎᐊᖁᓪᓗᒍ ᐊᑐᓕᖅᑎᑕᐅᓂᖓ ᑕᕝᕙ ᑖᓐᓇ ᑭᖑᓪᓕᕐᒥᒃ 

ᐱᓕᕆᔭᐅᓂᐊᕐᒥᔪᑦ. ᑖᒃᑯᐊ ᑕᐃᒪᓐᓇ ᐋᖅᑭᒃᓱᖅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓚᐅᙱᓐᓂᕐᓂ ᒥᔅᑕ ᓴᕕᑲᑖᖅ, ᐅᖃᐅᓯᖃᖃᑦᑕᖅᓯᒪᒻᒪᑕ 

ᐅᕙᓐᓄᑦ ᐅᖃᐅᓯᖃᖃᑦᑕᖅᓯᒪᒻᒪᑕ ᑖᒃᑯᐊ ᐊᐅᓚᔾᔭᐃᔾᔪᑏᑦ ᐸᕐᓇᐅᑏᑦ ᒥᓂᔅᑕᐃᑦ ᐅᖃᐅᓯᕆᔭᖏᑦ ᐸᕐᓇᐅᑏᑦ 

ᐅᐸᓗᖓᐃᔭᐅᑎ ᑕᐃᓐᓇ ᐊᑐᓕᖅᑎᑦᑎᔾᔪᑎ, ᖃᖓ ᑕᑯᓂᐊᖅᐱᑕ ᒪᓕᒐᓕᐅᖅᑎᐅᓪᓗᑕ ᐅᕝᕙᓘᓐᓃᑦ 

ᑲᑎᒪᔨᕋᓛᖑᓗᑕ, ᑭᓱᓂᒃ ᐊᐅᓚᔾᔭᐃᓯᒪᓐᓂᕐᒪᖔᑕ ᐊᒻᒪᓗᑦᑕᐅᖅ ᖃᓄᖅ ᐱᓕᕆᐊᖃᕐᓂᐊᕐᒪᖔᑕ ᑭᓱᓂᒡᓗ 

ᓴᖅᑭᑦᑎᓂᐊᕋᓱᒋᖕᒪᖔᔅᓯᐅᒃ ᑖᓐᓇ ᐸᕐᓇᐅᑎ ᐊᑐᖅᑕᐅᓂᖓᓂᒃ? ᒥᓂᔅᑕ ᒪᐃᓐ. 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᑉᐱᕈᓱᑦᑐᖓ ᐸᕐᓇᐅᑎ ᑖᓐᓇ 

ᐅᐸᓗᖓᐃᔭᐅᑎ ᐱᔾᔪᑎᒋᓪᓗᒍ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐸᕐᓇᐅᑎ ᑖᓐᓇ ᐊᓪᓚᒡᕕᐅᑉ ᐃᓗᐊᓂ 

ᐊᑐᖅᑕᐅᖏᓐᓇᕐᓂᐊᖅᑐᑦ. ᒐᕙᒪᒃᑯᑦ ᐅᓂᒃᑳᓕᐅᓚᐅᖅᑐᑦ ᐱᕙᓪᓕᐊᓂᕆᔭᖓᓂᒃ ᐊᑐᖅᑕᐅᕙᓪᓕᐊᔪᓂᒃ 

ᑕᖅᑲᒃᑯᓄᖓ ᓴᖅᑭᑕᐅᓂᐊᖅᑐᑦ. ᑕᐃᒫᒃ ᓱᖅᑯᐃᖅᓯᓯᒪᔪᖓ ᑕᐃᒪᓐᓇ ᐱᐅᓯᕆᔭᐅᔪᖅ ᐊᑐᖅᑕᐅᓂᐊᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓱᓕ ᐅᖃᒃᑲᓐᓂᕐᓗᖓ ᑐᓴᖅᑎᑦᑎᔭᕌᖓᑦᑕ ᐊᕐᕌᒍᑦ 

ᑎᓴᒪᐃᕋᕐᓗᒍᓘᓐᓃᑦ ᐅᓂᒃᑳᑦ ᐊᕐᕌᒍᓕᒫᕌᓗᒃ ᓴᖅᑭᑕᐅᓚᐅᙱᒻᒪᑦ ᓱᓕ. ᐱᕙᓪᓕᐊᓂᕆᔭᖓᓂᒃ ᐸᕐᓇᐅᑏᑦ 

ᑕᑯᓚᐅᙱᓐᓇᑦᑕ ᓱᓕ ᐱᓕᕆᔭᐅᔪᓂᑦ.  

 

ᑲᑎᒪᔩᑦ ᑕᕝᕙᓂ ᐃᓱᒪᓕᐅᖃᑦᑕᕋᑦᑕ ᑮᓇᐅᔭᖅᑐᕈᑎᒃᓴᒥᒃ ᖃᓄᕐᓗ ᒐᕙᒪᒃᑯᑦ ᐋᖅᑭᒃᓱᕐᓂᐊᕐᒪᖔᑎᒍᑦ ᑮᓇᐅᔭᐃᑦ. 

ᑕᐃᒪᓐᓇ ᖃᐅᔨᒪᑎᑕᐅᔭᕆᐊᖃᓪᓚᑦᑖᕋᓗᐊᖅᑐᒍᑦ ᑕᒪᒃᑯᓂᖓ ᑐᓄᐊᓂ ᓴᖅᑭᔮᙱᑦᑐᒃᑯᑦ ᐱᓕᕆᔭᐅᖃᑦᑕᖅᑐᓂᒃ. 

ᑖᒃᑯᐊ ᑐᓴᖅᑎᑕᐅᑦᑎᐊᖃᑦᑕᕐᓗᑕ ᐊᑯᓚᐃᓐᓂᖅᓴᒃᑯᑦ ᐊᕐᕌᒍ ᐊᑕᐅᓯᐊᑐᐃᓐᓇᙱᓪᓗᒍ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐱᖃᑖ ᑖᒃᑯᐊ ᐃᓐᓇᑐᖃᐃᑦ ᓂᕿᑦᑎᐊᕙᖕᓂᒃ ᐃᓄᐃᑦ 

ᐃᓄᓕᒃᑕᐅᓂᖏᓛᒃ ᓂᕆᑎᑕᐅᖃᑦᑕᕋᔭᕐᒪᑕᒎᖅ ᐃᓄᓕᒃᑕᓂᒃ. ᑮᓇᐅᔭᖅᑕᖃᖅᐹ ᓂᐅᕕᕈᑎᒃᓴᓂᒃ ᐅᕝᕙᓘᓐᓃᑦ 

ᐊᖑᓇᓲᑎᓂᑦ ᐊᑭᓕᖅᓱᐃᖃᑦᑕᕐᓂᐊᖅᐹ ᐊᖑᓇᓱᒋᐊᖅᑐᓂᑦ ᖃᓄᕐᓕ ᐃᓐᓇᑐᖃᐃᑦ ᐃᓄᐃᑦ ᓂᕿᖏᓐᓂᒃ 

ᐃᓄᓕᖅᑕᓂᑦ ᓂᕆᑎᑕᐅᖃᑦᑕᕋᔭᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᕿᒥᕐᕈᓇᓕᕈᑦᑎᒍᑦ ᒪᒃᐱᒐᐃᑦ ᑖᒃᑯᐊ 

ᐅᓂᒃᑳᖅᓯᒪᖕᒪᑕ ᑎᓕᔭᐅᔾᔪᑎᒃᓴᓂᑦ ᐱᓕᕆᐊᒃᓴᖏᖕᓄᑦ ᐊᖏᕈᑎᒋᓯᒪᔭᕗᑦ ᒐᕙᒪᐅᓪᓗᑕ ᐱᓕᕆᓂᐊᖅᑕᕗᑦ. 

ᑕᖅᑲᒪᓂ ᐃᓗᐊᓃᖅᑐᖅᑕᖃᕐᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᖏᑦ. ᑖᒃᑯᐊ ᑖᒃᑯᓂᖓ ᐃᓄᐃᑦ 

ᓂᕿᖏᓐᓂᒃ ᑖᓐᓇ ᓂᕆᑎᑦᑎᖃᑦᑕᕐᓂᖅ ᑖᓐᓇ ᐱᓕᕆᔭᐅᕙᓪᓕᐊᖏᓐᓇᖅᑐᖅ. 

 

ᓂᕆᔭᐅᓂᐊᖅᑐᓪᓗ ᑭᓱᓂᒃ ᓂᕆᓂᐊᕐᒪᖔᑕ ᓇᓗᓇᐃᕐᓗᒋᑦ ᐊᑯᓂᐅᔪᖅ ᓯᕕᑐᔪᒧᑦ ᐸᖅᑭᔭᐅᕕᖕᓂ ᓄᓇᕗᑦ 

ᓯᓚᑖᓂ ᐃᓗᐊᓂᓗ ᑕᑯᖃᑦᑕᕋᑦᑕ ᐅᓄᖅᓯᒋᐊᖅᑕᐅᔪᑦ ᑕᐃᒃᑯᐊ ᐃᓄᐃᑦ ᓂᕿᖏᑦ ᐃᓐᓇᑐᖃᕐᓄᑦ 

ᐸᖅᑭᕕᖕᒦᑎᑕᐅᔪᓄᑦ. ᓯᕕᑐᔪᒧᑦ ᐸᖅᑭᔭᐅᔭᕆᐊᖃᖅᑐᑦ ᐊᖑᓇᓲᑏᑦ ᐊᑭᓕᖅᓱᖅᑕᐅᖃᑦᑕᕐᓂᖏᑦ ᐱᓪᓗᒋᑦ 

ᑕᒪᒃᑯᓄᖓᓗ ᐱᓕᕆᔾᔪᑎᑦ ᐱᓕᕆᕖᑦ ᓯᓚᑖᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᓚᑖᒎᖓᒐᔭᕐᒪᑦ 

ᓂᓪᓕᕈᑎᒋᔪᓐᓇᙱᓚᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᐃᑦ ᓂᕿᖏᓐᓂᒃ, ᓂᕿᖏᓐᓂᒃ 

ᐃᓐᓇᑐᖃᖅᑐᐊᓐᓄᓄᑦ ᐸᖅᑭᕕᒃ ᐸᖅᑭᔭᐅᔪᓄᑦ ᓯᕕᑐᔪᒧᑦ ᑕᐃᒃᑯᓄᖓᑐᐊᖅ ᑐᕌᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔾᔪᑎᒋᓪᓗᒍ ᐱᓕᕆᕝᕕᖓᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑖᓐᓇ ᑕᕝᕙ ᐊᖏᓂᖅᐹᖅ ᑖᓐᓇ ᐱᒋᐊᖅᓯᒪᔪᖅ ᐊᒻᒪᓗᑦᑕᐅᖅ ᐃᑲᔪᖅᑐᐃᓯᒪᒻᒥᒐᑦᑕ 

ᑕᐃᒃᑯᓂᖓ ᐃᓄᐃᑦ ᓂᕿᖏᓐᓂᒃ ᑐᖅᑯᐃᕕᖃᕐᓂᖅ ᓄᓇᓕᖕᓂ ᖁᐊᖅᓰᕕᖏᖕᓂ ᕿᒥᕐᕈᓇᒃᑯᑎᑦ. ᑖᒃᑯᐊ 

ᐃᓐᓇᑐᖃᐃᑦ ᐃᓄᐃᑦ ᓂᕿᖏᓐᓂᒃ ᐱᔪᓐᓇᕐᓂᖅᓴᐅᖁᓪᓗᒋᑦ.  

ᐊᐅᓚᔾᔭᒃᑕᐅᔭᕆᐊᓖᑦ ᑕᕝᕙᙵᑦ ᑖᒃᑯᓂᖓ ᐊᔾᔨᒌᙱᑦᑐᓄᑦ ᐱᓕᕆᕕᓐᓄᑦ ᑐᕌᖓᖃᑦᑕᕐᒥᔪᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᓂᖅᐹᑦ ᑖᒃᑯᐊ ᕿᒥᕐᕈᓇᒍᑎᒋᔭᐅᔪᓄᑦ ᐸᖅᑭᔭᐅᔪᓄᑦ ᓯᕕᑐᔪᓄᑦ ᓲᕐᓗᒃ. 

ᐊᒻᒪᓗᑦᑕᐅᖅ, ᑐᔪᕐᒥᕕᖕᓄᑦ ᐋᓐᓂᐊᕆᐊᖅᑐᓄᑦ ᑕᐃᒃᑯᐊ ᐃᓄᐃᑦ ᓂᕿᖏᓐᓂᒃ ᐊᑐᐃᓐᓇᐅᑎᑦᑎᓂᖅᓴᐅᒻᒥᖕᒪᑕ 

ᑕᒪᒃᑯᓄᖓ ᐋᓐᓂᐊᕆᐊᖅᑐᖅᓯᒪᔪᓄᑦ ᑐᔪᕐᕕᒥᐅᕙᒃᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᖅᓯᖕᒪᑦ ᑖᒃᑯᓂᖓ 

ᐃᓐᓇᑐᖃᕐᓂᒃ, ᐃᓐᓇᑐᖃᐃᑦ ᐃᓄᐃᑦ ᓂᕆᖃᑦᑕᖅᑕᖏᑦ ᑕᐃᒃᑯᓄᖓ ᑐᔪᕐᒥᕕᖕᓄᑦ ᐋᓐᓂᐊᕆᐊᖅᑐᖅᑐᓄᑦ 

ᐊᒻᒪᓗᑦᑕᐅᖅ ᓯᕕᑐᔪᒧᑦ ᐸᖅᑭᔭᐅᖃᑦᑕᖅᑐᓄᑦ ᐊᑐᖅᑕᐅᔪᑐᖅᑰᖕᒪᑕ. 

 

ᒪᑉᐱᒐᖅ H-4−ᒥ ᐊᑐᕈᒫᖅᑐᑦ ᑮᓇᐅᔭᖅᑐᕈᑎᒃᓴᐃᑦ ᐃᓗᐊᓂ ᐊᑭᓕᖅᓱᐃᔾᔪᑏᑦ ᑮᓇᐅᔾᔭᒃᓵᔾᔪᑎᓪᓗ 

ᒥᒃᓴᐅᓴᑦᑕᐅᓯᒪᔪᖅ ᐋᖅᑭᒋᐊᖅᑕᐅᓯᒪᔪᖅ ᒪᒃᐱᒐᖅ H-4-ᒥ $19,101,000-ᖑᓚᐅᕈᓗᐊᕐᒪᑕ. 2025-2026 

$19,872,000-ᐅᒻᒪᑕ ᑮᓇᐅᔭᑦ. 

 

ᓂᕆᐅᑦᑐᒍᑦ ᐊᑭᑐᕆᐊᕈᑎᒋᓂᐊᖅᑕᖓᓂᒃ ᐊᑭᑦᑐᕆᐊᕈᑎ ᑖᓐᓇ ᓂᕆᐅᒋᖅᑲᐅᔭᒪ ᑐᖔᓃᒻᒪᑦ. ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ 9-ᒥ 11-ᐳᓴᓐᑎᒥᒃ ᐊᑭᑦᑐᕆᐊᓚᐅᕐᒪᑕ ᑖᒃᑯᐊ ᑐᖔᓃᒻᒪᑕ ᐊᑐᕈᒫᖅᑐᑦ 

ᓇᓗᓇᐃᖅᑕᐅᔪᓐᓇᖅᐸᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅᑕ ᑳᖕ−ᒐ ᑭᐅᓂᐊᖅᐳᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑖᓐᑲ, ᐊᑏ. 

 

ᑖᓐᑲ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑦᑐᕆᐊᕈᑏᑦ ᐃᖅᑲᓇᐃᔭᖅᑏᑦ ᐊᑭᓕᖅᓴᐅᑎᖏᓐᓄᑦ 

ᐊᑭᓕᖅᑕᐅᔾᔪᑎᖓ $1.5 ᒥᓕᐊᓐ ᑮᓇᐅᔭᑦ 9-10 ᐃᖅᑲᓇᐃᔭᖅᑎᓄᑦ ᐊᑐᖅᑕᐅᓂᐊᖅᑐᐃᑦ. ᑮᓇᐅᔭᖅᑐᕈᑎᒃᓴᓄᑦ 

2025-2026-ᒧᑦ. ᑕᐃᒪᓐᓇ ᑕᕝᕙ $1.5 ᑐᐃᓐᓇᐅᒻᒪᑕ ᑮᓇᐅᔭᑦ ᐊᑭᑦᑐᕆᐊᕈᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑖᓐᑲᒥᒃ ᓈᓴᐅᓯᕆᑦᑎᐊᙱᓐᓂᖅᓴᐅᖅᑰᖅᐳᖓ. $19.1 

ᒥᓕᐊᓐ ᑮᓇᐅᔭᑦ, $19.8 ᒥᓕᐊᓐ ᑮᓇᐅᔭᑦ $1.5 ᒥᓕᐊᓐ ᑮᓇᐅᔭᑦ ᑐᖔᓃᑦᑐᖅ. ᓇᓗᓇᐃᖅᓯᑲᐃᓐᓇᕐᓖ 

ᓈᓴᐅᓯᕆᔾᔪᑎᐊᑕ ᐃᓗᐊᓃᑦᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅᑕ ᑖᓐᑲ ᑭᐅᑎᓐᓂᐊᖅᐸᕋ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑖᓐᑲ. 

 

ᑖᓐᑲ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖁᔭᓕᑦᑎᐊᖅᑐᖓ ᖃᐅᔨᒋᐊᖅᑕᖓᒎᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ ᑭᐅᔭᕇᕌᖓᕕᒃ ᓇᓗᓇᐃᖃᑦᑕᕐᓂᐊᕆᑦ ᑕᐃᒃᑯᐊ 

ᓇᕿᑦᑕᐃᔩᑦ ᐋᖅᑭᒃᓱᐃᓂᐊᕐᒪᑎᒃ. ᒥᔅᑕ ᓴᕕᑲᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒡᒍᐊᖅᑐᖓ ᐃᖅᑲᓇᐃᔭᖅᑎ H-4 ᐃᓗᐊᓂ ᐃᖅᑲᓇᐃᔭᖅᑏᑦ 

ᐊᑭᓕᖅᑕᐅᔾᔪᑎᖏᑦ ᓯᕗᓪᓕᖅᐹᖅ ᐋᖅᑭᒋᐊᖅᑕᐅᓯᒪᔪᑦ 2024-2025 $19,101,000 ᐊᑐᕈᒫᖅᑐᑦ 2025-ᒧᑦ 

ᑖᒃᑯᐊ $19,872,000 ᐊᔾᔨᒌᙱᓐᓂᖃᖅᑐᑦ ᑖᒃᑯᐊ $800,000-ᓂᑦ. $1.5 ᒥᓕᐊᙳᙱᑦᑐᑦ ᑮᓇᐅᔭᐅᙱᑦᑐᒧᑦ.  

 

ᐊᑭᑦᑐᕆᐊᕈᑎᖓ ᒥᑭᓐᓂᖅᓴᖅ ᑐᖔᓃᑦᑐᖅ. ᐊᑭᑦᑐᕆᐊᕈᑕᐅᓚᐅᖅᑐᓂᑦ ᐃᖅᑲᓇᐃᔭᖅᑎᓄᑦ. ᑕᐃᒃᑯᐊᓕ ᐊᓯᖏᑦ 

ᐱᓕᕆᕕᐅᔪᑦ 9% 11%−ᒧᑦ ᐃᖅᑲᓇᐃᔭᖅᑏᑦ ᐊᑭᑦᑐᕆᐊᕈᑎᖃᕐᒪᑕ. ᑐᓴᕈᒪᓪᓗᖓᓗ ᖃᓄᖅ $800,000 

ᑐᖔᓃᑦᑐᖅ ᒥᔅᑕ ᑖᓐᑲᐅᑉ $1.5 ᒥᓕᐊᓐ ᑮᓇᐅᔭᐅᓂᕋᖅᑐᖅ ᓇᓗᓇᐃᖅᓰᔪᓐᓇᖅᐲᑦ ᓈᓴᐅᓯᕆᔾᔪᑏᑦ ᐱᓪᓗᒋᑦ 

ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐅᓄᕐᓂᕆᔭᖏᑦ ᐱᖃᓯᐅᔾᔨᓯᒪᔪᑦ 

ᐃᖅᑲᓇᐃᔭᖅᑏᑦ ᐊᑭᑦᑐᕆᐊᕈᑎᖏᓐᓂᒃ ᐊᑭᓕᖅᓱᖅᑕᐅᓂᖏᓐᓂᒃ 2024-2025 ᐃᖅᑲᓇᐃᔭᖅᑐᐃᑦ 

ᐊᖓᔪᖅᑳᖃᕐᕕᖕᒥ ᐃᖅᑲᓇᐃᔭᖅᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐊᑦᑎᐊᕈᐊᐃ. ᐅᐃᒻᒪᒃᑲᑦᑕ ᐅᓄᕐᓂᕆᔭᖏᑦ $1.5 ᒥᓕᐊᙳᓂᕋᖅᑲᐅᒐᔅᓯᐅᒃ 

ᑮᓇᐅᔭᑦ. ᐊᓯᖔᖓᓃᑦᑐᕐᖑᓈ? ᒥᓂᔅᑕ ᒪᐃᓐ ᓇᓗᓇᐃᕈᓐᓇᕈᕕᐅᒃ. $717,000 ᐊᔾᔨᒋᙱᒻᒪᒍ ᑖᔅᓱᒪᑉ. 

ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᓇᖅ ᐅᐃᒻᒪᒃᑎᑦᑎᒍᑦᑕ. ᐊᔾᔨᒌᙱᒻᒪᑕ 

ᒪᑉᐱᒐᖓᓂᒃ ᓇᓕᐊᖕᓂᒃ ᐊᑭᑦᑐᕆᐊᕈᑏᑦ $717,000−ᓂᑦ ᐊᑭᑦᑐᕆᐊᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᕋᕕᐅᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒌᑦᑎᐊᙱᓐᓇᑦᑕ, ᑐᑭᓯᐊᑦᑎᐊᕈᓐᓃᕋᑦᑕᖃᐃ 

ᓱᖅᑯᐃᖅᓯᑦᑎᐊᑲᑕᙱᓐᓇᑦᑕ ᐊᐱᖅᑯᑎᒐ, $782,000 ᐊᑭᑦᑐᕆᐊᖅᖢᓂ, ᓂᕆᐅᒋᓪᓗᑎᒍᑦ ᑖᓐᓇ $82,000 

ᑐᖔᓃᑦᑐᖅ. 9-11% $19 ᒥᓕᐊᓐ ᑮᓇᐅᔭᑦ ᐊᑐᖅᑕᐅᓚᐅᖅᑐᓂ ᐃᖅᑲᓇᐃᔭᖅᑏᑦ ᐊᑭᑦᑐᕆᐊᓚᐅᕐᒪᑕ 9-

11%−ᒧᑦ ᑎᑭᖦᖢᒍ $1.8 ᒥᓕᐊᓐᓃᒃᑲᔭᖅᑐᑦ ᑮᓇᐅᔭᑦ. ᖃᓄᐃᒻᒪᓪᓕ ᑖᓐᓇ ᐊᒃᐸᓯᖕᓂᖅᓴᐅᕙ? 

ᖁᕝᕙᓯᓐᓂᖅᓴᐅᔭᕆᐊᖃᖅᑐᖅ. ᑖᓐᓇ ᓇᓗᓇᐃᖅᓯᕕᐅᔪᒪᒐᓗᐊᖅᑐᖓ ᐱᐅᒐᓗᐊᕆᓪᓗᓂᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ H−4−ᒥ ᑕᕝᕙ ᐋᖅᑭᒋᐊᖅᑕᐅᓯᒪᔪᑦ ᐊᑐᕈᒫᖅᑐᑦ ᐃᓗᐊᓂ 

ᐊᕐᕌᓂ $19,101,000 ᐊᑭᑦᑐᕆᐊᖅᑕᐅᓯᒪᔪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑖᓐᓇ ᑕᐃᔅᓱᒪᓂ ᑮᓇᐅᔾᔭᒃᓵᑦ 

ᐊᑭᑦᑐᕆᐊᓚᐅᕐᒪᑕ. ᑕᒻᒪᕈᒪ ᐅᖃᐅᑎᓂᐊᖅᐸᕐᒪ, ᒥᔅᑕ ᒪᐃᓐ, ᒥᓂᔅᑕ ᒪᐃᓐ ᑕᐃᒪᐃᓪᓚᑦᑖᕐᒪᖔᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᒻᒪᙱᑦᑐᑎᑦ. ᑖᒃᑯᐊ ᐱᓪᓗᒋᑦ 

ᐊᑭᓕᖅᓱᐃᔾᔪᑎᒃᓴᓄᑦ ᑐᕌᒐᒃᓴᕗᑦ $19.8 ᒥᓕᐊᓐ ᑮᓇᐅᔭᑦ ᐱᖃᓯᐅᔾᔨᓯᒪᔪᖅ ᑮᓇᐅᔾᔭᒃᓵᑦ ᐊᑭᑦᑐᕆᐊᖏᖕᓄᑦ 

ᓄᓇᕗᑦ ᒐᕙᒪᒃᑯᖏᖕᓂ ᐊᖓᔪᖅᑳᖃᕐᕕᖕᒥ ᐃᖅᑲᓇᐃᔭᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᖅᓯᓯᒪᔪᖓ ᐊᑭᑦᑐᕆᐊᕈᑎᖓᓂᒃ, ᑭᓯᐊᓂ 

ᑐᖔᓃᖅᑰᕐᒪᑦ. 9-11%−ᒧᑦ ᐊᑭᑦᑐᕆᐊᕈᑎᐅᙱᑦᑑᒐᓗᐊᖅ ᐊᕐᕌᓂᓴᕐᓂᒃ ᐋᖅᑭᒋᐊᖅᓯᒪᔪᓪᓕ ᑕᐃᒪᓐᓇ 

ᓱᕐᕋᙱᒻᒪᑕ ᐊᑐᕈᒫᖅᑐᑦ ᐅᓄᕐᓂᕆᔭᖓᓄᑦ. ᐊᑐᕈᒫᖅᑐᑦ ᐃᓗᐊᓂ. ᑖᒃᑯᐊ ᓈᓴᐅᓯᕆᔾᔪᑏᑦ ᑲᑎᑦᑐᓐᓇᑎᒻᒪᑦ. 

ᑕᕝᕗᖓ ᓄᖅᑲᑐᐃᓐᓇᕐᓂᐊᓕᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ ᐃᑲᔪᕐᓗᒍ ᑖᒃᑯᐊ ᓱᖅᑯᐃᖅᓯᕚᓪᓕᕐᓂᐊᕋᕕᑦ ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᓕᖅᑐᑦ 2023-2024, $13.5 ᒥᓕᐊᓐ ᑮᓇᐅᔭᑦ ᐊᑭᑦᑐᕆᐊᖅᓯᒪᓪᓚᕆᒃᑐᑦ ᓱᖅᑯᐃᖅᓯᒪᔭᒃᑲ 

ᒪᓕᒡᓗᒋᑦ, ᑖᒃᑯᐊ ᐊᑭᑦᑐᕆᐊᕈᑏᑦ ᑕᕝᕙᙶᖅᓯᒪᔪᑦ ᑮᓇᐅᔾᔭᒃᓵᑦ ᐊᑭᑦᑐᕆᐊᕈᑎᖏᖕᓂᒃ ᐃᓱᒫᓘᑎᒋᓐᓂᕈᕕᐅᒃ 

ᐊᑎᖁᑎᒋᔭᕋ ᐱᖃᑖ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᑦᓴᖃᕈᒫᕐᔪᑐᐃᓐᓇᖅᓱᖓ ᐅᖃᐅᓯᕆᖅᑲᐅᔭᓐᓂᑦ 

ᒪᑐᐃᕈᑎᖃᖅᑎᓪᓗᖓ ᐃᑉᐸᒃᓴᖅ. ᓯᕗᓂᐊᓂ ᒪᓕᒐᓕᐅᖅᑎᐅᓚᐅᖅᑐᑦ ᐊᒥᓱᑦ ᐃᓐᓄᒃᐸᙱᑦᑐᐃᑦ 

ᐋᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔮᒃᓴᑦ ᐱᓪᓗᒋᑦ ᐅᖃᐅᓯᐅᕙᔪᒻᒪᑕ ᐅᓪᓗᒥᑦᑕᐅᖅ ᓱᓕ ᑕᐃᒪᐃᒻᒪᑦ.ᒡ 

 

45%−ᒦᒻᒪᑕ ᓱᓕ ᐃᓐᓄᒃᑕᐅᓯᒪᙱᑦᑐᑦ ᐃᖅᑲᓇᐃᔮᒃᓴᑦ. −ᒐᓗᐊᕐᓗᓂ ᐅᓄᕐᓂᖅᓴᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔮᖑᔪᑦ ᐊᔪᙱᓐᓂᖃᐅᕆᐊᖃᓲᖑᖕᒪᑕ ᐊᑐᐃᓐᓇᐅᓗᐊᙱᖦᖢᑎᑦ 

ᓄᓇᕗᒻᒥᐅᓂᒃ ᐃᖅᑲᓇᐃᔭᕈᓐᓇᖅᑐᓂᒃ. ᐃᓕᑕᕆᒐᓗᐊᖅᓱᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᕈᓐᓇᖅᑐᓂᑦ ᐱᑦᓴᕆᐊᖃᓲᖑᒻᒪᑕ.  

 

ᐃᓪᓗᑦᓴᖃᙱᑦᑎᓪᓗᒋᑦ ᐊᔪᕐᓇᐸᓗᓲᖑᒻᒪᑦ ᐃᖅᑲᓇᐃᔭᖅᑎᑖᕆᐊᒥᒃ. ᑕᐃᒪᐃᒻᒪᑦ, ᐋᓐᓂᐊᖅᑐᓕᕆᔨᒃᑯᑦ 

ᐊᒥᒐᕈᑕᐅᔪᒥᒃ ᖃᓄᐃᒍᑕᐅᓗᐊᖅᐸᒻᒪᑕ. ᑕᐃᒪᓕ ᖃᑦᓯᑦ 1,370 ᐃᖅᑲᓇᐃᔮᖑᔪᓂᑦ ᓯᓚᑦᑐᖅᓴᕐᕕᒻᒥ 

ᐃᓕᓴᕐᕕᔾᔪᐊᓂᓪᓘᓐᓃᑦ ᐃᓕᑕᕆᔭᐅᔾᔪᑎᖃᕆᐊᖃᓲᖑᕙᑦ ᖁᑦᓯᓂᖅᓴᒥᒃ ᐃᓕᓐᓂᐊᖅᓯᒪᔭᕆᐊᖃᖅᑐᓂᒃ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓈᓴᐅᑏᑦ ᐅᑕᖅᑭᑲᐃᓐᓇᕆᑦ 

ᓇᕝᕚᕋᓱᑲᐃᓐᓇᕐᓂᐊᕋᑦᑎᒍᑦ. ᑕᕝᕙ ᑕᑯᒐᔭᕈᑉᑕ ᐋᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔮᖑᔪᑦ 

ᐊᔪᙱᓐᓂᖃᕆᐊᖃᖅᑐᑦ ᐃᓕᑕᕆᔭᐅᔾᔪᑎᖃᕐᓗᑎᑦ ᐃᓕᓐᓂᐊᕐᕕᕐᔪᐊᒻᒪᕆᓐᓂᓪᓗ 416−ᖑᔪᑦ ᐃᖅᑲᓇᐃᔮᑦ 

ᑕᐃᒪᐃᑦᓴᕆᐊᖃᖅᑐᑦ. 

 

ᒪᒥᐊᓇᖅ, ᐃᓄᐃᑦ ᐃᖅᑲᓇᐃᔭᖅᑐᔅᓴᑦ ᑕᑯᓕᕋᓗᐊᕋᒃᑭᑦ. ᖃᑦᓯᐅᓪᓚᑦᑖᕐᓂᖏᑦ ᑎᓰᕝᕙ 31 ᑎᑭᑦᑐᒍ 406-ᖑᔪᑦ, 

ᖄᒃᑲᓐᓂᐊᒍᑦ ᐊᑯᓐᓂᖓᓂᒃ ᐊᐅᓚᑦᓯᔭᐅᕙᑦᑐᑦ ᑕᒫᓂ 150-ᐅᓗᐊᖅᓱᑎᑦ ᐃᖅᑲᓇᐃᔮᑦ, ᑲᑎᑦᑐᒋᑦ 550-

ᐅᓗᐊᖅᐳᑦ ᐃᖅᑲᓇᐃᔮᑦ ᐋᓐᓂᐊᖅᑐᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᕆᐊᓪᓚᕈᒪᑐᐃᓐᓇᖅᓱᖓ ᓱᓕ ᐃᓕᑕᕆᒐᓗᐊᖅᓱᒍ 

ᐋᓐᓂᐊᑐᓕᕆᔨᒃᑯᑦ ᓯᓚᑦᑐᓴᕐᕕᒃᑯᓐᓂ ᐱᓕᕆᖃᑎᖃᖅᐸᒻᒪᑕ ᐋᓐᓂᐊᓯᐅᖅᑎᐅᓕᒻᒪᓴᖅᑐᓄᑦ, ᐋᓐᓂᐊᓯᐅᖅᑏᑦ 

ᓄᓇᕗᒻᒥ ᐱᕙᓪᓕᐊᖁᓪᓗᒋᑦ, ᐊᒻᒪᓗ ᐃᖅᑲᓇᐃᔮᒥᓂᒃ ᓄᖅᑲᖓᑲᐃᓐᓇᖅᑐᑦ ᐃᓕᓐᓂᐊᖅᓯᒪᐸᑦᑐᑦ 

ᐊᑦᑐᐃᓂᖃᓗᐊᖅᑑᔭᖏᒻᒪᑕ ᑭᙳᖅᑕᐅᔪᑦ ᐃᓐᓄᑦᑕᐅᓯᒪᙱᑦᑐᑦ ᐃᓱᒪᒋᓪᓗᒋ ᐋᓐᓂᐊᖅᑐᓕᕆᔨᒃᑯᓐᓂ. 

ᐅᖃᕆᐊᓪᓚᒃᑲᓐᓂᕈᒪᑐᐃᓐᓇᖅᑐᒍᑦ ᑖᓐᓇ, ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ 

ᐊᑦᓱᕈᒃᑲᓐᓂᕆᐊᖃᓪᓚᕆᖅᑰᖅᑐᑦ ᓄᓇᕗᒻᒥᐅᑕᐃᑦ ᐊᔪᙱᓐᓂᖅᑖᖅᐸᓪᓕᐊᓕᖁᓪᓗᒋᑦ ᑕᒪᒃᑯᓇᙵᑦ. 

 

ᐊᓯᐊᓄᖔᑐᐃᓐᓇᓕᕐᓗᖓ, 600-ᖑᔪᑦ ᐃᓐᓄᑦᑕᐅᓯᒪᙱᑦᑐᑦ ᐋᓐᓂᐊᖅᑐᓕᕆᔨᒃᑯᓐᓂ, ᖃᑦᓯ 

ᐃᓪᓗᑦᓴᖃᕆᐊᖃᕋᔭᖅᐸᑦ ᑕᒪᒃᑯᐊ ᐃᓐᓄᑦᑕᐅᓂᐊᕈᑎᒃ? ᖁᔭᓐᓇᒦᒃ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐱᔭᕇᑐᒐᓚᑦᑐᖅ ᑭᐅᒋᐊᒥᒃ, 

ᒪᓕᓗᐊᖅᑰᕐᒥᒻᒪᑦ ᑖᒃᑯᐊ ᓄᓇᖃᖅᐸᒌᕐᓂᕈᑎᒃ ᐃᖅᑲᓇᐃᔮᖅᑖᕋᓱᑦᑐᑦ ᓄᓇᕗᒻᒥ ᐅᕝᕙᓗ ᓇᓕᐊᓐᓂᒃ 

ᓅᑦᑕᕆᐊᖃᕐᓂᕈᑎᒃ. ᐃᖅᑲᓇᐃᔭᖅᑎᓄᑦ ᐃᓪᓗᑦᓴᖃᕆᐊᖃᕐᓂᖅ ᐱᔾᔪᑕᐅᖏᓐᓇᓲᖑᒻᒥᒻᒪᑦ, ᖃᑦᑎᒐᓚᐅᓪᓗᑎᓪᓗ 

ᐋᓐᓂᐊᓯᐅᖅᑎᓄᑦ ᐃᓂᔅᓴᐃᑦ ᐊᑭᑦᑐᕋᑕᐅᒍᓐᓇᖏᑦᑐᑦ ᐃᓪᓗᑦᓴᑭᓗᐊᕐᓂᖓᓄᑦ 57-ᖑᓪᓗᑎᑦ ᓱᓕ 

ᐃᓐᓄᑦᑕᐅᒋᐊᓖᑦ ᐃᓪᓗᑦᓴᖃᙱᒻᒪᑕ ᐃᓐᓄᑦᑕᐅᓚᐅᙱᓐᓂᖏᓐᓂᒃ ᐃᓕᑕᕆᒻᒪᕆᒐᓗᐊᖅᓱᑎᒍᑦ. 

 

ᐅᕙᒍᑑᙱᑦᑐᖅ ᐊᒥᒐᕈᑎᖃᖅᑐᑦᑑᔾᔭᖏᑦᑐᒍᑦ, ᐊᓯᖏᑦᑕᐅᖅ ᐱᒻᒪᕆᐅᑎᓂᑦ ᐃᖅᑲᓇᐃᔮᖑᔪᑦ ᐱᒻᒥᒻᒪᑕ 

ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎᓂᑦ ᐃᓪᓗᔅᓴᑦ ᐃᓱᒫᓘᑎᒋᓪᓚᕆᒻᒥᔭᕗᑦᑕᐅᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᒥᓂᔅᑕ. ᖃᐅᔨᒪᔪᐃᓐᓇᐅᒐᑦᑕ ᐃᓪᓗᑦᓴᑭᓐᓂᖓ 

ᖃᐅᔨᒪᓪᓚᕆᒃᑲᑦᑎᒍᑦ ᓄᓇᓕᓕᒫᓂᑦ ᑕᐃᒪᐃᖅᑰᖅᑐᓂ, ᑭᒃᑯᓕᒫᓂᒃ ᐃᓪᓗᑦᓴᐅᑉᐸᑦ, ᓇᒻᒥᓂᕐᒧᓘᓐᓃᑦ ᐅᕝᕙᓗ 

ᐃᖅᑲᓇᐃᔭᖅᑎᓄᑦ. 

 

ᑕᐃᒪᐃᒐᓗᐊᕐᓗᓂ ᑕᒪᒃᑯᐊ ᐃᓪᓗᑦᓴᑭᓐᓂᖅ ᖃᓄᖅᑑᕈᑕᐅᓪᓚᕆᒋᐊᖃᖅᑐᖅ, ᐃᓱᒪᒋᓪᓗᒍ ᐃᒫᒃ ᓄᓇᖃᖅᑐᓂ 

ᐊᔪᙱᓐᓂᖃᐅᖅᑐᑦ ᐱᑕᖃᙱᓗᐊᕐᓂᖓ, ᐃᓪᓗᑭᑦᓴᑭᓐᓂᓪᓗ ᑕᒪᒃᑯᐊ ᑎᑭᓯᒪᑲᐃᓐᓇᖅᐸᑦᑐᑦ 

ᑐᙵᕕᑐᐊᕆᓯᕙᒃᑲᑦᑎᒍ ᑳᓐᑐᕌᒃᑕᐅᔪᑦ. 

 

$25-ᒥᓕᐊᓐ ᑮᓇᐅᔭᑦ ᐊᐅᓪᓚᕈᑎᓄᑦ ᐃᓪᓗᑦᓴᖃᑲᐃᓐᓇᕆᐊᖃᖅᑐᓪᓗ, $3-ᒥᓕᐊᓐᑲᓐᓃᑦ ᑮᓇᐅᔭᑦ ᐊᖏᔪᐊᓗᒻᒥᒃ 

ᐋᖅᑭᒋᐊᖃᕐᓂᕆᔭᖓ, ᓱᓕ ᐊᑯᓂᒃᑯᑦ ᐋᖅᑭᒍᑎᑦᓴᖃᒃᑲᓐᓂᕆᐊᓕᒃ ᓄᓇᖃᖅᑐᓂᑦ ᐃᓕᓴᐃᒃᑲᓐᓂᕐᓗᑕ, ᐅᕝᕙᓗ 

ᑎᑭᑎᑦᓯᑲᓐᓂᕐᓂᑦᓴᒋᐊᕐᓂᐊᕈᑦᑕ ᓯᓚᑎᑦᑎᓐᓃᑦᑐᓂᑦ ᓲᕐᓗᒃ $70-ᒥᓕᐊᓐᓂᑦ ᑮᓇᐅᔭᑦ ᐊᑭᓕᓰᖃᑦᑕᕋᑦᑕ 

ᑎᑭᑎᑕᐅᑲᐃᓐᓇᖅᐸᑦᑐᓂᒃ ᐊᑯᓂᒃᑯᑦ ᑕᐃᒪᐃᒃᑲᓐᓂᖁᒥᓇᙱᒻᒪᑦ. 

 

ᐋᓐᓂᐊᑐᓕᕆᔨᒃᑯᑦ ᐊᒥᓱᓂᑦ ᐃᓪᓗᑦᓴᑖᕆᐊᖃᖅᑐᑦ ᐃᖅᑲᓇᐃᔭᖅᑏᑦ, ᐃᓪᓗᓕᕆᔪᕐᔪᐊᒃᑯᓪᓗ 

ᐊᖑᒪᒍᓐᓇᖏᑦᓱᓂᔾᔪᒃ ᐱᓗᐊᖅᑐᒥᒃ ᑕᒪᒃᑯᐊ ᐃᓪᓗᓕᐅᖅᐸᓐᓂᖏᑦ ᒪᓕᑐᐃᓐᓇᖅᓱᒋᑦ ᐅᓪᓗᒥ. ᑖᓐᓇ 

ᐊᑐᓕᖁᓯᒪᓪᓗᖓ ᐋᓐᓂᐊᑐᓕᕆᔨᒃᑯᓐᓄᑦ ᓯᕗᒧᑦᓯᒍᓐᓇᖁᓪᓗᒍ ᐃᖅᑲᓇᐃᔭᖅᑎᓄᑦ ᐃᓪᓗᓕᐅᖅᐸᓪᓕᐊᖁᓪᓗᒋᑦ 

ᐃᖅᑲᓇᐃᔭᖅᑎᓄᑦ ᐃᓐᓄᑦᑕᕆᐊᓕᓐᓄᑦ, ᐊᑭᑐᔫᑎᓄᑦ ᐊᑲᐅᓈᖏᒻᒪᑦ ᒫᓐᓇ ᐅᖃᐅᓯᕆᓗᐊᔾᔮᖏᒃᑲᓗᐊᖅᑕᕋ. 

 

ᒥᓂᔅᑕᑉ ᑕᐃᒪᓐᓇ ᐃᓱᒪᒋᓯᒪᕙᒌᕐᓂᖏᒃᑯᓂᐅᒃ, ᖃᓄᖅ ᐃᓱᒪᑦᓴᖅᓯᐅᕈᑕᐅᓯᒪᑎᒋᕙ, ᐊᔾᔨᐅᙱᑦᑐᓂᑦ 

ᐃᖅᑲᓇᐃᔮᓄᑦ ᐃᓪᓗᓕᐅᖅᐸᓪᓕᐊᓂᖅ ᑕᒪᓐᓇ ᐃᓐᓄᑦᑕᐅᕙᙱᓐᓂᖏᑦ ᐃᖅᑲᓇᐃᔮᑦ 

ᐋᖅᑭᑦᑕᐅᕙᓪᓕᐊᕈᑎᔅᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᐅᖃᐅᓯᕆᒻᒪᒍ 

ᒪᓕᒐᓕᐅᖅᑎᐅᑉ ᑎᓕᓯᒍᓐᓇᖏᓐᓇᑦᑕ ᐱᔪᓐᓇᐅᑎᖃᙱᓐᓇᑦᑕ ᐃᓪᓗᓕᕆᕙᓪᓕᐊᓂᕐᒥᒃ. ᑕᐃᒪᐃᒻᒪᑦ, 

ᐃᖅᑲᓇᐃᔭᖃᑎᒋᑦᓯᐊᕋᓱᑉᐸᑦᑕᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᑦᑑᑎᒋᓗᒍ ᐊᖅᑯᓯᕆᐊᖅ ᓴᓇᔭᐅᕙᓪᓕᐊᔪᖅ 

ᐃᖅᑲᓇᐃᔭᖃᑎᒋᕙᓪᓕᐊᔭᕗᑦ, ᐊᖏᕈᑎᓕᐅᕋᑖᔪᓪᓗᑕᓗ ᑐᑭᓯᐅᒪᖃᑎᒌᓐᓂᑦᑎᓐᓂᒃ 

ᐃᑲᔪᖅᑐᐃᒍᑕᐅᑲᓐᓂᕐᓂᐊᖅᑐᖅ ᐃᖅᑲᓇᐃᔭᖅᑎᓂᑦ ᐃᓪᓗᔅᓴᖃᖅᐸᓐᓂᔅᓴᑦ ᐃᖅᑲᓇᐃᔭᕋᔭᖅᑐᓄᑦ ᑕᐃᑲᓂ 

ᒪᑐᐃᓛᓕᕈᓂ. 

 

ᐊᒻᒪᑦᑕᐅᖅ, ᑕᐅᑐᐸᓪᓕᐊᒻᒥᔪᒍᑦ ᓲᕐᓗᒃ ᓄᑖᖅ ᕿᑭᖅᑕᕐᔪᐊᕐᒥ ᐋᓐᓂᐊᓯᐅᕐᕕᐅᓕᖅᑐᖅ ᐊᑐᓕᖁᔭᐅᓯᒪᓂᖓᓗ 

ᐃᖅᑲᓇᐃᔭᖅᑎᓄᑦ ᐅᑎᕐᕕᒋᒐᓱᓕᖅᓱᑎᒍᑦ ᐃᓪᓗᑦᓴᖃᕆᐊᖃᕐᓗᓂ ᑕᐃᑯᖓ ᐊᖅᑯᓯᕆᐊᒧᑦ ᐃᖅᑲᓇᐃᔭᖅᑎᓄᑦ. 

 

ᑭᐅᔭᐅᑉᐸᒌᖅᐸᓪᓕᐊᔪᒍᓪᓗ ᓄᓇᓕᓐᓂ ᐊᑲᐅᓈᕈᑎᑦᓴᒥᑦ ᕿᓂᑦᓴᐃᓇᖅᐳᒍ ᑕᒪᒃᑯᐊ ᐃᖅᑲᓇᐃᔭᖅᑎᓪᓚᕇᑦ 

ᐱᒋᐊᓪᓚᑲᓐᓂᖁᓪᓗᑎᒍᑦ, ᐊᒻᒪ ᐊᒥᒐᓗᐊᖅᑐᑦ ᐃᖅᑲᓇᐃᔮᑦ ᐃᓐᓄᑦᑕᐅᕙᓪᓕᐊᓪᓚᕆᖁᓪᓗᒋᑦ. 

 

ᑕᐃᒪᐃᓕᐅᒐᓱᔅᓯᒪᔪᒍᑦ, ᐱᕚᓪᓕᕈᑎᒋᓯᒪᖅᑰᕋᑦᑎᒍᑦ ᑳᓐᑐᕌᒃᑦ−ᐸᑦᑕᕗᑦ ᐋᓐᓂᐊᓯᐅᖅᑏᑦ 

ᐱᙱᓂᖅᓴᕆᕙᓕᖅᑕᕗᑦ, ᐊᒻᒪ ᑕᑯᒃᑲᓐᓂᕈᒪᒐᓗᐊᕆᓪᓗᑕ ᓈᓴᐅᑏᑦ ᐅᓄᖅᓯᒋᐊᑲᓐᓂᖁᓪᓗᒋᑦ 

ᐃᖅᑲᓇᐃᔭᖅᑎᒻᒪᕆᐅᕙᑦᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᑦᓯ ᐅᑎᑦᑎᐊᕐᒥᒐᑦᑕ. ᐃᑉᐸᔅᓴ ᑎᑎᕋᓚᐅᖅᑕᒃᑲ 

ᑐᑭᓯᒐᓱᑐᐃᓐᓇᕋᒃᑭᑦ, ᓱᓕ ᐊᐱᖅᑯᑎᑦᓴᖃᐅᕋᒪ ᐃᓚᖏᓐᓂᒃ, ᐃᖅᑲᐅᒪᒻᒪᕆᙱᒃᑲᓗᐊᖅᑐᖓ ᓇᓃᓕᓚᐅᕐᒪᖔᑦᑕ. 

 

ᐃᓚᖓᑦ ᑭᐅᔾᔪᑎᐅᓚᐅᖅᑐᖅ ᐃᑉᐸᔅᓴᖅ ᐋᓐᓂᐊᖅᑐᓕᕆᓂᕐᒥ ᑐᓴᕋᔅᓴᐅᔪᓂᒃ ᒥᓂᔅᑕ ᐅᖃᓚᐅᕐᒪᑦ, ᒥᔅᑕ 

ᒪᐃᙱᓛᒃ ᐃᕝᕕᑦ ᐅᖃᓚᐅᕋᕕᑦ ᑭᓱᑦ ᐱᓇᓲᑎᒋᓂᐊᖅᑕᓯ ᓇᕝᕚᕈᓐᓇᖁᓪᓗᓯ ᑕᑯᔭᐅᔭᖅᑐᕌᖓᑕ 

ᐋᓐᓂᐊᕕᓕᐊᖅᑐᑦ, ᐊᒻᒪᓗ ᑖᒃᑯᐊ ᖃᕆᑕᐅᔭᒃᑯᑦ ᖃᐅᔨᒪᔾᔪᑎᐅᒍᓐᓇᖅᑐᑎᒍᑦ ᐅᖃᐅᓯᕆᒐᓛᕈᒪᓪᓗᒍ. 

 

ᑕᒪᒃᑯᐊ ᐱᓇᓲᑎᐅᒍᓐᓇᖅᑐᑦ ᖃᕆᑕᐅᔭᑎᒍᑦ ᓱᖅᑯᐃᒪᒍᑎᐅᑦᓴᐃᓐᓇᓲᖑᙱᒻᒪᑕ ᓲᕐᓗᒃ 

ᖃᓪᓗᓇᐅᔭᒻᒪᕆᒍᓐᓇᙱᑦᑐᓂᑦ ᑐᑭᓯᐅᒪᙱᑦᑐᓄᓪᓘᓐᓃᑦ ᐃᓄᒃᑎᑐᑦ. ᑖᓐᓇ ᐅᖃᐅᓯᕆᒋᐊᒃᑲᓐᓂᕈᓐᓈᕐᔪᑉᐱᐅᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᕆᒐᕕᑦ, ᑕᒪᒃᑯᐊ 

ᐱᓇᓲᑎᑦᓴᐅᔪᓐᓇᖅᑐᑦ ᐃᓴᒪᒋᓪᓗᒋᑦ ᐊᑐᓕᖅᑎᑕᐅᖃᓯᐅᑎᒐᔭᖅᑐᑦ ᐋᓐᓂᐊᑐᓕᕆᔨᒧᑦ ᖃᕆᑕᐅᔭᒃᑯᑦ ᑭᓱ 

ᐱᓕᕆᒐᔅᓴᐅᔪᓐᓇᖅᑐᑦ ᓱᒃᑲᓕᕚᓪᓕᖁᓪᓗᒋᑦ ᐃᑲᔪᖅᑕᐅᒍᓐᓇᖁᓪᓗᒋᓪᓗ ᐃᓱᐊᖅᓴᐃᔩᑦ 

ᐸᐃᑉᐹᓕᕆᑐᐃᓐᓇᓕᖁᓇᒋᑦ, ᑎᑎᕋᕆᐊᓕᖏᓪᓗ, ᐱᕕᖃᕐᓂᖅᓴᐅᔾᔫᒥᕙᓐᓂᐊᕐᒪᑕ ᑕᑯᔭᖅᑐᖅᑕᐅᓯᒪᔪᓂ 

ᐋᓐᓂᐊᕕᒻᒧᑦ. 

 

ᑕᒪᓐᓇ ᑐᓴᖅᑐᓕᕆᔨᒻᒪᕆᕗᑦ ᐃᓚᐅᓪᓗᓂ ᑖᒃᑯᐊ ᐊᔪᙱᓐᓂᖄᓂᑦᑐᓂᒃ ᑲᑎᒪᔨᐊᓛᖑᓂᐊᖅᑐᓂᑦ ᑕᒪᒃᑯᐊ 

ᐱᓇᓲᑎᑦᓴᐅᔪᓐᓇᖅᑐᑦ ᐱᔾᔪᑎᒋᓪᓗᒋᑦ, ᐊᒻᒪᓗ ᓇᕝᕚᕈᑎᐅᒍᓐᓇᖅᑐᓂᒃ ᒪᓂᒪᑎᑕᐅᓕᖅᑐᓂᒃ ᑲᓇᑕᓗᑦᑖᒥ 

ᑕᒪᒃᑯᐊ ᓇᒻᒥᓂᖁᑎᖃᖅᑑᔪᑦ ᑐᓴᒪᐅᒍᑎᑦᓴᖏᓐᓄᑦ ᑕᒪᒃᑯᐊ ᑭᓱ ᖃᐅᔨᒪᔭᐅᑦᓴᕆᐊᖃᕐᓂᐊᕐᒪᖔᑕ ᑕᒪᑐᒧᖓ 

ᐱᓇᓲᑎᐅᕙᓪᓕᐊᓂᐊᖅᑐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑉᐱᕆᒐᓱᒃᑲᓗᐊᖅᐳᖓ ᑕᐃᒪᐃᑦᑐᑦ ᐱᓇᓲᑎᑦᓴᐅᔪᓐᓇᖅᑐᑦ ᓲᕐᓗᒃ 

ᓴᐳᔾᔨᓯᒪᒍᑕᐅᑦᓴᐃᓐᓇᕐᓂᐊᕋᓗᐊᕐᒪᖔᑕ ᐊᑎᖏᑦ ᑕᒪᒃᑯᓇᙵᑦ ᐋᓐᓂᐊᕕᓕᐊᖅᐸᑦᑐᓄᑦ 

ᓯᐊᒻᒪᑦᑕᐅᔪᓐᓇᙱᓪᓗᑎᓪᓗ ᓇᒧᑐᐃᓐᓇᑦᑎᐊᖅ. 

ᐊᓯᐊᓅᖅᐸᓪᓕᐊᓗᖓ, ᐊᐱᖅᑯᑎᒋᓯᒪᔭᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᓴᐅᒪᒐᑦᓴᓂᑦ, ᖃᖓᒃᑯᑦ ᑭᒃᑯᑐᐃᓐᓇᐃᑦ 

ᓇᒻᒥᓅᓕᖓᔪᓂᑦ ᐋᓐᓂᐊᖅᑐᓕᕆᓂᕐᒥᒃ ᓇᕐᕚᕈᓐᓇᕋᔭᖅᐸᑦ ᐊᓯᖏᓐᓂᒃ ᒐᕙᒪᖃᕐᕕᐅᔪᓂᑦ ᐊᔪᕐᓇᓲᖑᒻᒪᑦ ᓲᕐᓗᒃ 

ᐋᓐᑎᐅᕆᔫᒥ ᓲᕐᓗᒃ ᑭᓇᑐᐃᓐᓇᖅ ᐅᒃᑯᐃᖅᓯᔪᓐᓇᕐᓗᑎ ᖃᕆᑕᐅᔭᒃᑯᑦ ᓇᒻᒥᓅᓕᖓᔪᒥᒃ ᓲᕐᓗᒃ ᑕᕐᕋᖅᑐᐅᓐᓂᕈᓂ. 

 

ᓇᐅᒃᑯᑦ ᑕᐃᒪᐃᑦᑐᒥᒃ ᑐᕌᖅᐸᓪᓕᐊᒻᒪᖔᑦᓯ? ᐃᑉᐸᔅᓴᓗ ᑐᓴᓚᐅᕐᒥᒐᑦᑕ ᑐᑭᒧᐊᑦᑎᔾᔫᒥᒐᓱᓐᓂᐊᖅᓱᒋᑦ 

ᐊᑐᐃᓐᓇᖃᕈᓐᓇᕐᓂᖅ ᑕᒪᒃᑯᓇᙵᑦ, ᑕᒪᒃᑯᐊ ᐱᓪᓗᒋᑦ ᑐᓴᒃᑲᓐᓂᕈᒪᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᑯᒪᓂᐊᕋᓗᐊᖅᐳᒍᑦ 

ᐃᕕᖅᑎᑕᐅᕙᓪᓕᐊᓕᕈᑎᒃ ᑕᒪᒃᑯᐊ ᖃᐅᔨᒋᐊᕐᕕᐅᒍᓐᓇᖅᑐᑦ ᖃᕆᑕᐅᔭᓄᕐ, ᖃᐅᔨᒋᐊᖅᑕᐅᔪᓐᓇᖅᑐᑦ ᓲᕐᓗᒃ 

ᓇᒻᒥᓄᑦ ᐋᓐᓂᐊᖅᑐᓕᔨᒻᒨᓕᖓᔪᓂᑦ ᐊᑦᓱᐊᓗᒃ ᐱᕙᓪᓕᐊᑎᔪᓐᓇᕐᒪᑦ ᑭᓇᑐᐃᓐᓇᑦᓯᐊᒧᑦ. 

 

ᒫᓐᓇᐅᔪᓪᓕ ᑕᒪᔅᓱᒧᖓ ᓯᕗᒧᑉᐸᓪᓕᐊᓚᐅᙱᓂᑦᑎᓐᓂᑦ ᒐᕙᒪᒃᑯᑦ ᑕᒪᓗᑦᑖᖓ 

ᑐᙵᕕᓕᐅᖅᐸᓪᓕᐊᖅᑳᕆᐊᖃᕐᓂᐊᕋᑦᑕ ᖃᕆᑕᐅᔭᒃᑯᑦ ᓇᒻᒥᓂᕐᒨᓕᖓᔪᒧᑦ ᖃᐅᔨᒪᔾᔪᑎᐅᔪᓐᓇᖅᑐᓂᑦ ᓲᕐᓗᒃ 

ᓇᕝᕚᕋᓱᓐᓂᐊᕈᒪ ᓇᒻᒥᓂᖅ ᖃᕆᑕᐅᔭᒃᑯᑦ ᖃᓄᕐᓕ ᑕᐃᒪ ᐅᕙᖓᐅᓪᓚᑦᑖᕋᓗᐊᕐᒪᖔᖅ 

ᓱᖅᑯᐃᑦᑕᐅᑦᓯᐊᕈᓐᓇᖅᐸ?  

 

ᑖᓐᓇ ᐅᑦᑑᑎᒋᓗᒍ ᑐᙵᕕᐅᑦᓴᕆᐊᖃᖅᑐᖅ ᐋᓐᓂᐊᖅᑐᓕᕆᓂᐅᑉ ᓯᓚᑖᓃᖓᑦᑎᓯᐊᕐᒥᒻᒪᑦ, 

ᐃᓂᓪᓚᖓᑦᓯᐊᓕᕈᓂᓕ ᑕᐃᒪᐅᓕᕋᔭᖅᐳᖃᐃ ᑕᒪᒃᑯᐊ ᓇᕝᕚᕐᕕᐅᔪᓐᓇᖅᑐᑦ ᑭᓇᑐᐃᓐᓇᕐᒧᑦ 

ᓇᕝᕚᕈᑎᐅᔪᓐᓇᓕᕐᓗᑎᑦ. 

 

ᓴᖅᑮᒍᒪᑐᐃᓐᓇᖏᓐᓇᑦᑕ ᓴᐳᓐᓂᐊᖅᓯᒪᓗᐊᙱᓪᓗᒍ, ᐊᐅᓚᑕᐅᑦᑎᑦᓯᐊᒋᐊᖃᑦᑎᐊᕋᔭᕐᖓᑦ ᑭᓇ 

ᓇᕝᕚᕈᓐᓇᕋᔭᕐᒪᖔᖅ ᑭᓇᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᓲᕙ ᐃᓚᖏᑦ ᑐᓗᖅᓯᒪᐅᑎᐅᔪᑦ ᓇᒻᒥᓂᖅ 

ᓇᕝᕚᕋᓱᑦᑐᖃᕐᓂᐊᕈᓂ ᑐᓴᐅᒪᒍᑎᑦᓴᒥ ᓲᕐᓗᒃ ᖃᕆᑕᐅᔭᒃᑯᑦ, ᖃᕆᑕᐅᔭᒥᓪᓗ ᐊᑐᐃᓐᓇᖃᕐᓂᒃᑯᑦ ᓇᐅᒃᑯᑦ 

ᐅᒃᑯᐃᕈᑎᐅᔪᓐᓇᖅᑐᑦ ᐃᑭᐊᖅᑭᕕᐅᔪᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᖏᓕᕋ ᑖᔅᓱᒧᖓ ᑭᐅᒍᒪᓪᓗᓂ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎ. ᓱᓕᕗᑎᑦ 

ᐊᑐᐃᓐᓇᖃᕈᓐᓇᕐᓂᖅ ᓇᒻᒥᓄᑦ ᑐᓴᐅᔭᔾᔪᑎᑦᓴᐅᔪᒧᑦ, ᐊᒻᒪᓗ ᐊᑐᐃᓐᓇᖃᕈᓐᓇᖅᓯᓂᖅ ᐊᔾᔨᒌᙱᑦᑐᓂᑦ 

ᖃᕆᑕᐅᔭᓂᑦ ᐊᑐᖅᑕᐅᔪᓐᓇᖅᑐᓂᑦ, ᓲᕐᓗᒃ ᐅᖄᓚᐅᑎᐊᓛᒃᑰᑉᐸᑦ, ᓇᐅᒃᑰᑉᐸᑦ, ᐃᓱᒪᖅᓴᖅᓯᐅᕈᑕᐅᑦᓯᐊᕆᐊᖃᕐᒪᑦ 

ᐊᔾᔨᐅᓯᒍᑕᐅᓂᖓ. 

 

ᐊᒻᒪ ᑲᙳᓇᖅᑑᒃᑯᑦ ᓲᕐᓗᒃ ᓇᕝᕚᕈᓐᓇᕈᑎᒃ ᓴᐳᔾᔭᐅᓯᒪᑦᑎᐊᕐᓗᓂ ᐆᑦᑑᑦᑎᐊᕙᐅᒍᓐᓇᖅᑐᖅ ᑲᓇᑕᒥ ᐱᔫᒐᓗᐊᑦ 

ᐃᓚᒌᓄᑦ, ᐃᒻᒪᖃ ᐊᑐᐃᓐᓇᖃᙱᑦᑐᑦ ᑕᒪᒃᑯᓇᙵᑦ ᖃᕆᑕᐅᔭᕐᓂᑦ ᑕᐃᒪᐃᑦᑐᓐᓇᓕᖅᑯᓪᓗᒋᑦ ᐋᓐᓂᐊᕕᓐᓂᑦ 

ᐊᓯᖏᓐᓂᓪᓘᓐᓃᑦ. ᑕᐃᒪᐃᑦᓱᓐᓇᕋᔭᓕᖅᑯᓪᓗᒋᑦ ᓴᖅᑭᔮᓯᒪᑦᓯᐊᖏᑦᑐᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᑭᐊᖅᑭᕕᒻᒥᑦ ᐊᑐᐃᓐᓇᖃᕐᓂᖅ ᑕᒪᓐᓇ ᑭᒃᑯᓕᒫᑦ 

ᐱᔪᓐᓇᐅᑎᖓᓐᓄᑦ ᐊᒃᑐᐊᓂᖃᕐᒪᑦ, ᖃᓄᐃᓕᐅᖅᐱᓯ ᓄᓇᕗᒻᒥᐅᑦ ᑕᒪᒃᑯᓂᖓ ᐃᒻᒥᒨᖓᔪᓂᑦ 

ᑕᑯᔪᓐᓇᖃᑦᑕᕐᓂᐊᕐᒪᑕ ᐃᑭᐊᖅᑭᕖᑦ ᐊᑐᕐᓗᒋ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᕼᐊᓐᑦ−ᒧᑦ ᑐᕌᖅᑎᑲᐅᑎᒋᓂᐊᕋᒃᑯ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓱᓕᔪᖅ. ᑕᐃᒪᓐᓇ ᐊᔭᐅᖅᑐᐃᖃᑦᑕᕐᓂᖅ ᐱᒻᒪᕆᐅᔪᖅ ᐊᒻᒪᓗ 

ᐊᑐᐃᓐᓇᖃᕆᐊᖃᕐᓂᖅ ᒪᑯᓂᖓ ᐃᑭᐊᖅᑭᕕᒃᑯᑦ ᐱᑐᒃᓯᒪᓐᓂᖅ ᐱᔪᓐᓇᐅᑕᐅᖕᒪᑦ ᑭᒃᑯᓕᒫᓄᑦ. ᓲᕐᓗᒃ 

ᓯᕗᓪᓕᐅᔾᔭᐅᓯᒪᔭᕆᐊᓕᒃ ᐊᒻᒪᓗ ᐅᖃᓪᓚᖃᑎᒋᖃᑦᑕᖅᓯᒪᔭ−ᑕᒪᒃᑯᐊ ᓂᓪᓕᐅᑎᒋᖃᑦᑕᖅᓯᒪᔭᒃᑲ ᑲᓇᑕᐅᑉ 

ᒐᕙᒪᒃᑯᖏᖕᓄᑦ ᖃᓄᖅ ᑕᒪᒃᑯᐊ ᐊᐳᖅᑕᐅᑕᐅᕙᒃᑐᑦ ᐱᔭᕐᓂᙱᔾᔪᑏᑦ ᐊᓂᒎᑎᒍᓐᓇᕋᑦᑎᒃᑯᑦ. ᑕᑯᓯᒪᓪᓗᑎᒃᑯᓪᓗ 

ᐋᓐᓂᐊᕕᖕᓂ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᔅᑖᓕᓐᒃ ᐊᐱᖅᑯᑎᒋᔪᒪᒐᓗᐊᖅᖢᖓ ᑭᓯᐊᓂ ᐅᓇ 

ᐅᑎᕐᕕᒋᓗᒍ. ᒥᓂᔅᑕᒥᒃ ᑭᒡᒍᑎᒋᖅᑲᐅᔭᖓ −ᓚᐅᖅᑕᖓᑦ ᐃᑉᐸᒃᓴᖅ. ᐊᑦᑕᓇᔾᔭᐃᖅᓯᓯᒪᓂᖅ ᐋᓐᓂᐊᕕᖕᓂ ᐱᓪᓗᒍ 

ᐊᒻᒪᓗ ᐃᖅᑲᓇᐃᔭᖅᑎᖃᕐᓂᖅ. ᑕᒪᓐᓇ ᐃᓱᒫᓘᑎᒋᔭᕗᑦ ᐅᓗᕆᐊᖅᓵᕆᔭᐅᖃᑦᑕᕐᓂᖅ ᐱᓪᓗᒍ, ᐊᕐᕌᒍᒐᓴᓐᓄᖅᑲᐃ 

ᐊᔅᓯᓄᑦ ᐊᑕᐅᓯᐅᙱᑦᑐᓄᑦ ᑕᒪᓐᓇ ᐊᑐᖅᑕᐅᕙᓪᓕᐊᑐᐃᓐᓇᕐᒪᑦ. 

 

ᖃᓄᐃᓕᐅᖅᐱᓰ ᑕᖅᑲᒃᑯᐊ ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᐅᓗᐊᕆᐊᖅᓵᙱᓐᓂᖅᓴᐅᖁᓪᓗᒋᑦ? ᐄ’, ᑕᐃᒪᓐᓇ 

ᐅᓗᕆᐊᖅᓵᖅᑕᐅᖃᑦᑕᖅᑐᑦ ᐋᓐᓂᐊᕖᑦ ᐃᓗᐊᓂ. ᖃᓄᖅᑑᕈᑎᒋᒃᑲᓐᓂᕈᓐᓇᖅᑕᕗᑦ ᑕᐃᒪᐃᑦᑐᓂᒃ 

ᑕᑯᙱᓐᓂᖅᓴᐅᖁᓪᓗᑕ. ᖃᓄᐃᓕᐅᖅᐱᓰ ᐋᓐᓂᐊᖃᕐᓇᙱᑦᑐᓕᕆᔨᐅᓪᓗᓂ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᙱᑦᑐᓕᕆᔨᐅᓪᓗᑕ 

ᑕᒪᑐᒧᖓᐅᓗᐊᙱᑦᑐᖅ ᐊᑦᑕᓇᔾᔭᐃᖅᓯᒪᓂᕐᒧᓪᓗ ᐃᖅᑲᓇᐃᔭᖃᑎᒌᑦᑎᐊᕐᓂᖅ ᐱᔾᔪᑎᒋᓪᓗᒍ ᑕᐃᒃᑯᐊ ᓄᓇᓖᑦ 

ᑭᒡᒐᖅᑐᐃᔨᖏᑦ ᐊᖅᑯᑎᒋᖃᑦᑕᖅᑕᕗᑦ ᕼᐊᒻᓚᐅᒐᓗᐊᖅᐸᑕ ᐅᕝᕙᓘᓐᓃᑦ ᐃᓄᐃᑦ ᑎᒥᖁᑎᒋᒐᓗᐊᖅᐸᖏᑦ 

ᓄᓇᓕᖕᓂ ᐊᔾᔨᒌᙱᑦᑐᑦ ᒐᕙᒪᒃᑯᑦ ᐱᓕᕆᕕᓪᓗ ᑎᒥᙳᖅᑎᑕᐅᓯᒪᔪᓪᓗ ᑕᒪᒃᑯᐊ 

ᐱᓕᕆᖃᑎᒋᕈᓘᔭᖃᑦᑕᕋᑦᑎᒃᑯᑦ. ᐊᒻᒪᓗ ᐃᓱᒫᓘᑎᒋᔭᐅᔪᑦ ᓈᓚᖦᖢᑎᒃᑯᑦ ᑭᐅᖃᑦᑕᕈᓐᓇᖅᑐᒍᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᓄᓇᓖᒡᓗ ᐃᓛᒃ, ᖃᓄᐃᙱᓐᓂᖅᓴᐅᖁᓪᓗᒋᑦ. 

 

ᐋᓐᓂᐊᓯᐅᖅᑏᑦ ᐊᖓᔪᖅᑳᖓᑦ ᑕᐃᒃᑯᐊᓗ ᖃᐃᖁᔭᐅᖃᑦᑕᖅᑐᑦ ᑲᑎᒪᖃᑎᖃᖃᑦᑕᕐᒥᔪᑦ ᕼᐊᒻᓚᒃᑯᓐᓂᑦ 

ᖃᓄᐃᑦᑐᓂᒃ ᐃᓱᒫᓘᑎᖃᕐᒪᖔᑦ ᖃᓄᕐᓗ ᐅᖃᐅᓯᒃᓴᖃᕐᒪᖔᑦ ᑕᒪᒃᑯᐊ ᐱᓪᓗᒋᑦ. ᑕᖅᑲᐅᖓ ᐃᓕᓐᓂᐊᕈᑎᒃᓴᓂᑦ 

ᑐᑭᓯᐅᒪᖃᑎᒌᔾᔪᓯᒃᑲᓐᓂᕐᓂᒃ ᐱᙱᑦᑑᒐᓗᐊᑦ ᑭᓯᐊᓂ ᐋᓐᓂᐊᕕᑉ ᐃᓗᐊᓂ ᑕᑯᔭᒃᓴᖅᑕᖃᐅᖅᑐᖅ ᑕᐃᒪᓐᓇ 

ᐅᓗᕆᐊᖅᓵᕐᓂᖅᓯᓂᖅ ᖃᓄᐃᓕᐅᓐᓂᕐᓗᖕᓂᖅ ᑭᓇᑐᐃᓐᓇᕐᒥᒃ ᐃᖅᑲᓇᐃᔭᖅᑎᑐᐃᓐᓇᕆᙱᑕᕗᑦ ᑕᒪᒃᑯᐊ 

ᑐᓴᒐᒃᓴᐃᑦ ᐊᑭᕐᖓᓐᓂ ᐃᓕᐅᖅᑲᖅᑕᐅᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕐᔪᐊᕌᓗᖕᓂᑦ ᐸᐸᑦᑎᖕᒪᑕ 

ᐸᐃᑉᐹᓂᒃ ᓇᓗᓇᐃᔭᐃᓯᒪᔪᑦ ᑭᒃᑯᑦ ᐋᓐᓂᐊᕕᓕᐊᖃᑦᑕᕐᒪᖔᑦ ᐃᓚᔮᕇᖦᖢᑎᑦ.  

 

ᐊᒻᒪᓗ ᖃᐅᔨᒪᓪᓗᑎᑦ ᐅᖃᐱᓘᑎᒃᓴᐃᑦ ᑕᒪᒃᑯᐊ ᑎᑎᕋᖅᑕᐅᕙᓪᓕᐊᖃᑦᑕᕐᒪᑕ ᑕᐃᑲᓂ 

ᑎᑎᕋᕐᕕᓕᐊᕆᔭᐅᓯᒪᔪᓂᒃ ᐊᒻᒪᓗ ᐃᖅᑲᐅᒪᑦᑎᐊᕈᒪ ᑕᐃᒃᑯᐊ ᐅᖃᓕᒫᓚᐅᖅᓯᒪᔭᒃᑲ  ᐊᕐᓇᐃᑦ 40−ᖏᖕᓂ 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

ᐊᕐᕌᒍᓖᑦ 60 ᐊᑯᓐᓂᓂᓘᓐᓃᑦ ᐃᓚᒥᖕᓂᒃ ᐃᓚᔮᒥᖕᓂᒃ ᐱᔾᔪᑎᖃᖅᖢᑎᑦ ᐊᔭᐅᖅᑐᐃᔨᐅᒡᒍᖕᒪᑕ ᓲᕐᓗᒃ 

ᐃᓱᒫᓘᑎᒋᔭᐅᔪᑦ ᐱᔾᔪᑎᒋᓪᓗᒋᑦ ᖃᓄᖅᑑᕈᑎᒋᔭᐅᒃᑲᓐᓂᕐᓗᑎᒡᓗ. ᑐᑭᓯᒃᑲᓐᓂᕈᓐᓇᖅᓯᓂᐊᕐᒪᑕ ᐃᓚᒌᑦ 

ᐊᑦᑕᓇᙱᑦᑐᒦᓐᓂᖅᓴᐅᓗᑎᒡᓗ. ᐅᐱᒋᒃ ᐃᓛᒃ, ᐃᖅᑲᓇᐃᔭᖃᑎᒋᑦᑎᐊᓂᖅᓴᐅᖁᓪᓗᒋᓪᓗ ᐋᓐᓂᐊᕕᓕᐊᕌᖓᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓇᓗᒡᓗᖓ ᑭᓯᐊᓂ ᑖᓐᓇ ᖃᓄᖅᑑᕈᑎᒃᓴᖅ 

ᑐᓴᕈᒥᓇᖅᑐᖅ. ᖃᓄᖅ ᐱᕙᓪᓕᐊᓂᖅ ᖃᓄᐃᑦᑑᓃᓪᓗ ᑕᒪᒃᑯᐊ ᒪᓕᓲᕆᒐᑦᑎᒃᑯᑦ. ᐊᓯᖏᓐᓄᓪᓗ ᐱᔾᔪᑎᒃᓴᓕᖕᓄᑦ 

ᐱᖃᑦᑕᙱᑦᑐᒍᑦ. ᑭᓯᐊᓂ ᑖᓐᓇ ᖃᓄᖅᑑᕈᑎᒃᓴᓕᐊᑦ ᐃᓱᒪᒋᖃᓯᐅᑎᔪᓐᓇᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᓅᓪᓗᖓ. ᑭᒡᒍᑎᒋᔭᐅᓚᐅᖅᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᑉᐸᒃᓴᖅ ᒪᑯᐊ ᑲᐳᖅᑕᐅᓃᑦ ᐊᓯᖏᓐᓄᓪᓗ ᐊᑐᖅᑐᑦ ᖃᐅᔨᒪᓪᓗᖓ 

ᑲᐳᐃᖃᑦᑕᖅᑎᓪᓗᒋᑦ ᒪᑯᐊᓗ ᐊᐅᐸᓪᓛᑦᑕᐃᓕᒪᔾᔪᑏᑦ ᐊᓯᖏᓪᓗ ᐊᑐᖅᑕᐅᖃᑦᑕᕐᒪᑕ 

ᐱᓕᕆᐊᕆᔭᐅᕙᓪᓕᐊᓪᓗᓂᓗ ᐅᓄᖅᓯᕙᓪᓕᐊᖁᙱᖦᖢᒋᑦ ᑕᐃᒃᑯᐊ ᐊᐅᐸᓪᓛᕙᓪᓚᐃᔪᑦ. ᐊᒻᒪᓗ ᓱᕈᓰᑦ 

ᑲᐳᖅᑕᐅᖃᑦᑕᕐᓗᑎᑦ ᑕᐃᒪᐃᑦᑐᓄᑦ ᑐᕌᖓᔪᓂᒃ ᐅᓗᕆᐊᓇᕐᓂᖓᑦ ᒪᓕᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖁᒪᐃᓐᓂᕐᓂᐊᕐᕖᑦ ᐱᓪᓗᒋᑦ, ᐊᒻᒪᓗ 

ᑐᓴᐅᒪᑦᑎᐊᙱᓐᓂᖅ ᐃᓱᒫᓘᑎᒋᔭᐅᔪᑦ ᐱᓕᕆᕕᑦᑎᓐᓄᑦ ᑖᓐᓇ ᑖᔅᓱᒪᑉ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ 

ᒪᓕᒡᓗᒍ, ᐋᓐᓂᐊᑖᕆᔭᐅᔪᓐᓇᖅᑐᑦ ᐱᔾᔪᑎᒋᓪᓗᒋᑦ. ᑕᐃᓐᓇ ᐅᖁᒪᐃᓐᓂᕐᓂᐊᕐᕕᖕᒥ ᐊᖓᔪᖅᑳᖓᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᑕᖅᑲᒃᑯᓂᖓ ᑐᓴᐅᒪᑎᑦᑎᓇᓱᒃᑐᑦ ᐊᒻᒪᓗ ᖃᐅᔨᒪᓪᓗᖓ ᐃᑉᐸᒃᓴᖅ 

ᐆᑦᑑᑎᒃᓴᑦᑎᐊᕙᒃᑕᖃᓚᐅᕐᒪᑦ ᑐᓴᐅᒪᑦᑎᐊᙱᓐᓂᖅ ᒪᑯᑎᒎᓇᖅ ᕙᐃᔅᕗᒃᑯᑦ ᐊᓯᖏᑦᑎᒍᓪᓗ ᑐᓴᖅᐸᓪᓕᐊᔭᕗᑦ.  

 

ᑖᓐᓇ ᐆᑦᑑᑎᒋᔪᓐᓇᖅᑕᕋ ᑐᓴᐅᒪᑦᑎᐊᙱᓐᓂᖅ. ᑕᐃᓐᓇ ᑭᐅᓚᐅᖅᑕᕗᑦ ᓄᓇᕗᒻᒥᐅᑦ ᓱᓕᔪᓂᒃ ᑐᓴᐅᒪᖁᓪᓗᒋᑦ. 

ᐃᓱᒪᓕᐅᖁᑎᒋᖃᑦᑕᕐᓂᐊᕐᓗᑎᒃᑯᓪᓗ. ᑕᐃᒃᑯᓂᖓ ᕙᐃᔅᕗᒃ ᐊᓯᖏᓐᓂᒡᓗ ᐊᑐᒃᑲᓐᓂᕈᒪᔪᒍᑦ ᑕᐃᒃᑯᐊ 

ᐅᖃᓕᒫᖅᑕᐅᒐᔪᖕᒪᑕ ᑐᓴᐅᒪᑎᑦᑎᑦᑎᐊᕙᔾᔪᑕᐅᓪᓗᑎᒡᓗ. ᓱᓕᔪᓂᒃ ᑐᓴᐅᒪᖃᑦᑕᕐᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᒃᑯᐊᓗ ᑐᓴᐅᒪᓂᕐᓗᖕᓂᖅ ᑕᒪᓐᓇ ᑲᒪᒋᓇᓱᖦᖢᒍ 

ᐱᔭᕐᓂᙱᒻᒪᑦ ᐊᒻᒪᓗ ᐊᐱᖅᑯᑎᖃᒃᑲᓐᓂᕈᒪᖅᑲᐅᓪᓗᖓ ᐅᑯᐊ ᑐᖑᔪᖅᑕᐃᑦ, ᐃᓛᒃ, ᐅᖃᓕᒫᓵᖅᑲᐅᒐᒃᑭᑦ. 

ᓄᓇᕗᒻᒥ ᐃᓅᓯᖃᑦᑎᐊᕐᓂᕐᒧᑦ ᐊᖏᕈᑏᑦ ᑭᓲᓚᐅᕐᒪᖔᑦ ᑕᐃᓐᓇ ᐊᐱᖅᑯᑦ ᓇᓗᒡᓗᒍ. 

 

ᐃᒃᑯᐊ ᑕᖅᑳᙶᖅᑐᓂᒃ ᑮᓇᐅᔭᖃᖅᑎᑦᑎᓂᕐᒥᒃ ᐱᔾᔪᑎᖃᖅᑰᓚᐅᕐᒪᑕ. ᓄᓇᕗᒻᒥ ᐃᓅᓯᖃᑦᑎᐊᕐᓂᕐᒧᑦ ᐊᖏᕈᑏᑦ 

ᑕᐃᔭᐅᖃᓯᐅᔾᔭᐅᓯᒪᒡᓗᑎᑦ. ᐊᒻᒪᓗ ᑭᓈᓗᖃᕐᕖᑦ ᖃᐅᔨᓴᖅᑕᖃᑦᑕᕐᓂᖏᑦ. ᒥᓂᔅᑕ ᐅᖃᓚᐅᖅᑐᖅ ᑕᒪᓐᓇ 

ᐃᓚᒋᔭᐅᖃᑕᐅᓂᕋᖅᖢᓂᐅᒃ ᑖᒃᑯᑎᒎᓇᖅ ᑮᓇᐅᔭᖅᑕᖃᕐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᓐᓇ ᐱᓕᕆᐊᕆᔭᕗᑦ 

ᐱᒋᐊᓕᑕᐃᓐᓇᓚᐅᕐᒪᑦ ᐊᒻᒪᓗ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ ᑕᐃᒃᑯᐊ ᐋᖅᑭᒃᓱᖅᑕᐅᕙᓪᓕᐊᓕᑕᐃᓐᓇᖅᖢᑎᑦ 

ᒫᓐᓇ ᑕᒻᒪᕈᒪ ᑖᔅᓱᒪᑉ ᐅᖁᒪᐃᓐᓂᓂᐊᖅᑎᒃᑯᑦ ᐊᖓᔪᖅᑳᖓᖕᓄᑦ ᐅᖃᖃᑎᒋᔭᐅᓂᐊᖅᐳᖓ.  

 

ᓲᕐᓗᒃ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᖕᓃᙶᖅᑐᑦ ᑮᓇᐅᔭᑦ ᐊᑐᖅᖢᑎᒃᑯᑦ ᑭᓱᓄᑦ ᐊᑐᕐᓂᐊᕐᒪᖔᑦ 

ᐃᓱᒪᓕᐅᕈᓐᓇᕐᕕᖃᖅᑎᑕᐅᒐᑦᑕ ᓇᓖᕌᕐᕕᒃᓴᖃᐅᑦᑎᐊᖅᖢᑕ. ᑖᓐᓇ ᐊᖏᓂᖅᐹᖑᖅᑰᕐᒪᑦ. ᐊᑏ ᑮᓇᐅᔭᓂᒃ 

ᖃᐃᑦᑎᒋᑦ ᑭᓯᐊᓂ ᓇᓖᕌᕐᕕᒃᓴᖃᕆᐊᖃᖅᑐᒍᑦ ᓄᓇᕗᑦ ᐊᔾᔨᐅᙱᓐᓂᖓ ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑕᐃᒪᐃᓕᒐᕕᑦ. ᒪᑉᐱᒐᖓ 97-ᒥ ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂᒃ ᐊᔪᕈᓐᓃᖅᓴᐃᓂᕐᒥᒃ ᐋᓐᓂᐊᖅᑕᐃᓕᓕᕆᔨᓂᑦ ᑕᕝᕙᓂ ᖃᐅᔨᓴᖅᑐᖃᕈᓐᓇᖅᓯᒪᒻᒪᑦ ᐊᒻᒪ ᒥᓂᔅᑕ 

ᐃᖅᑲᐅᒪᔪᔅᓴᐅᓪᓗᓂ ᐱᒋᐊᓕᕋᑖᒥᓂᐅᑎᓪᓗᑕ ᐅᖃᐅᓯᖃᓚᐅᖅᓯᒪᒐᒪ ᐊᑕᐅᓯᐊᙱᒻᒪᕆᑦᑐᖓ. ᐃᓚᓕᐅᑎᓂᕐᒥᒃ 

ᖁᐊᖅᓵᖅᓯᒪᔪᑦ ᒥᒃᓵᓄᑦ. 

 

ᐊᒥᓱᐊᓗᐃᑦ ᓱᕈᓯᓛᑦ ᖁᐊᖅᓵᖅᓯᒪᓪᓗᑎᑦ ᐋᓐᓂᖅᑕᐅᓯᒪᓪᓗᑎᑦ ᐃᓱᒪᒃᑯᑦ ᐱᕈᖃᑦᑕᕐᖓᑕ. ᑕᐃᒫᒃ 

ᐃᓕᓐᓂᐊᖅᑎᑦᑎᑲᓐᓂᖃᑦᑕᕐᓂᐊᕐᓗᓯ ᖁᐊᖅᓵᖅᓯᒪᔪᐃᑦ ᐃᓱᒪᒋᔭᐅᒋᐊᕐᓗᑎᑦ. ᑖᓐᓇ ᖃᓄᐃᓕᖓᖕᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐱᓕᕆᐊᖑᔪᖅ ᒫᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓴᕕᒻᒥ ᐃᓗᐊᓂ ᐃᓱᒪᒃᑯᑦ ᐃᑲᔪᖅᓰᓂᕐᒥᒃ ᑕᐃᒪᐃᑦᑐᓂᑦ ᓴᙱᔪᐊᓗᓐᓂᒃ 

ᑲᓱᖅᓯᒪᓂᖃᕆᐊᖃᕐᖓᑕ ᐱᓕᕆᕖᒃ ᒪᕐᕉᒃ. ᐃᓕᓴᕕᒻᒥᓗ ᐃᖅᑲᓇᐃᔭᖅᑎᖏᑦ ᐃᓕᓴᑎᑕᐅᒍᓐᓇᕐᓗᑎᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᐊᒻᒪ ᐱᖃᑕᐅᒍᓐᓇᖃᑦᑕᓂᐊᕐᖓᑕ ᐃᒻᒥᓂᒃ 

ᑐᖁᑦᑕᐃᓕᒪᑎᑦᑎᖃᑦᑕᖅᑐᓄᑦ. 

 

ᑕᒪᒃᑯᐊᕈᓘᔭᐅᒻᒪᑕ. ᑕᐃᒫᓪᓚᕆᒃ ᑭᐅᔭᐅᓂᐊᖅᑐᒋᕙᓪᓚᐃᕋᑖᙱᑦᑑᒐᓗᐊᖅ ᒪᓕᒐᓕᐅᖅᑎ. ᑕᒪᒃᑯᐊ 

ᐃᑲᔫᖅᓰᔾᔪᑎᒋᖃᑦᑕᕋᑦᑎᒍᑦ ᓄᓇᕗᒻᒥᐅᓄᑦ ᐃᓕᓐᓂᐊᕕᒻᒥ ᐃᓕᓴᔭᖅᑐᖃᑦᑕᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᒪ ᐃᒻᒥᓂᒃ ᑐᖁᑎᑦᑕᐃᓕᒪᑎᑦᑎᓂᖅ ᐱᒻᒪᕆᐅᒻᒪᑦ 

ᖃᐅᔨᒪᔭᐃᓐᓇᖅᐴᑦ. ᐱᔾᔪᑎᐅᓪᓚᕆᐅᖃᑦᑕᖅᑐᐃᑦ ᐃᒻᒥᓃᓚᕿᔾᔪᑎᐅᖃᑦᑕᖅᑐᐃᑦ ᐃᒻᒥᓃᕐᓂᒥᓪᓗ 

ᐃᓱᒪᑖᕈᑎᐅᖃᑦᑕᖅᑐᐃᑦ ᑕᒫᙶᖅᓯᒪᓲᖑᒻᒪᑕ ᐋᓐᓂᓇᖅᑐᓂᑦ ᐃᓱᒪᒃᑯᑦ ᐋᓐᓂᐊᖅᑕᐅᓂᒥᓂᕆᓂᖏᓐᓂᒃ. 

 

ᐊᖏᕐᕋᒥᓗ ᐋᓐᓂᖅᑎᖅᑕᐅᖃᑦᑕᖅᑐᐃᑦ ᓱᕈᓰᑦ ᑎᒥᖏᑎᒍᑦ ᖁᓄᔪᕐᓂᐊᖅᑕᐅᓂᒃᑯᓪᓗ ᐃᓱᒪᒃᑯᓪᓗ 

ᐋᓐᓂᖅᑕᐅᖃᑦᑕᕐᖓᑕ ᐃᓚᖏᑦ ᐊᖏᕐᕋᒥ. ᑕᐃᒫᒃ ᑐᑭᓯᓇᑐᐃᓐᓇᖅᑐᖅ ᐃᒻᒥᓃᖅᑕᐃᓕᑎᑦᑎᖃᑦᑕᕆᐊᖃᕋᑦᑕ. 

ᐊᒻᒪᓗᑦᑕᐅᖅ ᖃᐅᔨᒪᑦᑎᐊᕋᓱᒋᐊᖃᕐᒥᔪᒍᑦ ᐃᓕᓐᓂᐊᖅᑎᑦᑎᑎᔨᕗᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᐋᓐᓂᐊᖅᑕᐃᓕᓕᕆᔩᓪᓗ ᐋᖅᑭᑎᖅᑕᐅᓯᒪᒐᓗᐊᕐᒪᖔᑕ ᐃᓕᓴᖅᓯᒍᓐᓇᕐᓗᑎᒃ ᖃᖓᑐᐃᓐᓇᒃᑯᑦ ᓱᕈᓯᓛᖅ 

ᐅᕝᕙᓘᓐᓃᑦ ᐃᓅᓱᑦᑐᖅ ᐋᓐᓂᖅᑕᐅᖃᑦᑕᑎᓪᓗᒋᑦ ᐃᓅᓯᖓᓂ.  

 

ᐊᒻᒪ ᑕᐃᒫᒃ ᑐᑭᓯᓯᒪᔪᓄᑦ ᐋᓐᓂᐊᖅᑕᐃᓕᓕᕆᔨᓄᑦ ᐃᓕᓐᓂᐊᖅᑐᓕᕆᔨᓄᓪᓗ 

ᐱᑦᑎᐊᖅᑕᐅᖃᑦᑕᖏᓐᓂᕆᔭᖏᓐᓂᒃ ᑭᐱᓯᒍᓐᓇᕐᖓᑕ, ᓄᖅᑲᑎᑦᑎᒍᓐᓇᕐᖓᑕ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᓱᒐᓱᐊᕐᒪᖔᑕ ᖃᐅᔨᒪᒍᒪᔪᖓ ᖃᐅᔨᑎᑕᐅᒍᒪᔪᖓ ᖃᓄᖅ ᓴᐳᒻᒥᔭᐅᒃᑲᓐᓂᕋᓱᐊᕐᒪᖔᑕ ᓱᕈᓯᖁᑎᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᓛᒃ ᓱᓕᑦᑎᐊᖅᑐᖅ ᐅᖃᖅᑕᖏᑦ 

ᐃᓱᒪᓕᕆᓂᕐᒧᑦ ᐃᒻᒥᓃᕐᓂᒧᓪᓗ ᐃᓱᒪᑖᖃᑦᑕᖅᑐᐃᑦ ᐊᑦᑐᐊᓂᖃᕐᖓᑕ ᖁᐊᖅᓵᖅᓯᒪᓂᑰᓂᖏᓐᓄᑦ ᐱᐅᙱᑦᑐᓄᑦ.  

 

ᑲᑐᔾᔨᖃᑎᖃᖃᑦᑕᖅᑐᒍᑦ ᐃᓄᓕᕆᔨᒃᑯᓐᓂᑦ ᐱᓕᕆᒋᐊᖃᑦᑕᖅᑐᑕ ᐃᓱᒫᓗᓇᖅᑐᖃᓕᕋᐃᒻᒫᑦ ᒪᒃᑯᒃᑐᓄᑦ 

ᓵᙵᔭᐅᖃᑦᑕᖅᑐᓂᒃ ᐃᓱᒫᓗᓇᖅᑐᓄᑦ. ᐊᑕᐅᓯᕐᒥᒃ ᒪᒃᑯᒃᑐᒥᒃ ᐃᓅᓱᑦᑐᒥᒃ ᐃᑲᔪᖅᑕᐅᒋᐊᓕᒻᒥᒃ ᑕᑯᓐᓈᕐᓗᑖ 

ᐃᑲᔪᓯᖅᑕᐅᓂᖏᑦ ᓇᑭᕈᓘᔮᕈᓐᓇᕐᖓᑕ ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓂᒃ. ᐃᓕᓐᓂᐊᖅᑐᓕᕆᔨᒃᑯᓐᓂᒃ, 

ᐃᓄᓕᕆᔨᒃᑯᓐᓂᒃ, ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ, ᒪᓕᒐᓕᕆᔨᒃᑯᓐᓂᒃ.  

 

ᐃᓚᖓᑦ ᑕᕝᕙ ᐊᑕᐅᓯᖅ ᐱᔾᔪᑕᐅᓂᖅᐹᖑᖃᑦᑕᖅᑐᖅ ᓴᙱᔪᓂᒃ ᒐᕙᒪᒃᑯᑦ ᐱᓕᕆᕕᖏᑕ ᐊᑯᓐᓂᖓᓂ 

ᐱᓕᕆᔨᖃᕐᓂᖅ ᐃᖅᑲᓇᐃᔭᖅᑎᖏᑦ ᐊᓯᔾᔨᖅᑕᓗᐊᙱᓪᓗᑎᒃ, ᓄᓇᓕᓐᓂᓗ ᖃᐅᔨᒪᖃᑦᑕᐅᑎᓕᓲᖑᒻᒪᑕ 

ᐃᖅᑲᓇᐃᔭᑯᑖᓐᓂᒃᑯᑦ, ᑖᓐᓇ ᐃᑲᔪᖅᓰᔾᔪᑎᑦᑎᐊᕚᓘᔪᖅ. ᑕᐃᒫᓪᓗ ᒐᕙᒪᒃᑯᑦ ᐱᓕᕆᕕᕈᓘᔭᖏᑦ 

ᐱᖃᑕᐅᖁᓪᓗᒋᑦ. ᑐᖏᓕᕋ ᐅᖃᐅᓯᖃᕈᓐᓇᖅᑐᖅ ᐃᓕᓐᓂᐊᖅᑎᑕᐅᓂᐅᖃᑦᑕᖅᑐᓂᒃ ᐊᒻᒪ 

ᐅᓂᒃᑳᓕᐅᕐᓂᐅᒋᐊᖃᖅᐸᑦᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ, ᒥᔅ Hᐊᓐᑦ. 

 

Hᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐄ’, ᐱᒻᒪᕆᓪᓚᕆᐅᔪᖏᓛᒃ 

ᐋᓐᓂᐊᖅᑕᐃᓕᓕᕆᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᒍᓐᓇᖃᑦᑕᖅᑲᑕ ᐅᓂᒃᑳᖃᖃᑦᑕᕐᓗᑎᓪᓗ ᖃᓄᐃᑦᑐᑐᐃᓐᓇᕐᓂᒃ 

ᓱᕈᓯᕐᓂᒃ ᐋᓐᓂᖅᑕᐅᔪᖃᖃᑦᑕᓕᕋᐃᑉᐸᑦ.  

 

ᐋᓐᓂᐊᕕᒻᒥ ᐃᖅᑲᓇᐃᔭᖅᑎᕗᑦ ᓘᑦᑖᖁᑎᕗᑦ, ᐋᓐᓂᐊᓯᐅᖅᑎᖁᑎᕗᑦ, ᐃᓱᒪᓕᕆᔩᓪᓗ ᐊᒻᒪᑦᑕᐅᖅ 

ᐋᓐᓂᐊᓲᖅᑎᒻᒪᕇᑦ ᐃᓕᓴᑎᑕᐅᖃᑦᑕᖅᓯᒪᔪᐃᑦ ᖃᓄᖅ ᐃᓕᓴᕐᓯᒍᓐᓇᕋᔭᕐᒪᖔᑕ ᐋᓐᓂᖅᑕᐅᖃᑦᑕᖅᑑᔮᖅᑐᓂᒃ. 

ᐋᓐᓂᐊᕕᒻᒥ ᐃᖅᑲᓇᐃᔭᕋᓗᐊᖅᑲᑕ ᐃᖅᑲᓇᐃᔭᙱᒃᑲᓗᐊᖅᑲᑕᓘᓐᓃᑦ. ᑕᐃᒫᒃ ᐃᓚᒌᓪᓗ ᐱᔨᑦᑎᕋᕈᓐᓇᖅᑐᓄᑦ 

ᓵᑦᑎᑦᑎᒋᐊᕈᓐᓇᐸᒻᒥᒐᑦᑕ ᐊᒻᒪᑦᑕᐅᖅ ᖃᐅᔨᒪᒐᓱᒍᓐᓇᐸᑦᑐᑕ ᐱᓕᕆᐊᕆᒋᐊᓕᑦᑎᓐᓂᒃ 

ᐱᓕᕆᐊᖃᖅᐸᒃᑲᓗᐊᕐᒪᖔᑦᑕ ᐃᓕᓴᕆᔭᐅᑎᑦᑎᓗᑕ ᐃᑲᔪᖅᑕᐅᔭᕆᐊᓕᒻᒥᒃ ᐃᑲᔪᕈᓐᓇᖅᑐᓄᓪᓗ ᑐᓂᒍᓐᓇᕐᓗᑎᒍ.  

 

ᖃᐅᔨᒪᑦᑎᐊᕋᓱᑉᐸᑦᑐᒍᑦ ᐃᖅᑲᓇᐃᔭᖅᑎᕗᑦ ᑕᐃᒫᒃ ᐱᓕᒻᒪᓴᖅᑕᐅᓯᒪᒐᓗᐊᕐᒪᖔᑕ. ᑕᒪᒃᑯᐊ ᓱᕈᓰᑦ 

ᐋᓐᓂᖅᑕᐅᖃᑦᑕᖅᑐᑦ ᑲᒪᒋᔭᐅᑦᑎᐊᖃᑦᑕᖏᑦᑐᓪᓗ ᐃᑲᔪᖅᑕᐅᒍᓐᓇᖃᑦᑕᕐᓂᐊᕐᖓᑕ.  

 

ᑲᑐᔾᔨᖃᑎᖃᕐᓂᕗᑦ ᑖᓐᓇ ᐱᒻᒪᕆᓪᓚᕆᐊᓘᔪᖅ, ᑲᑐᔾᔨᖃᑎᖃᖅᐸᒃᑲᑦᑕ ᐃᓕᓐᓂᐊᖅᑐᓕᕆᔨᓂᑦᑕᐅᖅ 

ᑲᑐᔾᔨᖃᑎᒌᓐᓂᖃᑦᑎᐊᕐᒥᔪᑦ ᐃᓱᒪᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ, ᐃᑲᔪᖅᓰᔾᔪᑎᓕᐅᖅᑐᑎᒃ ᐃᓕᓴᐃᔨᓄᑦ 

ᐃᓕᓐᓂᐊᖅᑎᓄᓪᓗ ᐃᓕᓴᕖᑦ ᐃᓗᐊᓂ ᐃᑲᔪᖅᑕᐅᓂᖏᓐᓄᑦ ᐃᓅᖏᓐᓇᕈᓐᓇᓂᕐᒥᒃ ᐊᔅᓱᕈᕋᓗᐊᕐᓗᓂ ᐊᒻᒪ 

ᐃᑲᔪᖃᑦᑕᐅᑎᓂᕐᒥᒃ ᓱᕈᓯᐅᖃᑎᒌᑦ ᐊᑯᓐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒫᒃ ᑭᐅᒐᕕᙵ. ᒫᓐᓇ ᒪᑉᐱᓚᐅᙱᓐᓂᖓᓂ ᐅᖃᖅᑳᕈᒪᔪᖓ. 

ᐅᖃᐅᓯᐅᖃᑦᑕᕕᐅᑎᒻᒪᑕ ᒫᓐᓇ ᐅᐊᑦᑎᔨᖃᕆᐊᖃᕐᓂᖏᓂᑦ ᐋᓐᓂᐊᕖᑦ. ᐋᓐᓂᐊᕕᑐᐊᖑᙱᒻᒪᑕ 

ᐃᓕᓴᕖᓪᓗᑦᑕᐅᖅ ᒐᕙᒪᒃᑯᑦ ᐊᓪᓚᕝᕕᕈᓘᔮᓗᖏᓪᓗ, ᓇᒻᒥᓂᖃᐅᑎᓖᓪᓗᑦᑕᐅᖅ 

ᐅᐊᑦᑎᑖᖅᐸᓪᓕᐊᑐᐃᓐᓇᖅᓯᒪᒻᒪᑕ.  

 

ᐅᐊᑦᑎᐊᕈᑲᓪᓚᓪᓗ ᐅᖃᐅᓯᕆᓚᐅᖅᓯᒪᒻᒥᒐᒃᑯ ᒪᓕᒐᓕᐅᕆᐊᖃᕐᓂᕆᔭᑦᑎᓐᓂᒃ ᐱᖁᔭᓕᐅᕆᐊᖃᕐᓂᕆᔭᑦᑎᓐᓂᒃ 

ᐃᓕᓐᓂᐊᖅᑎᑕᐅᒋᐊᖃᕐᓂᖏᑕ ᒥᔅᓵᓄᑦ ᐅᐊᑦᑏᑦ.  

 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᒐᕙᒪᐅᑎᓪᓗᒍ ᓴᖅᑭᔮᙱᑦᑑᒐᓗᐊᖅ. ᒐᕙᒪᒃᑯᑦ ᐱᓕᕆᕕᖏᑦ ᐱᒋᐊᖁᓕᖅᑕᕋᓗᐊᒃᑲ ᐱᓕᕆᒋᐊᖁᓕᖅᑕᒃᑲ. 

 

ᐋᓐᓂᐊᖅᑕᐃᓕᓕᕆᔨᒃᑯᑐᐊᖅ $10-ᒥᓕᐊᖓᓛᓗᓐᓂᒃ ᐊᑭᓖᕙᓕᕐᖓᑕ ᐅᐊᑦᑎᓂᒃ ᐅᐊᑦᑎᔭᐅᓂᑐᐃᓐᓇᕐᒧᑦ 

ᓄᓇᕘᓕᒫᒥ. ᐃᓚᖏᓪᓗᑦᑕᐅᖅ ᐊᔪᙱᓐᓂᖃᕆᐊᖃᓲᖑᒻᒥᒻᒪᑕ ᐅᐊᑦᑏᑦ ᐃᓚᖏᓐᓂᒃ ᐃᓪᓗᕐᔪᐊᖁᑎᑦᑎᓃᑦᑐᐃᑦ 

ᑖᓐᓇ ᐅᕙᓐᓄᑦ ᑕᑯᓐᓈᖅᑐᒍ ᑎᒍᔭᔅᓴᒥᓂᐅᒐᓗᐊᖅ ᐊᓯᐅᔨᓯᒪᒐᑦᑎᒍ ᓄᓇᖃᖅᑐᓄᑦ ᑕᒫᓂ 

ᐃᖅᑲᓇᐃᔭᕐᕕᐅᒍᓐᓇᖅᓯᒪᔪᐃᑦ.  

 

ᑕᐃᒫᓪᓗ ᐊᐳᖅᑕᕈᑎᖃᖅᑐᓂᒃ ᐱᓕᐅᒥᑎᑦᑎᑎᐊᒻᒪᕆᓲᖑᒻᒪᑕ ᖃᐅᔨᒪᑎᓐᓇᒋᑦ ᑭᒃᑰᒻᒪᖔᑕ ᐃᑲᔪᕋᔅᓱᑦᑕᖏᑦ. 

ᑕᒪᓐᓇ ᐃᓱᒪᒃᑯᓂᓛᒃ ᐊᔅᓱᕈᕐᓇᕕᐅᑎᒻᒪᑦ, ᑕᐃᒪᐃᑦᑐᑰᖅᑐᖃᖅᑎᓪᓗᒍ. ᐅᓪᓗᖓᓂᑦ ᐱᐅᙱᓂᖅᐹᒥᒃ 

ᐊᑐᖅᑎᓪᓗᒌᑦ, ᐃᒫᒃ ᓂᙵᑦᑕᐃᓕᒪᑎᑦᑎᖃᑦᑕᕐᓂᕐᓗ ᑖᓐᓇ ᐋᓐᓂᐊᕕᓐᓂ.  

 

ᐅᓪᓗᒥᐅᓕᖅᑐᖅ $10-ᒥᓕᐊᖓᓚᒻᒪᕆᓐᓂᒃ ᐊᑐᖅᐸᓕᕋᑦᑕ ᐅᐊᑦᑎᓄᑦ. ᑖᒃᑯᐊᓗ ᐃᖅᑲᓇᐃᔮᓄᑦ 

ᓄᓇᓕᓐᓃᖏᑦᑐᓄᑦ ᑎᒍᔭᐅᒍᓐᓇᕋᔭᙳᐊᖅᑐᒥᓂᐅᒐᓗᐊᑦ ᐊᓯᐅᔨᓯᒪᒐᑦᑎᒍ. ᒐᕙᒪᐃᖅᑲᐃ ᑲᑐᔾᔨᖃᑎᒌᑉᐸᑕ 

ᐱᖁᔭᓕᐅᕆᓛᕐᓗᑎᒃ ᑭᖑᓪᓕᐅᓛᖅᑐᓂᒃ ᒐᕙᒪᐅᓛᖅᑐᓂᒃ.  

 

H4-ᖓᓃᑦᑐᒍᑦ ᐊᖏᔪᖅᑳᖃᕐᕕᖓ. ᑖᒃᑯᐊ ᐊᖏᖅᑕᐅᒍᒪᔪᐃᑦ, ᐊᖏᖅᑕᐅᖁᔭᐅᔪᐃᑦ, $167,791,000-ᑖᓚᑦ. ᒥᔅᑕ 

ᓚᐃᑦᓯᑑᑦ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᓂᒃ ᐊᐱᖅᑯᑎᖃᕈᒪᔪᖓ ᐊᔾᔨᒌᙱᑦᑐᓂᒃ, ᓯᕗᓪᓕᖅᐹᖅ 

ᐱᑕᖃᕆᐊᖃᕐᓂᖓᓂ ᑕᖅᑐᒧᑦ ᓴᓗᒻᒪᖅᓴᐃᔾᔪᑎᓂᒃ. ᒥᓂᔅᑕ ᖃᕋᓴᐅᔭᒃᑯᑦ ᑎᑎᖅᑲᐅᓯᐊᕐᕕᒋᔪᒐᒃᑯ 

ᑎᑎᖅᑲᐅᓯᐊᔪᒐᒪ ᓂᕈᐊᖅᑎᒋᓯᒪᔭᓐᓂᒃ ᖃᓪᓗᓈᓄᑦ ᐊᐅᓪᓛᕆᐊᖃᖅᓯᒪᔪᒥᒃ ᑕᖅᑐᖏᑦ 

ᓴᓗᒻᒪᓴᖅᑕᐅᖃᑦᑕᕈᓐᓇᓂᐊᕐᖓᑕ ᐃᖃᓗᓐᓂ ᓴᓗᒻᒪᖅᓴᐃᒍᑎᑕᖃᙱᒻᒪᑦ ᑕᖅᑑᓐᓄᑦ.  

 

ᐅᖃᔪᔪᖅ ᐃᖃᓗᓐᓂ ᑎᑭᑦᑐᖃᑲᐃᓐᓇᓲᖑᒐᓗᐊᕉᖅ ᐃᓚᖓᓂᑦ ᓴᓗᒻᒪᖅᓴᐃᔪᒥᒃ ᐊᐅᖏᑦ ᐱᔾᔪᑎᒋᓪᓗᒋᑦ ᐊᒻᒪ 

ᑎᒥᖏᑦ ᓱᑲᖃᓗᐊᖅᑎᓪᓗᒋᑦ ᐊᔾᔨᒋᙱᑕᖓᓂᑦ ᑕᖅᑐᖏᑦ ᓴᓗᒻᒪᖅᓴᖅᑕᐅᒋᐊᖃᕐᒥᒻᒪᑕ ᐊᔾᔨᒋᙱᑕᖓᓄᑦ. ᑖᓐᓇ 

ᐊᐱᖅᑯᑎᒋᒋᐊᖅᑳᕈᒪᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᑦᑐᖓ ᒪᓕᒐᓕᐅᖅᑎᐅᖃᑎᓐᓄᑦ ᑖᓐᓇ 

ᑕᑯᓚᐅᖅᓯᒪᔫᔮᙱᓇᒃᑯ ᑎᑎᖅᑲᐅᓂᕋᕋᑖᖅᑕᐃᑦ. ᕿᓂᕆᐊᕈᓐᓇᖅᑕᕋᓗᐊᕋ.  

 

ᑕᒻᒪᒃᑯᐊ ᑕᖅᑐᓂᒃ ᓴᓗᒻᒪᖅᓴᐃᓃᑦ ᐱᓇᓱᐊᕈᓯᖅ ᒪᕐᕈᐊᖅᑎᖅ ᐊᒻᒪ ᐱᖓᓱᐊᖅᑎᖃᑦᑕᕆᐊᖃᓲᑦ, 

ᐃᓕᓐᓂᐊᑎᑕᐅᓯᒪᔪᓄᑦ ᐋᓐᓂᐊᖃᕐᓇᖏᑦᑐᓕᕆᔨᓄᑦ ᐋᓐᓂᐊᖃᕐᓇᖏᑦᑐᓕᕆᔨᓄᑦ ᐊᐅᓚᑕᐅᒋᐊᖃᖅᑐᑎᒃ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᕿᒥᕐᕈᓯᒪᔪᑦ ᖃᑦᑎᕌᕋᔭᕐᒪᖔᖅ ᒥᔅᓴᐅᓯᔭᐅᓯᒪᔪᓂᒃ ᐊᐅᒻᒥᑦ ᐊᐅᒻᒥᓪᓗ ᑕᖅᑑᓄᓪᓗ 

ᓴᓗᒻᒪᖅᓴᐃᒍᑎᓂᒃ.  

 

ᒫᓐᓇ ᐃᓂᔅᓴᖃᕋᔭᙱᒻᒪᑦ ᐋᓐᓂᐊᕕᒻᒥ ᐅᓪᓗᒥ, ᑕᐃᒪᐃᑦᑐᒧᑦ. ᐃᑲᔪᖅᓰᒍᒪᒐᓗᐊᖅᑐᒍᑦ ᐋᓐᓂᐊᕕᓕᐊᖅᐸᑦᑐᓂᒃ 

ᓄᓇᕗᒻᒥ ᑲᒪᒋᔭᐅᖃᑦᑕᕈᓐᓇᕐᓂᓕᒫᖏᒍᑦ ᑲᒪᒋᔭᐅᖁᓪᓗᑎᒍ. ᑕᐃᒫᒃ ᑕᕝᕙ ᐱᐅᕆᑑᓂᐅᓪ-ᒥᒃ ᐊᑎᖃᖅᑐᒥᒃ 

ᓴᓗᒻᒪᓴᐃᔾᔪᑎᒥᒃ ᑎᒥᒧᑦ ᐊᐅᒻᒧᑦ ᓴᓗᒻᒪᐃᔾᔪᑎ ᑎᑭᑎᑕᐅᑲᐃᓐᓇᖃᑦᑕᓲᖑᒐᓗᐊᑦ ᑭᓴᓂ ᐃᓂᔅᓴᖃᙱᒻᒪᑦ ᒫᓐᓇ 

ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᖔᖅ ᐊᐱᕆᓗᖓ. ᖁᕕᐊᓱᑦᑐᖓ ᒥᓂᔅᑕ ᐅᖃᖅᑲᐅᒻᒪᑦ 

ᐋᓐᓂᐊᖅᑕᐃᓕᓕᕆᔨᒃᑯᒡᒎᖅ ᓄᓇᕗᑉ ᐃᓗᐊᓂ ᒪᒥᓴᐃᓂᖅᓴᐅᒍᒪᒻᒪᑕ ᐃᓅᓕᓴᐃᓂᖅᓴᐅᖃᑦᑕᕈᒪᒻᒪᑕ. ᑕᐃᒪ 

ᐊᐱᖅᑯᑎᖃᓕᕐᒥᔪᖓ ᑐᓴᕋᑖᓚᐅᕋᒪ ᐃᓱᒫᓗᒋᔭᐅᔪᒥᒃ ᓂᕈᐊᖅᑎᒋᓯᒪᔭᓐᓂᒃ. ᐃᓚᖏᒡᒎᖅ 

ᖃᓪᓗᓈᓕᐊᕆᐊᖃᖃᑦᑕᓲᖑᒻᒪᑕ ᐋᓐᓂᐊᒥᒃ ᓄᖑᓴᖅᑕᐅᔭᖅᑐᖅᑐᑎᒃ. ᐱᒡᒐᓇᖃᑦᑕᖓᒡᒎᖅ ᐋᓐᓂᐊᕕᓕᐊᖅᑐᓄᑦ 

ᐃᓚᖏᓐᓄᓪᓗ ᐊᐅᓪᓚᑲᑕᕕᐅᑎᖃᑦᑕᕆᐊᖃᓕᖅᑐᑎᒃ ᓄᖑᓴᖅᑕᐅᔭᖅᑐᕋᐃᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐸᕐᓇᐅᑎᖃᕐᒪᖔᑕ ᐊᖏᓪᓕᒋᐊᕆᓂᕐᒥᒃ cancer-ᒥᑦ ᑲᒪᓂᕐᒥᑦ ᐅᕝᕙᓘᓐᓃᑦ 

ᐱᓚᑦᑐᐃᓂᕐᒧᑦ ᓄᖑᔪᐃᑦᑐᓄᓪᓘᓐᓃᑦ ᓄᖑᓴᐃᓂᕐᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᐊᐅᓚᒍᑎᖏᓐᓅᐸᓪᓕᐊᓕᕋᑦᑕ ᑖᓐᓇ 

ᐊᐱᕆᒍᓐᓇᑎᑦᑎᐊᒻᒪᕆᓕᕐᓚᒍ, ᓱᓕ ᒪᑐᓚᐅᙱᓇᒃᑯ ᒪᑉᐱᒐᖓ H−4, ᒥᔅᑕ ᓚᐃᑦᓯᑑᑦ ᐊᐱᕆᑎᑲᐃᓐᓇᕋᒃᑯ. ᒥᔅᑕ 

ᒪᐃᓐ, ᑭᐅᔪᒪᒍᕕᐅᒃ ᐊᐱᖅᑯᑎᒋᕋᑖᖅᑕᖓ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᐅᔨᓴᓪᓚᕆᑦᑐᒍᑦ ᖃᓄᖅ 

ᐃᑲᔪᖅᓰᑲᓐᓂᕈᓐᓇᕐᒪᖔᑦᑕ ᑳᓐᓱᖃᖅᑐᓂᒃ ᓄᓇᕘᒥ. ᐃᓚᖏᑦ ᐃᓅᓕᓴᐃᔾᔪᑏᑦ ᒫᓂ ᐱᑎᑕᐅᒍᓐᓇᖅᑐᐃᑦ 

ᓄᓇᕗᒻᒥ, ᒪᓕᓪᓗᒋᑦ ᖃᓄᐃᑦᑑᓂᖏᑦ ᐄᔭᒐᖃᑦᑕᖅᑕᖏᑦ ᐃᓅᓕᓴᐅᑎᑐᖃᑦᑕᖅᑕᖏᑦ. ᐊᒻᒪ ᖃᕋᓴᐅᔭᒃᑯᑦᑕᐅᖅ 

ᓘᑦᑖᓕᐊᖅᑎᑕᐅᖃᑦᑕᖅᓯᒪᒻᒥᔪᐃᑦ ᐃᑲᔪᖅᓯᑕᐅᓪᓗᑎᒃ ᐃᓚᖏᑦ ᑳᓐᓱᓖᑦ, ᑕᐃᒫᒃ 

ᐊᐅᓪᓚᑲᑕᒋᐊᖃᙱᓂᖅᓴᐅᑎᑕᐅᓪᓗᑎᒃ. ᓘᑖᖅ ᑐᐃᑦ ᑕᐃᒪ ᖃᐅᔨᒪᔭᕋ ᐱᓕᕆᖃᑎᒋᔭᖏᓪᓗ 

ᐊᔅᓱᕈᖅᑐᐊᓘᖃᑦᑕᖅᑐᐃᑦ. ᖃᐅᔨᓴᖅᑐᑎᒃ ᖃᓄᖅ ᐃᑲᔪᖅᓰᑲᓐᓂᕈᓐᓇᕋᔭᕐᒪᖔᑕ ᓄᓇᕗᑦ ᐃᓗᐊᓂ 

ᐃᓅᓕᓴᐃᓂᖅᓴᐅᓗᑎᒃ.  

 

ᓄᓇᕗᑦ ᐃᓗᐊᓂ ᐃᓅᓕᓴᖅᑕᐅᖃᑦᑕᓂᖅᓴᐅᖁᑦᑕᕗᑦ. ᐊᒻᒪᑦᑕᐅᖅ ᐅᓇ ᐅᖃᐅᓯᕆᒻᒥᓗᒍ 

ᓂᕆᐅᑦᑎᐊᕋᓱᑐᐃᓐᓇᕐᒥᔪᒍᑦ ᓄᓇᕘᒥ ᑳᓐᓱᓕᕆᓂᕐᒥᒃ ᑲᑎᒪᕐᔪᐊᖅᑐᖃᓛᕐᖓᑦ ᒪᐃᖑᓕᖅᑲᑦ. ᑖᓐᓇ 

ᖁᕕᐊᓇᓛᖅᑐᖅ ᑲᑎᒪᔭᖅᑐᕐᕕᒋᒋᐊᖓ, ᑳᓐᓱᓕᕆᔨᕈᓘᔭᐃᑦ ᐃᑲᔪᖅᑏᑦ ᑲᓇᑕᓕᒫᒥ ᑎᑭᕋᖅᑎᑕᐅᓛᕐᖓᑕ, 

ᑕᑯᓐᓈᕆᐊᖅᑐᕐᓗᑎᒃ ᓄᓇᕘᒥ ᑳᓐᓱᖃᖅᑐᐃᑦ ᖃᓄᖅ ᐃᑲᔪᖅᑕᐅᖃᑦᑕᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑎᖁᑎᖃᒃᑲᓐᓂᕈᓐᓃᕋᒪ. ᐊᖏᔪᖅᑳᖃᕐᕕᖓ ᒪᑉᐱᒐᖓ H−4 

ᑲᑎᓪᓗᒋᑦ ᐊᖏᖅᑕᐅᒋᐊᓖᑦ, $167,791,000-ᑖᓚᑦ ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H−5-ᒧᑦ ᒪᑉᐱᓕᖅᓯᐅᒃ. ᐋᓐᓂᐊᖅᑕᐃᓕᓕᕆᓂᐅᑉ ᐊᐅᓚᓂᕆᔭᖏᑦ 

ᑐᔅᓯᕋᖅᑐᑦ, $212,001,000-ᑖᓚᑦ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᓪᓗᒋᑦ ᑕᒡᒐ ᑮᓇᐅᔭᖅᑐᕈᑎᒃᓴᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᕕᖏᑦᑕ ᐊᑭᑦᑐᕆᐊᕐᓂᐊᕐᒪᑕ ᐅᖓᑖᓄᑦ $25-ᒥᓕᐊᑦ 2025-2026 ᐊᕐᕌᒍᐊᑕ ᐃᓗᐊᓂ ᐊᐅᓪᓚᐅᑎᓄᑦ 

ᖃᖓᑦᑕᐅᑎᓄᑦ ᐱᔨᔅᓯᕈᑎᓄᓪᓗ ᑳᓐᑐᕌᒃᑕᐅᓯᒪᔪᓄᑦ. ᐊᑐᖅᑕᐅᓂᐊᖅᑐᑦ ᑳᓐᑐᕌᒃᑕᐅᓯᒪᔪᑦ ᑮᓇᐅᔭᖅᑐᕈᑎᔅᓴᐃᑦ 

ᑕᐃᒃᑯᓄᖓ ᐊᑐᖅᑕᐅᓂᐊᖅᐹᑦ ᓯᕕᑭᑦᑐᓄᑦ ᑳᓐᑐᕌᒃᑕᐅᓯᒪᔪᓄᑦ ᐋᓐᓂᐊᓲᑎᓄᑦ ᑎᑭᓵᒃᓴᐅᖃᑦᑕᖅᑐᓄᑦ ᐊᒻᒪ 

ᑐᐊᕕᕐᓇᖅᑐᓕᕆᔨᒃᑯᓐᓄᑦ ᐊᑐᖅᑕᐅᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑕᑯᓐᓇᖅᑐᒋᑦ ᐱᔨᔅᓯᖅᑕᐅᓂᕐᒧᑦ 

ᑳᓐᑐᕌᒃᑕᐅᓯᒪᔪᑦ ᐊᔾᔨᒌᙱᑦᑑᒻᒪᑕ ᐋᓐᓂᐊᓲᑏᓪᓗ ᑎᑭᑕᐅᖃᑦᑕᖅᑐᑦ ᑎᑭᓵᒃᓴᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᑖᒃᑯᐊ 

ᑐᐊᕕᕐᓇᖅᑐᓕᕆᔨᐅᖃᑦᑕᖅᑐᓪᓗ ᐊᒻᒪᓗ ᑳᓐᑐᕌᒃᑕᐅᓯᒪᔪᑦ ᓲᕐᓗ ᑕᐃᒃᑯᐊ ᐅᐊᔅᓯᔩᑦ ᖃᐅᔨᓴᖅᑏᑦ.  

 

ᐊᒻᒪᓗᑦᑕᐅᖅ ᐋᓐᓂᐊᕕᒻᒥ ᖃᐅᔨᓴᖅᑎᐅᖃᑦᑕᖅᑐᑦ ᐱᓕᕆᖃᑦᑕᕋᔭᖅᑐᑦ ᐊᒻᒪ ᐃᖅᑲᓇᐃᔭᕐᕕᒻᒥ 

ᖃᓄᐃᙱᑦᑎᐊᖁᓪᓗᒋᑦ ᐃᑲᔪᖅᑐᐃᔾᔪᑎᐅᖃᑦᑕᖅᑐᑦ ᓄᓇᕗᒻᒥ ᐃᓗᐊᓂ ᑳᓐᑐᕌᒃᑕᐅᓯᒪᓪᓗᑎᒃ ᐱᔨᔅᓯᕈᑕᐅᒻᒪᑕ. 

ᑕᕝᕙ ᐊᖏᔫᑕᐅᓂᖅᐹᖑᖃᑦᑕᖅᑐᑦ ᑳᓐᑐᕌᒃᑕᐅᓯᒪᔪᓄᑦ ᑕᐃᕋᑖᖅᑕᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᖏᖅᓯᒪᒻᒪᑕ ᐊᖏᑲᓪᓚᒃᑐᓂᒃ 

ᐃᓚᒋᐊᕈᑎᓂᒃ ᑮᓇᐅᔭᖅᑐᕈᑎᒃᓴᓂᒃ ᑐᔅᓯᕋᖅᑕᐅᓯᒪᔪᓄᑦ ᐊᑭᓕᖅᓱᐃᔾᔪᑎᓄᑦ ᐋᓐᓂᐊᓲᑎᓄᑦ 

ᑎᑭᑎᑕᐅᖃᑦᑕᖅᑐᓄᑦ ᐊᒻᒪᓗᑦᑕᐅᖅ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᐱᔨᔅᓯᖅᑕᐅᖁᓪᓗᒋᑦ ᐋᓐᓂᐊᕕᓐᓂ ᓄᓇᕗᒻᒥ 

ᓄᓇᓕᓐᓂ ᐋᓐᓂᐊᕕᖁᑎᖏᓐᓂ. ᖃᓄᕐᓕ ᐃᖅᑲᓇᐃᔭᐃᓐᓇᖅᑐᑦ ᓄᓇᓕᖕᓂ ᐋᓐᓂᐊᕕᖕᒥ ᐅᓄᖅᑎᒋᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐱᔭᕐᓂᙱᒻᒪᑦ ᑭᐅᔭᕆᐊᒃᓴᖅ. 

ᓄᓇᓕᖕᓂ ᐊᔾᔨᒌᙱᑦᑑᖃᑦᑕᕐᒪᑦ ᐃᓚᖏᑦ ᓄᓇᓕᐅᔪᑦ ᓯᕕᑐᔪᒧᑦ ᐃᖅᑲᓇᐃᔭᖅᑎᖃᖃᑦᑕᖅᑐᑦ ᑕᐃᑲᓃᖦᖢᑎᑦ 

ᓄᓇᓕᖕᓂ. ᐊᕐᕌᒍᓄᑦ ᐅᓄᖅᑐᓄᑦ ᐊᒻᒪᓗ ᓄᓇᓕᖕᒥ ᖃᐅᔨᒪᑦᑎᐊᓕᖅᖢᑎᑦ. ᑭᖑᓪᓕᖅ ᓄᓇᓕᒃ ᐱᖃᑖ ᑖᒃᑯᐊ 

ᐊᔾᔨᒋᙱᑦᑎᐊᓕᕋᔭᕐᒥᔭᖓ. ᑕᐃᒪᓐᓇ ᐊᔾᔨᒌᖃᑦᑕᙱᑦᑐᑦ. 

 

ᒪᓕᒃᓯᒪᓗᑎᑦ ᑖᒃᑯᓂᖓ ᑕᐅᑐᒃᑯᑦᑎᒍᑦ ᐋᓐᓂᐊᓯᐅᑎᓄᑦ ᐅᕝᕙᓘᓐᓃᑦ ᐋᓐᓂᐊᕕᓕᒫᑦ ᑕᐅᑐᒃᑯᑦᑎᒍᑦ 

ᐃᓗᐃᑦᑑᓈᕐᓗᒋᑦ, ᑭᓯᐊᓂᓕ ᓱᒃᑲᓂᖅᐹᖑᔪᖅ ᑭᒡᒍᓯᕆᔪᓐᓇᖅᑕᕋ ᐊᔾᔨᒌᖃᑦᑕᙱᒻᒪᑕ ᓄᓇᓕᐅᔪᑦ. ᐃᓚᖏᑦ 

ᐊᖏᓂᖅᐹᖑᔪᑦ ᑕᐃᒃᑯᐊ ᐃᖅᑲᓇᐃᔭᖅᑎᑖᕐᓂᖅ ᐊᒃᓱᕈᕐᓇᓕᖅᑎᓪᓗᒍ ᐃᖅᑲᓇᐃᔭᖅᑎᑖᕆᐊᖃᕋᔭᑦᑕ ᐊᕐᕌᒎᑉ 

ᒪᕐᕉᒃ ᐃᓗᐊᓂ. ᐃᑲᔪᖅᓯᒪᓪᓚᕆᖕᒪᑕ ᐃᖅᑲᓇᐃᔭᖅᑎᑖᕋᓱᓐᓂᑦᑎᓐᓂ. 

 

ᑕᑯᕙᓪᓕᐊᓕᕋᑦᑕ ᐅᓄᕐᓂᖅᓴᓂᒃ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ ᐊᒻᒪᓗ ᐃᖅᑲᓇᐃᔭᓚᐅᐱᓪᓚᒃᑐᓂᑦ ᐊᔾᔨᒌᙱᒻᒪᒍ 

ᑕᐃᒃᑯᐊ ᑎᑭᓴᖅᑕᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐃᖅᑲᓇᐃᔮᓂᒃ ᐊᒥᖅᑳᖃᑦᑕᖅᑐᑦ. ᑕᕝᕙ ᑖᒃᑯᐊ ᓇᓗᓇᐃᖅᓯᒪᔪᑦ 

ᓱᕐᕌᙱᓐᓂᖅᓴᐅᓕᕐᓂᐊᕐᒪᑕ ᑖᒃᑯᐊ ᓄᓇᓕᖕᓂ ᐃᖅᑲᓇᐃᔭᖅᑏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑖ. ᒪᓕᒐᓕᐅᕐᕕᖕᒥ ᑲᑎᒪᑐᐃᓐᓇᖅᑎᓪᓗᒋᓪᓗ 

ᐅᖃᐅᓯᕆᔭᐅᓚᐅᕐᒪᑕ ᐃᖅᑲᓇᐃᔭᖅᑏᑦ ᑳᓐᑐᕌᒃᑦ−ᑕᐅᓯᒪᖔᕈᒪᓪᓗᑎᑦ ᐃᓅᓕᓴᐃᔩᑦ. ᐱᓕᕆᕕᓯ ᑖᒃᑯᓂᖓ 

ᐱᓕᕆᔭᐅᓐᓂᖅᐸᑦ? ᐱᓕᕆᐊᖃᕐᓂᖅᐸᑦ ᑳᓐᑐᕌᒃᑦ−ᑕᐅᓯᒪᔪᑦ? ᑳᓐᑐᕌᒃᑦ−ᑕᐅᓯᒪᔪᑦ ᐊᑭᑐᓂᖅᓴᒥᒃ 

ᐊᑭᓕᖅᓱᖅᑕᐅᖃᑦᑕᕐᒪᑕ ᐃᖅᑲᓇᐃᔭᖅᑎᓪᓚᑦᑖᓂᒃ ᐱᓕᕆᕕᖕᒥ ᐃᖅᑲᓇᐃᔭᖅᑎᓪᓚᑦᑕᓂᒃ. ᑖᓐᓇ 

ᑲᒪᒋᔭᐅᓂᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᓯᔾᔨᕈᒪᒐᒃᑭᑦ ᑭᐅᔨᐅᖃᑦᑕᕐᓂᐊᖅᑐᑦ 

ᑕᕝᕙᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᒥᓂᔅᑕ ᐊᓯᔾᔩᔪᓐᓇᕐᒪᖔᑦ ᐱᖃᑎᒋᔭᖏᖕᓂᒃ? ᐃᖅᓱᑦᑏ, ᐱᖃᑖ 

ᐊᓂᑎᓚᐅᕈᒃ. ᖁᔭᓐᓇᒦᒃ, ᑎᑎᕋᖅᑕᐅᓯᒪᓂᐊᕐᒪᑦ ᑖᓐᓇ ᐃᖅᑲᓇᐃᔭᖅᑎᓯ ᑭᓇᐅᖕᒪᖔᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᔨᐊᓂᐳ ᕕᐅᕆ, ᑐᖏᓕᐊ ᐃᑲᔪᖅᑐᐃᔨ 

ᑐᖏᓕᖓᑕ ᒥᓂᔅᑕᐅᑉ ᐊᒻᒪ ᐊᐅᓚᑕᐅᔪᓂᒃ ᑲᒪᔨᐅᔪᖅ ᐱᓕᕆᕕᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ. ᒥᔅ ᕕᐅᕆ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ ᐊᐱᖅᓱᖅᑐᖅ ᖁᔭᓐᓇᒦᖅᐸᕋ. ᑖᓐᓇ ᐊᐱᖅᑯᑎ 

ᓴᖅᑭᒐᔪᑦᑐᖅ ᐊᐱᖅᑯᑎᐅᒐᔪᒃᑐᖅ ᐅᖃᐅᓯᐅᖃᑦᑕᖅᓯᒪᖕᒪᑦ ᐋᓐᓂᐊᓯᐅᑏᓪᓗ ᐊᒻᒪ ᑳᓐᑐᕌᒃᑦ−ᑕᐅᓯᒪᔪᑦ ᖃᓄᖅ 

ᐊᑭᓕᖅᓱᖅᑕᐅᖃᑦᑕᕐᓂᖏᑦ ᐱᔭᕐᓂᙱᑦᑑᖕᒪᑕ. ᑖᒃᑯᐊ ᓯᕗᒧᐊᑦᑎᐊᕆᐊᖃᖅᑐᑦ ᐱᔨᔅᓯᖅᑕᐅᑦᑎᐊᖁᓪᓗᒋᑦ. 

 

ᑕᐃᒪᐃᒻᒪᑦ, ᕿᒥᕐᕈᓇᓕᕌᖓᑦᑕ ᐃᓄᐃᓴᒡᓕᒋᐊᖅᑎᑦᑎᓂᕐᒥᒃ ᑎᑭᓴᖅᑕᐅᖃᑦᑕᖅᑐᓂᑦ ᐋᓐᓂᐊᓯᐅᑎᓂᒃ 

ᓅᖔᖃᑦᑕᕐᒪᑕ. ᑮᓇᐅᔭᖅᑐᕈᑎᒃᓴᓂᒃ ᐃᓚᒋᐊᕈᑎᑐᐃᓐᓇᐅᙱᑦᑐᓂᑦ ᐅᖃᐅᓯᖃᖃᑦᑕᕋᑦᑕ. 

ᐃᖅᑲᓇᐃᔭᓚᐅᐱᓪᓚᒃᑐᑦ ᐊᒻᒪ ᐃᖅᑲᓇᐃᔭᖅᑎᐅᖏᓐᓇᓕᖅᑐᑦ ᐋᓐᓂᐊᓯᐅᖅᑏᑦ.  

 

ᐊᕐᕌᒍᓄᑦ ᐊᕙᑎᓄᑦ ᑖᒃᑯᓂᖓ ᑕᐅᑐᓕᖅᑕᕗᑦ. ᓯᕗᕐᖓᒍᑦ ᓄᕙᒡᔪᐊᕐᓇᓚᐅᖅᑳᖅᑎᓐᓇᒍ ᐋᓐᓂᐊᓯᐅᑎᓂᒃ 

ᐊᒥᒐᖅᓯᓕᓚᐅᕋᑦᑕ. ᐱᐅᓂᖅᐹᖑᔪᖅ ᐊᑭᓕᖅᓱᖅᑕᐅᔾᔪᑎᓂᒃ ᐊᖏᓂᖅᐹᖑᔪᓂᒃ ᐱᐅᓂᖅᐹᖑᔪᖅ ᐋᓐᓂᐊᓯᐅᑎᓂᒃ 

ᐊᑭᓕᖅᓱᖃᑦᑕᖅᑐᒍᑦ. ᑭᓯᐊᓂ, ᐋᓐᓂᐊᓯᐅᑎᑭᒃᓴᖅᑐᒍᑦ ᓱᓕ. ᑭᓯᐊᓂᓕ ᑖᓐᓇ ᐱᔾᔪᑎᒋᓪᓗᒍ ᓴᖅᑭᑦᑎᓯᒪᔪᒍᑦ 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ ᐱᓕᕆᔾᔪᑎᒃᓴᓄᑦ ᓴᓇᔭᐅᓚᐅᖅᓯᒪᔪᖅ ᖃᐅᔨᓴᕋᓱᒃᑎᓪᓗᑕ 

ᑐᓴᕋᓱᐊᕐᓂᖃᓚᐅᖅᑎᓪᓗᑕ ᓄᓇᕗᓕᒫᕐᒥ ᑕᐃᔅᓱᒪᓂ. ᓯᕗᕐᖓᒍᑦ ᓄᕙᒡᔪᐊᕐᓇᖃᓚᐅᖅᑎᓐᓇᒍ ᑮᓇᐅᔭᑎᒍᑦ 

ᐊᑭᓕᖅᓱᐃᔾᔪᑏᑦ ᑖᓐᓇ. 

 

ᑖᓐᓇ ᐱᔾᔪᑎᐅᓚᐅᙱᑦᑐᖅ ᓄᓇᓕᓐᓃᔾᔪᑕᐅᙱᑦᑐᖅ. ᑖᓐᓇ ᐃᖅᑲᓇᐃᔭᕐᕕᒃ ᖃᓄᐃᑦᑑᓂᖓ 

ᒪᓕᑐᐃᓐᓇᖅᑕᐅᔪᖅ ᐱᕕᖃᕐᓂᖅ, ᐸᖅᑭᖃᑦᑕᕐᓂᕐᒥᒡᓗ ᐃᒻᒥᓂᒃ ᐊᒻᒪᓗᑦᑕᐅᖅ ᐱᕕᒃᓴᓂᑦ ᓯᕗᓕᐅᖅᑎᐅᓂᕐᒧᑦ 

ᑖᒃᑯᐊ ᐊᑯᓂᑲᓪᓚᕈᓗᒃ ᐱᓕᕆᔭᐅᓇᓱᖃᑦᑕᖅᑐᖅ ᐱᐅᓯᒋᐊᖅᑕᐅᖁᓪᓗᒍ.  

 

ᑕᐅᑐᙳᐊᕐᓗᓯ ᐋᓐᓂᐊᓯᐅᑏᒃ ᒪᕐᕉᒃ ᐋᓐᓂᐊᕕᖕᒥ ᓄᓇᖃᕐᓗᑎᒃ. ᐱᖃᑖ 24-ᓄᑦ ᒪᑐᐃᖓᓪᓗᓂ ᐅᓪᓗᓕᒫᖅ 

ᐃᑲᕐᕋᓄᑦ 24-ᓄᑦ ᐱᓇᓱᐊᕈᓯᓕᒫᕌᓗᒃ ᑕᐃᒪᙵᓕᒫᖅ ᒪᑐᐃᖓᐃᓐᓇᕐᓗᓂ ᐅᑕᖅᑭᖃᑦᑕᕐᓗᓂ 

ᑐᐊᕕᕐᓇᖅᑐᓕᕆᓂᕐᒧᑦ. ᒐᕙᒪᑐᖃᒃᑯᑦ ᓴᖅᑭᑦᑎᒻᒪᑕ ᐋᓐᓂᐊᓯᐅᑎᓂᒃ ᑕᐃᒪᙵᑦ ᐱᕚᓪᓕᓚᐅᖅᓯᒪᙱᑦᑐᒍᑦ 

ᐋᓐᓂᐊᓯᐅᑏᑦ ᐊᑐᐃᓐᓇᐅᖏᓐᓇᖅᑐᑦ ᐃᑲᕐᕋᓄᑦ 24-ᓄᑦ ᐅᓪᓗᓄᑦ 7−ᓄᑦ ᐱᓇᓱᐊᕈᓯᕐᒥ. 

 

ᖃᓄᕐᓕ ᐃᑲᔪᖃᑕᐅᖃᑦᑕᖅᐸᑦ? ᓄᓇᓕᖕᓂᓗ ᖃᓄᖅ ᐃᓚᐅᖃᑦᑕᖅᐸᑦ? ᐸᓂᖃᑦᑎᐊᖅᑐᑦ ᓄᓇᑦᑎᐊᕚᓪᓗᓂ 

ᑲᔾᔮᕐᓇᖅᖢᓂ. ᐃᑲᕐᕋᓄᑦ 24-ᓄᑦ ᐃᖅᑲᓇᐃᔭᖃᑦᑕᕈᕕᑦ ᐊᒻᒪᓗ 7−ᓄᑦ ᐅᓪᓗᓄᑦ ᐱᓇᓱᐊᕈᓯᓕᒫᖅ ᓄᓇᓕᒃ ᑖᓐᓇ 

ᓲᕐᓗᒃ ᑲᔾᔮᕋᐃᓐᓄᓕᕐᓗᒍ ᖃᓄᐃᓕᐅᕐᕕᒋᓗᒍ ᐱᔪᓐᓇᙱᒻᒪᑕ. ᑕᐃᒪᓐᓇ ᐊᓯᔾᔨᕈᓐᓇᕐᓂᐊᕐᒪᑕ.  

 

ᑕᕝᕙ ᑕᐃᒃᑯᐊ ᐃᖅᑲᓇᐃᔭᕐᓂᐊᕐᓂᖏᓐᓄᑦ ᐋᖅᑭᒃᓱᖅᓯᒪᔪᑦ ᐱᒻᒪᕆᐅᔪᑦ ᐃᖅᑲᓇᐃᔭᖅᑎᑐᐃᓐᓇᐅᙱᑦᑐᓄᑦ. 

ᑭᓯᐊᓂ ᐊᒥᖅᑳᕐᓗᑎᒃ ᐃᖅᑲᓇᐃᔮᕐᒥᒃ.  

 

ᑕᒪᓐᓇ ᐱᒻᒪᕆᐊᓘᖕᒪᑦ ᓄᒃᑎᓕᖅᑎᓪᓗᒋᑦ ᑎᑭᓵᕆᔭᐅᖃᑦᑕᖅᑐᓂᑦ ᐋᓐᓂᐊᓯᐅᖅᑎᓂᒃ. 

ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᓪᓗ ᐃᖅᑲᓇᐃᔭᖅᑏᓪᓗ ᐋᓐᓂᐊᓯᐅᑏᑦ ᐃᖅᑲᓇᐃᔮᕐᒥᒃ. ᑖᒃᑯᓇᓂ ᐃᓛᒃ, 

ᓇᓗᓇᐃᖅᓯᔾᔪᑎᖏᓐᓂᓪᓗ ᐃᓕᓐᓂᐊᖅ ᓇᓗᓇᐃᖅᓯᔾᔪᑎᓂᒃ ᐋᓐᓂᐊᕕᓂ ᐃᓐᓄᒃᑐᐃᑐᐃᓐᓇᕈᓐᓇᖏᑕ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᒃᓴᖅ ᐃᑲᕐᕋᓄᑦ 24--ᓄᑦ ᒪᑐᐃᖔᖅᖢᑎᑦ ᐊᒻᒪ ᐃᖅᑲᓇᐃᔭᖅᖢᑎᖏᓛᒃ 7−ᓄᑦ 

ᐅᓪᓗᓄᑦ ᐱᓇᓱᐊᕈᓯᕐᒥ. ᐊᓯᔾᔨᖅᑕᐅᔪᓐᓇᖅᐸ ᒪᑐᐃᖅᑕᐅᒃᐸᑕ ᒪᑐᕝᕕᖏᓪᓗ ᒪᑐᐃᕐᕕᖏᓪᓗ ᐋᓐᓂᐊᓯᐅᑏ 

ᐊᓯᔾᔨᖅᑕᐅᑉᐸᑕ ᑕᐃᒪᓐᓇ ᐱᕕᖃᕐᓂᖅᓴᐅᓕᕋᔭᖅᑐᒍᑦ. ᐃᖅᑲᓇᐃᔭᖅᑏᑦ ᐃᓚᐅᓂᖅᓴᐅᒐᔭᖅᑐᑦ. 

 

ᐊᒻᒪᓗᑦᑕᐅᖅ, ᑖᒃᑯᐊ ᑮᓇᐅᔭᑐᐃᓐᓇᐅᙱᑦᑐᒧᑦ ᐋᓐᓂᐊᓯᐅᑏᑦ ᐃᖅᑲᓇᐃᔭᖅᑎᑕᐅᖏᓐᓇᖁᓪᓗᒋᑦ 

ᓄᖅᑲᙱᓪᓗᒋᑦ. ᐱᖃᑖᑦᑕᐅᖅ ᐊᑭᓕᖅᓱᖅᑕᐅᔾᔪᑎᖏᑦ ᐱᓪᓗᒋᑦ. ᐃᓚᖓᑦ ᑐᓴᕈᒥᓇᖅᑐᖅ. 

ᓱᖅᑯᐃᖅᓯᑦᑎᐊᖁᓪᓗᒋᑦ ᑲᑎᒪᔩᑦ, ᐊᑭᓕᖅᓱᖅᑕᐅᔾᔪᑎᖏᑦ ᖃᓄᖅ ᐊᔾᔨᒌᙱᓐᓂᖃᖅᑎᒋᖕᒪᖔᖓᑕ 

ᐱᔾᔪᑎᒋᓪᓗᒍ, ᐃᒪᐃᓕᐅᕋᓱᖃᑦᑕᕐᓂᕋᑦᑕ ᑲᓇᑕᒥᐅᑦ ᒪᓕᖦᖢᒋᑦ ᐃᒻᒥᓂᒃ ᓲᕐᓗᒃ ᐊᑭᑦᑐᕋᐅᑎᖃᑦᑕᕐᒪᑕ 

ᐊᑭᓕᖅᓱᐃᔾᔪᑎᖏᖕᓂᒃ. ᐅᕙᒍᓪᓕ ᑮᓇᐅᔭᖅᑐᕈᑎᒃᓴᑦᑎᓐᓂ ᐊᑐᕋᓱᖃᑦᑕᕋᑦᑕ, ᐊᑐᖅᑕᐅᓂᐊᖅᑐᓄᑦ ᐊᑯᓂᑲᓪᓚ 

ᐊᑐᓕᕐᒪᑕ ᑕᐃᒃᑯᐊ ᑎᑭᓵᒃᓴᓄᑦ. 

ᑕᐃᒃᑯᐊ ᐋᓐᓂᐊᓯᐅᑏᑦ ᑎᑭᑎᑕᐅᔭᕌᖓᑕ ᑎᑭᓵᒃᓴᓂᒃ ᑕᐃᒃᑯᐊ ᐋᓐᓂᐊᓯᐅᑎᓂᒃ ᐅᕝᕙ 

ᐃᖅᑲᓇᐃᔭᕐᕕᒋᓂᐊᖅᑕᐃᑦ, ᐊᓯᖏᑦ ᒪᕐᕈᐊᖅᑎᕐᓗᐊᖅ ᐊᑭᓕᖅᓱᖅᑕᐅᖃᑦᑕᕐᒪᑕ ᑕᐃᒃᑯᐊ ᐊᓯᖏᓐᓂᒃ 

ᒐᕙᒪᖃᕐᕕᐅᔪᓂᑦ. ᐊᒻᒪᓗᑦᑕᐅᖅ ᐃᓛᓐᓂᒃᑯᑦ ᐅᑎᖅᐸᒃᑑᒐᓗᐊᑦ ᐅᑎᖃᑦᑕᙱᑦᑐᖅ ᑕᐃᒪᓐᓇ 

ᓱᕐᕌᓗᐊᖅᑰᙱᖦᖢᑎᒍᑦ ᓴᓇᓇᓱᒃᑐᒍᑦ. ᐃᒡᓗᒌᒃᑎᓐᓇᕋᓱᒃᑕᕋᓗᐊᕗᑦ ᑖᒃᑯᐊ ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᑦ ᐊᒻᒪ 

ᑎᑭᓴᖅᑕᐅᖃᑦᑕᖅᑐᑦ. 

 

ᓄᓇᓕᖕᓂ ᐋᓐᓂᐊᓯᐅᑏᑦ ᓄᓇᕕᖕᒥ, ᓄᓇᕗᒻᒥ ᐋᓐᓂᐊᓯᐅᑏᓚᐅᑲᐱᒡᓚᒃᑐᑦ $62-$85 ᐃᑲᕐᕋᖅ ᐊᑕᐅᖅᓯᑦ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑐᑦ ᑖᒃᑯᐊ ᐃᖅᑲᓇᐃᔭᖅᑎᑖᕆᔭᐅᓂᖏᑦ ᐃᑲᔫᓯᐊᖏᓪᓗ ᑕᒪᒃᑯᐊ $71−ᒥ 

$200−ᒧᑦ ᐃᑲᕐᕋᖅ. ᑕᐃᒃᑯᐊ ᑎᑭᓵᒃᓴᐃᑦ ᐋᓐᓂᐊᓯᐅᑏᑦ ᐊᑭᓕᖅᓱᐃᖃᑦᑕᕐᒪᑕ ᓇᖕᒥᓂᖅ. ᑕᐃᒃᑯᐊ ᓇᖕᒥᓂᖅ 

ᐊᑭᓕᖅᓱᐃᖃᑦᑕᕐᒪᑕ ᖃᔅᓯᑦ ᑖᓚᒥᒃ ᐊᑭᓕᖅᓱᐃᖃᑦᑕᕐᒪᖔᑕ ᖃᐅᔨᒪᓗᐊᖃᑦᑕᑎᑦᑐᒍᑦ. ᐋᓐᓂᐊᓯᐅᑏᑦ 

ᑮᓇᐅᔭᓕᐊᖏᓐᓂᒃ $106.50. ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᖏᑦ $71 $100−ᒧᑦ. ᑕᐃᒃᑯᐊ 

ᐊᐅᓪᓚᐅᑎᖏᑦ ᖃᖓᑦᑕᐅᑎᖏᑦ ᐃᓕᓐᓂᐊᖅᑎᑕᐅᓂᖏᓪᓗ $106.50.  

 

ᑕᐃᒃᑯᓄᖓ ᑎᑭᓴᖅᑕᐅᖃᑦᑕᖅᑐᓄᑦ ᓯᕗᕐᖓᒍᑦ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ. $5.33 ᐃᑲᕐᕋᕐᒧᑦ ᐃᓚᔭᐅᓪᓗᓂ. 

ᑖᒃᑯᐊ ᐊᔾᔨᒌᙱᑦᑑᖕᒪᑕ ᐅᕙᒍᑦ ᐊᑭᓕᖅᓱᖃᑦᑕᖅᑕᕗᑦ. ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐋᓐᓂᐊᓯᐅᑎᐅᖏᓐᓇᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᒻᒪ ᖁᔭᓐᓇᒦᒃ ᑖᒃᑯᐊ ᑭᐅᔾᔪᑎᒋᓵᖅᑕᖏᑦ ᓇᓗᓇᐃᔭᐃᑦᑎᐊᕐᒪᑦ 

ᐊᒥᓱᑲᓪᓚᓐᓂᒃ ᐊᐱᖅᑯᑎᒃᓴᕆᓇᔭᖅᑕᓐᓂᒃ. ᑭᓯᐊᓂ ᐊᐱᕆᒃᑲᓐᓂᕈᒪᓪᓗᖓ, ᐃᓛᒃ ᐅᖃᓚᐅᑲᒡᓗᖓ 

ᓇᔭᙳᐊᖅᑕᖃᐅᕐᒪᑦ ᓄᓇᓕᖕᓂ. ᓄᓇᓕᖕᓂ ᑕᕝᕙᓂ ᓴᓇᕐᕕᒋᔭᕐᒥᓂᒃ ᖁᕕᐊᒋᔭᖃᓪᓚᑦᑖᖅᑐᓂᒃ. ᐊᒻᒪ 

ᑎᑭᓚᐅᑲᒃᓯᒪᔪᐃᑦ ᓇᖕᒥᓂᖅ ᖃᐅᔨᒪᓪᓗᒋᑦ ᐊᓕᐊᓇᐃᒋᓪᓗᓂᔾᔪᒃ ᑖᓐᓇ ᓄᓇᓕᒃ ᐱᓕᕆᕝᕕᒋᔪᒪᓪᓗᓂᔾᔪᒃ.  

 

ᑭᓯᐊᓂ ᑳᓐᑐᕌᒃᑦ−ᖏᓐᓇᒥ ᑖᒃᑯᐊ ᑳᓐᑐᕌᒃᑦ−ᖓ ᐃᓱᓕᑉᐸᑦ ᐱᒃᑲᓐᓂᕐᓂᐊᕐᒪᖔᖅ ᖃᐅᔨᒫᓂᖃᑦᑕᑎᒻᒪᑕ, ᑕᒡᕗᖓ 

ᓄᓇᓕᖕᒧᐊᕐᓂᐊᕐᒪᖔᖅ ᐊᓯᔾᔨᖅᑕᕈᓘᔭᖅᖢᑎᑦ ᐱᖃᑦᑕᕐᒪᑕ. 

 

ᐆᒥᖓᓕ ᐊᐱᕆᔪᒪᓕᕐᒥᔪᖓ ᓂᕆᐅᑉᐱᑖ ᐋᓐᓂᐊᕐᕕᖕᓂ ᐅᑦᑯᐊᖅᓯᒪᔪᖃᕐᓂᐊᕐᒪᖔᖅ ᓄᓇᕗᑉ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᒪᑐᑉᐸᑦᑐᑦ ᐱᔨᑦᓯᓗᐊᕈᓐᓃᕌᖓᒥᓗ 

ᑐᐊᕕᕐᓇᖅᑐᑦ ᑭᓯᐊᓂ ᓇᐅᑦᓯᖅᑐᖅᑕᐅᖏᓐᓇᖅᐸᑦᑐᑦ. ᑖᒃᑯᐊ ᒥᔅ ᕕᐅᕆᐅᑉ ᐱᓕᕆᔨᖏᓐᓄᑦ ᑭᐅᒍᓐᓇᕈᓂᐅᖅᑲᐃ 

ᖃᓄᖅ ᒪᑐᓯᓯᒪᑦᑕᐃᓕᒪᓲᖑᑦᑕᕐᒪᖔᑉᑕ ᐋᓐᓂᐊᕐᕕᐅᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 37%-ᓚᔪᓪᓘᕝᕙ ᒪᑐᓯᒪᓂᕆᕙᑦᑐᖅ. ᒪᑐᕙᓐᓂᖏᑦ 

ᒪᑐᑦᓴᕆᐊᖃᓕᕌᖓᒥᓪᓗ ᐱᓕᕆᔨᓕᖁᑎᕗᑦ ᓱᓕ ᐱᓚᓱᐊᕈᓯᑕᒫᑦ ᑲᑎᑉᐸᓲᖑᔪᑦ ᒪᑐᓴᔭᖃᕆᐊᖃᕌᖓᑦ 

ᐱᓕᕆᓲᖑᔪᑦ. ᖃᑦᓯᑦ ᐊᓂᒍᓵᖅᑐᑦ ᐊᕐᕌᒍᑦ ᐊᒻᒪ ᑕᖅᑮᑦ ᐊᕐᕕᓂᓕᓐᓄᑦ ᐱᒋᐊᙵᓚᐅᖅᓯᒪᔫᒐᓗᖅ. ᑭᓯᐊᓂ 

ᖃᑦᓯᒐᓚᐅᓪᓕ ᐊᕐᕌᒍ ᐊᓂᒍᕐᕕᒃ ᑲᔪᓯᓯᒪᔭᕗᑦ. 

 

ᓇᓚᐅᑦᓵᕋᓱᑉᐸᑦᑐᒍᑦ ᑕᖅᑮᑦ ᐊᕐᕕᓂᓖᑦ ᑐᖔᒍᑦ, ᓇᐅᒃᑯᓪᓗ ᑕᐃᒪᐃᒍᓇᐅᓂᖅᐹᖑᒻᒪᖔᑦ ᒥᑦᓴᐅᓴᕋᓱᑉᐸᑦᓱᒍᑦ. 

ᑕᒪᒃᑯᐊᓗ ᐋᓐᓂᐊᓯᐅᖅᑏᑦ ᑳᓐᑐᕌᒃᑦ−ᑕᐅᓯᒪᔪᑦ ᐊᓯᐊᓅᑦᓴᕆᐊᖃᖅᐸᒻᒥᒻᒪᑕ ᓄᓇᕘᓗᒃᑖᖅ ᑕᐅᑐᑦᑕᐅᓪᓗᓂ ᓇᒥ 

ᐱᔭᕆᐊᖃᕐᓂᖅᐹᖑᒻᒪᖔᑖ. ᓇᓕᐊᑐᐃᓐᓇᖅ ᓄᓇᓕᒃ ᒪᑐᑦᓴᕆᐊᖃᓕᕐᓂᕈᑎᑦ ᐅᕝᕙᓗ ᐊᑦᑐᖅᑕᐅᒻᒪᕆᓐᓂᐊᕌᖓᑕ 

ᐱᔨᔅᓯᕋᐅᑎᐅᕙᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᓐᓇ ᓇᓗᓇᐃᔭᕐᒥᒐᖕᓂ. ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 

ᐅᑭᐊᒃᓵᖑᓕᖅᑲᑦ ᖃᖓᑭᐊᕐᖏᓐᓇ ᑲᑎᒪᓂᖃᖅᑎᓪᓗᑕ ᐋᓐᓂᐊᕕᖕᒥ ᐆᑦᑐᕋᕐᓂᐊᕐᒪᑕ ᑖᒃᑯᐊ ᐃᑲᕐᕋᖏᑦ 

ᐅᑦᑯᐃᖔᖃᑦᑕᕐᓂᕆᔭᖏᑦ ᐊᔾᔨᒌᔪᓐᓃᖅᓯᒪᓪᓗᓂᒋᑦ ᑖᒃᑯᐊ ᖃᓄᐃᓕᖓᓕᕐᒪᖔᑕ ᑐᑭᓯᔪᒪᓕᕐᒥᔪᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᐅᔾᔪᑎᒋᖅᑲᐅᔭᖓᑕ ᐃᓱᐊᓃᓪᓗᐊᕐᒪᑦ ᒥᔅ 

ᕕᐅᕆᒨᑦᑕᐅᑎᒋᓂᐊᖅᐳᖓ. ᒥᔅ ᕕᐅᕆ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓲᒻᒪᑦ ᓄᓇᓖᑦ ᐆᑦᑐᕋᖅᑐᑦ ᐊᓯᔾᔨᕐᓂᖏᖕᓄᑦ ᐃᑲᕐᕋᖏᑦ. 

ᑕᐃᒪᐃᓕᐅᓚᐅᖅᓯᒪᙱᑦᑐᒍᑦ ᓯᕗᓂᐊᓂ ᓄᓇᕗᒻᒥ. ᐅᕙᖓ ᖃᐅᔨᒪᙱᒃᑯᔅᓯ ᐅᕙᓐᓂᒃ ᖃᐅᔨᒪᙱᒃᑯᔅᓯ 

ᑲᖏᖅᓯᓂᕐᒨᒋᐊᙵᓚᐅᖅᓯᒪᒐᒪ ᓄᓇᓕᒻᒥ ᐋᓐᓂᐊᓯᐅᖅᑎᐅᓪᓗᖓ ᓄᓇᕗᑦ ᒐᕙᒪᒃᑯᓐᓄᑦ 

ᐱᒋᐊᙵᐅᑎᒋᓚᐅᖅᓯᒪᔭᕋ. ᐱᑕᖃᓚᐅᖅᓯᒪᙱᑦᑐᒍᑦ 8-ᒥ 5-ᒧ ᐊᑯᓐᓂᖓᓂᒃ ᐃᑲᕐᕋᑦ. ᑕᒪᒃᑯᐊᓗ 

ᐃᖅᑲᓇᐃᔭᕐᓇᑉ ᐃᑲᕐᕋᖏᑕ ᐅᖓᑖᓄᑦ ᐃᓱᓕᑦᑕᕌᖏᑦ ᑕᑯᓪᓗᒋᑦ ᐊᒻᒪ ᑕᒫᓂ ᐅᐸᒋᐊᖃᖅᑐᑦ 5-ᒦᙶᖅ 10-

ᒨᕋᓱᓐᓂᖓᓄᑦ ᐅᓐᓄᒃᑯᑦ ᑕᐃᒪ ᑕᒫᓃᒡᒍᔪᑦ ᐃᑲᕐᕋᖏᓐᓂᒃ ᐅᐸᓐᓂᖅᐹᖑᓯᒪᕙᑦᑐᑦ. 

 

ᑕᕝᕙ ᐃᓕᓐᓂᐊᖅᑎᑕᐅᓕᖅᓱᒋᑦ ᐱᔭᕆᐊᖃᖅᑐᓪᓗ ᐃᑲᕐᕋᖅᓯᐅᑎᓂᑦ ᑕᐅᑐᒃᑐᓯ ᑕᐅᑐᒋᐊᖅᓱᑕ 

ᐋᓐᓂᐊᓯᐅᖅᑏᓪᓗ ᐃᓛᓐᓂᒃᑯᑦ ᕿᑲᕐᕕᖃᕈᓐᓃᓲᖑᒻᒪᑕ ᖃᐅᑐᐊᖅᑲᑦ ᐅᐸᒋᐊᖃᓲᖑᒻᒥᒻᒪᑕ ᐅᓪᓛᒃᑯᑦ. ᑕᐃᒪ 

ᒥᑦᓯᒪᑕᓕᒻᒥ, ᑲᖏᖅᓯᓂᕐᒥᓪᓗ ᐊᒻᒪ ᑰᒑᕐᔪᒻᒥ ᑖᒃᑯᐊ ᐱᖓᓱᑦ ᐱᒋᐊᙵᐅᑎᒋᓯᒪᔭᕗᑦ ᐊᔾᔨᒌᙱᑦᑐᑦ ᓄᓇᓖᑦ 

ᐊᖏᑎᒋᓂᖏᑦ ᒪᓕᑦᑐᒋᑦ ᐱᓇᓱᒃᓯᒪᔭᕗᑦ. ᐱᖓᓱᒃᑲᓐᓂᕐᓂᓪᓗ ᐃᓱᒪᓪᓗᑕ ᓇᓗᕗᒍᑦ ᑕᐃᒪ 

ᖃᓄᐃᓕᖓᔪᔅᓴᐅᓂᐊᕐᒪᖔᑦ.  

 

ᑕᕝᕙ ᐱᔪᓐᓇᕐᓂᖃᕋᓱᒍᒪᓂᐊᖅᐳᒍᑦ ᐊᓯᔾᔨᕈᓐᓇᕈᑦᑎᒍᑦ ᐃᑲᕐᕋᖏᑦ. ᐃᖅᑲᓇᐃᔭᖅᑏᓪᓘᓐᓃᑦ ᐱᔭᕆᐊᖃᕐᓂᖏᑦ 

ᒪᓕᑦᑐᒋᑦ ᓄᓇᓕᐅᑉ, ᐋᓐᓂᐊᕕᓕᐊᖅᐸᑦᑐᓪᓗ ᑕᕝᕙ ᐱᔭᕆᐊᖃᕐᓃᑦ ᒪᓕᓪᓗᒍ ᒪᓕᑦᓱᑎᒍᑦ ᐃᓚᖏᑦ ᓈᓴᐅᑏᑦ 

ᑐᓴᐅᒪᒍᑎᑦᓯᑦᑎᐊᕙᐅᕙᑦᑐᑦ ᑕᒪᓐᓇ ᐱᓪᓗᒍ, ᐃᓛᓐᓂᒃᑯᓪᓗ ᐃᖅᑲᓇᐃᔭᑭᑦᓴᓪᓚᕆᓯᓲᖑᒻᒥᒐᑉᑕ ᑭᓯᐊᓂ 

ᐅᓄᖅᓯᒋᐊᖅᓴᐅᒍᓐᓇᖅᓯᒪᓂᖓ ᐱᔨᑦᓯᕈᓐᓇᕐᓂᖅ ᓄᓇᕗᒻᒥᐅᓂᒃ ᐊᖏᓪᓕᒋᐊᖅᓯᒪᒻᒪᑦ ᖁᕕᐊᒋᑦᓯᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭᒨᓚᐅᙱᓐᓂᓐᓂ, ᖃᒪᓂ’ᑐᐊᕐᒥ ᐆᑦᑐᕐᓂᖃᔪᒻᒥᒻᒪᑦ ᐃᑲᕐᕋᖏᑦ 

ᐊᓯᔾᔨᕈᓐᓇᑦᓯᐊᖅᑐᑎᑦ. ᑖᒃᑯᐊ ᓄᓇᓖᑦ ᐱᖓᓱᑦ ᐅᖃᕋᑖᙱᒻᒪᒋᑦ ᖃᒪᓂ’ᑐᐊᖅ ᐃᓚᐅᓯᒪᓚᐅᕐᓂᙱᑦᑑᖅ? ᒥᔅ 

ᕕᐅᕆ ᑖᑦᓱᒧᖓ ᑭᐅᑲᐃᓐᓇᕆᑦ.  

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓚᒋᔭᐅᓯᒪᙱᑦᑐᖅ ᑕᒪᑐᒧᖓ ᐆᑦᑐᖅᑕᑦᑎᓐᓄᑦ. ᖃᒪᓂ’ᑐᐊᕐᓕ 

ᐊᔾᔨᒋᙱᐊᕐᔪᔪᒻᒪᒍ ᐃᑲᕐᕋᖅᓯᐅᑎᖏᓪᓕ ᐊᓯᔾᔨᖅᑕᐅᑐᐃᓐᓇᖅᓱᑎᑦ ᐃᖅᑲᓇᐃᔭᖅᑏᑦ. ᓲᕐᓗᒃ ᐅᓐᓄᒃᑯᑦ 

ᐋᖅᑭᒃᓯᒪᔪᑦ ᑕᐃᒪᓐᓇ ᐆᑦᑐᖅᓯᒪᔪᒥᑦᑕᐅᖅ ᐱᒐᑦᓯᒪᓪᓗᑎᑦ ᐊᓯᔾᔨᕈᓐᓇᖅᓯᒪᓂᖓᓪᓕ 

ᐃᓂᓪᓚᖓᑦᓯᐊᖅᓯᒪᓂᖅᓴᐅᓚᐅᖅᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᒃᓯᓇᖅᓯᑎᒋᐊᕋᕕᐅᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑲᕐᕋᖏᓐᓂᒃ ᐃᓱᒪᖅᓱᖅ ᐃᓛᒃ, ᐋᖅᑭᒃᓯᒪᔪᐃᑦ ᐃᖏᕐᕋᑦᑎᐊᖅᐹᑦ 

ᓄᓇᓖᑦ ᐊᒥᓲᓂᖅᓴᐃᑦ ᑕᐃᒪᐃᑦᑐᒥᒃ ᓴᖅᑭᑦᑎᕝᕕᐅᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. ᐅᓇ ᓯᕙᓂᖅᑐᐊᓘᖕᒪᑦ ᓯᐅᑎᓐᓄᑦ. ᒥᓂᔅᑕ ᒪᐃᓐ. 



ᐱᖓᔪᐊ, ᕕᕗᐊᕆ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᐅᔨᓴᑦᓯᐊᕐᓂᐊᖅᑕᕗᑦ ᓴᖅᑭᓯᒪᔪᑦ 

ᐆᖅᑐᕈᑎᒋᔭᑉᑎᒻᓂᒃ ᕿᒥᕐᕈᓂᕗᑦ ᐱᓚᐅᕐᓗᓂ ᐅᑭᐊᒃᓵᖅ. ᑕᐃᑲᓂ ᐃᓱᒪᓕᐅᖁᒫᕋᑉᑕ. ᐅᓇ ᐆᑦᑑᓯᑦᓯᐊᕙᐅᒻᒪᑦ 

ᐅᓄᕐᓂᖅᓴᓂᖅᑲᐃ ᐆᑦᑐᕆᐊᕈᓐᓇᓕᖅᐳᒍᑦ. ᒫᓐᓇ ᐃᓱᒪᓕᐅᕐᓂᖅ ᓯᕗᕙᓯᓗᐊᕌᕐᔪᑲᑦᑕ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᓲᑎᒋᔭᕐᒪ ᐃᓚᒋᔪᒥᓇᕐᒪᒍ. ᑖᒃᑯᐊ ᐋᓐᓂᐊᕐᕖᑦ ᐃᓛᓐᓂᒃᑯᑦ 

ᐅᓪᓗᓕᒫᑦᓯᐊᖅ ᓄᖅᑲᙱᑕᐃᓐᓇᖅᖢᑎᑦ ᐱᓕᕆᖃᑦᑕᕐᒪᑕ ᐅᓐᓄᐊᒧᑦ ᑎᑭᖦᖢᒍ, ᐅᓪᓛᒧᑦ ᑎᑭᖦᖢᒍ. 

ᕿᒥᕐᕈᓯᒪᕙᓖ ᑖᒃᑯᐊ ᐋᓐᓂᐊᖅᑐᓕᕆᔨᒃᑰᑦᑎᓪᓗᒋᑦ 24 ᐃᑲᕐᕋᓂᒃ ᐱᔨᑦᑎᕋᕐᓗᑎᑦ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑭᐅᒍᓐᓇᕈᓂ ᒥᔅ ᕕᐅᕆ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ. ᑭᐅᒍᓐᓇᕈᓂ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ ᒪᓕᒐᓕᐅᖅᑎ. ᐅᖃᖃᑎᒌᖃᑦᑕᖅᓯᒪᕗᒍᑦ 

ᐃᓚᖏᑦ ᓄᓇᓖᑦ ᐱᕙᓪᓕᐊᓂᐊᖅᑰᖅᐳᖅᑲᐃ ᐃᑲᕐᕋᖅᓯᐅᑎᖏᑦ ᐋᖅᑭᒃᓯᒪᓂᖓ ᐃᑲᕐᕋᑦ 24-ᓄᑦ ᐃᓛᒃ, 

ᑲᔪᓯᒍᓐᓇᙱᒻᒪᑦ ᒫᓐᓇ ᐃᖅᑲᓇᐃᔭᑭᑦᓴᓂᕗᓪᓗ ᒪᓕᓪᓗᒍ ᑕᐃᒪᐃᑦᓱᓐᓇᑎᒻᒪᑦ. ᓲᕐᓗᒃ 24-ᓂᑦ 

ᐃᑲᕐᕋᓅᓕᖓᓂᐊᕈᓂ ᓄᓇᓕᔅᓯᖕᓂ, ᐅᓄᖅᓯᒋᐊᕆᐊᖃᕋᔭᖅᑰᖅᑕᕗᑦ ᐋᓐᓂᐊᓯᐅᖅᑏᑦ, ᑐᐊᕕᕐᓇᖅᑐᓕᕆᔩᑦ 

ᐊᕐᕕᓂᓕᓐᓂᖅᑲᐃ. ᓇᓪᓕᑭᑕᕆᐊᖃᕋᔭᕐᒪᑕ ᐃᖅᑲᓇᐃᔭᖅᑐᑦ ᐅᓪᓗᒃᑯᑦ ᐅᓐᓄᒃᑯᓪᓗ ᐱᔪᑦ. 

 

ᐃᑲᓂᒃᑲᓐᓂᐅᖅᑰᔨᔪᖅ ᑕᒪᓐᓇ ᑕᐃᒪᐃᒍᓐᓇᓕᕋᔭᕐᓂᕈᑦᑕ, ᐃᑲᕐᕋᖏᓪᓕ ᓲᕐᓗᒃ ᐅᓐᓄᒃᑯᑦ 

ᑕᑯᔭᐅᕕᑦᓴᖃᕈᓐᓇᓂᖅᓴᐅᓗᑎᒃ ᐱᒻᒪᕆᐅᒻᒥᒻᒪᑦ. ᐊᒻᒪᓗ ᑕᐅᑐᒍᓐᓇᕐᓗᑎᒍᑦ ᐃᑲᕐᕋᖏᑦ ᐊᓯᔾᔨᙱᒃᑲᓗᐊᕈᑦᑎᒍᑦ 

ᐊᐅᓚᓂᕆᔭᖓᑦ ᐊᓯᔾᔨᐊᕐᔪᒍᓐᓇᕈᑦᑎᒍᑦ ᐃᖅᑲᓇᐃᔭᖅᑏᑦ ᐃᑲᕐᕋᖏᑦ. ᑕᕝᕙ ᐋᓐᓂᐊᓯᐅᖅᑎ ᐅᓐᓄᒃᑯᑦ 

ᐃᖅᑲᓇᐃᔭᕆᐊᖃᕐᓂᕈᑎᑦ ᑕᖃᐃᖅᓯᕐᔫᒥᕝᕕᖃᑦᑎᐊᖁᑉᓗᒋᑦ ᐊᑦᑐᐃᓂᖃᓗᐊᖁᙱᑦᓱᑕ ᐋᓐᓂᐊᕐᑯᒻᒨᖃᑦᑕᖅᑐᓂᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᕐᕕᐅᑉ ᐅᑦᑯᐃᖔᖃᑦᑕᕐᓂᕆᔭᖏᓐᓂᒃ ᑐᓴᐅᒪᙱᑕᑦᑎᓐᓂᒃ ᖃᓄᖅ 

ᕿᒥᕐᕈᓯᒪᒻᒪᖔᑦ ᖃᐅᔨᔪᒪᓕᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐃᑲᕐᕋᖏᑦ ᐊᐅᓚᓂᕆᔭᖏᑦ 

ᐆᑦᑑᑎᐅᔪᖅ ᐊᖏᓂᖅᐹᖑᑲᐃᓐᓇᖅᑐᖅ ᐱᓇᓱᒃᑕᑎᓐᓂᒃ ᐱᕙᓪᓕᐊᔭᑉᑎᒻᓂ ᐊᑐᐃᓐᓇᖃᕈᓐᓇᕐᓂᖅ 

ᐱᔨᑦᓯᕋᐅᑎᐅᔪᓂᒃ, ᐊᒻᒪᓗ ᐃᒪᐃᒍᒪᑦᓯᐊᕐᒥᒐᑉᑕ ᐃᓛᒃ, ᑮᓇᐅᔭᓂᒃ ᐱᐅᖅᓱᐊᕋᓱᓐᓂᐅᙱᑦᑐᖅ ᑭᓯᐊᓂ 

ᐊᐅᓚᑎᑦᓯᐊᕋᓱᓐᓂᖅ ᐃᑲᕐᕋᖅᓯᐅᑎᖏᑦ ᑮᓇᐅᔭᓂᑦ ᐊᑐᖅᐸᑦᑐᓂᑦ.  

ᒥᔅ ᕕᐅᕆ ᐅᖃᑦᑎᐊᕋᑖᕐᒪᒍ ᓲᕐᓗᒃ ᐃᑲᕐᕋᖏᑦ ᐅᐃᒍᒋᐊᒃᑲᓐᓂᕈᓐᓇᕈᑦᑎᒍᑦ ᐋᓐᓂᐊᓯᐅᕐᕕᓐᓂ ᐃᒻᒪᖃ 

ᐊᑕᐅᓯᐊᑐᐃᓐᓇᖅ ᐱᖓᓱᐃᓕᖅᑰᔨᒋᐊᕈᓐᓇᕋᑉᑕ ᐱᔨᑦᓯᕋᐅᑎᖃᑦᓯᐊᕐᓂᖅᓴᐅᓕᕐᓗᑕᓗ ᐃᖅᑲᓇᐃᔭᖅᑎᖁᑎᕗᓪᓗ 

ᕿᑲᕐᕕᖃᕈᓐᓇᑦᓯᐊᖁᓪᓗᒋᑦ ᐊᒻᒪᓗ ᑮᓇᐅᔭᖅᑐᓗᐊᙱᔾᔫᒥᓗᑕ ᐃᖅᑲᓇᐃᔭᕐᓇᑉ ᐃᑲᕐᕋᖏᑦ ᐅᖓᑖᓅᕐᓂᖏᑦ 

ᐃᓱᒪᒋᓪᓗᒋᑦ ᑕᒪᓐᓇ ᓇᐅᑦᓯᖅᑐᖅᑕᐅᑦᓯᐊᕐᓗᓂ ᐱᓇᓱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᕐᕕᓕᐊᖃᑦᑕᕐᓂᐅᑉ ᐊᑐᖅᑕᐅᖃᑦᑕᖅᑐᑦ ᓄᓇᓕᖕᓂ 

ᐊᔾᔨᒌᖏᓐᓇᐅᕙ? ᐅᕝᕙᓘᕝᕙ ᓄᓇᓖᑦ ᐊᓯᖏᑦ ᐊᔾᔨᒌᙱᓐᓂᖅᓴᐅᔭᖏᓐᓂᒃ ᐃᖏᕐᕋᓂᖃᖃᑦᑕᖅᑐᐃᑦ 

ᐋᓐᓂᐊᕐᕕᐅᑉ ᐅᑦᑯᐃᖔᕐᓂᖓ ᐋᓐᓂᐊᕕᖕᒧᑦ ᐅᖃᓗᓚᐅᕐᓗᑎᑦ ᐃᓛᓐᓂᒃᑯᑦ ᐱᔭᕆᐊᖃᖅ− ᐅᕝᕙᓘᕝᕙ 

ᐊᔾᔨᒌᖏᓐᓇᐅᕙ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᔾᔨᒌᑦᑐᐃᓐᓇᐅᔪᓂᒃ ᒫᓐᓇ ᐊᑐᖅᑕᖅᑐᑦ. ᑭᓯᐊᓂ ᑕᖃᕐᕕᖦᖢᓂ. 

ᑕᐃᒃᑯᐊ ᐃᑲᓪᕋᑦ ᐊᒥᓱᙳᕆᐊᖅᑎᑕᐅᓯᒪᓂᖏᑦ ᒫᓐᓇ ᐊᑐᖅᑐᑦ. ᐊᒻᒪᓗ ᐅᑯᐊ ᐊᖏᓂᖅᓴᑦ ᓄᓇᓖᑦ ᑕᑯᑉᓗᒋᑦ 

ᑲᖏᖅᖠᓂᖅ, ᐃᖃᓗᐃᑦ ᐃᑲᓪᕋᖏᑦ ᐊᔾᔨᒌᑦᑕᙱᒻᒪᑕᓪᓕ ᐊᐃ’ᔭᐅᒻᒥᔫᒐᓗᐃᓪᓕ. ᑕᒪᒃᑯᐊ ᑭᓯᐊᓂ ᐋ’ᓂᐊᕐᕖᑦ 

ᓄᓇᓕᓐᓂ, ᐊᔾᔨᒌᑦᑐᐃᓐᓇᕐᓂᒃ ᐃᑲᓪᕋᖃᑦᑕᖅᑑᒐᓗᐃᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓛᓐᓂᒃᑯᑦ ᖃᓄᑐᐃᓐᓇᕐᖏᓛᒃ ᐅᖃᐅᔾᔭᐅᖃᑦᑕᕐᓂᕋᖅᖢᖓ 

ᐊᑕᐅᓯᐊᕐᓇᖓ ᑕᕝᕙᓂ ᐅᖃᖅᓯᒪᓕᕋᒪ ᐃᒡᓗᒥ. ᐅᖃᐅᓯᐅᓯᒪᔪᖅᑕᐅᖅ ᑖᓐᓇ ᐋᓐᓂᐊᕐᕕᓕᐊᕐᓂᐊᕐᓗᓂ 

ᐅᖃᓗᑐᐃᓐᓇᕐᓗᓂ ᑕᑯᔭᐅᔪᒪᓂᕐᒥᒃ ᐃᑲᕐᕋᓕᐅᕋᓱᓪᓗᓂ ᑕᐃᒪᐃᙱᑦᑕᕌᖓᑦ ᑭᓯᐊᓂ ᑕᐃᒪᐃ− 

(ᑐᓵᔨᑎᒎᓕᖅᑐᖅ) ᐋᓐᓂᐊᓯᐅᖅᑎ ᐊᖓᔪᖅᑳᖅ (ᑐᓵᔨᑎᒎᕈᓐᓃᖅᑐᖅ) ᐅᖃᓪᓚᖃᑎᒋᓚᐅᖅᑎᓪᓗᒍ ᓱᓇᒥᒃ 

ᐱᔾᔪᑎᖃᖅᖢᑎᑦ ᑕᑯᔭᐅᔪᒪᖕᒪᖔᑦ ᐅᓂᒃᑳᓚᐅᖅᑎᓪᓗᒋᑦ ᐃᑲᕐᕋᓕᐅᖅᑕᐅᓕᑕᐃᓐᓇᖅᑕᖅᐳᑦ. ᑖᓐᓇ ᖃᓄᖅ ᐱᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅ ᕕᐅᕆ ᑭᐅᖁᒐᓗᐊᖅᑐᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ ᐊᑏ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖕᓄᑦ. ᑕᒪᒃᑯᐊ ᐋᓐᓂᐊᓯᐅᕐᕖᑦ 

ᐋᖅᑭᒃᓯᒪᓲᖑᔪᑦ ᓲᕐᓗᒃ ᑕᑯᔭᐅᕝᕕᑦᓴᖃᖅᑐᖅ ᐃᒫᑎᒌᑉᑯᑎᑦ, ᑐᐊᕕᕐᓇᓗᐊᙱᑦᑐᖃᐃ ᐱᓂᖅᓴᐅᕙᑦᑐᑦ. ᑕᒪᕐᒥᒃ 

ᐃᑲᕐᕋᖅᓯᐅᑎᖏᑦ ᑕᑯᔭᐅᕝᕕᑦᓴᖓᓂᒃ ᐋᓐᓂᐊᓯᐅᖅᑎ ᐋᖅᑭᐸᒻᒥᔭᕗᑦ ᐃᓂᑦᓴᕆᐊᖃᓲᖑᒻᒥᒐᑦᑕ ᐅᓪᓗᓴᐃᓐᓇᖅ 

ᓲᕐᓗᒃ ᐋᓐᓂᐊᕕᒃ ᐋᓐᓂᐊᒍᓂ ᓄᑕᖅᑲᐅᔪᖅ ᑕᑯᔭᐅᔭᕆᐊᖃᓲᖑᖕᒪᑦ ᑕᕝᕙᓴᐃᓐᓇᖅ.  

 

ᑖᒃᑯᐊ ᓄᓇᓖᓪᓗ ᐱᔭᕆᐊᖃᕐᓂᖏᑦ ᒪᓕᑦᑐᒋᑦ ᐊᒻᒪ ᐅᐸᒍᑎᑐᐃᓐᓇᕐᓂᕐᓗ ᐱᓲᖑᒻᒥᔪᖅ ᐅᓪᓘᑉ ᐃᓚᖓᓐᓂ 

ᐅᐸᐱᑦᓴᖅ ᑭᓇᑐᐃᓐᓇᖅ ᐅᐸᒍᓐᓇᓲᖑᔪᖅ ᑕᑯᔭᐅᕝᕕᑦᓴᖃᙱᒃᑲᓗᐊᕈᓂᑦ ᑕᑯᔭᐅᔭᖅᑐᕈᒪᓗᑎᑦ 

ᐊᐃᒍᑎᒍᓐᓇᕋᕕᑦ. ᐃᓚᖏᓪᓗ ᐊᑯᓂᐅᓂᖅᓴᖅ ᑕᑯᔭᐅᔭᖅᑐᑐᐃᓐᓇᖅᑐᑦ ᐃᓯᑐᐃᓐᓇᖅᑐᑦ ᐃᑲᕐᕋᖏᑦ 

ᐊᑯᓂᐅᓂᖅᓴᐅᕌᕐᔪᓲᖑᒻᒥᔪᑦ. ᐃᑲᕐᕋᖅᓯᐅᑏᓪᓗ ᐃᖅᑲᓇᐃᔭᖅᑎ ᐅᖓᑖᓄᑦ ᑐᐊᕕᕐᓇᖅᑐᑦ ᑕᑯᔭᐅᓗᐊᓲᖑᔪᖅ 

ᖃᐅᑐᐊᖅᐸᑦ ᐅᑕᖅᑭᒍᓐᓇᙱᑦᑐᑦ ᑐᐊᕕᕐᓇᕐᓂᖏᓐᓄᑦ. 

ᐊᐱᖅᓱᖃᑦᑕᓲᖑᕗᒍᑦ ᐊᐱᖅᑯᓚᕿᓲᖑᔪᑦ ᓱᒻᒪᑦ ᑕᑯᔭᐅᔭᕆᐊᖃᕐᒪᖔᖅᐱᑦ. ᑕᐃᒪᐃᒐᓱᑉᐳᒍᑦ ᑕᕝᕙ 

ᓱᖅᑯᐃᕋᓱᓲᖑᔪᒍᑦ ᖃᓄᐃᓐᓃᑦ ᒪᓕᑦᑐᒍ, ᑐᐊᕕᕐᓇᖅᑎᒋᓂᖓ ᐃᕝᕕᑦ ᒪᓕᑦᑐᒍ ᑕᑯᔭᐅᔭᕆᐊᖃᓕᕈᕕᑦ 

ᑕᕝᕙᑲᐅᑎᒋ ᐋᒡᒐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᕋ ᕙᐃᔅᕗᒃᑯᑦ ᑕᑯᓯᒪᒐᒪ ᐃᓂᒃᓴᓕᐅᕋᓱᖦᖢᓂ 

ᐋᓐᓂᐊᕕᒃ ᐱᔭᕐᓂᙱᑦᑐᕐᔪᐊᒻᒪᕆᐊᓘᖕᒪᑦ. ᐋᓐᓂᐊᓯᐅᖅᑎᐅᑉ ᐊᖓᔪᖅᑳᖓ ᑭᓯᐊᓂ ᐊᖅᑯᑎᒋᓗᒎᓕᕐᒪᑦ. 

ᑐᑭᓯᔭᐅᖅᑳᕆᐊᖃᓲᖑᓪᓗᓂᓗ ᑭᓱᒥᒃ ᐃᓛᒃ, ᖃᓄᐃᑦᑐᒥᒃ ᐋᓐᓂᐊᖃᕐᒪᖔᑦ. ᑕᐃᒪᐃᑦᑑᕙ ᓄᓇᕗᓕᒫᕐᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓱᒫᓘᑎᖃᕈᕕᑦ ᐅᕝᕙᓘᓐᓃᑦ 

ᖃᓄᐃᑦᑐᖃᕐᓂᖅᐸᑦ ᑕᒪᓐᓇ ᕿᒥᕐᕈᓇᒍᓐᓇᕋᔭᖅᑕᕗᑦ. ᑭᐅᔭᕆᐊᒃᓴᖅ ᓇᓗᓇᖅᑐᖅ ᐅᓪᓗᖅ ᓯᕿᙳᔭᖅ 

ᓇᓃᒻᒪᖔᑦ, ᖃᓄᐃᑦᑐᖅ ᐊᑐᖅᑕᐅᒻᒪᖔᖓ, ᑕᒪᒃᑯᐊᖑᑎᓪᓗᒍ. ᑕᐃᒃᑯᐊ ᓄᓇᕗᒻᒥᐅᑕᐃᑦ ᐃᓱᒫᓘᑎᖃᕈᑎᑦ 

ᑐᓴᖅᑎᑦᑎᖃᑦᑕᕈᒥᓇᖅᑐᖅ. ᑭᓯᐊᓂ ᕙᐃᔅᕗᒃ ᑖᓐᓇ ᐊᑐᖅᑕᐅᔪᓪᓚᕆᐊᓘᓕᕐᒪᑦ ᐅᓪᓗᒥ. ᐱᔭᕐᓂᙱᑦᑐᖅ. 

ᑐᑭᓯᓪᓚᕆᒋᐊᒃᓴᖅ ᓲᕐᓗᒃ ᕙᐃᔅᕗᒃᑯᑦ ᑕᑯᔪᕕᓂᐅᓗᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᕙᖓᑦᑕᐅᖅ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᑎᒍᑦ) ᑕᐃᒪᓕ ᒪᑐᐃᖓᑎᓪᓗᒍ ᐃᑲᕐᕋᖏᒍᑦ ᓴᖅᑭᓚᐅᖅᑐᖅ ᐊᑯᓐᓂᐊᑕ 

8:30 ᐊᒻᒪ 5. ᑖᓐᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓗᐊᓃᒃᑯᓂ ᐃᑲᕐᕋᖏᑕ ᐃᖅᑲᓇᐃᔭᓐᓇᐅᑉ 

ᐃᓄᖏᓪᓗ ᑖᒃᑯᐊ, ᖃᐅᔨᒪᔭᒃᑯᑦ, ᐅᖃᓪᓚᖃᑎᖃᖅᑐᑦ ᐃᖅᑲᓇᐃᔭᖅᑎᒥᒃ ᐃᓂᓕᐅᕆᓇᓱᒃᖢᑎᒃ ᐋᓐᓂᐊᕕᖓᓂ, 

ᑖᓐᓇ ᐃᓕᖅᑯᓯᕆᔭᖓᑕ ᐃᓗᐊᓃᑐᐃᓐᓇᖅᑐᖅ ᐅᖃᐅᓯᕆᖅᑲᐅᔭᖓ ᒥᔅ ᐱᐅᕆ ᐃᓱᒪᒋᓪᓗᒍ 

ᐅᓂᒃᑳᕆᖅᑲᐅᔭᖓᑐᑦ ᖃᓄᖅ ᑐᐊᕕᕐᓇᖅᑐᓕᕆᓂᒃᑯᑦ ᑲᒪᒋᔭᑦ ᑐᑭᓯᑦᑎᐊᕋᓱᒃᖢᒋᑦ ᓈᒻᒪᓛᒥᓪᓗ 

ᐊᐅᓚᔾᔭᐃᓇᓱᒃᖢᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖓᓕᐊ ᐊᐅᓚᑦᑎᓂᐅᔪᓄᑦ ᐅᖃᖅᑲᐅᒻᒪᑦ ᖃᔅᓯᒐᓚᐃᑦ 

ᐃᓯᑐᐃᓐᓇᓲᑦ ᑲᒪᒋᔭᐅᔪᒪᓪᓗᑎᒃ ᐃᓚᖏᓂᑦ ᓄᓇᕘᑉ ᓄᓇᓕᖏᓂ. ᑖᒃᑯᐊ ᓄᓇᓕᓕᒫᑦ ᑕᐃᒪᓐᓇ 

ᐃᓯᑐᐃᓐᓇᖅᑕᐅᔪᓐᓇᖅᐹᑦ ᐅᕝᕙᓘᓐᓃᑦ ᑕᒪᒃᑯᐊ ᐃᓄᒋᐊᓛᑐᐊᑦ ᑕᐃᒪᐃᑉᐸᓐ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᐅᑎᑦᑐᓐᓇᕈᕕᐅᒃ ᒥᔅ ᐱᐅᕆ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐱᐅᕆ. 

 

ᐱᐅᕆ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᒪᓕᒃᖢᓂ ᓄᓇᓕᒋᔭᐅᔪᒧᑦ ᐊᐅᓚᓂᖓ, ᐱᔾᔪᑎᒋᓪᓗᒍ 

ᓄᓇᓕᒻᒥᐅᑦ ᐱᔪᒪᓂᐊ ᒪᓕᒃᑕᐅᒐᔭᒻᒥᒻᒪᑦ. ᑕᒪᓐᓇ ᑐᙵᒻᒥᔪᖅ ᖃᓄᑎᒋ ᐃᖅᑲᓇᐃᔭᖅᑎᖃᒻᒪᖔᑕ ᓄᓇᓕᐅᔪᒥᒃ. 

ᐊᑕᐅᓯᑐᐊᖅ ᓄᓇᓕᐅᔪᖅ ᐃᓯᖅᑕᐅᓲᖑᒍᑎᒃ ᐅᖄᓚᓯᒪᖏᑦᑐᓄᑦ, ᐃᖅᑲᓇᐃᔭᖅᑎᑭᒃᓴᕈᑎᒃ ᐅᕝᕙᓘᓐᓃᑦ 

ᐋᓐᓂᐊᓯᐅᑎᖏᑦ ᐅᓐᓄᐊᓕᒫᖅ ᑲᒪᒋᔭᖃᓐᓂᕈᑎᒃ ᑐᐊᕕᕐᓇᖅᑐᒧᑦ ᐅᓪᓗᐊᒍᑦ ᐅᐸᒍᑎᔪᖃᓗᐊᕋᔭᖅᑰᖏᑦᑐᖅ. 

ᓇᓗᓇᒻᒪᑦ ᑕᒪᓐᓇ ᐊᖏᕆᐊᖓᑕ ᐋᒡᒑᕆᐊᖓᑕᓘᓐᓃᑦ. ᑭᓯᐊᓂ ᒪᑐᐃᖓᔪᖃᐃᓐᓇᐅᔭᒻᒥᔪᖅ ᐋᓐᓂᐊᓯᐅᑎ 

ᑐᐊᕕᕐᓇᖅᑐᓕᕆᑎᑕᐅᔪᖅ ᐅᖄᓚᔭᒃᓴᐅᓪᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᐃᓱᓕᑲᐃᓐᓇᓪᓗᒍ> ᐊᓯᐊᓄᖔᖅ ᓅᑦᑐᒪᔪᖓ. ᐅᑯᐊ 

ᐱᓕᕆᕝᕕᖏᑦ ᐋᓐᓂᐊᖅᑐᓕᕆᔨᒃᑯᑦ ᓴᖅᑮᔭᖃᖅᓯᒪᖕᒪᑕ ᐱᔪᒪᓂᖃᖅᖢᑎᒃ ᐅᒃᑑᑎᒃᓴᓂᒃ ᓇᐅᑦᑎᖅᓱᖅᑎᒃᓴᓂᒃ 

ᐱᔨᑦᑎᓐᓂᐊᖅᑐᑦ ᐋᓐᓂᐊᕕᑦ ᐃᓗᐊᓂ ᓄᓇᓕᓐᓂ ᖃᖓᑦᑎᐋᖅ ᐱᒋᐊᖅᖢᓂ. ᖃᔅᓯ ᓄᓇᓖᑦ ᐅᓪᓗᒥ 

ᓇᐅᑦᑎᖅᓱᖅᑎᖃᕆᐊᖃᓕᖅᐸᑦ ᐋᓐᓂᐊᕕᖏᓐᓂ ᐊᒻᒪ ᖃᓄᐃᑦᑐᓂᒃ ᐊᒃᓱᕈᓐᓇᐅᑎᔪᓂᒃ ᐱᓕᕆᕝᕕᖓ 

ᓵᖓᔭᖃᓲᖑᕙ ᑕᒪᒃᑯᐊ ᓇᐅᑦᑎᖅᓱᖅᑏᑦ ᕿᓂᖅᑕᐅᑎᓪᓗᒋᑦ ᑲᒪᑎᓪᓗᒋᓪᓘᓐᓃᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᑯᓇᒃᑯᑦᑎᒍᑦ ᑕᒪᒃᑯᐊ ᐊᒥᓲᓂᖏᑦ ᓄᓇᓖᑦ, 

ᑕᒪᐃᓐᓂᐸᓗᒃ ᓄᓇᓖᑦ ᐅᓪᓗᒥ ᓇᐅᑦᑎᖅᓱᐃᔨᖃᓲᖑᓕᖅᑐᑦ ᐋᓐᓂᐊᕕᖁᑎᕗᑦ. ᐅᓪᓗᒥ ᐅᓄᖏᓐᓂᖅᓴᐅᔪᑦ 

ᐱᖃᖏᑦᑐᑦ ᐱᖓᓲᓪᓗᑎᒃ ᓄᓇᓖᑦ. ᐊᐅᓱᐃᑦᑐᖅ, ᖃᐅᓱᐃᑦᑐᖅ ᐊᒻᒪᓗᑦᑕᐅᖅ ᑎᑭᕋᕐᔪᐊᖅ. ᑕᒪᒃᑯᐊᓗ 

ᐃᓱᒪᒋᓪᓗᒋᑦ ᐊᒃᓱᕈᓇᖃᑦᑕᓲᑦ ᓇᐅᑦᑎᖅᓱᖅᑎᖃᓐᓂᒻᒧᑦ ᐱᓪᓗᒍ ᑮᓇᐅᔭᖅᑑᑎᒃᓴᑦ ᐸᕐᓇᒃᑕᐅᓂᖏᓄᑦ, ᐅᓇ 

ᐊᒃᓱᕈᓐᓇᓛᖅ ᐊᑭᐋᓗᖓ. ᖃᐅᔨᒪᔭᕗᑦ ᐊᖏᔫᒻᒪᑦ ᐱᔪᒪᓗᒍ ᒪᓕᒐᓕᐅᖅᑎᑦ ᓵᖓᓂᑦ, ᕿᓃᓐᓇᖅᖢᑕᓗ 

ᐅᓄᖅᓯᒋᐊᕆᔾᔪᑎᓂᒃ ᓄᓇᕘᒥᐅᑕᑦ ᐃᖅᑲᓇᐃᔮᒃᓴᕆᔪᓐᓇᖅᑕᖏᓐᓂᒃ.  

 

ᑐᑭᓕᐅᑎᓗᒍ, ᐅᓪᓗᒥ ᑳᓐᑐᕌᕗᑦ ᑖᒃᑯᓂᖓ ᓯᑲᐅᓚᑦ ᓇᐅᑦᑎᖅᓱᖅᑎᑦ ᐃᓕᓴᐃᔾᔪᑎᒧᑦ ᐃᓗᓕᖃᒻᒪᑦ ᐃᓗᐊᓂ 

ᑳᓐᑐᕌᑦᑕ ᐊᒻᒪᓗ ᑖᓐᓇ ᐃᓕᓴᐃᔨᖃᓐᓂᖅ ᐊᖓᔪᒃᖠᒻᒥᑦ ᐃᑲᔪᐃᖃᑦᑕᖅᑐᒥᒃ ᓄᓇᓕᒻᒥ ᓇᐅᑦᑎᖅᓱᖅᑎ 

ᐃᓚᖃᖅᖢᓂ ᖃᐅᔨᒪᓪᓚᕆᒃᑐᒥᒃ ᓇᐅᑦᑎᖅᓱᖅᑎᒥᒃ ᐃᑲᔪᐃᑦᑎᐊᕈᓐᓇᓲᖅ ᐱᓕᒻᒪᒃᓴᐅᑎᖏᓄᑦ 

ᐊᔪᕈᓐᓃᕆᐊᖃᓲᖏᓪᓗ ᐃᖅᑲᓇᐃᔮᖏᒍᑦ ᐊᒻᒪᓗᑦᑕᐅᖅ ᐃᓚᖏᑦ ᐃᓕᓐᓂᐊᕈᑎᒃᓴᑦ ᑳᓐᑐᕌᒃᑎᐅᑉ 

ᓴᓇᕙᓪᓕᐊᓯᒪᔭᖏᑦ.  

 

ᐃ, ᖃᔅᓯᒐᓚᐅᔪᑦ ᐱᔭᒃᓴᕆᔭᐅᓲᑦ ᑲᒪᒋᔭᕆᐊᓕᖏᑦ ᓇᐅᑦᑎᖅᓱᖅᑎᐅᔪᑦ ᑕᒪᒃᑯᓇᓂ. ᑕᒪᒃᑯᐊ ᑲᒪᒋᓲᖏᑦ ᓲᕐᓗ 

ᐃᒡᓗᔾᔪᐊᑉ ᖁᖁᐊᕈᑎᖏᑦ, ᑕᒪᒃᑯᐊᓗ ᐃᑲᔪᖅᓱᐃᓲᑦ ᐱᓱᑲᑕᒃᑎᓪᓗᒋᑦ ᐊᕙᑖᒍᑦ ᓇᐅᑦᑎᖅᓱᐊᕆᔭᖓᑕ. ᑕᒪᒃᑯᐊ 

ᐃᓚᖏᒍᑦ ᐱᓂᓪᓗᒐᖅᑐᑦ ᓲᓗ ᐃᒡᓗᒥ ᓱᕋᐃᕌᔾᔪᓲᑦ ᓇᐅᑦᑎᖅᓱᖅᑕᐅᖏᑐᐊᕈᑎᒃ. ᐊᒻᒪᓗ ᑕᒪᒃᑯᐊᑦᑕᐅᖅ 

ᐊᒃᓱᕈᓗᐊᖅᑎᑦᑎᓕᖅᑐᓄᑦ ᐃᓄᖕᓄᑦ ᑲᒪᔾᔪᑎᑦ ᐋᓐᓂᐊᕕᒻᒥ ᐊᒻᒪᓗ ᐅᐸᒋᐊᖃᕌᖓᒥᒃ ᐅᐸᖃᑦᑕᓐᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᒻᒪᑦ ᑖᒃᑯᐊ ᐱᖓᓱᑦ ᓄᓇᓕᑦ 

ᓇᐅᑦᑎᖅᓱᖅᑎᖃᖏᑦᑐᑦ ᐊᒡᓛᑦ ᒥᑭᓛᖑᓪᓚᕆᒻᒪᑕ ᓄᓇᓕᓕᒫᓂᒃ ᓄᓇᕘᒥᑦ, ᑖᒃᑯᐊᓕ ᓇᐅᑦᑎᖅᓱᖅᑎᖃᓛᕆᕙᓐ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᕆᐅᒍᒥᓇᖅᑑᒐᓗᐊᖅ ᐊᑐᕆᐊᖃᕋᔭᖏᓐᓂᖏᓂᒃ. ᑭᓯᐊᓂ ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐊᖏᓕᒋᐊᓐᓂᐊᕈᑎᒃ ᐱᔨᑦᑎᕈᑕᐅᔪᑦ, 

ᑕᒪᒃᑯᐊ ᐅᐃᒍᓗᒋᑦ ᑎᑎᕋᐅᓯᕆᔭᕆᐊᓕᕗᑦ ᐊᐅᓚᑕᒃᓴᒧᑦ ᐋᔩᕈᑎᐅᔪᓄᑦ, ᐊᖏᖅᑕᐅᔭᕆᐊᖃᕋᔭᒻᒥᔪᖅ 

ᐃᓚᓕᐅᑎᔭᐅᓗᓂᓗ ᑕᕝᕗᖓ ᑮᓇᐅᔭᖅᑑᑎᒃᓴᒧᑦ. ᐅᓪᓗᒥ ᐃᓚᒋᔭᐅᖏᑦᑐᖅ ᐸᕐᓇᒃᑕᐅᓯᒪᔪᓄᑦ ᐅᕙᓂ.  

 

ᑭᓯᐊᓂᓕᑦᑕᐅᖅ, ᑐᕌᖅᐸᓪᓕᐊᖅᑰᔨᔭᖓ ᑕᑯᖃᑦᑕᖅᑕᕗᑦ ᑲᒪᒋᓇᓱᒃᑕᕗᓪᓗ ᐃᓚᖏᒍᑦ ᐅᓄᖅᓯᕙᓪᓕᐊᒻᒪᑕ 

ᓂᑲᒍᓱᓐᓇᑎᒃ ᐅᓗᕆᐋᓇᖅᓯᔪᑦ ᐃᓗᐊᓂ ᐋᓐᓂᐊᕕᖁᑎᑦᑎᓐᓂ. ᐃᒻᒪᖄ 30 ᐳᓴᓐᑎᓪᓗᐊᖏᑦ ᐊᒃᓱᕈᓐᓇᐅᑎᔪᑦ 

ᑐᓴᖅᑕᐅᓯᒪᔪᑦ ᐃᓗᐊᓂ ᐊᕐᕌᒍᖓᑕ 2023 ᐸᓖᓯᒃᑯᓐᓄᑦ ᐃᓚᐅᔪᖃᕆᐊᖃᓕᖅᓯᒪᕗᑦ. ᑕᒪᒃᑯᐊ ᐃᓚᖏᑦ 

ᐊᒃᓱᕈᓐᓇᓪᓚᕆᒃᖢᑎᒃ ᑲᒪᒋᔭᕆᐊᖃᓲᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᑳᓐᑐᕌᓕᕆᓕᕌᖓᑦᑕ ᑕᒪᒃᑯᓄᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓴᖅᑮᔪᓐᓇᕈᓂ ᖃᓄᖅ ᑕᒪᒃᑯᐊ ᓇᐅᑦᑎᖅᓱᖅᑎᑦ 

ᓄᓇᓕᐅᔪᓂᒃ ᐃᒡᓗᒥᑦ ᖃᓄᐃᓕᖓᓂᖏᓄᑦ, ᖃᓄᐃᑦᑐᓂᓪᓘᓐᓃᑦ ᐱᕚᓪᓕᐅᑎᒃᓴᓂᒃ ᐱᑎᑕᐅᖃᑦᑕᓐᓂᐊᒻᒪᖔᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᑯᓐᓂᐊᒎᖓᒻᒪᑦ ᑳᓐᑐᕌᒃᑎᐅᑉ 

ᐃᖅᑲᓇᐃᔭᖅᑎᖏᑕᓗ. ᑐᑭᓯᐅᒪᔭᒃᑯᑦ ᐃᓚᖏᑦ ᐃᒡᓗᖃᖅᑎᑕᐅᓲᑦ ᐃᖅᑲᓇᐃᔭᖅᑎᒋᔭᖏᑦ ᑕᒪᒃᑭᓐᓇᑎᒃ. ᑖᒃᑯᐊ 

ᑳᓐᑐᕌᖃᖅᑎᐅᔪᑦ ᑲᒪᔭᕆᐊᓖᑦ ᐃᒻᒥᓂᒃ ᐃᖅᑲᓇᐃᔭᖅᑎᖏᑦ ᐃᒡᓗᖁᑎᖃᓐᓂᐊᕈᑎᒃ ᐊᑐᓐᓂᐊᖅᑕᒥᓂᒃ 

ᐃᖅᑲᓇᐃᔭᖅᑎᖏᓪᓗ ᐃᓂᖃᓐᓂᐊᕈᑎᒃ. ᐄ, ᐃᓱᒪᒋᔭᒃᑯᑦ ᑕᒪᒃᑯᐊ ᐊᒃᓱᕈᓐᓇᕈᑕᐅᓲᑦ ᐊᑭᒋᔭᖏᓪᓗ ᑳᓐᑐᕌᖑᔪᑦ 

ᖁᑦᑎᒍᑎᒋᓲᕆᕙᖏᑦ ᑕᒪᒃᑯᓄᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᐅᑦᑎᖅᓱᖅᑎᑦ ᐱᔨᑦᑎᐅᑎᖏᑦ ᑳᓐᑐᕌᒃᓯᒪᔪᑦ ᓯᑲᐅᓚᑦᒧᑦ 

ᑕᐅᒫᒃ ᖁᑦᑎᒃᑑᕚ. ᐃᓱᒪᒋᔭᒃᑯᑦ ᑕᒪᒃᑯᐊ ᑲᒪᒋᔭᐅᓕᕌᖓᒥᒃ ᐊᓯᖏᓂᒃ ᐆᒃᑐᕋᖅᑐᖃᕋᓗᐊᓐᓂᖅᐹ 

ᐱᔪᒪᓂᖃᓐᓂᐅᔪᒧᑦ, ᐱᓗᐊᖅᑐᒥᒃ ᑕᒪᒃᑯᐊ ᐃᓄᖕᓂᑦ ᓴᓇᔪᒥᓇᖅᓯᑎᑦᑎᔪᓐᓇᖅᑐᑦ ᓇᐅᑦᑎᖅᓱᐃᔨᐅᓂᒻᒥᒃ 

ᐋᓐᓂᐊᕕᖁᑎᑦᑎᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᐅᒪᔾᔪᑎᒃᓴᑦ ᐱᓯᒪᖏᓐᓇᒃᑭᑦ 

ᑐᕌᖓᔭᖃᖅᑐᑦ ᑕᒪᒃᑯᓂᖓ, ᐅᖃᐅᓯᖃᖅᑐᑦ ᑕᒪᒃᑯᓂᖓ ᐱᓇᓱᐊᓐᓂᒻᒧᑦ ᑳᓐᑐᕌᒧᑦ ᐊᐅᓚᓂᕆᓚᐅᖅᑕᖏᑦ 

ᑕᑯᓇᒃᑲᓐᓂᕆᐊᖃᓐᓂᓪᓗ ᑭᒃᑯ ᐊᓯᒋᓚᐅᖅᑕᖏᑦ ᑳᓐᑐᕌᖃᕋᓱᓐᓂᒻᒧᑦ. ᖃᐅᔨᒪᔭᒃᑯᑦ, ᐅᖃᕈᓐᓇᖅᑐᖓ ᑖᓐᓇ 

ᑳᓐᑐᕌᖃᖅᑎᐅᔪᖅ ᖃᐅᔨᒪᑦᑎᐊᖅᑐᖅ ᐱᓕᕆᕝᕕᕗᑦ ᑕᒪᒃᑯᓂᖓ ᕿᓂᖅᑐᖅ ᐊᖏᓂᖅᓴᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᔪᓐᓇᖅᑐᓂᒃ ᑲᒻᐸᓂᐅᔪᓂᒃ.  

 

ᑕᐃᒫᒡᓗ ᑕᒪᒃᑯᐊ ᐃᓕᓴᐃᔪᓐᓇᖅᑐᑦ ᐊᑐᕇᓐᓂᖃᖅᑐᓂᒃ, ᐊᒻᒪᓗ ᑕᕝᕙᓂ ᑳᓐᑐᕌᖑᔪᒥ ᑲᔪᓯᓂᖃᖅᑐᓂᒃ 

ᑕᑯᕙᓪᓕᐊᔪᒍᑦ ᐱᓗᐊᖅᑐᒥᒃ ᐱᓯᒪᐃᓐᓇᖅᑕᖃᓐᓂᒻᒥᒃ ᓴᓇᔨᓂᒃ ᓄᓇᓕᐅᔪᓂᑦ ᐊᒻᒪᓗ ᐱᔪᒥᓇᖅᓯᕚᓪᓕᖅᑐᖅ 

ᑭᓯᐊᓃᓛᒃ ᐊᕗᖓᑲᓪᓛᓗᒃᓱᓕ ᐊᐅᓚᔾᔭᒋᐊᒐᒃᓴᖃᖅᑐᒍᑦ, ᑕᒪᒃᑯᐊ, ᑕᑯᔪᒪᓂᐊᕈᑦᑎᒍᑦ ᑭᒡᒐᖅᑐᐃᔪᑦ 

ᐃᓄᒋᐊᓐᓂᖏᓄᑦ ᐃᓄᐃᑦ ᐅᓄᓛᖑᑎᓪᓗᒋᓪᓘᓐᓃᑦ, ᓲᕐᓗ 85 ᐳᓴᓐᑎᒧᑦ.  

 

ᑭᓯᐊᓂᓕ ᐃᒃᓯᕙᐅᑕᖅ ᐅᖃᖅᑲᐅᒻᒪᑦ ᐅᐊᑦᑎᐊᖅ, ᒪᑐᐃᕈᑎᑦᑎᐊᕙᒃ ᐃᖅᑲᓇᐃᔮᒃᓴᓄᑦ ᐃᓅᓯᖏᓄᑦ 

ᓄᓇᕘᒥᐅᖁᑎᑦᑎᓐᓄᑦ ᐊᒻᒪᓗ ᑕᒪᓐᓇ ᐊᖏᓂᖅᓴᐅᓕᕋᓱᒍᓐᓇᖅᑕᕗᑦ ᑕᕝᕘᓇ. ᐅᓪᓗᒥ 

ᓇᐅᑦᑎᖅᓱᖅᑎᖃᕆᐊᖃᓐᓂᖅ ᐊᓯᐅᓕᒑᖅᑰᔨᖏᒻᒪᑦ ᖃᓂᑦᑐᒃᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᓚᐅᖏᓐᓂᓐᓂ ᒥᔅᑕ ᒪᓕᑭᒧᑦ, ᐅᕙᒃᑯᑦ ᐃᓕᓴᕆᔪᒪᒐᒃᑯᑦ ᓯᕿᙳᔭᖅ ᐊᒻᒪᓗ 

ᑖᓐᓇ ᐊᑐᕆᐊᖃᓲᖅ ᐃᓱᓕᑦᑎᓂᒻᒥᒃ 6−ᒧᐊᕌᖓᑦ ᐅᓐᓄᒥᒃ. ᑕᐃᒪᐃᓐᓂᑯᐊᓄᑦ, ᐊᐱᕆᓂᐊᓕᖅᑕᕋ 

ᐃᖅᓱᒃᑎᖁᑎᕗᑦ ᐅᖃᓪᓚᒋᐊᖅᑐᑦ ᐊᓂᑎᑲᐃᓐᓇᖁᓪᓗᒋᑦ ᐊᒻᒪᓗ ᓇᖏᖅᓯᓂᐊᓕᖅᑐᖓ ᓄᖅᑲᓐᓂᐊᓐᓂᕋᓪᓗᖓ 

ᐅᖃᖅᑎᑦᑎᓐᓄᑦ. ᖁᔭᓐᓇᒦᒃ.  

>>ᑲᑎᒪᔨᕋᓛᑦ ᓄᖅᑲᖅᖢᑎᒃ ᐊᒻᒪᓗ ᒪᓕᒐᓕᐅᕝᕕᒃ ᐅᑎᖅᖢᓂ 17:55ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 21, ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᑦ ᕿᒥᕐᕈᔭᖃᖅᓯᒪᕗᑦ ᑲᑎᒪᑐᐃᓐᓇᖅᖢᑎᒃ 

ᒪᓕᒐᒃᓴᖅ 70 ᐃᓗᓕᖏᓂᒃ ᐊᒻᒪᓗ ᐅᓪᓗᒥᒧᑦ ᑕᐃᒫᑲᐃᓐᓇᕈᒪᓪᓗᑎᒃ.  

 

ᐅᖃᖅᑏ, ᓅᑦᑎᒋᐊᖅᐳᖓ ᑲᑎᒪᔨᕋᓛᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᖅ ᓈᒻᒪᖕᒪᑦ. ᐊᐃᑉᐱᖅᑎᑕᖃᖅᐹ? ᒥᔅᑕ ᑯᓱᒐᖅ. ᐱᖁᔨᕗᖔᕈᑦ ᑲᔪᓯᕗᖅ. 

ᑲᑎᒪᔾᔪᑎᒃᓴᑦ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᒃᓴᖅ 23, ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᒃᐸᑦ ᐅᓪᓛᒃᑯᑦ 10ᒥ ᒪᓕᒐᓕᕆᕝᕕᐅᑉ ᑲᑎᒪᔨᕋᓛᖏᑦ 

ᑲᑎᒪᓂᐊᖅᑐᖅ ᑲᑎᒪᕝᕕᖓᓂ. ᕕᕗᐊᕆ 27-ᒧᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᑦ ᐊᑐᖅᑐᒃᓴᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 70 

• ᒪᓕᒐᒃᓴᖅ 71 

• ᒪᓕᒐᒃᓴᖅ 72 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᒪᓕᒐᓕᐅᕐᕕᒃ ᒪᑐᓯᒪᑲᐃᓐᓇᖅᑐᖅ ᑎᑭᓪᓗᒍ ᕿᑎᖅᑰ ᕕᕗᐊᕆ 27, ᐅᓐᓄᓴᒃᑯᑦ 1:30. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:57ᒧᐊᖅᑎᓪᓗᒍ



 

 

 

 


